
6 Shrimaddevibhagavatamahapurane Shashthah Skandhah

6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

6.1 ப்ரத²மோऽத்⁴யாய: । த்ரிஶிரஸஸ்தபோப⁴ங்கா³ய தே³வராஜேந்த்³ரத்³வாரா
நாநோபாயசிந்தநவர்ணநம் ।

ரு’ஷய ஊசு: ।
ஸூத ஸூத மஹாபா⁴க³மிஷ்டம் தே வசநாம்ரு’தம் ।
ந த்ரு’ப்தா:ஸ்மோ வயம் பீத்வா த்³வைபாயநக்ரு’தம் ஶுப⁴ம் ॥ 1॥
புநஸ்த்வாம் ப்ரஷ்டுமிச்சா²ம: கதா²ம் பௌராணிகீம் ஶுபா⁴ம் ।
வேதே³ऽபி கதி²தாம் ரம்யாம் ப்ரஸித்³தா⁴ம் பாபநாஶிநீம் ॥ 2॥
வ்ரு’த்ராஸுர இதி க்²யாதோ வீர்யவாம்ஸ்த்வஷ்டுராத்மஜ: ।
ஸ கத²ம் நிஹத:ஸங்க்²யே வாஸவேந மஹாத்மநா ॥ 3॥
த்வஷ்டா வை ஸுரபக்ஷீயஸ்தத்புத்ரோ ப³லவத்தர: ।
ஶக்ரேண கா⁴தித: கஸ்மாத்³ப்³ரஹ்மயோநிர்மஹாப³ல: ॥ 4॥
தே³வா:ஸத்த்வகு³ணோத்பநா மாநுஷா ராஜஸா:ஸ்ம்ரு’தா: ।
திர்யஞ்சஸ்தாமஸா: ப்ரோக்தா: புராணாக³மவாதி³பி:⁴ ॥ 5॥
விரோதோ⁴ऽத்ர மஹாந் பா⁴தி நூநம் ஶதமகே²ந ஹ ।
ச²லேந ப³லவாந் வ்ரு’த்ர: ஶக்ரேண விநிபாதித: ॥ 6॥
விஷ்ணு: ப்ரேரயிதா தத்ர ஸ து ஸத்த்வத⁴ர: பர: ।
ப்ரவிஷ்ட: பவிமத்⁴யே ஸ ச²த்³மநா ப⁴க³வாந் ப்ரபு:⁴ ॥ 7॥
ஸந்தி⁴ம் விதா⁴ய ஸ ஹ்யேவம் மந்த்ரிதோऽஸௌ மஹாப³ல: ।
ஹரிப்⁴யாம் ஸத்யமுத்ஸ்ரு’ஜ்ய ஜலபே²நேந ஶாதித: ॥ 8॥
க்ரு’தமிந்த்³ரேண ஹரிணா கிமேதத்ஸூத ஸாஹஸம் ।
மஹாந்தோऽபி ச மோஹேந வஞ்சிதா: பாபபு³த்³த⁴ய: ॥ 9॥
அந்யாயவர்திநோऽத்யர்த²ம் ப⁴வந்தி ஸுரஸத்தமா: ।
ஸதா³சாரேண யுக்தேந தே³வா: ஶிஷ்டத்வமாக³தா: ॥ 10॥

ஏவம் விஶிஷ்டத⁴ர்மேண ஶிஷ்டத்வம் கீத்³ரு’ஶம் புந: ।
ஹத்வா வ்ரு’த்ரம் து விஶ்வஸ்தம் ஶக்ரேண ச²த்³மநா புந: ॥ 11॥
ப்ராப்தம் பாபப²லம் நோ வா ப்³ரஹ்மஹத்யாஸமுத்³ப⁴வம் ।
கிம் ச த்வயா புரா ப்ரோக்தம் வ்ரு’த்ராஸுரவத: ⁴ க்ரு’த: ॥ 12॥
ஶ்ரீதே³வ்யா இதி தச்சாபி சித்தம் மோஹயதீஹ ந: ।
ஸூத உவாச ।
ஶ‍்ரு’ண்வந்து முநயோ வ்ரு’த்தம் வ்ரு’த்ராஸுரவதா⁴ஶ்ரயம் ॥ 13॥
யதே²ந்த்³ரேண ச ஸம்ப்ராப்தம் து:³க²ம் ஹத்யாஸமுத்³ப⁴வம் ।
ஏவமேவ புரா ப்ரு’ஷ்டோ வ்யாஸ:ஸத்யவதீஸுத: ॥ 14॥
பாரீக்ஷிதேந ராஜ்ஞாபி ஸ யதா³ஹ ச தத்³ப்³ருவே ।
ஜநமேஜய உவாச ।
கத²ம் வ்ரு’த்ராஸுர: பூர்வம் ஹதோ மக⁴வதா முநே ॥ 15॥
ஸஹாயம் விஷ்ணுமாஸாத்³ய ச²த்³மநா ஸாத்த்விகேந ஹ ।
கத²ம் ச தே³வ்யா நிஹதோ தை³த்யோऽஸௌ கேந ஹேதுநா ॥ 16॥
கத²மேகவதோ⁴ த்³வாப்⁴யாம் க்ரு’த:ஸ்யாந்முநிபுங்க³வ ।
ததே³தச்ச்²ரோதுமிச்சா²மி பரம் கௌதூஹலம் ஹி மே ॥ 17॥
மஹதாம் சரிதம் ஶ‍்ரு’ண்வந் கோ விரஜ்யேத மாநவ: ।
கத²யாம்பா³வைப⁴வம் த்வம் வ்ரு’த்ராஸுரவதா⁴ஶ்ரிதம் ॥ 18॥
வ்யாஸ உவாச ।
த⁴ந்யோऽஸி ராஜம்ஸ்தவ பு³த்³தி⁴ரீத்³ரு’ஶீ
ஜாதா புராணஶ்ரவணேऽதிஸாத³ரா ।
பீத்வாம்ரு’தம் தே³வவராஸ்து ஸர்வதா²
பாநே வித்ரு’ஷ்ணா: ப்ரப⁴வந்தி வை புந: ॥ 19॥
தி³நே தி³நே தேऽதி⁴கப⁴க்திபா⁴வ:

கதா²ஸு ராஜந் மஹநீயகீர்தே: ।
ஶ்ரோதா யதை³கப்ரவண: ஶ‍்ரு’ணோதி
வக்தா ததா³ ப்ரீதமநா ப்³ரவீதி ॥ 20॥
யுத்³த⁴ம் புரா வாஸவவ்ரு’த்ரயோர்யத்³
வேதே³ ப்ரஸித்³த⁴ம் ச ததா² புராணே ।

து:³க²ம் ஸுரேந்த்³ரேண ததை²வ லப்³த⁴ம்
ஹத்வா ரிபும் த்வாஷ்ட்ரமபாபமேவ ॥ 21॥
சித்ரம் கிமத்ர ந்ரு’பதே ஹரிவஜ்ரப்⁴ரு’த்³ப்⁴யாம்
யச்ச²த்³மநா விநிஹதஸ்த்ரிஶிரோऽத² வ்ரு’த்ர: ।
மாயாப³லேந முநயோऽபி விமோஹிதாஸ்தே
சக்ருஶ்ச நிந்த்³யமநிஶம் கில பாபபீ⁴தா: ॥ 22॥
விஷ்ணு:ஸதை³வ கபடேந ஜகா⁴ந தை³த்யாந்
ஸத்த்வாத்மமூர்திரபி மோஹமவாப்ய காமம் ।
கோऽந்யோऽஸ்தி தாம் ப⁴க³வதீம் மநஸாபி ஜேதும்
ஶக்த:ஸமஸ்தஜநமோஹகரீம் ப⁴வாநீம் ॥ 23॥
மத்ஸ்யாதி³யோநிஷு ஸஹஸ்ரயுகே³ஷு ஸத்³ய:
ஸாக்ஷாத்³ப⁴வத்யபி யயா விநியோஜிதோऽத்ர ।
நாராயணோ நரஸகோ² ப⁴க³வாநநந்த:
கார்யம் கரோதி விஹிதாவிஹிதம் கதா³சித் ॥ 24॥
தே³ஹம் த⁴நம் க்³ரு’ஹமித³ம் ஸ்வஜநா மதீ³யம்
புத்ரா: கலத்ரமிதி மோஹமுபேத்ய ஸர்வ: ।
புண்யம் கரோத்யத² ச பாபசயம் கரோதி
மாயாகு³ணைரதிப³லைர்விகலீக்ரு’தோ யத் ॥ 25॥
ந ஜாது மோஹம் க்ஷபிதும் நர:க்ஷம:
கஶ்சித்³ப⁴வேத்³பூ⁴ப பராவரார்த²வித் ।
விமோஹிதஸ்தைஸ்த்ரிபி⁴ரேவ மூலதோ
வஶீக்ரு’தாத்மா ஜக³தீதலே ப்⁴ரு’ஶம் ॥ 26॥
அத² தௌ மாயயா விஷ்ணுவாஸவௌ மோஹிதௌ ப்⁴ரு’ஶம் ।
ஜக்⁴நதுஶ்ச²த்³மநா வ்ரு’த்ரம் ஸ்வார்த²ஸாத⁴நதத்பரௌ ॥ 27॥
தத³ஹம் ஸம்ப்ரவக்ஷ்யாமி வ்ரு’த்தாந்தமவநீபதே ।
காரணம் பூர்வவைரஸ்ய வ்ரு’த்ரவாஸவயோர்மித:² ॥ 28॥
த்வஷ்டா ப்ரஜாபதிர்ஹ்யாஸீத்³தே³வஶ்ரேஷ்டோ² மஹாதபா: ।
தே³வாநாம் கார்யகர்தா ச நிபுணோ ப்³ராஹ்மணப்ரிய: ॥ 29॥
ஸ புத்ரம் வை த்ரிஶிரஸமிந்த்³ரத்³வேஷாத்கிலாஸ்ரு’ஜத் ।

விஶ்வரூபேதி விக்²யாதம் நாம்நா ரூபேண மோஹநம் ॥ 30॥
த்ரிபி:⁴ ஸ வத³நை: ஶ்ரேஷ்டை²ர்வ்யரோசத மநோஹரை: ।
த்ரிபி⁴ர்பி⁴ந்நாநி கார்யாணி முகை:²ஸமகரோந்முநி: ॥ 31॥
வேதா³நேகேந ஸோऽதீ⁴தே ஸுராம் சைகேந ஸோऽபிப³த் ।
த்ரு’தீயேந தி³ஶ:ஸர்வா யுக³பச்ச நிரீக்ஷதே ॥ 32॥
த்ரிஶிரா போ⁴க³முத்ஸ்ரு’ஜ்ய தபஶ்சக்ரே ஸுது³ஷ்கரம் ।
தபஸ்வீ ஸ ம்ரு’து³ர்தா³ந்தோ த⁴ர்மமேவ ஸமாஶ்ரித: ॥ 33॥
பஞ்சாக்³நிஸாத⁴நம் காலே பாத³பாக்³ரே நிவேஶநம் ।
ஜலமத்⁴யே நிவாஸம் ச ஹேமந்தே ஶிஶிரே ததா² ॥ 34॥
நிராஹாரோ ஜிதாத்மாஸௌ த்யக்தஸர்வபரிக்³ரஹ: ।
தபஶ்சசார மேதா⁴வீ து³ஷ்கரம் மந்த³பு³த்³தி⁴பி: ⁴ ॥ 35॥
தம் ச த்³ரு’ஷ்ட்வா தபஸ்யந்தம் கே²த³மாப ஶசீபதி: ।
விஷாத³மக³மத்தத்ர ஶக்ரோऽயம் மாஸ்மபூ⁴தி³தி ॥ 36॥
த்³ரு’ஷ்ட்வா தஸ்ய தபோ வீர்யம் ஸத்யம் சாமிததேஜஸ: ।
சிந்தாம் ச மஹதீம் ப்ராப ஹ்யநிஶம் பாகஶாஸந: ॥ 37॥
விவர்த⁴மாநஸ்த்ரிஶிரா மாமயம் ஶாதயிஷ்யதி ।
நோபேக்ஷ்ய:ஸர்வதா² ஶத்ருர்வர்த⁴மாநப³லோ பு³தை:⁴ ॥ 38॥
தஸ்மாது³பாய: கர்தவ்யஸ்தபோநாஶாய ஸாம்ப்ரதம் ।
காமஸ்து தபஸாம் ஶத்ரு: காமாந்நஶ்யதி வை தப: ॥ 39॥
ததை²வாத்³ய ப்ரகர்தவ்யம் போ⁴கா³ஸக்தோ ப⁴வேத்³யதா² ।
இதி ஸஞ்சிந்த்ய மநஸா பு³த்³தி⁴மாந்ப³லமர்த³ந: ॥ 40॥
ஆஜ்ஞாபயத்ஸோऽப்ஸரஸஸ்த்வாஷ்ட்ரபுத்ரப்ரலோப⁴நே ।
உர்வஶீம் மேநகாம் ரம்பா⁴ம் க்⁴ரு’தாசீம் ச திலோத்தமாம் ॥ 41॥
ஸமாஹூயாப்³ரவீச்ச²க்ரஸ்தாஸ்ததா³ரூபக³ர்விதா: ।
ப்ரியம் குருத்⁴வம் மே ஸர்வா: கார்யேऽத்³ய ஸமுபஸ்தி²தே ॥ 42॥
யத்தோ மேऽத்³ய மஹாஞ்ச²த்ருஸ்தபஸ்தபதி து³ர்ஜய: ।
கார்யம் குருத க³ச்ச²த்⁴வம் ப்ரலோப⁴யத மாசிரம் ॥ 43॥

ஶ‍்ரு’ங்கா³ரவேஷைர்விவிதை⁴ர்ஹாவைர்தே³ஹஸமுத்³ப⁴வை: ।
ப்ரலோப⁴யத ப⁴த்³ரம் வ: ஶமயத்⁴வம் ஜ்வரம் மம ॥ 44॥
அஸ்வஸ்தோ²ऽஹம் மஹாபா⁴கா³ஸ்தஸ்ய ஜ்ஞாத்வா தபோப³லம் ।
ப³லவாநாஸநம் மேऽத்³ய க்³ரஹீஷ்யத்யவிலம்பி³த: ॥ 45॥
ப⁴யம் மே ஸமுபாயாதம் க்ஷிப்ரம் நாஶயதாப³லா: ।
உபகுர்வந்து ஸஹிதா: கார்யேऽத்³ய ஸமுபஸ்தி²தே ॥ 46॥
தச்ச்²ருத்வா வசநம் நார்ய ஊசுஸ்தம் ப்ரணதா: புர: ।
மா ப⁴யம் குரு தே³வேஶ யதிஷ்யாம: ப்ரலோப⁴நே ॥ 47॥
யதா² ந ஸ்யாத்³ப⁴யம் தஸ்மாத்ததா² கார்யம் மஹாத்³யுதே ।
ந்ரு’த்யகீ³தவிஹாரைஶ்ச முநேஸ்தஸ்ய ப்ரலோப⁴நே ॥ 48॥
கடாக்ஷைரங்க³பே⁴தை³ஶ்ச மோஹயித்வா முநிம் விபோ⁴ ।
லோலுபம் வஶமஸ்மாகம் கரிஷ்யாமோ நியந்த்ரிதம் ॥ 49॥
வ்யாஸ உவாச ।
இத்யாபா⁴ஷ்ய ஹரிம் நார்யோ யயுஸ்த்ரிஶிரஸோऽந்திகம் ।
குர்வந்த்யோ விவிதா⁴ந்பா⁴வாந்காமஶாஸ்த்ரோசிதாநபி ॥ 50॥
கா³யந்த்யஸ்தாலபே⁴தை³ஸ்தா ந்ரு’த்யந்த்ய: புரதோ முநே: ।
தம் ப்ரலோப⁴யிதும் சக்ருர்நாநாபா⁴வாந்வராங்க³நா: ॥ 51॥
நாபஶ்யத்ஸ தபோராஶிரங்க³நாநாம் விட³ம்ப³நம் ।
இந்த்³ரியாணி வஶே க்ரு’த்வா மூகாந்த⁴ப³தி⁴ர:ஸ்தி²த: ॥ 52॥
தி³நாநி கதிசித்தஸ்து²ர்நார்யஸ்தஸ்யாஶ்ரமே வரே ।
குர்வந்த்யோ கா³நந்ரு’த்யாதி³ப்ரபஞ்சாநதிமோஹதா³ந் ॥ 53॥
ந சசால யதா³ காமம் த்⁴யாநாச்ச த்ரிஶிரா முநி: ।
பராவ்ரு’த்ய ததா³ தே³வ்ய: புந: ஶக்ரமுபஸ்தி²தா: ॥ 54॥
க்ரு’தாஞ்ஜலிபுடா:ஸர்வா தே³வராஜமதா²ப்³ருவந் ।
ஶ்ராந்தா தீ³நா ப⁴யத்ரஸ்தா விவர்ணவத³நா ப்⁴ரு’ஶம் ॥ 55॥
தே³வதே³வ மஹாராஜ யத்நஶ்ச பரம: க்ரு’த: ।
ந ஸ ஶக்யோ து³ராத⁴ர்ஷோ தை⁴ர்யாச்சாலயிதும் விபோ⁴ ॥ 56॥
உபாயோऽந்ய: ப்ரகர்தவ்ய:ஸர்வதா² பாகஶாஸந ।

நாஸ்மாகம் ப³லமேதஸ்மிம்ஸ்தாபஸே விஜிதேந்த்³ரியே ॥ 57॥
தி³ஷ்ட்யா வயம் ந ஶப்தா:ஸ்ம யத³நேந மஹாத்மநா ।
முநிநா வஹ்நிதுல்யேந தபஸா த்³யோதிதேந ஹி ॥ 58॥
விஸ்ரு’ஜ்யாப்ஸரஸ: ஶக்ரஶ்சிந்தயாமாஸ மந்த³தீ: ⁴ ।
தஸ்யைவ ச வதோ⁴பாயம் பாபபு³த்³தி⁴ரஸாம்ப்ரதம் ॥ 59॥
விஸ்ரு’ஜ்ய லோகலஜ்ஜாம் ஸ ததா² பாபப⁴யம் ப்⁴ரு’ஶம் ।
சகார பாபபு³த்³தி⁴ம் து தத்³வதா⁴ய மஹீபதே ॥ 60॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம்ஷஷ்ட²ஸ்கந்தே⁴ த்ரிஶிரஸஸ்தபோப⁴ங்கா³ய தே³வராஜேந்த்³ரத்³வாரா
நாநோபாயசிந்தநவர்ணநம் நாம ப்ரத²மோऽத்⁴யாய: ॥ 6.1॥

6.2 த்³விதீயோऽத்⁴யாய: । த்ரிஶிரவதா⁴நந்தரம் வ்ரு’த்ரோத்பத்திவர்ணநம் ।
வ்யாஸ உவாச ।
அத²ஸ லோப⁴முபேத்ய ஸுராதி⁴ப:
ஸமதி⁴க³ம்ய க³ஜாஸநஸம்ஸ்தி²த: ।
த்ரிஶிரஸம் ப்ரதி து³ஷ்டமதிஸ்ததா³
முநிமபஶ்யத³மேயபராக்ரமம் ॥ 1॥
தமபி⁴வீக்ஷ்ய த்³ரு’டா⁴ஸநஸம்ஸ்தி²தம்
ஜிதகி³ரம் ஸுஸமாதி⁴வஶம் க³தம் ।
ரவிவிபா⁴வஸுஸந்நிப⁴மோஜஸா
ஸுரபதி: பரமாபத³மப்⁴யகா³த் ॥ 2॥
கத²மஸௌ விநிஹந்துமஹோ மயா
முநிரபாபமதி: கில ஸம்மத: ।
ரிபுரயம் ஸுஸமித்³த⁴தபோப³ல:

கத²முபேக்ஷ்ய இஹாஸநகாமுக: ॥ 3॥
இதி விசிந்த்ய பவிம் பரமாயுத⁴ம்
ப்ரதி முமோச முநிம் தபஸி ஸ்தி²தம் ।
ஶஶிதி³வாகரஸந்நிப⁴மாஶுக³ம்
த்ரிஶிரஸம் ஸுரஸங்க⁴பதி:ஸ்வயம் ॥ 4॥

தத³பி⁴கா⁴தஹத:ஸ த⁴ராதலே
கில பபாத மமார ச தாபஸ: ।
ஶிக²ரிண: ஶிக²ரம் குலிஶார்தி³தம்
நிபதிதம் பு⁴வி சாத்³பு⁴தத³ர்ஶநம் ॥ 5॥
தம் நிஹத்ய முத³மாப ஸுரேஶ-

ஶ்சுக்ருஶுஶ்ச முநயஸ்து ஸம்ஸ்தி²தா: ।
ஹா ஹதேதி ப்⁴ரு’ஶமார்தநி:ஸ்வநா:
கிம் க்ரு’தம் ஶதமகே²ந பாபிநா ॥ 6॥
விநாபராத⁴ம் தபஸாம் நிதி⁴ர்ஹத:
ஶசீபதி: பாபமதிர்து³ராத்மா ।
ப²லம் கிலாயம் தரஸா க்ரு’தஸ்ய
ப்ராப்நோது பாபீ ஹநநோத்³ப⁴வஸ்ய ॥ 7॥
தம் நிஹத்ய தரஸா ஸுரராஜோ
நிர்ஜகா³ம நிஜமந்தி³ரமாஶு ।
ஸ ஹதோऽபி விரராஜ மஹாத்மா
ஜீவமாந இவ தேஜஸாம் நிதி: ⁴ ॥ 8॥
தம் த்³ரு’ஷ்ட்வா பதிதம் பூ⁴மௌ ஜீவந்தமிவ வ்ரு’த்ரஹா ।
சிந்தாமாபாதிகி²ந்நாங்க:³ கிம் வா ஜீவேத³யம் புந: ॥ 9॥
விம்ரு’ஶ்ய மநஸாதீவ தக்ஷாணம் புரத:ஸ்தி²தம் ।
மக⁴வா வீக்ஷ்ய தம் ப்ராஹ ஸ்வகார்யஸத்³ரு’ஶம் வச: ॥ 10॥
தக்ஷம்ஶ்சி²ந்தி⁴ ஶிராம்ஸ்யஸ்ய குருஷ்வ வசநம் மம ।
மா ஜீவது மஹாதேஜா பா⁴தி ஜீவந்நிவ ஸ்வயம் ॥ 11॥
இத்யாகர்ண்ய வசஸ்தஸ்ய தக்ஷோவாச விக³ர்ஹயந் ।
தக்ஷோவாச ।
மஹாஸ்கந்தோ⁴ ப்⁴ரு’ஶம் பா⁴தி பரஶுர்ந தரிஷ்யதி ॥ 12॥
ததோ நாஹம் கரிஷ்யாமி கார்யமேதத்³விக³ர்ஹிதம் ।
த்வயா வை நிந்தி³தம் கர்ம க்ரு’தம் ஸத்³பி⁴ர்விக³ர்ஹிதம் ॥ 13॥
அஹம் பி³பே⁴மி பாபாத்³வை ம்ரு’தஸ்யைவ ச மாரணே ।
ம்ரு’தோऽயம் முநிரஸ்த்யேவ ஶிரஸ: க்ரு’ந்தநேந கிம் ॥ 14॥

ப⁴யம் கிம் தேऽத்ர ஸஞ்ஜாதம் பாகஶாஸந கத்²யதாம் ।
இந்த்³ர உவாச ।
ஸஜீவ இவ தே³ஹோऽயமாபா⁴தி விஶதா³க்ரு’தி: ॥ 15॥
தஸ்மாத்³பி³பே⁴மி மா ஜீவேந்முநி: ஶத்ருரயம் மம ।
தக்ஷோவாச ।
நாத்ர கிம் த்ரபஸே வித்³வந் க்ரூரேணாநேந கர்மணா ॥ 16॥
ரு’ஷிபுத்ரமிமம் ஹத்வா ப்³ரஹ்மஹத்யாப⁴யம் ந கிம் ।
இந்த்³ர உவாச ।
ப்ராயஶ்சித்தம் கரிஷ்யாமி பஶ்சாத்பாபக்ஷயாய வை ॥ 17॥
ஶத்ருஸ்து ஸர்வதா² வத்⁴யஶ்ச²லேநாபி மஹாமதே ।
தக்ஷோவாச ।
த்வம் லோபா⁴பி⁴ஹத: பாபம் கரோஷி மக⁴வந்நிஹ ॥ 18॥
தம் விநாஹம் கத²ம் பாபம் கரோமி வத³ மே விபோ⁴ ।
இந்த்³ர உவாச ।
மகே²ஷு க²லு பா⁴க³ம் தே கரிஷ்யாமி ஸதை³வ ஹி ॥ 19॥
ஶிர: பஶோஸ்து தே பா⁴க³ம் யஜ்ஞே தா³ஸ்யந்தி மாநவா: ।
ஶுல்கேநாநேந சி²ந்தி⁴ த்வம் ஶிராம்ஸ்யஸ்ய குரு ப்ரியம் ॥ 20॥
வ்யாஸ உவாச ।
ஏதச்ச்²ருத்வா மஹேந்த்³ரஸ்ய வசஸ்தக்ஷா முதா³ந்வித: ।
குடா²ரேண ஶிராம்ஸ்யஸ்ய சகர்த ஸுத்³ரு’டே⁴ந ஹி ॥ 21॥
சி²ந்நாநி த்ரீணி ஶீர்ஷாணி பதிதாநி யதா³ பு⁴வி ।
தேப்⁴யஸ்து பக்ஷிண:க்ஷிப்ரம் விநிஷ்பேது:ஸஹஸ்ரஶ: ॥ 22॥
கலவிங்காஸ்தித்திரயஸ்ததை²வ ச கபிஞ்ஜலா: ।
ப்ரு’த²க்ப்ரு’த²க்³விநிஷ்பேதுர்முக²தஸ்தரஸா ததா³ ॥ 23॥
யேந வேதா³நதீ⁴தே ஸ்ம ஸோமம் ச பிப³தே ததா² ।
தஸ்மாத்³வக்த்ராத்கிலோத்பேது:ஸத்³ய ஏவ கபிஞ்ஜலா: ॥ 24॥
யேந ஸர்வா தி³ஶ: காமம் பிப³ந்நிவ நிரீக்ஷதே ।
தஸ்மாத்து தித்திராஸ்தத்ர நி:ஸ்ரு’தாஸ்திக்³மதேஜஸ: ॥ 25॥

யத்ஸுராபம் து தத்³வக்த்ரம் தஸ்மாத்து சடகா: கில ।
விநிஷ்பேதுஸ்த்ரிஶிரஸ ஏவம் தே விஹகா³ ந்ரு’ப ॥ 26॥
ஏவம்விநி:ஸ்ரு’தாந்த்³ரு’ஷ்ட்வா தேப்⁴ய: ஶக்ரஸ்ததா³ண்ட³ஜாந் ।
முமோத³ மநஸா ராஜந் ஜகா³ம த்ரிதி³வம் புந: ॥ 27॥
க³தே ஶக்ரே து தக்ஷாபி ஸ்வக்³ரு’ஹம் தரஸா யயௌ ।
யஜ்ஞபா⁴க³ம் பரம் லப்³த்⁴வா முத³மாப மஹீபதே ॥ 28॥
இந்த்³ரோऽத²ஸ்வக்³ரு’ஹம் க³த்வா ஹத்வா ஶத்ரும் மஹாப³லம் ।
மேநே க்ரு’தார்த²மாத்மாநம் ப்³ரஹ்மஹத்யாமசிந்தயந் ॥ 29॥
தம் ஶ்ருத்வா நிஹதம் த்வஷ்டா புத்ரம் பரமதா⁴ர்மிகம் ।
சுகோபாதீவ மநஸா வசநம் சேத³மப்³ரவீத் ॥ 30॥
அநாக³ஸம் முநிம் யஸ்மாத்புத்ரம் நிஹதவாந்மம ।
தஸ்மாது³த்பாத³யிஷ்யாமி தத்³வதா⁴ர்த²ம் ஸுதம் புந: ॥ 31॥
ஸுரா: பஶ்யந்து மே வீர்யம் தபஸஶ்ச ப³லம் ததா² ।
ஜாநாது ஸர்வம் பாபாத்மா ஸ்வக்ரு’தஸ்ய ப²லம் மஹத் ॥ 32॥
இத்யுக்த்வாக்³நிம் ஜுஹாவாத² மந்த்ரைராத²ர்வணோதி³தை: ।
புத்ரஸ்யோத்பாத³நார்தா²ய த்வஷ்டா க்ரோத⁴ஸமாகுல: ॥ 33॥
க்ரு’தே ஹோமேऽஷ்டராத்ரம் து ஸந்தீ³ப்தாச்ச விபா⁴வஸோ: ।
ப்ராது³ர்ப³பூ⁴வ தரஸா புருஷ: பாவகோபம: ॥ 34॥
தம் த்³ரு’ஷ்ட்வாக்³ரே ஸுதம் த்வஷ்டா தேஜோப³லஸமந்விதம் ।
வேகா³த்ப்ரகடிதம் வஹ்நேர்தீ³ப்யமாநமிவாநலம் ॥ 35॥
உவாச வசநம் த்வஷ்டா ஸுதம் வீக்ஷ்ய புர:ஸ்தி²தம் ।
இந்த்³ரஶத்ரோ விவர்த⁴ஸ்வ ப்ரதாபாத்தபஸோ மம ॥ 36॥
இத்யுக்தே வசநே த்வஷ்ட்ரா க்ரோத⁴ப்ரஜ்வலிதேந ச ।
ஸோऽவர்த⁴த தி³வம் ஸ்தப்³த்⁴வா வைஶ்வாநரஸமத்³யுதி: ॥ 37॥
ஜாத:ஸ பர்வதாகார: காலம்ரு’த்யுஸம:ஸ்வராட் ।
கிம் கரோமீதி தம் ப்ராஹ பிதரம் பரமாதுரம் ॥ 38॥
குரு மே நாமகம் நாத² கார்யம் கத²ய ஸுவ்ரத ।
சிந்தாதுரோऽஸி கஸ்மாத்த்வம் ப்³ரூஹி மே ஶோககாரணம் ॥ 39॥

நாஶயாம்யத்³ய தே ஶோகமிதி மே வ்ரதமாஹிதம் ।
தேந ஜாதேந கிம் பூ⁴ய: பிதா ப⁴வதி து:³கி²த: ॥ 40॥
பிபா³மி ஸாக³ரம் ஸத்³யஶ்சூர்ணயாமி த⁴ராத⁴ராந் ।
உத்³யந்தம் வாரயாம்யத்³ய தரணிம் திக்³மதேஜஸம் ॥ 41॥
ஹந்மீந்த்³ரம் ஸஸுரம் ஸத்³யோ யமம் வா தே³வதாந்தரம் ।
க்ஷிபாமி ஸாக³ரே ஸர்வாந்ஸமுத்பாட்ய ச மேதி³நீம் ॥ 42॥
இத்யாகர்ண்ய வசஸ்தஸ்ய த்வஷ்டா புத்ரஸ்ய பேஶலம் ।
ப்ரத்யுவாசாதிமுதி³தஸ்தம் ஸுதம் பர்வதோபமம் ॥ 43॥
வ்ரு’ஜிநாத்த்ராதுமது⁴நா யஸ்மாச்ச²க்தோऽஸி புத்ரக ।
தஸ்மாத்³வ்ரு’த்ர இதி க்²யாதம் தவ நாம ப⁴விஷ்யதி ॥ 44॥
ப்⁴ராதா தவ மஹாபா⁴க³ த்ரிஶிரா நாம தாபஸ: ।
த்ரீணி தஸ்ய ச ஶீர்ஷாணி ஹ்யப⁴வந்வீர்யவந்தி ச ॥ 45॥
வேத³வேதா³ங்க³தத்த்வஜ்ஞ:ஸர்வவித்³யாவிஶாரத:³ ।
ஸம்ஸ்தி²தஸ்தபஸி ப்ராயஸ்த்ரிலோகீவிஸ்மயப்ரதே³ ॥ 46॥
ஶக்ரேண து ஹத: ஸோऽத்³ய வஜ்ரகா⁴தேந ஸாம்ப்ரதம் ।
விநாபராத⁴ம் ஸஹஸா சி²ந்நாநி மஸ்தகாநி ச ॥ 47॥
தஸ்மாத்த்வம் புருஷவ்யாக்⁴ர ஜஹி ஶக்ரம் க்ரு’தாக³ஸம் ।
ப்³ரஹ்மஹத்யாயுதம் பாபம் நிஸ்த்ரபம் து³ர்மதிம் ஶட²ம் ॥ 48॥
இத்யுக்த்வா ச ததா³ த்வஷ்டா புத்ரஶோகஸமாகுல: ।
ஆயுதா⁴நி ச தி³வ்யாநி சகார விவிதா⁴நி ச ॥ 49॥
த³தா³வஸ்மை ஸஹஸ்ராக்ஷவதா⁴ய ப்ரப³லாநி ச ।
க²ட்³க³ஶூலக³தா³ஶக்திதோமரப்ரமுகா²நி வை ॥ 50॥
ஶார்ங்க³ த⁴நுஸ்ததா² பா³ணம் பரிக⁴ம் பட்டிஶம் ததா² ।
சக்ரம் தி³வ்யம் ஸஹஸ்ராரம் ஸுத³ர்ஶநஸமப்ரப⁴ம் ॥ 51॥
தூணீரௌ சாக்ஷயௌ தி³வ்யௌ கவசம் சாதிஸுந்த³ரம் ।
ரத²ம் மேக⁴ப்ரதீகாஶம் த்³ரு’ட⁴ம் பா⁴ரஸஹம் ஜவம் ॥ 52॥
யுத்³தோ⁴பகரணம் ஸர்வம் க்ரு’த்வா புத்ராய பார்தி²வ ।

த³த்த்வாஸௌ ப்ரேரயாமாஸ த்வஷ்டா க்ரோத⁴ஸமந்வித: ॥ 53॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴ த்ரிஶிரவதா⁴நந்தரம்
வ்ரு’த்ரோத்பத்திவர்ணநம் நாம த்³விதீயோऽத்⁴யாய: ॥ 6.2॥

6.3 த்ரு’தீயோऽத்⁴யாய: । ப்³ரஹ்மண:ஸமாராத⁴நாய த்வஷ்ட்ரா
வ்ரு’த்ரோபதே³ஶவர்ணநம் ।

வ்யாஸ உவாச ।
க்ரு’தஸ்வஸ்த்யயநோ வ்ரு’த்ரோ ப்³ராஹ்மணைர்வேத³பாரகை:³ ।
நிர்ஜகா³ம ரதா²ரூடோ⁴ ஹந்தும் ஶக்ரம் மஹாப³ல: ॥ 1॥
ததை³வ ராக்ஷஸா: க்ரூரா: புரா தே³வபராஜிதா: ।
ஸமாஜக்³முஶ்ச ஸேவார்த²ம் வ்ரு’த்ரம் ஜ்ஞாத்வா மஹாப³லம் ॥ 2॥
இந்த்³ரதூ³தாஸ்து தம் த்³ரு’ஷ்ட்வா யுத்³தா⁴ய து ஸமாக³தம் ।
வேகா³தா³க³த்ய வ்ரு’த்தாந்தம் ஶஶம்ஸுஸ்தஸ்ய சேஷ்டிதம் ॥ 3॥
தூ³தா ஊசு: ।
ஸ்வாமிஞ்சீ²க்⁴ரமிஹாயாதி வ்ரு’த்ரோ நாம ரிபுஸ்தவ ।
ப³லவாந்ஸ்யந்த³நே ரூட⁴ஸ்த்வஷ்ட்ரா சோத்பாதி³த: கில ॥ 4॥
அவிசாரேண நாஶார்த²ம் தவ க்ரோதா⁴ந்விதேந வை ।
புத்ரகா⁴தாபி⁴தப்தேந து:³ஸஹோ ராக்ஷஸைர்யுத: ॥ 5॥
யத்நம் குரு மஹாபா⁴க³ ஶீக்⁴ரமாயாதி ஸாம்ப்ரதம் ।
மேருமந்த³ரஸங்காஶோ கோ⁴ரஶப்³தோ³ऽதிதா³ருண: ॥ 6॥
ஏதஸ்மிந்நந்தரே தத்ர பீ⁴தா தே³வக³ணா ப்⁴ரு’ஶம் ।
ஆக³த்யோசு:ஸுரபதிம் ஶ‍்ரு’ண்வந்தம் தூ³தபா⁴ஷிதம் ॥ 7॥
க³ணா:ஊசு: ।
மக⁴வந் து³ர்நிமித்தாநி ப⁴வந்தி த்ரித³ஶாலயே ।
ப³ஹூநி ப⁴யஶம்ஸீநி பக்ஷிணாம் விருதாநி ச ॥ 8॥
காகக்³ரு’த்⁴ராஸ்ததா² ஶ்யேநா: கங்காத்³யா தா³ருணா: க²கா:³ ।
ருத³ந்தி விக்ரு’தை: ஶப்³தை³ருத்காரைர்ப⁴வநோபரி ॥ 9॥

சீசீகூசீதி நிநதா³ந் குர்வந்தி விஹகா³ ப்⁴ரு’ஶம் ।
வாஹநாநாம் ச நேத்ரேப்⁴யோ ஜலதா⁴ரா: பதந்த்யத: ⁴ ॥ 10॥
ஶ்ரூயதேऽதிமஹாஞ்ச²ப்³தோ³ ருத³தீநாம் நிஶாஸு ச ।
ராக்ஷஸீநாம் மஹாபா⁴க³ ப⁴வநோபரி தா³ருண: ॥ 11॥
ப்ரபதந்தி த்⁴வஜாஸ்தூர்ணம் விநா வாதேந மாநத³ ।
ப்ரப⁴வந்தி மஹோத்பாதா தி³வி பூ⁴ம்யந்தரிக்ஷஜா: ॥ 12॥
க்ரு’ஷ்ணாம்ப³ரத⁴ரா நார்யோ ப்⁴ரமந்தி ச க்³ரு’ஹே க்³ரு’ஹே ।
யாந்து யாந்து க்³ரு’ஹாத்தூர்ணம் குர்வந்த்யோ விக்ரு’தாநநா: ॥ 13॥
ராத்ரௌ ஸ்வப்நேஷு காந்தாநாம் ஸுப்தாநாம் நிஜமந்தி³ரே ।
கேஶாँல்லுநந்தி ராக்ஷஸ்யோ பீ⁴ஷயந்த்யோ ப்⁴ரு’ஶாதுரா: ॥ 14॥
ஏவம்விதா⁴நி தே³வேஶ பூ⁴கம்போல்காத³யஸ்ததா² ।
கோ³மாயவோ ருத³ந்தி ஸ்ம நிஶாயாம் ப⁴வநாங்க³ணே ॥ 15॥
ஸரடாநாம் ச ஜாலாநி ப்ரப⁴வந்தி க்³ரு’ஹே க்³ரு’ஹே ।
அங்க³ப்ரஸ்பு²ரணாதீ³நி து³ர்நிமித்தாநி ஸர்வஶ: ॥ 16॥
வ்யாஸ உவாச ।
இதி தேஷாம் வச: ஶ்ருத்வா சிந்தாமாப ஸுரேஶ்வர: ।
ப்³ரு’ஹஸ்பதிம் ஸமாஹூய பப்ரச்ச² ச மநோக³தம் ॥ 17॥
இந்த்³ர உவாச ।
ப்³ரஹ்மந் கிமுத கோ⁴ராணி நிமித்தாநி ப⁴வந்தி வை ।
வாதாஶ்ச தா³ருணா வாந்தி ப்ரபதந்த்யுலகா: க²த: ॥ 18॥
ஸர்வஜ்ஞோऽஸி மஹாபா⁴க³ஸமர்தோ² விக்⁴நநாஶநே ।
பு³த்³தி⁴மாஞ்சா²ஸ்த்ரதத்த்வஜ்ஞோ தே³வதாநாம் கு³ருஸ்ததா² ॥ 19॥
குரு ஶாந்திம் விதா⁴நஜ்ஞ ஶத்ருக்ஷயவிதா⁴யிநீம் ।
யதா² மே ந ப⁴வேத்³து:³க²ம் ததா² கார்யம் விதீ⁴யதாம் ॥ 20॥
ப்³ரு’ஹஸ்பதிருவாச ।
கிம் கரோமி ஸஹஸ்ராக்ஷ த்வயாத்³ய து³ஷ்க்ரு’தம் க்ரு’தம் ।
அநாக³ஸம் முநிம் ஹத்வா கிம் ப²லம் ஸமுபார்ஜிதம் ॥ 21॥
அத்யுக்³ரம் புண்யபாபாநாம் ப²லம் ப⁴வதி ஸத்வரம் ।

விசார்ய க²லு கர்தவ்யம் கார்யம் தத்³பூ⁴திமிச்ச²தா ॥ 22॥
பரோபதாபநம் கர்ம ந கர்தவ்யம் கதா³சந ।
ந ஸுக²ம் விந்த³தே ப்ராணீ பரபீடா³பராயண: ॥ 23॥
மோஹால்லோபா⁴த்³ப்³ரஹ்மஹத்யா க்ரு’தா ஶக்ர த்வயாது⁴நா ।
தஸ்ய பாபஸ்ய ஸஹஸா ப²லமேதது³பாக³தம் ॥ 24॥
அவத்⁴ய:ஸர்வதே³வாநாம் ஜாதோऽஸௌ வ்ரு’த்ரஸம்ஜ்ஞக: ।
ஹந்தும் த்வாம் ஸ ஸமாயாதி தா³நவைர்ப³ஹுபி⁴ர்வ்ரு’த: ॥ 25॥
ஆயுதா⁴நி ச ஸர்வாணி வஜ்ரதுல்யாநி வாஸவ ।
த்வஷ்ட்ரா த³த்தாநி தி³வ்யாநி க்³ரு’ஹீத்வா ஸமுபஸ்தி²த: ॥ 26॥
ஸமாக³ச்ச²தி து³ர்த⁴ர்ஷோ ரதா²ரூட: ⁴ ப்ரதாபவாந் ।
தே³வேந்த்³ர ப்ரலயம் குர்வந்நாஸ்ய ம்ரு’த்யுர்ப⁴விஷ்யதி ॥ 27॥
கோலாஹலஸ்ததா³ ஜாதஸ்ததா² ப்³ருவதி வாக்பதௌ ।
க³ந்த⁴ர்வா: கிந்நரா யக்ஷா முநயஶ்ச தபோத⁴நா: ॥ 28॥
ஸத³நாநி விஹாயைவாமரா:ஸர்வே பலாயிதா: ।
தத்³த்³ரு’ஷ்ட்வா மஹதா³ஶ்சர்யம் ஶக்ரஶ்சிந்தாபராயண: ॥ 29॥
ஆஜ்ஞாபயாமாஸ ததா³ ஸேநோத்³யோகா³ய ஸேவகாந் ।
ஆநயத்⁴வம் வஸூந் ருத்³ராநஶ்விநௌ ச தி³வாகராந் ॥ 30॥
பூஷணம் ச ப⁴க³ம் வாயும் குபே³ரம் வருணம் யமம் ।
விமாநேஷு ஸமாருஹ்ய ஸாயுதா: ⁴ ஸுரஸத்தமா: ॥ 31॥
ஸமாக³ச்ச²ந்து தரஸா ஶத்ருராயாதி ஸாம்ப்ரதம் ।
இத்யாஜ்ஞாப்ய ஸுரபதி:ஸமாருஹ்ய க³ஜோத்தமம் ॥ 32॥
ப்³ரு’ஹஸ்பதிம் புரோதா⁴ய நிர்க³தோ நிஜமந்தி³ராத் ।
ததை²வ த்ரித³ஶா:ஸர்வே ஸ்வம் ஸ்வம் வாஹநமாஸ்தி²தா: ॥ 33॥
யுத்³தா⁴ய க்ரு’தஸங்கல்பா நிர்யயு: ஶஸ்த்ரபாணய: ।
வ்ரு’த்ரோऽத² தா³நவைர்யுக்த:ஸம்ப்ராப்தோ மாநஸோத்தரம் ॥ 34॥
பர்வதம் தே³வதாவாஸம் ரம்யம் பாத³பஶோபி⁴தம் ।
இந்த்³ரோऽப்யாக³த்ய ஸங்க்³ராமம் சகார மாநஸோத்தரே ॥ 35॥

பர்வதே தே³வதாயுக்தோ வாசஸ்பதிபுர:ஸர: ।
தத்ராபூ⁴த்³தா³ருணம் யுத்³த⁴ம் வ்ரு’த்ரவாஸவயோஸ்ததா³ ॥ 36॥
க³தா³ஸிபரிகை: ⁴ பாஶைர்பா³ணை: ஶக்திபரஶ்வதை:⁴ ।
மாநுஷேண ப்ரமாணேந ஸங்க்³ராம: ஶரதா³ம் ஶதம் ॥ 37॥
ப³பூ⁴வ ப⁴யதோ³ ந்ரூ’ணாம்ரு’ஷீணாம் பா⁴விதாத்மநாம் ।
வருண: ப்ரத²மம் ப⁴க்³நஸ்ததோ வாயுக³ண: கில ॥ 38॥
யமோ விபா⁴வஸு: ஶக்ர:ஸர்வே தே நிர்க³தா ரணாத் ।
பலாயநபராந் த்³ரு’ஷ்ட்வா தே³வாநிந்த்³ரபுரோக³மாந் ॥ 39॥
வ்ரு’த்ரோऽபி பிதரம் ப்ராகா³தா³ஶ்ரமஸ்த²ம் முதா³ந்விதம் ।
ப்ரணம்ய ப்ராஹ த்வஷ்டாரம் பித: கார்யம் மயா க்ரு’தம் ॥ 40॥
தே³வா விநிர்ஜிதா:ஸர்வே ஸேந்த்³ரா:ஸமரஸம்ஸ்தி²தா: ।
வித்³ருதாஸ்தே க³தா:ஸ்தா²நம் யதா²ஸிம்ஹாந்ம்ரு’கா³ க³ஜா: ॥ 41॥
இந்த்³ர: பதா³திரக³மந்மயாநீதோ க³ஜோத்தம: ।
ஐராவதோऽயம் ப⁴க³வந் க்³ரு’ஹாண த்³விரதோ³த்தமம் ॥ 42॥
ந ஹதாஸ்தே மயா யஸ்மாத³யுக்தம் பீ⁴தமாரணம் ।
ஆஜ்ஞாபய புநஸ்தாத கிம் கரோமி தவேப்ஸிதம் ॥ 43॥
நிர்ஜரா நிர்க³தா:ஸர்வே ப⁴யபீ⁴தா ஶ்ரமாதுரா: ।
இந்த்³ரோऽப்யைராவதம் த்யக்த்வா ப⁴யபீ⁴த: பலாயித: ॥ 44॥
வ்யாஸ உவாச ।
இதி புத்ரவச: ஶ்ருத்வா த்வஷ்டா ப்ராஹ முதா³ந்வித: ।
புத்ரவாநத்³ய ஜாதோऽஸ்மி ஸப²லம் மம ஜீவிதம் ॥ 45॥
த்வயாஹம் பாவித: புத்ர க³தோ மே மாநஸோ ஜ்வர: ।
நிஶ்சலம் மே மநோ ஜாதம் த்³ரு’ஷ்ட்வா வீர்யம் தவாத்³பு⁴தம் ॥ 46॥
ஶ‍்ரு’ணு வக்ஷ்யாம்யஹம் புத்ர ஹிதம் தேऽத்³ய நிஶாமய ।
தப:குரு மஹாபா⁴க³ஸாவதா⁴ந:ஸ்தி²ராஸந: ॥ 47॥
விஶ்வாஸோ நைவ கர்தவ்ய: கேஷாஞ்சித்பாகஶாஸந: ।
ஶத்ருஸ்தே ச²லகர்தாஸ்தி நாநாபே⁴த³விஶாரத:³ ॥ 48॥
தபஸா ப்ராப்யதே லக்ஷ்மீஸ்தபஸா ராஜ்யமுத்தமம் ।

தபஸா ப³லவ்ரு’த்³தி: ⁴ ஸ்யாத்ஸங்க்³ராமே விஜயஸ்ததா² ॥ 49॥
ஆராத்⁴ய த்³ருஹிணம் தே³வம் லப்³த்⁴வா வரமநுத்தமம் ।
ஜஹி ஶக்ரம் து³ராசாரம் ப்³ரஹ்மஹத்யாஸமாவ்ரு’தம் ॥ 50॥
ஸாவதா⁴ந:ஸ்தி²ரோ பூ⁴த்வா தா³தாரம் ப⁴ஜ ஶங்கரம் ।
வாஞ்சி²தம் ஸ வரம் த³த்³யாத்ஸந்துஷ்டஶ்சதுராநந: ॥ 51॥
தோஷயித்வா விஶ்வயோநிம் ப்³ரஹ்மாணமமிதௌஜஸம் ।
அவிநாஶித்வமாஸாத்³ய ஜஹி ஶக்ரம் க்ரு’தாக³ஸம் ॥ 52॥
வைரம் மநஸி மே புத்ர வர்ததே ஸுதகா⁴தஜம் ।
ந ஶாந்திமநுக³ச்சா²மி ந ஸ்வபாமி ஸுகே²ந ஹ ॥ 53॥
தாபஸோ மே ஹத: புத்ரோ நிராகா:³ பாப்மநா யத: ।
ந விந்தா³மி ஸுக²ம் வ்ரு’த்ர த்வம் மாமுத்³த⁴ர து:³கி²தம் ॥ 54॥
வ்யாஸ உவாச ।
ததா³கர்ண்ய பிதுர்வாக்யம் வ்ரு’த்ர: க்ரோத⁴யுதஸ்ததா³ ।
ஆஜ்ஞாமாதா³ய ச பிதுர்ஜகா³ம தபஸே முதா³ ॥ 55॥
க³ந்த⁴மாத³நமாஸாத்³ய புண்யாம் தே³வது⁴நீம் ஶுபா⁴ம் ।
ஸ்நாத்வா குஶாஸநம் க்ரு’த்வா ஸம்ஸ்தி²தஶ்ச ஸ்தி²ராஸந: ॥ 56॥
த்யக்த்வாந்நம் வாரிபாநம் ச யோகா³ப்⁴யாஸபராயண: ।
த்⁴யாயந்விஶ்வஸ்ரு’ஜம் சித்தே ஸோபவிஷ்ட:ஸ்தி²ராஸநே ॥ 57॥
மக⁴வா தம் தபஸ்யந்தம் ஜ்ஞாத்வா சிந்தாதுரோ ஹ்யபூ⁴த் ।
க³ந்த⁴ர்வாந்ப்ரேஷயாமாஸ விக்⁴நார்த²ம் பாகஶாஸந: ॥ 58॥
யக்ஷாம்ஶ்ச பந்நகா³ந்ஸர்பாந்கிந்நராநமிதௌஜஸ: ।
வித்³யாத⁴ராநப்ஸரஸோ தே³வதூ³தாநநேகஶ: ॥ 59॥
உபாயாஸ்தை: க்ரு’தா:ஸம்யக் தபோவிக்⁴நாய மாயிபி: ⁴ ।
ந சசால ததோ த்⁴யாநாத்த்வாஷ்ட்ர: பரமதாபஸ: ॥ 60॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴ ப்³ரஹ்மண:ஸமாராத⁴நாய
த்வஷ்ட்ரா வ்ரு’த்ரோபதே³ஶவர்ணநம் நாம த்ரு’தீயோऽத்⁴யாய: ॥ 6.3॥

6.4 சதுர்தோ²ऽத்⁴யாய: । ப்³ரஹ்மநேத்ரு’த்வே ஸேந்த்³ரை:ஸுரைர்விஷ்ணோ:
ஶரணக³மநவர்ணநம் ।

வ்யாஸ உவாச ।
நிர்க³தாஸ்தே பராவ்ரு’த்தாஸ்தபோவிக்⁴நகரா:ஸுரா: ।
நிராஶா: கார்யஸம்ஸித்³த்⁴யை தம் த்³ரு’ஷ்ட்வா த்³ரு’ட⁴சேதஸம் ॥ 1॥
ஜாதே வர்ஷஶதே பூர்ணே ப்³ரஹ்மா லோகபிதாமஹ: ।
தத்ராஜகா³ம தரஸா ஹம்ஸாரூட⁴ஶ்சதுர்முக:² ॥ 2॥
ஆக³த்ய தமுவாசேத³ம் த்வஷ்ட்டபுத்ர ஸுகீ² ப⁴வ ।
த்யக்த்வா த்⁴யாநம் வரம் ப்³ரூஹி த³தா³மி தவ வாஞ்சி²தம் ॥ 3॥
தபஸா தேऽத்³ய துஷ்டோऽஸ்மி த்வாம் த்³ரு’ஷ்ட்வா சாதிகர்ஶிதம் ।
வரம் வரய ப⁴த்³ரம் தே மநோऽபி⁴லஷிதம் தவ ॥ 4॥
வ்யாஸ உவாச ।
வ்ரு’த்ரஸ்ததா³திவிஶதா³ம் புரதோ நிஶம்ய
வாசம் ஸுதா⁴ஸமரஸாம் ஜக³தே³ககர்து: ।
ஸந்த்யஜ்ய யோக³கலநாம் ஸஹஸோத³திஷ்ட²-

த்ஸஞ்ஜாதஹர்ஷநயநாஶ்ருகலாகலாப: ॥ 5॥
பாதௌ³ ப்ரணம்ய ஶிரஸா ப்ரணயாத்³விதா⁴து-

ர்ப³த்³தா⁴ஞ்ஜலி: புரத ஏவ ஸமாஸஸாத³ ।
ப்ரோவாச தம் ஸுவரத³ம் தபஸா ப்ரஸந்நம்
ப்ரேம்ணாதிக³த்³க³த³கி³ரா விநயேந நம்ர: ॥ 6॥
ப்ராப்தம் மயா ஸகலதே³வபத³ம் ப்ரபோ⁴ऽத்³ய
யத்³த³ர்ஶநம் தவ ஸுது³ர்லப⁴மாஶு ஜாதம் ।
வாஞ்சா²ஸ்தி நாத² மநஸி ப்ரவணே து³ராபா
தாம் ப்ரப்³ரவீமி கமலாஸந வேத்ஸி பா⁴வம் ॥ 7॥
ம்ரு’த்யுஶ்ச மா ப⁴வது மே கில லோஹகாஷ்ட²-

ஶுஷ்கார்த்³ரவம்ஶநிசயைரபரைஶ்ச ஶஸ்த்ரை: ।
வ்ரு’த்³தி⁴ ப்ரயாது மம வீர்யமதீவ யுத்³தே⁴
யஸ்மாத்³ப⁴வாமி ஸப³லைரமரைரஜேய: ॥ 8॥
வ்யாஸ உவாச ।

இத்த²ம் ஸம்ப்ரார்தி²தோ ப்³ரஹ்மா தமாஹ ப்ரஹஸந்நிவ ।
உத்திஷ்ட² க³ச்ச² ப⁴த்³ரம் தே வாஞ்சி²தம் ஸப²லம் ஸதா³ ॥ 9॥
ந ஶுஷ்கேண ந சார்த்³ரேண ந பாஷாணேந தா³ருணா ।
ப⁴விஷ்யதி ச தே ம்ரு’த்யுரிதி ஸத்யம் ப்³ரவீம்யஹம் ॥ 10॥
இதி த³த்த்வா வரம் ப்³ரஹ்மா ஜகா³ம பு⁴வநம் பரம் ।
வ்ரு’த்ரஸ்து தம் வரம் லப்³தா⁴ முதி³த:ஸ்வக்³ரு’ஹம் யயௌ ॥ 11॥
ஶஶம்ஸ பிதுரக்³ரே தத்³வரதா³நம் மஹாமதி: ।
த்வஷ்டா து முதி³த: ப்ராப்தம் புத்ரம் ப்ராப்தவரம் ததா³ ॥ 12॥
ஸ்வஸ்தி தேऽஸ்து மஹாபா⁴க³ ஜஹி ஶக்ரம் ரிபும் மம ।
ஹத்வாக³ச்ச² த்ரிஶிரஸோ ஹந்தாரம் பாபஸம்யுதம் ॥ 13॥
ப⁴வ த்வம் த்ரித³ஶாதீ⁴ஶ:ஸம்ப்ராப்ய விஜயம் ரணே ।
மமாதி⁴ம் சி²ந்தி⁴ விபுலம் புத்ரநாஶஸமுத்³ப⁴வம் ॥ 14॥
ஜீவதோ வாக்யகரணாத்க்ஷயாஹே பூ⁴ரிபோ⁴ஜநாத் ।
க³யாயாம் பிண்ட³தா³நாச்ச த்ரிபி:⁴ புத்ரஸ்ய புத்ரதா ॥ 15॥
தஸ்மாத்புத்ர மமாத்யர்த²ம் து:³க²ம் நாஶிதுமர்ஹஸி ।
த்ரிஶிரா மம சித்தாத்து நாபஸர்பதி கர்ஹிசித் ॥ 16॥
ஸுஶீல:ஸத்யவாதீ³ ச தாபஸோ வேத³வித்தம: ।
அபராத⁴ம் விநா தேந நிஹத: பாபபு³த்³தி⁴நா ॥ 17॥
வ்யாஸ உவாச ।
இதி தஸ்ய வச: ஶ்ருத்வா வ்ரு’த்ர: பரமது³ர்ஜய: ।
ரத²மாருஹ்ய தரஸா நிர்ஜகா³ம பிதுர்க்³ரு’ஹாத் ॥ 18॥
ரணது³ந்து³பி⁴நிர்கோ⁴ஷம் ஶங்க²நாத³ம் மஹாப³லம் ।
காரயித்வா ப்ரயாணம் ஸ சகார மத³க³ர்வித: ॥ 19॥
நிர்யயௌ நயஸம்யுக்த: ஸேவகாநிதி ஸம்வத³ந் ।
ஹத்வா ஶக்ரம் க்³ரஹீஷ்யாமி ஸுரராஜ்யமகண்டகம் ॥ 20॥
இத்யுக்த்வா நிர்ஜகா³மாஶு ஸ்வஸைந்யபரிவாரித: ।
மஹதா ஸைந்யநாதே³ந பீ⁴ஷயந்நமராவதீம் ॥ 21॥
தமாக³ச்ச²ந்தமாஜ்ஞாய துராஷாட³பி ஸத்வர: ।

ஸேநோத்³யோக³ம் ப⁴யத்ரஸ்த: காரயாமாஸ பா⁴ரத ॥ 22॥
ஸர்வாநாஹூய தரஸா லோகபாலாநரிந்த³ம: ।
யுத்³தா⁴ர்த²ம் ப்ரேரயந்ஸர்வாந்வ்யரோசத மஹாத்³யுதி: ॥ 23॥
க்³ரு’த்⁴ரந்வ்யூஹம் தத: க்ரு’த்வா ஸம்ஸ்தி²த: பாகஶாஸந: ।
தத்ராஜகா³ம வேகா³த்து வ்ரு’த்ர: பரப³லார்த³ந: ॥ 24॥
தே³வதா³நவயோஸ்தாவத்ஸங்க்³ராமஸ்துமுலோऽப⁴வத் ।
வ்ரு’த்ரவாஸவயோ:ஸங்க்²யே மநஸா விஜயைஷிணோ: ॥ 25॥
ஏவம் பரஸ்பரம் யுத்³தே⁴ ஸந்தீ³ப்தே ப⁴யதே³ ப்⁴ரு’ஶம் ।
ஆகூதம் தே³வதா: ப்ராபுர்தை³த்யாஶ்ச பரமாம் முத³ம் ॥ 26॥
தோமரைர்பி⁴ந்தி³பாலைஶ்ச க²ட்³கை:³ பரஶுபட்டிஶை: ।
ஜக்⁴நு: பரஸ்பரம் தே³வதை³த்யா ஸ்வஸ்வவராயுதை: ⁴ ॥ 27॥
ஏவம் யுத்³தே⁴ வர்தமாநே தா³ருணே லோமஹர்ஷணே ।
ஶக்ரம் ஜக்³ராஹ ஸஹஸா வ்ரு’த்ர: க்ரோத⁴ஸமந்வித: ॥ 28॥
அபாவ்ரு’த்ய முகே²க்ஷிப்த்வா ஸ்தி²தோ வ்ரு’த்ர: ஶதக்ரதும் ।
முதி³தோऽபூ⁴ந்மஹாராஜ பூர்வவைரமநுஸ்மரந் ॥ 29॥
ஶக்ரே க்³ரஸ்தேऽத² வ்ரு’த்ரேண ஸம்ப்⁴ராந்தா நிர்ஜராஸ்ததா³ ।
சுக்ருஶ: பரமார்தாஸ்தே ஹா ஶக்ரேதி முஹுர்முஹு: ॥ 30॥
அபாவ்ரு’தம் முகே² ஶக்ரம் ஜ்ஞாத்வா ஸர்வே தி³வௌகஸ: ।
ப்³ரு’ஹஸ்பதிம் ப்ரணம்யோசுர்தீ³நா வ்யதி²தசேதஸ: ॥ 31॥
கிம் கர்தவ்யம் த்³விஜஶ்ரேஷ்ட² த்வமஸ்மாகம் கு³ரு: பர: ।
ஶக்ரோ க்³ரஸ்தஸ்து வ்ரு’த்ரேண ரக்ஷிதோ தே³வதாந்தரை: ॥ 32॥
விநா ஶக்ரேண கிம் குர்ம:ஸர்வே ஹீநபராக்ரமா: ।
அபி⁴சாரம் குரு விபோ⁴ ஸத்வர: ஶக்ரமுக்தயே ॥ 33॥
ப்³ரு’ஹஸ்பதிருவாச ।
கிம் கர்தவ்யம் ஸுரா:க்ஷிப்தோ முக²மத்⁴யேऽஸ்தி வாஸவ: ।
வ்ரு’த்ரேணோத்ஸாதி³தோ ஜீவந்நஸ்தி கோஷ்டா²ந்தரே ரிபோ: ॥ 34॥
வ்யாஸ உவாச ।
தே³வாஶ்சிந்தாதுரா:ஸர்வே துராஸாஹம் ததா²க்ரு’தம் ।

த்³ரு’ஷ்ட்வா விம்ரு’ஶ்ய தரஸா சக்ருர்யத்நம் விமுக்தயே ॥ 35॥
அஸ்ரு’ஜந்த மஹாஸத்த்வாம் ஜ்ரு’ம்பி⁴காம் ரிபுநாஶிநீம் ।
ததோ விஜ்ரு’ம்ப⁴மாண:ஸ வ்யாவ்ரு’தாஸ்யோ ப³பூ⁴வ ஹ ॥ 36॥
விஜ்ரு’ம்ப⁴மாணஸ்ய ததோ வ்ரு’த்ரஸ்யாஸ்யாத³வாபதத் ।
ஸ்வாந்யங்கா³ந்யபி ஸங்க்ஷிப்ய நிஷ்க்ராந்தோ ப³லஸூத³ந: ॥ 37॥
தத: ப்ரப்⁴ரு’தி லோகேஷு ஜ்ரு’ம்பி⁴கா ப்ராணிஸம்ஸ்தி²தா ।
ஜஹ்ரு’ஷுஶ்ச ஸுரா:ஸர்வே ஶக்ரம் த்³ரு’ஷ்ட்வா விநிர்க³தம் ॥ 38॥
தத: ப்ரவவ்ரு’தே யுத்³த⁴ம் தயோர்லோகப⁴யப்ரத³ம் ।
வர்ஷாணாமயுதம் யாவத்³தா³ருணம் லோமஹர்ஷணம் ॥ 39॥
ஏகதஶ்ச ஸுரா:ஸர்வே யுத்³தா⁴ய ஸமுபஸ்தி²தா: ।
ஏகதோ ப³லவாம்ஸ்த்வாஷ்ட்ர:ஸங்க்³ராமே ஸமவர்தத ॥ 40॥
யதா³ வ்யவர்த⁴த ரணே வ்ரு’த்ரோ வரமதா³வ்ரு’த: ।
பராஜிதஸ்ததா³ ஶக்ரஸ்தேஜஸா தஸ்ய த⁴ர்ஷித: ॥ 41॥
விவ்யதே² மக⁴வா யுத்³தே⁴ தத: ப்ராப்ய பராஜயம் ।
விஷாத³மக³மந்தே³வா த்³ரு’ஷ்ட்வா ஶக்ரம் பராஜிதம் ॥ 42॥
ஜக்³முஸ்த்யக்த்வா ரணம் ஸர்வே தே³வா இந்த்³ரபுரோக³மா: ।
க்³ரு’ஹீதம் தே³வஸத³நம் வ்ரு’த்ரேணாக³த்ய ரம்ஹஸா ॥ 43॥
தே³வோத்³யாநாநிஸர்வாணி பு⁴ங்க்தேऽஸௌ தா³நவோ ப³லாத் ।
ஐராவதோऽபி தை³த்யேந க்³ரு’ஹீதோऽஸௌ க³ஜோத்தம: ॥ 44॥
விமாநாநி ச ஸர்வாணி க்³ரு’ஹீதாநி விஶாம்பதே ।
உச்சை:ஶ்ரவா ஹயவரோ ஜாதஸ்தஸ்ய வஶே ததா³ ॥ 45॥
காமதே⁴நு: பாரிஜாதோ க³ணஶ்சாப்ஸரஸாம் ததா² ।
க்³ரு’ஹீதம் ரத்நமாத்ரம் து தேந த்வஷ்ட்டஸுதேந ஹ ॥ 46॥
ஸ்தா²நப்⁴ரஷ்டா:ஸுரா:ஸர்வே கி³ரிது³ர்கே³ஷு ஸம்ஸ்தி²தா: ।
து:³க²மாபு: பரிப்⁴ரஷ்டா யஜ்ஞபா⁴கா³த்ஸுராலயாத் ॥ 47॥
வ்ரு’த்ர:ஸுரபத³ம் ப்ராப்ய ப³பூ⁴வ மத³க³ர்வித: ।
த்வஷ்டாதீவ ஸுக²ம் ப்ராப்ய முமோத³ஸுதஸம்யுத: ॥ 48॥

அமந்த்ரயந்ஹிதம் தே³வா முநிபி: ⁴ ஸஹ பா⁴ரத ।
கிம் கர்தவ்யமிதி ப்ராப்தே விசிந்த்ய ப⁴யமோஹிதா: ॥ 49॥
ஜக்³மு:கைலாஸமசலம் ஸுரா: ஶக்ரஸமந்விதா: ।
மஹாதே³வம் ப்ரணம்யோசு: ப்ரஹ்வா: ப்ராஞ்ஜலயோ ப்⁴ரு’ஶம் ॥ 50॥
தே³வதே³வ மஹாதே³வ க்ரு’பாஸிந்தோ⁴ மஹேஶ்வர ।
ரக்ஷாஸ்மாந்ப⁴யபீ⁴தாம்ஸ்து வ்ரு’த்ரேணாதிபராஜிதாந் ॥ 51॥
க்³ரு’ஹீதம் தே³வஸத³நம் தேந தே³வ ப³லீயஸா ।
கிம் கர்தவ்யமத: ஶம்போ⁴ ப்³ரூஹி ஸத்யம் ஶிவாத்³ய ந: ॥ 52॥
கிம் குர்ம: க்வ ச க³ச்சா²ம:ஸ்தா²நப்⁴ரஷ்டா மஹேஶ்வர ।
து:³க²ஸ்ய நாதி⁴க³ச்சா²மோ விநாஶோபாயமீஶ்வர ॥ 53॥
ஸாஹாய்யம் குரு பூ⁴தேஶ வ்யதி²தா:ஸ்ம க்ரு’பாநிதே⁴ ।
வ்ரு’த்ரம் ஜஹி மதோ³த்ஸிக்தம் வரதா³நப³லாத்³விபோ⁴ ॥ 54॥
ஶிவ உவாச ।
ப்³ரஹ்மாணம் புரத: க்ரு’த்வா வயம் ஸர்வே ஹரே:க்ஷயம் ।
க³த்வா ஸமேத்ய தம் விஷ்ணும் சிந்தயாமோ வதோ⁴த்³யமம் ॥ 55॥
ஸ ஶக்தஶ்ச ச²லஜ்ஞஶ்ச ப³லவாந்பு³த்³தி⁴மத்தர: ।
ஶரண்யஶ்ச த³யாப்³தி⁴ஶ்ச வாஸுதே³வோ ஜநார்த³ந: ॥ 56॥
விநா தம் தே³வதே³வேஶம் நார்த²ஸித்³தி⁴ர்ப⁴விஷ்யதி ।
தஸ்மாத்தத்ர ச க³ந்தவ்யம் ஸர்வகார்யார்த²ஸித்³த⁴யே ॥ 57॥
வ்யாஸ உவாச ।
இதி ஸஞ்சிந்த்ய தே ஸர்வே ப்³ரஹ்மா ஶக்ர:ஸஶங்கர: ।
ஜக்³முர்விஷ்ணோ:க்ஷயம் தே³வா: ஶரண்யம் ப⁴க்தவத்ஸலம் ॥ 58॥
க³த்வா விஷ்ணுபத³ம் தே³வாஸ்துஷ்டுவு: பரமேஶ்வரம் ।
ஹரிம் புருஷஸூக்தேந வேதோ³க்தேந ஜக³த்³கு³ரும் ॥ 59॥
ப்ரத்யக்ஷோऽபூ⁴ஜ்ஜக³ந்நாத²ஸ்தேஷாம் ஸ கமலாபதி: ।
ஸம்மாந்ய ச ஸுராந்ஸர்வாநித்யுவாச புர:ஸ்தி²த: ॥ 60॥
கிமாக³தா:ஸ்ம லோகேஶா ஹரப்³ரஹ்மஸமந்விதா: ।
காரணம் கத²யத்⁴வம் வ:ஸர்வேஷாம் ஸுரஸத்தமா: ॥ 61॥

வ்யாஸ உவாச ।
இதி ஶ்ருத்வா ஹரேர்வாக்யம் நோசுர்தே³வா ரமாபதிம் ।
சிந்தாவிஷ்டா:ஸ்தி²தா: ப்ராய:ஸர்வேப்ராஞ்ஜலயஸ்ததா² ॥ 62॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴ ப்³ரஹ்மநேத்ரு’த்வே ஸேந்த்³ரை:ஸுரைர்விஷ்ணோ:

ஶரணக³மநவர்ணநம் நாம சதுர்தோ²ऽத்⁴யாய: ॥ 6.4॥

6.5 பஞ்சமோऽத்⁴யாய: । தே³வீஸமாராத⁴நாய தே³வக்ரு’தஸ்துதிவர்ணநம் ।
வ்யாஸ உவாச ।
ததா² சிந்தாதுராந்வீக்ஷ்ய ஸர்வாந்மர்வார்த²தத்த்வவித் ।
ப்ராஹ ப்ரேமப⁴ரோத்³ப்⁴ராந்தாந்மாத⁴வோ மேதி³நீபதே ॥ 1॥
விஷ்ணுருவாச ।
கிம் மௌநமாஶ்ரிதா யூயம் ப்³ருவந்து காரணம் ஸுரா: ।
ஸத³ஸத்³வாபி யச்ச்²ருத்வா யதிஷ்யே தந்நிவாரணே ॥ 2॥
தே³வா ஊசு: ।
கிமஜ்ஞாதம் தவ விபோ⁴ த்ரிஷு லோகேஷு வர்ததே ।
ஸர்வம் வேத³ ப⁴வாந்கார்யம் கிம் ப்ரு’ச்ச²ஸி புந: புந: ॥ 3॥
த்வயா பூர்வம் ப³லிர்ப³த்³த: ⁴ ஶக்ரோ தே³வாதி⁴ப: க்ரு’த: ।
வாமநம் வபுராஸ்தா²ய க்ராந்தம் த்ரிபு⁴வநம் பதை:³ ॥ 4॥
அம்ரு’தம் த்வாஹ்ரு’தம் விஷ்ணோ தை³த்யாஶ்ச விநிபாதிதா: ।
த்வம் ப்ரபு:⁴ ஸர்வதே³வாநாம் ஸர்வாபத்³விநிவாரணே ॥ 5॥
விஷ்ணுருவாச ।
ந பே⁴தவ்யம் ஸுரவரா வேத்³ம்யுபாயம் ஸுஸம்மதம் ।
தத்³வதா⁴ய ப்ரவக்ஷ்யாமி யேந ஸௌக்²யம் ப⁴விஷ்யதி ॥ 6॥
அவஶ்யம் கரணீயம் மே ப⁴வதாம் ஹிதமாத்மநா ।
பு³த்³த்⁴யா ப³லேந சார்தே²ந யேந கேநச்ச²லேந வா ॥ 7॥
உபாயா: க²லு சத்வார: கதி²தாஸ்தத்த்வத³ர்ஶிபி: ⁴ ।
ஸாமாத³ய:ஸுஹ்ரு’த்ஸ்வேவ து³ர்ஹ்ரு’தே³ஷு விஶேஷத: ॥ 8॥

ப்³ரஹ்மணாஸ்ய வரோ த³த்தஸ்தபஸாऽऽராதி⁴தேந ச ।
து³ர்ஜயத்வம் ச ஸம்ப்ராப்தம் வரதா³நப்ரபா⁴வத: ॥ 9॥
அஜேய:ஸர்வபூ⁴தாநாம் த்வஷ்ட்ரா ஸமுபபாதி³த: ।
ததோ ப³லேந வ்ரு’த்³தி⁴ம் ஸ ப்ராப்த: பரபுரஞ்ஜய: ॥ 10॥
து:³ஸாத்⁴யோऽஸௌ ஸுரா: ஶத்ருர்விநா ஸாமப்ரதாரணம் ।
ப்ரலோப்⁴ய வஶமாநேயோ ஹந்தவ்யஸ்து தத: பரம் ॥ 11॥
க³ச்ச²த்⁴வம் ஸர்வக³ந்த⁴ர்வா யத்ராஸ்தி ப³லவத்தர: ।
ஸாம தஸ்ய ப்ரயுஞ்ஜத்⁴வம் தத ஏநம் விஜேஷ்யத² ॥ 12॥
ஸங்க³ம்ய ஶபதா²த்க்ரு’த்வா விஶ்வாஸ்ய ஸமயேந ஹி ।
மித்ரத்வம் ச ஸமாதா⁴ய ஹந்தவ்ய: ப்ரப³லோ ரிபு: ॥ 13॥
அத்³ரு’ஶ்ய:ஸம்ப்ரவேக்ஷ்யாமி வஜ்ரமஸ்ய வராயுத⁴ம் ।
ஸாஹாய்யம் ச கரிஷ்யாமி ஶக்ரஸ்யாஹம் ஸுரோத்தமா: ॥ 14॥
ஸமயம் ச ப்ரதீக்ஷத்⁴வம் ஸர்வதை²வாயுஷ:க்ஷயே ।
மரணம் விபு³தா⁴ஸ்தஸ்ய நாந்யதா²ஸம்ப⁴விஷ்யதி ॥ 15॥
க³ச்ச²த்⁴வம்ரு’ஷிபி: ⁴ ஸார்த⁴ம் க³ந்த⁴ர்வா: கபடாவ்ரு’தா: ।
இந்த்³ரேண ஸஹ மித்ரத்வம் குருத்⁴வம் வாக்யதா³நத: ॥ 16॥
யதா²ஸ யாதி விஶ்வாஸம் ததா² கார்யம் ப்ரதாரணம் ।
கு³ப்தோऽஹம் ஸம்ப்ரவேக்ஷ்யாமி பவிம் ஸஞ்சா²தி³தம் த்³ரு’ட⁴ம் ॥ 17॥
விஶ்வஸ்தம் மக⁴வா ஶத்ரும் ஹநிஷ்யதி ந சாந்யதா² ।
விஶ்வாஸஸ்ய க்ரு’தே பாபம் க்ரு’த்வா ஶக்ரஸ்து ப்ரு’ஷ்ட²த: ॥ 18॥
மத்ஸஹாயோऽத² வஜ்ரேண ஶாதயிஷ்யதி பாபிநம் ।
ந தோ³ஷோऽத்ர ஶடே² ஶத்ரௌ ஶாட்²யமேவ ப்ரகுர்வத: ॥ 19॥
நாந்யதா² ப³லவாந்வத்⁴ய: ஶூரத⁴ர்மேண ஜாயதே ।
வாமநம் ரூபமாதா⁴ய மயாயம் வஞ்சிதோ ப³லி: ॥ 20॥
க்ரு’த்வா ச மோஹிநீவேஷம் தை³த்யா:ஸர்வேऽபிவஞ்சிதா: ।
ப⁴வந்த:ஸஹிதா:ஸர்வே தே³வீம் ப⁴க³வதீம் ஶிவாம் ॥ 21॥
க³ச்ச²த்⁴வம் ஶரணம் பா⁴வை:ஸ்தோத்ரமந்த்ரை:ஸுரோத்தமா: ।
ஸாஹாய்யம் ஸா யோக³மாயா ப⁴வதாம் ஸம்விதா⁴ஸ்யதி ॥ 22॥

வந்தா³மஹே ஸதா³ தே³வீம் ஸாத்த்விகீம் ப்ரக்ரு’திம் பராம் ।
ஸித்³தி⁴தா³ம் காமதா³ம் காமாம் து³ராபாமக்ரு’தாத்மபி: ⁴ ॥ 23॥
இந்த்³ரோऽபி தாம் ஸமாராத்⁴ய ஹநிஷ்யதி ரிபும் ரணே ।
மோஹிநீ ஸா மஹாமாயா மோஹயிஷ்யதி தா³நவம் ॥ 24॥
மோஹிதோ மாயயா வ்ரு’த்ர:ஸுக²ஸாத்⁴யோ ப⁴விஷ்யதி ।
ப்ரஸந்நாயாம் பராம்பா³யாம் ஸர்வம் ஸாத்⁴யம் ப⁴விஷ்யதி ॥ 25॥
நோசேந்மநோரதா²வாப்திர்ந கஸ்யாபி ப⁴விஷ்யதி ।
அந்தர்யாமிஸ்வரூபா ஸா ஸர்வகாரணகாரணா ॥ 26॥
தஸ்மாத்தாம் விஶ்வஜநநீம் ப்ரக்ரு’திம் பரமாத்³ரு’தா: ।
ப⁴ஜத்⁴வம் ஸாத்த்விகைர்பா⁴வை: ஶத்ருநாஶாய ஸத்தமா: ॥ 27॥
புரா மயாபி ஸங்க்³ராமம் க்ரு’த்வா பரமதா³ருணம் ।
பஞ்சவர்ஷஸஹஸ்ராணி நிஹதௌ மது⁴கைடபௌ⁴ ॥ 28॥
ஸ்துதா மயா ததா³த்யர்த²ம் ப்ரஸந்நா ப்ரக்ரு’தி: பரா ।
மோஹிதௌ தௌ ததா³தை³த்யௌ ச²லேந ச மயா ஹதௌ ॥ 29॥
விப்ரலப்³தௌ⁴ மஹாபா³ஹூ தா³நவௌ மத³க³ர்விதௌ ।
ததா²குருத்⁴வம் ப்ரக்ரு’தேர்ப⁴ஜநம் பா⁴வஸம்யுதா: ॥ 30॥
ஸர்வதா² கார்யஸித்³தி⁴ம் ஸா கரிஷ்யதி ஸுரோத்தமா: ।
ஏவம் தே த³த்தமதயோ விஷ்ணுநா ப்ரப⁴விஷ்ணுநா ॥ 31॥
ஜக்³முஸ்தே மேருஶிக²ரம் மந்தா³ரத்³ருமமண்டி³தம் ।
ஏகாந்தே ஸம்ஸ்தி²தா தே³வா: க்ரு’த்வா த்⁴யாநம் ஜபம் தப: ॥ 32॥
துஷ்டுவுர்ஜக³தாம் தா⁴த்ரீம் ஸ்ரு’ஷ்டிஸம்ஹாரகாரிணீம் ।
ப⁴க்தகாமது³கா⁴மம்பா³ம் ஸம்ஸாரக்லேஶநாஶிநீம் ॥ 33॥
தே³வா ஊசு: ।
தே³வி ப்ரஸீத³ பரிபாஹி ஸுராந்ப்ரதப்தாந்
வ்ரு’த்ராஸுரேண ஸமரே பரிபீடி³தாம்ஶ்ச ।
தீ³நார்திநாஶநபரே பரமார்த²தத்த்வே
ப்ராப்தாம்ஸ்த்வத³ங்க்⁴ரிகமலம் ஶரணம் ஸதை³வ ॥ 34॥

த்வம் ஸர்வவிஶ்வஜநநீ பரிபாலயாஸ்மாந்
புத்ராநிவாதிபதிதாந் ரிபுஸங்கடேऽஸ்மிந் ।
மாதர்ந தேऽஸ்த்யவிதி³தம் பு⁴வநத்ரயேऽபி
கஸ்மாது³பேக்ஷஸி ஸுராநஸுரப்ரதப்தாந் ॥ 35॥
த்ரைலோக்யமேதத³கி²லம் விஹிதம் த்வயைவ
ப்³ரஹ்மா ஹரி: பஶுபதிஸ்தவ வாஸநோத்தா:² ।
குர்வந்தி கார்யமகி²லம் ஸ்வவஶா ந தே தே
ப்⁴ரூப⁴ங்க³சாலநவஶாத்³விஹரந்தி காமம் ॥ 36॥
மாதா ஸுதாந்பரிப⁴வாத்பரிபாதி தீ³நாந்
ரீதிஸ்த்வயைவ ரசிதா ப்ரகடாபராதா⁴ந் ।
கஸ்மாந்ந பாலயஸி தே³வி விநாபராதா⁴-
நஸ்மாம்ஸ்த்வத³ங்க்⁴ரிஶரணாந்கருணாரஸாப்³தே⁴ ॥ 37॥
நூநம் மத³ங்க்⁴ரிப⁴ஜநாப்தபதா:³ கிலைதே
ப⁴க்திம் விஹாய விப⁴வே ஸுக²போ⁴க³லுப்³தா: ⁴ ।
நேமே கடாக்ஷவிஷயா இதி சேந்ந சைஷா
ரீதி:ஸுதே ஜநநகர்தரி சாபி த்³ரு’ஷ்டா ॥ 38॥
தோ³ஷோ ந நோऽத்ர ஜநநி ப்ரதிபா⁴தி சித்தே
யத்தே விஹாய ப⁴ஜநம் விப⁴வே நிமக்³நா: ।
மோஹஸ்த்வயா விரசித: ப்ரப⁴வத்யஸௌ ந-
ஸ்தஸ்மாத்ஸ்வபா⁴வகருணே த³யஸே கத²ம் ந ॥ 39॥
பூர்வம் த்வயா ஜநநி தை³த்யபதிர்ப³லிஷ்டோ²
வ்யாபாதி³தோ மஹிஷரூபத⁴ர: கிலாஜௌ ।
அஸ்மத்க்ரு’தே ஸகலலோகப⁴யாவஹோऽஸௌ
வ்ரு’த்ரம் கத²ம் ந ப⁴யத³ம் விது⁴நோஷி மாத: ॥ 40॥
ஶும்ப⁴ஸ்ததா²திப³லவாநநுஜோ நிஶும்ப⁴-
ஸ்தௌ ப்⁴ராதரௌ தத³நுகா³ நிஹதா ஹதௌ ச ।
வ்ரு’த்ரம் ததா² ஜஹி க²லம் ப்ரப³லம் த³யார்த்³ரே
மத்தம் விமோஹய ததா² ந ப⁴வேத்³யதா²ஸௌ ॥ 41॥
த்வம் பாலயாத்³ய விபு³தா⁴நஸுரேண மாத:
ஸந்தாபிதாநதிதராம் ப⁴யவிஹ்வலாம்ஶ்ச ।

நாந்யோऽஸ்தி கோऽபி பு⁴வநேஷு ஸுரார்திஹந்தா
ய: க்லேஶஜாலமகி²லம் நித³ஹேத்ஸ்வஶக்த்யா ॥ 42॥
வ்ரு’த்ரே த³யா தவ யதி³ ப்ரதி²தா ததா²பி
ஜஹ்யேநமாஶு ஜநது:³க²கரம் க²லம் ச ।
பாபாத்ஸமுத்³த⁴ர ப⁴வாநி ஶரை: புநாநா
நோசேத்ப்ரயாஸ்யதி தமோ நநு து³ஷ்டபு³த்³தி: ⁴ ॥ 43॥
தே ப்ராபிதா:ஸுரவநம் விபு³தா⁴ரயோ யே
ஹத்வா ரணேऽபி விஶிகை:² கில பாவிதாஸ்தே ।
த்ராதா ந கிம் நிரயபாதப⁴யாத்³த³யார்த்³ரே
யச்ச²த்ரவோऽபி ந ஹி கிம் விநிஹம்ஸி வ்ரு’த்ரம் ॥ 44॥
ஜாநீமஹே ரிபுரஸௌ தவ ஸேவகோ ந
ப்ராயேண பீட³யதி ந: கில பாபபு³த்³தி: ⁴ ।
யஸ்தாவகஸ்த்விஹ ப⁴வேத³மராநஸௌ கிம்
த்வத்பாத³பங்கஜரதாந்நநு பீட³யேத்³வா ॥ 45॥
குர்ம: கத²ம் ஜநநி பூஜநமத்³ய தேऽம்ப³
புஷ்பாதி³கம் தவ விநிர்மிதமேவ யஸ்மாத் ।
மந்த்ரா வயம் ச ஸகலம் பரஶக்திரூபம்
தஸ்மாத்³ப⁴வாநி சரணே ப்ரணதா:ஸ்ம நூநம் ॥ 46॥
த⁴ந்யாஸ்த ஏவ மநுஜா ஹி ப⁴ஜந்தி ப⁴க்த்யா
பாதா³ம்பு³ஜம் தவ ப⁴வாப்³தி⁴ஜலேஷு போதம் ।
யம் யோகி³நோऽபி மநஸா ஸததம் ஸ்மரந்தி
மோக்ஷார்தி²நோ விக³தராக³விகாரமோஹா: ॥ 47॥
யே யாஜ்ஞிகா:ஸகலவேத³விதோ³ऽபி நூநம்
த்வாம் ஸம்ஸ்மரந்தி ஸததம் கில ஹோமகாலே ।
ஸ்வாஹாம் து த்ரு’ப்திஜநநீமமரேஶ்வராணாம்
பூ⁴ய:ஸ்வதா⁴ம் பித்ரு’க³ணஸ்ய ச த்ரு’ப்திஹேதும் ॥ 48॥
மேதா⁴ஸி காந்திரஸி ஶாந்திரபி ப்ரஸித்³தா⁴
பு³த்³தி⁴ஸ்த்வமேவ விஶதா³ர்த²கரீ நராணாம் ।
ஸர்வம் த்வமேவ விப⁴வம் பு⁴வநத்ரயேऽஸ்மி-

ந்க்ரு’த்வா த³தா³ஸி ப⁴ஜதாம் க்ரு’பயா ஸதை³வ ॥ 49॥

வ்யாஸ உவாச ।
ஏவம் ஸ்துதா ஸுரைர்தே³வீ ப்ரத்யக்ஷா ஸாப⁴வத்ததா³ ।
சாருரூபத⁴ரா தந்வீ ஸர்வாப⁴ரணபூ⁴ஷிதா ॥ 50॥
பாஶாங்குஶவராபீ⁴திலஸத்³பா³ஹுசதுஷ்டயா ।
ரணத்கிங்கிணிகாஜாலரஸநாப³த்³த⁴ஸத்கடி: ॥ 51॥
கலகண்டீ²ரவா காந்தா க்வணத்கங்கணநூபுரா ।
சந்த்³ரக²ண்ட³ஸமாப³த்³த⁴ரத்நமௌலிவிராஜிதா ॥ 52॥
மந்த³ஸ்மிதாரவிந்தா³ஸ்யா நேத்ரத்ரயவிபூ⁴ஷிதா ।
பாரிஜாதப்ரஸூநாச்ச²நாலவர்ணஸமப்ரபா⁴ ॥ 53॥
ரக்தாம்ப³ரபரீதா⁴நா ரக்தசந்த³நசர்சிதா ।
ப்ரஸாத³ஸுமுகீ² தே³வீ கருணாரஸஸாக³ரா ॥ 54॥
ஸர்வஶ‍்ரு’ங்கா³ரவேஷாட்⁴யா ஸர்வத்³வைதாரணி: பரா ।
ஸர்வஜ்ஞா ஸர்வகர்த்ரீ ச ஸர்வாதி⁴ஷ்டா²நரூபிணீ ॥ 55॥
ஸர்வவேதா³ந்தஸம்ஸித்³தா⁴ ஸச்சிதா³நந்த³ரூபிணீ ।
ப்ரணேமுஸ்தாம் ஸமாலோக்ய ஸுரா தே³வீம் புர:ஸ்தி²தாம் ॥ 56॥
தாநாஹ ப்ரணதாநம்பா³ கிம் வ: கார்யம் ப்³ருவந்து மாம் ।
தே³வா ஊசு: ।
மோஹயைநம் ரிபும் வ்ரு’த்ரம் தே³வாநாமதிது:³க²த³ம் ॥ 57॥
யதா² விஶ்வஸதே தே³வாம்ஸ்ததா²குரு விமோஹிதம் ।
ஆயுதே⁴ ச ப³லம் தே³ஹிஹத:ஸ்யாத்³யேந வா ரிபு: ॥ 58॥
வ்யாஸ உவாச ।
ததே²த்யுக்த்வா ப⁴க³வதீ தத்ரைவாந்தரதீ⁴யத ।
ஸ்வாநி ஸ்வாநி நிகேதாநி ஜக்³முர்தே³வா முதா³ந்விதா: ॥ 59॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
தே³வீஸமாராத⁴நாய தே³வக்ரு’தஸ்துதிவர்ணநம் நாம பஞ்சமோऽத்⁴யாய: ॥ 6.5॥

6.6ஷஷ்டோ²ऽத்⁴யாய: । ச²த்³மேநேந்த்³ரேண பே²நத்³வாரா
பராஶக்திஸ்மரணமூர்வகம் வ்ரு’த்ரஹநநவர்ணநம் ।

வ்யாஸ உவாச ।
ஏவம் ப்ராப்தவரா தே³வா ரு’ஷயஶ்ச தபோத⁴நா: ।
(ஜக்³மு:ஸர்வே ச ஸம்மந்த்ர்ய வ்ரு’த்ரஸ்யாஶ்ரமமுத்தமம் ।)
த³த்³ரு’ஶுஸ்தத்ர தம் வ்ரு’த்ரம் ஜ்வலந்தமிவ தேஜஸா ॥ 1॥
த⁴க்ஷ்யந்தமிவ லோகாம்ஸ்த்ரீந்க்³ரஸந்தமிவ சாமராந் ।
ரு’ஷயோऽத² ததோऽப்⁴யேத்ய வ்ரு’த்ரமூசு: ப்ரியம் வச: ॥ 2॥
தே³வகார்யார்த²ஸித்³த்⁴யர்த²ம் ஸாமயுக்தம் ரஸாத்மகம் ।
ரு’ஷய ஊசு: ।
வ்ரு’த்ர வ்ரு’த்ர மஹாபா⁴க³ஸர்வலோகப⁴யங்கர ॥ 3॥
வ்யாப்தம் த்வயைதத்ஸகலம் ப்³ரஹ்மாண்ட³மகி²லம் கில ।
ஶக்ரேண தவ வைரம் யத்தத்து ஸௌக்²யவிகா⁴தகம் ॥ 4॥
யுவயோர்து:³க²த³ம் காமம் சிந்தாவ்ரு’த்³தி⁴கரம் பரம் ।
ந த்வம் ஸ்வபிஷி ஸந்துஷ்டோ ந சாபி மக⁴வா ததா² ॥ 5॥
ஸுக²ம் ஸ்வபிதி சிந்தார்தோ த்³வயோர்யத்³வைரிஜம் ப⁴யம் ।
யுவயோர்யுத்⁴யதோ: காலோ வ்யதீதஸ்து மஹாநிஹ ॥ 6॥
பீட்³யந்தே ச ப்ரஜா:ஸர்வா:ஸதே³வாஸுரமாநவா: ।
ஸம்ஸாரேऽத்ர ஸுக²ம் க்³ராஹ்யம் து:³க²ம் ஹேயமிதி ஸ்தி²தி: ॥ 7॥
ந ஸுக²ம் க்ரு’தவைரஸ்ய ப⁴வதீதி விநிர்ணய: ।
ஸங்க்³ராமரஸிகா: ஶூரா: ப்ரஶம்ஸந்தி ந பண்டி³தா: ॥ 8॥
யுத்³த⁴ம் ஶ‍்ரு’ங்கா³ரசதுரா இந்த்³ரியார்த²விகா⁴தகம் ।
புஷ்பைரபி ந யோத்³த⁴வ்யம் கிம் புநர்நிஶிதை: ஶரை: ॥ 9॥
யுத்³தே⁴ விஜயஸந்தே³ஹோ நிஶ்சயம் பா³ணதாட³நம் ।
தை³வாதீ⁴நமித³ம் விஶ்வம் ததா² ஜயபராஜயௌ ॥ 10॥
தை³வாதீ⁴நாவிதி ஜ்ஞாத்வா ந யோத்³த⁴வ்யம் கதா³சந ।
காலேऽத² போ⁴ஜநம் ஸ்நாநம் ஶய்யாயாம் ஶயநம் ததா² ॥ 11॥
பரிசர்யாபரா பா⁴ர்யா ஸம்ஸாரே ஸுக²ஸாத⁴நம் ।

கிம் ஸுக²ம் யுத்⁴யத:ஸங்க்²யே பா³ணவ்ரு’ஷ்டிப⁴யங்கரே ॥ 12॥
க²ட்³க³பாதாதிரௌத்³ரே ச ததா²ராதிஸுக²ப்ரதே³ ।
ஸங்க்³ராமே மரணாத்ஸ்வர்க³ஸுக²ப்ராப்திரிதி ஸ்பு²டம் ॥ 13॥
ப்ரலோப⁴நபரம் வாக்யம் நோத³நார்த²ம் நிரர்த²கம் ।
சி²த்த்வா தே³ஹம் வ்யதா²ம் ப்ராப்ய ஶ‍்ரு’கா³லகரடாதி³பி: ⁴ ॥ 14॥
பஶ்சாத்ஸ்வர்க³ஸுகா²வாப்திம் கோ வா வாஞ்ச²தி மந்த³தீ:⁴ ।
ஸக்²யம் ப⁴வது தே வ்ரு’த்ர ஶக்ரேண ஸஹ நித்யதா³ ॥ 15॥
அவாப்ஸ்யஸி ஸுக²ம் த்வம் ச ஶக்ரஶ்சாபி நிரந்தரம் ।
வயம் ச தாபஸா:ஸர்வே க³ந்த⁴ர்வாஶ்ச நிஜாஶ்ரமே ॥ 16॥
ஸுக²வாஸம் க³மிஷ்யாம: ஶாந்தே வைரேऽது⁴நைவ வாம் ।
ஸங்க்³ராமே யுவயோர்தீ⁴ர வர்தமாநே தி³வாநிஶம் ॥ 17॥
பீட்³யந்தே முநய:ஸர்வே க³ந்த⁴ர்வா: கிந்நரா நரா: ।
ஸர்வேஷாம் ஶாந்திகாமாநாம் ஸக்²யமிச்சா²மஹே வயம் ॥ 18॥
முநயஸ்த்வம் ச ஶக்ரஶ்ச ப்ராப்நுவந்து ஸுக²ம் கில ।
மத்⁴யஸ்தா²ஶ்ச வயம் வ்ரு’த்ர யுவயோ:ஸக்²யகாரணே ॥ 19॥
ஶபத²ம் காரயித்வாத்ர யோஜயாமோ மித:² ப்ரியம் ।
ஶக்ரஸ்து ஶபதா²ந்க்ரு’த்வா யதோ²க்தாம்ஶ்ச தவாக்³ரத: ॥ 20॥
சித்தம் தே ப்ரீதிஸம்யுக்தம் கரிஷ்யதி து ஸாம்ப்ரதம் ।
ஸத்யாதா⁴ரா த⁴ரா நூநம் ஸத்யேந ச தி³வாகர: ॥ 21॥
தபத்யயம் யதா²காலம் வாயு:ஸத்யேந வாத்யத² ।
உத³ந்வாநபி மர்யாதா³ம் ஸத்யேநைவ ந முஞ்சதி ॥ 22॥
தஸ்மாத்ஸத்யேந ஸக்²யம் வா ப⁴வத்வத்³ய யதா²ஸுக²ம் ।
ஏகத்ர ஶயநம் க்ரீடா³ ஜலகேலிம் ஸுகா²ஸநம் ॥ 23॥
யுவாப்⁴யாம் ஸர்வதா² கார்யம் கர்தவ்யம் ஸக்²யமேத்ய ச ।
வ்யாஸ உவாச ।
மஹர்ஷிவசநம் ஶ்ருத்வா தாநுவாச மஹாமதி: ॥ 24॥
அவஶ்யம் ப⁴க³வந்தோ மே மாநநீயாஸ்தபஸ்விந: ।
ப⁴வந்தோ முநய: க்வாபி ந மித்²யாவாதி³நோ ப்⁴ரு’ஶம் ॥ 25॥

ஸதா³சாரா:ஸுஶாந்தாஶ்ச ந விது³ஶ்ச²லகாரணம் ।
க்ரு’தவைரே ஶடே²ஸ்தப்³தே⁴ காமுகே ச க³தத்விஷி ॥ 26॥
நிர்லஜ்ஜே நைவ கர்தவ்யம் ஸக்²யம் மதிமதா ஸதா³ ।
நிர்லஜ்ஜோऽயம் து³ராசாரோ ப்³ரஹ்மஹா லம்பட: ஶட:² ॥ 27॥
ந விஶ்வாஸஸ்து கர்தவ்ய:ஸர்வதை²வேத்³ரு’ஶே ஜநே ।
ப⁴வந்தோ நிபுணா:ஸர்வே ந த்³ரோஹமதய:ஸதா³ ॥ 28॥
அநபி⁴ஜ்ஞாஸ்து ஶாந்தத்வாச்சித்தாநாமதிவாதி³நாம் ।
முநய ஊசு: ।
ஜந்து: க்ரு’தஸ்ய போ⁴க்தா வை ஶுப⁴ஸ்ய த்வஶுப⁴ஸ்ய ச ॥ 29॥
த்³ரோஹம் க்ரு’த்வா குத: ஶாந்திமாப்நுயாந்நஷ்டசேதந: ।
விஶ்வாஸகா⁴தகர்தாரோ நரகம் யாந்தி நிஶ்சயம் ॥ 30॥
து:³க²ம் ச ஸமவாப்நோதி நூநம் விஶ்வாஸகா⁴தக: ।
நிஷ்க்ரு’திர்ப்³ரஹ்மஹந்த்ரூ’ணாம் ஸுராபாநாம் ச நிஷ்க்ரு’தி: ॥ 31॥
விஶ்வாஸகா⁴திநாம் நைவ மித்ரத்³ரோஹக்ரு’தாமபி ।
ஸமயம் ப்³ரூஹி ஸர்வஜ்ஞ யதா² தே சேதஸி த்⁴ருவம் ॥ 32॥
தேநைவ ஸமயேநாத்³ய ஸந்தி:⁴ ஸ்யாது³ப⁴யோ: கில ।
வ்ரு’த்ர உவாச ।
ந ஶுஷ்கேண ந சார்த்³ரேண நாஶ்மநா ந ச தா³ருணா ॥ 33॥
ந வஜ்ரேண மஹாபா⁴க³ ந தி³வா நிஶி நைவ ச ।
வத்⁴யோ ப⁴வேயம் விப்ரேந்த்³ரா: ஶக்ரஸ்ய ஸஹ தை³வதை: ॥ 34॥
ஏவம் மே ரோசதே ஸந்தி: ⁴ ஶக்ரேண ஸஹ நாந்யதா² ।
வ்யாஸ உவாச ।
ரு’ஷயஸ்தம் ததா³ ப்ராஹுர்பா³ட⁴மித்யேவ சாத்³ரு’தா: ॥ 35॥
ஸமயம் ஶ்ராவயாமாஸுஸ்தத்ராநீய ஸுரேஶ்வரம் ।
இந்த்³ரோऽபி ஶபதா²ம்ஸ்தத்ர சகார விக³தஜ்வர: ॥ 36॥
ஸாக்ஷிணம் பாவகம் க்ரு’த்வா முநீநாம் ஸந்நிதௌ⁴ கில ।
வ்ரு’த்ரஸ்து வசநைஸ்தஸ்ய விஶ்வாஸமக³மத்ததா³ ॥ 37॥

ப³பூ⁴வ மித்ரவச்ச²க்ரே ஸஹசர்யாபராயண: ।
கதா³சிந்நந்த³நே சோபௌ⁴ கதா³சித்³க³ந்த⁴மாத³நே ॥ 38॥
கதா³சிது³த³தே⁴ஸ்தீரே மோத³மாநௌ விசேரது: ।
ஏவம் க்ரு’தே ச ஸந்தா⁴நே வ்ரு’த்ர: ப்ரமுதி³தோऽப⁴வத் ॥ 39॥
ஶக்ரோऽபி வத⁴காமஸ்து தது³பாயாநசிந்தயத் ।
ரந்த்⁴ராந்வேஷீ ஸமுத்³விக்³நஸ்ததா³ஸீந்மக⁴வா ப்⁴ரு’ஶம் ॥ 40॥
ஏவம் சிந்தயதஸ்தஸ்ய கால:ஸமபி⁴வர்தத ।
விஶ்வாஸம் பரமம் ப்ராப வ்ரு’த்ர: ஶக்ரேऽதிதா³ருணே ॥ 41॥
ஏவம் கதிசித³ப்³தா³நி க³தாநி ஸமயே க்ரு’தே ।
வ்ரு’த்ரஸ்ய மரணோபாயாந்மநஸீந்த்³ரோऽப்யசிந்தயத் ॥ 42॥
த்வஷ்டைகதா³ஸுதம் ப்ராஹ விஶ்வஸ்தம் பாகஶாஸநே ।
புத்ர வ்ரு’த்ர மஹாபா⁴க³ ஶ‍்ரு’ணு மே வசநம் ஹிதம் ॥ 43॥
ந விஶ்வாஸஸ்து கர்தவ்ய: க்ரு’தவைரே கத²ஞ்சந ।
மக⁴வா க்ரு’தவைரஸ்தே ஸதா³ஸூயாபர: பரை: ॥ 44॥
லோபா⁴ந்மத்தோ த்³வேஷரத: பரது:³கோ²த்ஸவாந்வித: ।
பரதா³ரலம்பட:ஸ பாபபு³த்³தி:⁴ ப்ரதாரக: ॥ 45॥
ரந்த்⁴ராந்வேஷீ த்³ரோஹபரோ மாயாவீ மத³க³ர்வித: ।
ய: ப்ரவிஶ்யோத³ரே மாதுர்க³ர்ப⁴ச்சே²த³ம் சகார ஹ ॥ 46॥
ஸப்தக்ரு’த்வ:ஸப்தக்ரு’த்வ: க்ரந்த³மாநமநாதுர: ।
தஸ்மாத்புத்ர ந கர்தவ்யோ விஶ்வாஸஸ்து கத²ஞ்சந ॥ 47॥
க்ரு’தபாபஸ்ய கா லஜ்ஜா புந: புத்ர ப்ரகுர்வத: ।
வ்யாஸ உவாச ।
ஏவம் ப்ரபோ³தி⁴த: பித்ரா வசநைர்ஹேதுஸம்யுதை: ॥ 48॥
ந பு³போ³த⁴ ததா³ வ்ரு’த்ர ஆஸந்நமரண: கில ।
ஸ கதா³சித்ஸமுத்³ராந்தே தமபஶ்யந்மஹாஸுரம் ॥ 49॥
ஸந்த்⁴யாகால உபாவ்ரு’த்தே முஹூர்தேऽதீவ தா³ருணே ।
தத:ஸஞ்சிந்த்ய மக⁴வா வரதா³நம் மஹாத்மநாம் ॥ 50॥
ஸந்த்⁴யேயம் வர்ததே ரௌத்³ரா ந ராத்ரிர்தி³வஸோ ந ச ।

ஹந்தவ்யோऽயம் மயா சாத்³ய ப³லேநைவ ந ஸம்ஶய: ॥ 51॥
ஏகாகீ விஜநே சாத்ர ஸம்ப்ராப்த:ஸமயோசித: ।
ஏவம் விசார்ய மநஸா ஸஸ்மார ஹரிமவ்யயம் ॥ 52॥
தத்ராஜகா³ம ப⁴க³வாநத்³ரு’ஶ்ய: புருஷோத்தம: ।
வஜ்ரமத்⁴யே ப்ரவிஶ்யாஸௌ ஸம்ஸ்தி²தோ ப⁴க³வாந்ஹரி: ॥ 53॥
இந்த்³ரோ பு³த்³தி⁴ம் சகாராஶு ததா³ வ்ரு’த்ரவத⁴ம் ப்ரதி ।
இதி ஸஞ்சிந்த்ய மநஸா கத²ம் ஹந்யாம் ரிபும் ரணே ॥ 54॥
அஜேயம் ஸர்வதா²ஸர்வதே³வைஶ்ச தா³நவைஸ்ததா² ।
யதி³ வ்ரு’த்ரம் ந ஹந்ம்யத்³ய வஞ்சயித்வா மஹாப³லம் ॥ 55॥
ந ஶ்ரேயோ மம நூநம் ஸ்யாத்ஸர்வதா² ரிபுரக்ஷணாத் ।
அபாம் பே²நம் ததா³பஶ்யத்ஸமுத்³ரே பர்வதோபமம் ॥ 56॥
நாயம் ஶுஷ்கோ ந சார்த்³ரோऽயம் ந ச ஶஸ்த்ரமித³ம் ததா² ।
அபாம் பே²நம் ததா³ ஶக்ரோ ஜக்³ராஹ கில லீலயா ॥ 57॥
பராம் ஶக்திம் ச ஸஸ்மார ப⁴க்த்யா பரமயா யுத: ।
ஸ்ம்ரு’தமாத்ரா ததா³ தே³வீ ஸ்வாம்ஶம் பே²நே ந்யதா⁴பயத் ॥ 58॥
வஜ்ரம் ததா³வ்ரு’தம் தத்ர சகார ஹரிஸம்யுதம் ।
பே²நாவ்ரு’தம் பவிம் தத்ர ஶக்ரஶ்சிக்ஷேப தம் ப்ரதி ॥ 59॥
ஸஹஸா நிபபாதாஶு வஜ்ராஹத இவாசல: ।
வாஸவஸ்து ப்ரஹ்ரு’ஷ்டாத்மா ப³பூ⁴வ நிஹதே ததா³ ॥ 60॥
ரு’ஷயஶ்ச மஹேந்த்³ரம் தமஸ்துவந்விவிதை: ⁴ ஸ்தவை: ।
ஹதஶத்ரு: ப்ரஹ்ரு’ஷ்டாத்மா வாஸவ:ஸஹ தை³வதை: ॥ 61॥
தே³வீம் ஸம்பூஜயாமாஸ யத்ப்ரஸாதா³த்³த⁴தோ ரிபு: ।
ப்ரஸாத³யாமாஸ ததா³ஸ்தோத்ரைர்நாநாவிதை⁴ரபி ॥ 62॥
தே³வோத்³யாநே பராஶக்தே: ப்ராஸாத³மகரோத்³த⁴ரி: ।
பத்³மராக³மயீம் மூர்திம் ஸ்தா²பயாமாஸ வாஸவ: ॥ 63॥
த்ரிகாலம் மஹதீம் பூஜாம் சக்ரு:ஸர்வேऽபி நிர்ஜரா: ।
ததா³ப்ரப்⁴ரு’தி தே³வாநாம் ஶ்ரீதே³வீ குலதை³வதம் ॥ 64॥

விஷ்ணும் த்ரிபு⁴வநஶ்ரேஷ்ட²ம் பூஜயாமாஸ வாஸவ: ।
ததோ ஹதே மஹாவீர்யே வ்ரு’த்ரே தே³வப⁴யங்கரே ॥ 65॥
ப்ரவவௌ ச ஶிவோ வாயுர்ஜஹ்ரு’ஷுர்தே³வதாஸ்ததா² ।
ஹதே தஸ்மிந்ஸக³ந்த⁴ர்வா யக்ஷராக்ஷஸகிந்நரா: ॥ 66॥
இத்த²ம் வ்ரு’த்ர: பராஶக்திப்ரவேஶயுதபே²நத: ।
தயா க்ரு’தவிமோஹாச்ச ஶக்ரேண ஸஹஸா ஹத: ॥ 67॥
ததோ வ்ரு’த்ரநிஹந்த்ரீதி தே³வீ லோகேஷு கீ³யதே ।
ஶக்ரேண நிஹதத்வாச்ச ஶக்ரேண ஹத உச்யதே ॥ 68॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴ ச²த்³மேநேந்த்³ரேண பே²நத்³வாரா பராஶக்தி-
ஸ்மரணமூர்வகம் வ்ரு’த்ரஹநநவர்ணநம் நாம ஷஷ்டோ²ऽத்⁴யாய: ॥ 6.6॥

6.7ஸப்தமோऽத்⁴யாய: । இந்த்³ரஸ்ய பத்³மநாலப்ரவேஶாநந்தரம் நஹுஷஸ்ய
தே³வேந்த்³ரபதே³ऽபி⁴ஷேகவர்ணநம் ।

வ்யாஸ உவாச ।
அத² தம் பதிதம் த்³ரு’ஷ்ட்வா விஷ்ணுர்விஷ்ணுபுரீம் யயௌ ।
மநஸா ஶங்கமாநஸ்து தஸ்ய ஹத்யாக்ரு’தம் ப⁴யம் ॥ 1॥
இந்த்³ரோऽபி ப⁴யஸந்த்ரஸ்தோ யயாவிந்த்³ரபுரீம் தத: ।
முநயோ ப⁴யஸம்விக்³நா ஹ்யப⁴வந்நிஹதே ரிபௌ ॥ 2॥
கிமஸ்மாபி: ⁴ க்ரு’தம் பாபம் யத³ஸௌ வஞ்சித: கில ।
முநிஶப்³தோ³ வ்ரு’தா² ஜாத:ஸுரேஶஸ்ய ச ஸங்க³மாத் ॥ 3॥
அஸ்மாகம் வசநாத்³வ்ரு’த்ரோ விஶ்வாஸமக³மத்கில ।
விஶ்வாஸகா⁴திந:ஸங்கா³த்³வயம் விஶ்வாஸகா⁴தகா: ॥ 4॥
தி⁴கி³யம் மமதா பாபமூலமேவமநர்த²க்ரு’த் ।
யத³ஸ்மாபி⁴ஶ்ச²லம் க்ரு’த்வா ஶபதை²ர்வஞ்சிதோऽஸுர: ॥ 5॥
மந்த்ரக்ரு’த்³பு³த்³தி⁴தா³தா ச ப்ரேரக: பாபகாரிணாம் ।
பாபபா⁴க்ஸ ப⁴வேந்நூநம் பக்ஷகர்தா ததை²வ ச ॥ 6॥
விஷ்ணுநாபி க்ரு’தம் பாபம் யத்ஸாஹாய்யமவாப்தவாந் ।

வஜ்ரம் ப்ரவிஶ்ய யேநாஸௌ பாதித:ஸத்த்வமூர்திநா ॥ 7॥
நூநம் ஸ்வார்த²பர: ப்ராணீ ந பாபாத்த்ராஸமஶ்நுதே ।
ஹரிணா ஹரிஸங்கே³ந ஸர்வதா² து³ஷ்க்ரு’தம் க்ரு’தம் ॥ 8॥
த்³வாவேவ ஸ்த: பதா³ர்தா²நாம் த்³வாவேவ நித⁴நம் க³தௌ ।
ப்ரத²மஶ்ச துரீயஶ்ச யௌ த்ரிலோக்யாம் து து³ர்லபௌ⁴ ॥ 9॥
அர்த²காமௌ ப்ரஶஸ்தௌ த்³வௌ ஸர்வேஷாம் ஸம்மதௌ ப்ரியௌ ।
த⁴ர்மாத⁴ர்மேதி வாக்³வாதோ³ த³ம்போ⁴ऽயம் மஹதாமபி ॥ 10॥
முநயோऽபி மநஸ்தாபமேவம் க்ரு’த்வா புந: புந: ।
ஜக்³மு:ஸ்வாநாஶ்ரமாநேவ விமநஸ்கா ஹதோத்³யமா: ॥ 11॥
த்வஷ்டா து நிஹதம் ஶ்ருத்வா புத்ரமிந்த்³ரேண பா⁴ரத ।
ருரோத³ து:³க²ஸந்தப்தோ நிர்வேத³மக³மத்புந: ॥ 12॥
யத்ராஸௌ பதிதஸ்தத்ர க³த்வா வீக்ஷ்ய ததா²க³தம் ।
ஸம்ஸ்காரம் காரயாமாஸ விதி⁴வத்பாரலௌகிகம் ॥ 13॥
ஸ்நாத்வாஸ்ய ஸலிலம் த³த்த்வா க்ரு’த்வா சைவௌர்த்⁴வதை³ஹிகம் ।
ஶஶாபேந்த்³ரம் ஸ ஶோகார்த: பாபிஷ்ட²ம் மித்ரகா⁴தகம் ॥ 14॥
யதா² மே நிஹத: புத்ர: ப்ரலோப்⁴ய ஶபதை²ர்ப்⁴ரு’ஶம் ।
ததே²ந்த்³ரோऽபி மஹத்³து:³க²ம் ப்ராப்நோது விதி⁴நிர்மிதம் ॥ 15॥
இதி ஶப்த்வா ஸுரேஶாநம் த்வஷ்டா தாபஸமந்வித: ।
மேரோ: ஶிக²ரமாஸ்தா²ய தபஸ்தேபே ஸுது³ஷ்கரம் ॥ 16॥
ஜநமேஜய உவாச ।
ஹத்வா த்வாஷ்ட்ரம் ஸுரேஶோऽத² காமவஸ்தா²மவாப்தவாந் ।
ஸுக²ம் வா து:³க²மேவாக்³ரே தந்மே ப்³ரூஹி பிதாமஹ ॥ 17॥
வ்யாஸ உவாச ।
கிம் ப்ரு’ச்ச²ஸி மஹாபா⁴க³ஸந்தே³ஹ: கீத்³ரு’ஶஸ்தவ ।
அவஶ்யமேவ போ⁴க்தவ்யம் க்ரு’தம் கர்ம ஶுபா⁴ஶுப⁴ம் ॥ 18॥
ப³லிஷ்டை²ர்து³ர்ப³லைர்வாபி ஸ்வல்பம் வா ப³ஹு வா க்ரு’தம் ।
ஸர்வதை²வ ஹி போ⁴க்தவ்யம் ஸதே³வாஸுரமாநுஷை: ॥ 19॥
ஶக்ராயேத்த²ம் மதிர்த³த்தா ஹரிணா வ்ரு’த்ரகா⁴திநே ।

ப்ரவிஷ்டோऽத² பவிம் விஷ்ணு:ஸஹாய: ப்ரத்யபத்³யத ॥ 20॥
ந சாபதி³ஸஹாயோऽபூ⁴த்³வாஸுதே³வ: கத²ஞ்சந ।
ஸமயே ஸ்வஜந:ஸர்வ:ஸம்ஸாரேऽஸ்மிந்நராதி⁴ப ॥ 21॥
தை³வே விமுக²தாம் ப்ராப்தே ந கோऽப்யஸ்தி ஸஹாயவாந் ।
பிதா மாதா ததா² பா⁴ர்யா ப்⁴ராதா வாத²ஸஹோத³ர: ॥ 22॥
ஸேவகோ வாபி மித்ரம் வா புத்ரஶ்சைவ ததௌ²ரஸ: ।
ப்ரதிகூலே க³தே தை³வே ந கோऽப்யேதி ஸஹாயதாம் ॥ 23॥
போ⁴க்தா பாபஸ்ய புண்யஸ்ய கர்தா ப⁴வதி ஸர்வதா² ।
வ்ரு’த்ரம் ஹத்வா க³தா:ஸர்வே நிஸ்தேஜஸ்க: ஶசீபதி: ॥ 24॥
ஶேபுஸ்தம் த்ரித³ஶா:ஸர்வே ப்³ரஹ்மஹேத்யப்³ருவஞ்ச²நை: ।
கோ நாம ஶபதா²ந்க்ரு’த்வா ஸத்யம் த³த்த்வா வச: புந: ॥ 25॥
ஜிகா⁴ம்ஸதி ஸுவிஶ்வஸ்தம் முநிம் மித்ரத்வமாக³தம் ।
தே³வகோ³ஷ்ட்²யாம் ஸுரோத்³யாநே க³ந்த⁴ர்வாணாம் ஸமாக³மே ॥ 26॥
ஸர்வத்ரைவ கதா² தஸ்ய விஸ்தாரமக³மத்கில ।
கிம் க்ரு’தம் து³ஷ்க்ரு’தம் கர்ம ஶக்ரேணாத்³ய ஜிகா⁴ம்ஸதா ॥ 27॥
வ்ரு’த்ரம் ச²லேந விஶ்வஸ்தம் முநிபி⁴ஶ்ச ப்ரதாரிதம் ।
வேத³ப்ரமாணமுத்ஸ்ரு’ஜ்ய ஸ்வீக்ரு’தம் ஸௌக³தம் மதம் ॥ 28॥
யத³யம் நிஹத: ஶநுர்வஞ்சயித்வாதிஸாஹஸாத் ।
கோ நாம வசநம் த³த்த்வா விபரீதமதா²சரேத் ॥ 29॥
விநா ஶக்ரம் ஹரிம் வாபி யதா²யம் விநிபாதித: ।
ஏவம்விதா: ⁴ கதா²ஶ்சாந்யா:ஸமாஜேஷ்வப⁴வந்ப்⁴ரு’ஶம் ॥ 30॥
ஶுஶ்ராவேந்த்³ரோऽபி விவிதா:⁴ ஸ்வகீர்தேர்ஹாநிகாரகா: ।
யஸ்ய கீர்திர்ஹதா லோகே தி⁴க்தஸ்யைவ குஜீவிதம் ॥ 31॥
யம் த்³ரு’ஷ்ட்வா பதி² க³ச்ச²ந்தம் ஶத்ரு:ஸ்மேரமுகோ² ப⁴வேத் ।
இந்த்³ரத்³யும்நோऽபி ராஜர்ஷி: பதித: கீர்திஸங்க்ஷயாத் ॥ 32॥
ஸ்வர்கா³த³க்ரு’தபாபோऽஸௌ பாபக்ரு’த்கிம் ந பாத்யதே ।
ஸ்வல்பேऽபராதே⁴ऽபி ந்ரு’போ யயாதி: பதித: கில ॥ 33॥

ந்ரு’ப: கர்கடதாம் ப்ராப்தோ யுகா³நஷ்டாத³ஶைவ து ।
ப்⁴ரு’கு³பத்நீஶிரஶ்சே²தா³த்³ப⁴க³வாந்ஹரிரச்யுத: ॥ 34॥
ப்³ரஹ்மஶாபாத்பஶோர்யோநௌ ஸஞ்ஜாதோ மகராதி³ஷு ।
விஷ்ணுஶ்ச வாமநோ பூ⁴த்வா யாசநார்த²ம் ப³லேர்க்³ரு’ஹே ॥ 35॥
க³த: கிமபரம் து:³க²ம் ப்ராப்நோதி து³ஷ்க்ரு’தீ நர: ।
ராமோऽபி வநவாஸேஷு ஸீதாவிரஹஜம் ப³ஹு ॥ 36॥
து:³க²ம் ச ப்ராப்தவாந்கோ⁴ரம் ப்⁴ரு’கு³ஶாபேந பா⁴ரத ।
ததே²ந்த்³ரோऽபி ப்³ரஹ்மஹத்யாக்ரு’தம் ப்ராப்ய மஹத்³ப⁴யம் ॥ 37॥
ந ஸ்வாஸ்த்²யம் ப்ராப கே³ஹேऽஸௌ ஸர்வஸித்³தி⁴ஸமந்விதே ।
பௌலோமீ தம் ஸபா⁴ஹீநம் த்³ரு’ஷ்ட்வா ப்ரோவாச வாஸவம் ॥ 38॥
நி:ஶ்வஸந்தம் ப⁴யத்ரஸ்தம் நஷ்டஸம்ஜ்ஞம் விசேதஸம் ।
கிம் ப்ரபோ⁴ऽத்³ய ப⁴யார்தோऽஸி ம்ரு’தஸ்தே தா³ருணோ ரிபு: ॥ 39॥
கா சிந்தா வர்ததே காந்த தவ ஶத்ருநிஷூத³ந ।
கஸ்மாச்சோ²சஸி லோகேஶ நி:ஶ்வஸந்ப்ராக்ரு’தோ யதா² ॥ 40॥
நாந்யோऽஸ்தி ப³லவாஞ்ச²த்ருர்யேந சிந்தாபரோ ப⁴வாந் ।
இந்த்³ர உவாச ।
நாராதிர்ப³லவாந்மேऽஸ்தி ந ஶாந்திர்ந ஸுக²ம் ததா² ॥ 41॥
ப்³ரஹ்மஹத்யாப⁴யாத்³ராஜ்ஞி பி³பே⁴மி ஸததம் க்³ரு’ஹே ।
ந நந்த³நம் ஸுக²கரம் நாம்ரு’தம் ந க்³ரு’ஹம் வநம் ॥ 42॥
க³ந்த⁴ர்வாணாம் ததா² கே³யம் ந்ரு’த்யமப்ஸரஸாம் புந: ।
ந த்வம் ஸுக²கரா நாரீ நாநா ச ஸுரயோஷித: ॥ 43॥
ந ததா² காமதே⁴நுஶ்ச தே³வவ்ரு’க்ஷ:ஸுக²ப்ரத:³ ।
கிம் கரோமி க்வ க³ச்சா²மி க்வ ஶர்ம மம ஜாயதே ॥ 44॥
இதி சிந்தாபர: காந்தே ந லபே⁴ ஸுக²மாத்மநி ।
வ்யாஸ உவாச ।
இத்யுக்த்வா வசநம் ஶக்ர: ப்ரியாம் பரமகாதராம் ॥ 45॥
நிர்ஜகா³ம க்³ரு’ஹாந்மந்தோ³ மாநஸம் ஸர உத்தமம் ।
பத்³மநாலே ப்ரவிஷ்டோऽஸௌ ப⁴யார்த: ஶோககர்ஷித: ॥ 46॥

ந ப்ராஜ்ஞாயத தே³வேந்த்³ரஸ்த்வபி⁴பூ⁴தஶ்ச கல்மஷை: ।
ப்ரதிச்ச²ந்நோ வஸத்யப்ஸு சேஷ்டமாந இவோரக:³ ॥ 47॥
அஸஹாயஸ்துராஷாடை³ச்சிந்தார்தோ விகலேந்த்³ரிய: ।
தத: ப்ரநஷ்டே தே³வேந்த்³ரே ப்³ரஹ்மஹத்யாப⁴யார்தி³தே ॥ 48॥
ஸுராஶ்சிந்தாதுராஶ்சாஸந்நுத்பாதாஶ்சாப⁴வந்நத² ।
ரு’ஷய:ஸித்³த⁴க³ந்த⁴ர்வா ப⁴யார்தாஶ்சாப⁴வந்ப்⁴ரு’ஶம் ॥ 49॥
அராஜகம் ஜக³த்ஸர்வமபி⁴பூ⁴தமுபத்³ரவை: ।
அவர்ஷணம் ததா³ ஜாதம் ப்ரு’தி²வீ க்ஷீணவைப⁴வா ॥ 50॥
விச்சி²ந்நஸ்ரோதஸோ நத்³ய:ஸராம்ஸ்யநுத³காநி வை ।
ஏவம் த்வராஜகே ஜாதே தே³வதா முநயஸ்ததா² ॥ 51॥
விசார்ய நஹுஷம் சக்ரு: ஶக்ரம் ஸர்வே தி³வௌகஸ: ।
ஸம்ப்ராப்ய நஹுஷோ ராஜா த⁴ர்மிஷ்டோ²ऽபி ரஜோப³லாத் ॥ 52॥
ப³பூ⁴வ விஷயாஸக்த: பஞ்சபா³ணஶராஹத: ।
அப்ஸரோபி⁴ர்வ்ரு’த: க்ரீட³ந்தே³வோத்³யாநேஷு பா⁴ரத ॥ 53॥
ஶக்ரபத்நீகு³ணாஞ்ச்²ருத்வா சகமே தாம் ஸ பார்தி²வ: ।
ரு’ஷீநாஹ கிமிந்த்³ராணீ நோபக³ச்ச²தி மாம் கில ॥ 54॥
ப⁴வத்³பி⁴ஶ்சாமரை:ஸர்வை: க்ரு’தோऽஹம் வாஸவஸ்த்விஹ ।
ப்ரேஷயத்⁴வம் ஸுரா: காமம் ஸேவார்த²ம் மம வை ஶசீம் ॥ 55॥
ப்ரியம் சேந்மம கர்தவ்யம் ஸர்வதா²முநயோऽமரா: ।
அஹமிந்த்³ரோऽத்³ய தே³வாநாம் லோகாநாம் ச ததே²ஶ்வர: ॥ 56॥
ஆக³ச்ச²து ஶசீ மஹ்யம் க்ஷிப்ரமத்³ய நிவேஶநம் ।
இதி தஸ்ய வச: ஶ்ருத்வா தே³வா தே³வர்ஷயஸ்ததா² ॥ 57॥
க³த்வா சிந்தாதுரா: ப்ரோசு: பௌலோமீம் ப்ரணதாஸ்தத: ।
இந்த்³ரபத்நி து³ராசாரோ நஹுஷஸ்த்வாமிஹேச்ச²தி ॥ 58॥
குபிதோऽஸ்மாநுவாசேத³ம் ப்ரேஷயத்⁴வம் ஶசீமிஹ ।
கிம் குர்மஸ்தத³தீ⁴நா:ஸ்மோ யேநேந்த்³ரோऽயம் க்ரு’த: கில ॥ 59॥
தச்ச்²ருத்வா து³ர்மநா தே³வீ ப்³ரு’ஹஸ்பதிமுவாச ஹ ।
ரக்ஷ மாம் நஹுஷாத்³ப்³ரஹ்மம்ஸ்தவாஸ்மி ஶரணம் க³தா ॥ 60॥

ப்³ரு’ஹஸ்பதிருவாச ।
ந பே⁴தவ்யம் த்வயா தே³வி நஹுஷாத்பாபமோஹிதாத் ।
ந த்வாம் தா³ஸ்யாம்யஹம் வத்ஸே த்யக்த்வா த⁴ர்மம் ஸநாதநம் ॥ 61॥
ஶரணாக³தமார்தம் ச யோ த³தா³தி நராத⁴ம: ।
ஸ ஏவ நரகம் யாதி யாவதா³பூ⁴தஸம்ப்லவம் ।
ஸ்வஸ்தா² ப⁴வ ப்ரு’து²ஶ்ரோணி ந த்யக்ஷ்யே த்வாம் கதா³சந ॥ 62॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴ இந்த்³ரஸ்ய பத்³மநாலப்ரவேஶாநந்தரம்
நஹுஷஸ்ய
தே³வேந்த்³ரபதே³ऽபி⁴ஷேகவர்ணநம் நாம ஸப்தமோऽத்⁴யாய: ॥ 6.7॥

6.8அஷ்டமோऽத்⁴யாய: । இந்த்³ராண்யா ஶக்ரத³ர்ஶநம் ।
வ்யாஸ உவாச ।
நஹுஷஸ்த்வத² தாம் ஶ்ருத்வா கு³ரோஸ்து ஶரணம் க³தாம் ।
சுக்ரோத⁴ ஸ்மரபா³ணார்தஸ்தமாங்கி³ரஸமாஶு வை ॥ 1॥
தே³வாநாஹாங்கி³ராஸூநுர்ஹந்தவ்யோऽயம் மயா கில ।
இதீந்த்³ராணீம் க்³ரு’ஹே மூடோ⁴ ரக்ஷதீதி மயா ஶ்ருதம் ॥ 2॥
இதி தம் குபிதம் த்³ரு’ஷ்ட்வா தே³வா:ஸர்ஷிபுரோக³மா: ।
அப்³ருவந்நஹுஷம் கோ⁴ரம் ஸாமபூர்வம் வசஸ்ததா³ ॥ 3॥
க்ரோத⁴ம் ஸம்ஹர ராஜேந்த்³ர த்யஜ பாபமதிம் ப்ரபோ⁴ ।
நிந்த³ந்தி த⁴ர்மஶாஸ்த்ரேஷு பரதா³ராபி⁴மர்ஶநம் ॥ 4॥
ஶக்ரபத்நீ ஸதா³ஸாத்⁴வீ ஜீவமாநே பதௌ புந: ।
கத²மந்யே பதிம் குர்யாத்ஸுப⁴கா³திபதிவ்ரதா ॥ 5॥
த்ரிலோகீஶஸ்த்வமது⁴நா ஶாஸ்தா த⁴ர்மஸ்ய வை விபோ⁴ ।
த்வாத்³ரு’ஶோऽத⁴ர்மமாதிஷ்டே²த்ததா³ நஶ்யேத்ப்ரஜா த்⁴ருவம் ॥ 6॥
ஸர்வதா² ப்ரபு⁴ணா கார்யம் ஶிஷ்டாசாரஸ்ய ரக்ஷணம் ।
வாரமுக்²யாஶ்ச ஶதஶோ வர்தந்தேऽத்ர ஶசீஸமா: ॥ 7॥

ரதிஸ்து காரணம் ப்ரோக்தம் ஶ‍்ரு’ங்கா³ரஸ்ய மஹாத்மபி: ⁴ ।
ரஸஹாநிர்ப³லாத்காரே க்ரு’தே ஸதி து ஜாயதே ॥ 8॥
உப⁴யோ:ஸத்³ரு’ஶம் ப்ரேம யதி³ பார்தி²வஸத்தம ।
ததா³வை ஸுக²ஸம்பத்திருப⁴யோருபஜாயதே ॥ 9॥
தஸ்மாத்³பா⁴வமிமம் முஞ்ச பரதா³ராபி⁴மர்ஶநே ।
ஸத்³பா⁴வம் குரு தே³வேந்த்³ர பத³ம் ப்ராப்தோऽஸ்யநுத்தமம் ॥ 10॥
ரு’த்³தி⁴க்ஷயஸ்து பாபேந புண்யேநாதிவிவர்த⁴நம் ।
தஸ்மாத்பாபம் பரித்யஜ்ய ஸந்மதிம் குரு பார்தி²வ ॥ 11॥
நஹுஷ உவாச ।
கௌ³தமஸ்ய யதா³ பு⁴க்தா தா³ரா: ஶக்ரேண தே³வதா: ।
வாசஸ்பதேஸ்து ஸோமேந க்வ யூயம் ஸம்ஸ்தி²தாஸ்ததா³ ॥ 12॥
பரோபதே³ஶே குஶலா ப்ரப⁴வந்தி நரா: கில ।
கர்தா சைவோபதே³ஷ்டா ச து³ர்லப:⁴ புருஷோ ப⁴வேத் ॥ 13॥
மாமாக³ச்ச²து ஸா தே³வீ ஹிதம் ஸ்யாத³த்³பு⁴தம் ஹி வ: ।
ஏதஸ்யா: பரமம் தே³வா:ஸுக²மேவ ப⁴விஷ்யதி ॥ 14॥
அந்யதா² ந ஹி துஷ்யேऽஹம் ஸத்யமேதத்³ப்³ரவீமி வ: ।
விநயாத்³வா ப³லாத்³வாபி தாமாஶு ப்ராபயந்த்விஹ ॥ 15॥
இதி தஸ்ய வச: ஶ்ருத்வா தே³வாஶ்ச முநயஸ்ததா² ।
தமூசுஶ்சாதிஸந்த்ரஸ்தா நஹுஷம் மத³நாதுரம் ॥ 16॥
இந்த்³ராணீமாநயிஷ்யாம:ஸாமபூர்வம் தவாந்திகம் ।
இத்யுக்த்வா தே ததா³ ஜக்³முர்ப்³ரு’ஹஸ்பதிநிகேதநம் ॥ 17॥
வ்யாஸ உவாச ।
தே க³த்வாங்கி³ரஸ: புத்ரம் ப்ரோசு: ப்ராஞ்ஜலய:ஸுரா: ।
ஜாநீம: ஶரணம் ப்ராப்தாமிந்த்³ராணீம் தவ வேஶ்மநி ॥ 18॥
ஸா தே³யா நஹுஷாயாத்³ய வாஸவோऽஸௌ க்ரு’தோ யத: ।
வ்ரு’ணோத்வியம் வராரோஹா பதித்வே வரவர்ணிநீ ॥ 19॥
ப்³ரு’ஹஸ்பதி:ஸுராநாஹ தச்ச்²ருத்வா தா³ருணம் வச: ।
நாஹம் த்யக்ஷ்யே து பௌலோமீம் ஸதீம் ச ஶரணாக³தாம் ॥ 20॥

38 sanskritdocuments.org



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

தே³வா ஊசு: ।
உபாயோऽந்ய: ப்ரகர்தவ்யோ யேந ஸோऽத்³ய ப்ரஸீத³தி ।
அந்யதா² கோபஸம்யுக்தோ து³ராராத்⁴யோ ப⁴விஷ்யதி ॥ 21॥
கு³ருருவாச ।
தத்ர க³த்வா ஶசீ பூ⁴பம் ப்ரலோப்⁴ய வசஸா ப்⁴ரு’ஶம் ।
கரோது ஸமயம் பா³லா பதிம் ஜ்ஞாத்வா ம்ரு’தம் ப⁴ஜே ॥ 22॥
இந்த்³ரே ஜீவதி மே காந்தே கத²மந்யம் கரோம்யஹம் ।
அந்வேஷணார்த²ம் க³ந்தவ்யம் மயா தஸ்ய மஹாத்மந: ॥ 23॥
இதி ஸா ஸமயம் க்ரு’த்வா வஞ்சயித்வா ச பூ⁴பதிம் ।
ப⁴ர்துராநயநே யத்நம் கரோது மம வாக்யத: ॥ 24॥
இதி ஸஞ்சிந்த்ய மே ஸர்வே ப்³ரு’ஹஸ்பதிபுரோக³மா: ।
நஹுஷம் ஸஹிதா ஜக்³முரிந்த்³ரபத்ந்யா தி³வௌகஸ: ॥ 25॥
தாநாக³தாந்மமீக்ஷ்யாஹ ததா³ க்ரு’த்ரிமவாஸவ: ।
ஜஹர்ஷ ச முதா³யுக்தஸ்தாம் வீக்ஷ்ய முதி³தோऽப்³ரவீத் ॥ 26॥
அத்³யாஸ்மி வாஸவ: காந்தே ப⁴ஜ மாம் சாருலோசநே ।
பதித்வே ஸர்வலோகஸ்ய பூஜ்யோऽஹம் விஹித:ஸுரை: ॥ 27॥
இத்யுக்தா ஸா ந்ரு’பம் ப்ராஹ வேபமாநா த்ரபாயுதா ।
வரமிச்சா²ம்யஹம் ராஜம்ஸ்த்வத்த: ப்ராப்தம் ஸுரேஶ்வர ॥ 28॥
கிஞ்சித்காலம் ப்ரதீக்ஷஸ்வ யாவத்குர்வே விநிர்ணயம் ।
இந்த்³ரோऽஸ்தீதி ந வாஸ்தீதி ஸந்தே³ஹோ மே ஹ்ரு’தி³ஸ்தி²த: ॥ 29॥
ததஸ்த்வாம் ஸமுபஸ்தா²ஸ்யே க்ரு’த்வா நிஶ்சயமாத்மநி ।
தாவத்க்ஷமஸ்வ ராஜேந்த்³ர ஸத்யமேதத்³ப்³ரவீமி தே ॥ 30॥
ந ஹி விஜ்ஞாயதே ஶக்ரோ நஷ்ட: கிம் வா க்வ வா க³த: ।
ஏவமுக்த:ஸ சேந்த்³ராண்யா நஹுஷ: ப்ரீதிமாநபூ⁴த் ॥ 31॥
வ்யஸர்ஜயத்ஸ தாம் தே³வீம் ததே²த்யுக்த்வா முதா³ந்வித: ।
ஸா விஸ்ரு’ஷ்டா ந்ரு’பேணாஶு க³த்வா ப்ராஹ ஸுராந்ஸதீ ॥ 32॥
இந்த்³ரஸ்யாக³மநே யத்நம் குருதாத்³ய க்ரு’தோத்³யமா: ।
ஶ்ருத்வா தத்³வசநம் தே³வா இந்த்³ராண்யா ரஸவச்சு²சி ॥ 33॥

மந்த்ரயாமாஸுரேகாக்³ரா: ஶக்ரார்த²ம் ந்ரு’பஸத்தம ।
தே க³த்வா வைஷ்ணவம் தா⁴ம துஷ்டுவு: பரமேஶ்வரம் ॥ 34॥
ஆதி³தே³வம் ஜக³ந்நாத²ம் ஶரணாக³தவத்ஸலம் ।
ஊசுஶ்சைநம் ஸமுத்³விக்³நா வாக்யம் வாக்யவிஶாரதா:³ ॥ 35॥
தே³வதே³வ ஸுரபதிர்ப்³ரஹ்மஹத்யாப்ரபீடி³த: ।
அத்³ரு’ஶ்ய:ஸர்வபூ⁴தாநாம் க்வாபி திஷ்ட²தி வாஸவ: ॥ 36॥
த்வத்³தி⁴யா நிஹதே விப்ரே ப்³ரஹ்மஹத்யா குத: ப்ரபோ⁴ ।
த்வம் க³திஸ்தஸ்ய ப⁴க³வந்நஸ்மாகம் ச ததை²வ ஹி ॥ 37॥
த்ராஹி ந: பரமாபந்நாந்மோக்ஷம் தஸ்ய விநிர்தி³ஶ ।
தே³வாநாம் வசநம் ஶ்ருத்வா காதரம் விஷ்ணுரப்³ரவீத் ॥ 38॥
யஜதாமஶ்வமேதே⁴ந ஶக்ரபாபநிவ்ரு’த்தயே ।
புண்யேந ஹயமேதே⁴ந பாவித: பாகஶாஸந: ॥ 39॥
புநரேஷ்யதி தே³வாநாமிந்த்³ரத்வமகுதோப⁴ய: ।
ஹயமேதே⁴ந ஸந்துஷ்டா தே³வீ ஶ்ரீஜக³த³ம்பி³கா ॥ 40॥
ப்³ரஹ்மஹத்யாதி³பாபாநி நாஶயிஷ்யத்யஸம்ஶயம் ।
யஸ்யா:ஸ்மரணமாத்ரேண பாபஜாலம் விநஶ்யதி ॥ 41॥
கிம் புநர்வாஜிமேதே⁴ந தத்ப்ரீத்யர்த²ம் க்ரு’தேந ச ।
இந்த்³ராணீ குருதாந்நித்யம் ப⁴க³வத்யா: ப்ரபூஜநம் ॥ 42॥
ஆராத⁴நம் ஶிவாயாஸ்து ஸுக²காரி ப⁴விஷ்யதி ।
நஹுஷோऽபி ஜக³ந்மாதுர்மாயயா மோஹித: கில ॥ 43॥
விநாஶம் ஸ்வக்ரு’தேநாஶு க³மிஷ்யத்யேநஸா ஸுரா: ।
பாவிதஶ்சாஶ்வமேதே⁴ந துராஷாட³பி வைப⁴வம் ॥ 44॥
ப்ராப்ஸ்யத்யசிரகாலேந ஸ்வமாஸநமநுத்தமம் ।
தே து ஶ்ருத்வா ஶுபா⁴ம் வாணீம் விஷ்ணோரமிததேஜஸ: ॥ 45॥
ஜக்³முஸ்தம் தே³ஶமநிஶம் யத்ராஸ்தே பாகஶாஸந: ।
தமாஶ்வாஸ்ய ஸுரா: ஶக்ரம் ப்³ரு’ஹஸ்பதிபுரோக³மா: ॥ 46॥
காரயாமாஸுரகி²லம் ஹயமேத⁴ம் மஹாக்ரதும் ।
விப⁴ஜ்ய ப்³ரஹ்மஹத்யாம் து வ்ரு’க்ஷேஷு ச நதீ³ஷு ச ॥ 47॥

பர்வதேஷு ப்ரு’தி²வ்யாம் ச ஸ்த்ரீஷு சைவாக்ஷிபத்³விபு:⁴ ।
தாம் விஸ்ரு’ஜ்ய ச பூ⁴தேஷு விபாப: பாகஶாஸந: ॥ 48॥
விஜ்வர:ஸமபூ⁴த்³பூ⁴ய: காலாகாங்க்ஷீ ஸ்தி²தோ ஜலே ।
அத்³ரு’ஶ்ய:ஸர்வபூ⁴தாநாம் பத்³மநாலே வ்யதிஷ்ட²த ॥ 49॥
தே³வாஸ்து நிர்க³தா:ஸ்தா²நே க்ரு’த்வா கார்யம் தத³த்³பு⁴தம் ।
பௌலோமீ து கு³ரும் ப்ராஹ து:³கி²தா விரஹாகுலா ॥ 50॥
க்ரு’தயஜ்ஞோऽபி மே ப⁴ர்தா கிமத்³ரு’ஶ்ய: புரந்த³ர: ।
கத²ம் த்³ரக்ஷ்யே ப்ரியம் ஸ்வாமிம்ஸ்தமுபாயம் வத³ஸ்வ மே ॥ 51॥
ப்³ரு’ஹஸ்பதிருவாச ।
த்வமாராத⁴ய பௌலோமி தே³வீம் ப⁴க³வதீம் ஶிவாம் ।
த³ர்ஶயிஷ்யதி தே நாத²ம் தே³வீ விக³தகல்மஷம் ॥ 52॥
ஆராதி⁴தா ஜக³த்³தா⁴த்ரீ நஹுஷம் வாரயிஷ்யதி ।
மோஹயித்வா ந்ரு’பம் ஸ்தா²நாத்பாதயிஷ்யதி சாம்பி³கா ॥ 53॥
இத்யுக்தா ஸா ததா³ தேந புலோமதநயா ந்ரு’ப ।
ஜக்³ராஹ மந்த்ரம் விதி⁴வத்³கு³ரோர்தே³வ்யா:ஸஸாத⁴நம் ॥ 54॥
வித்³யாம் ப்ராப்ய கு³ரோர்தே³வீ தே³வீம் ஶ்ரீபு⁴வநேஶ்வரீம் ।
ஸம்யகா³ராத⁴யாமாஸ ப³லிபுஷ்பார்சநை: ஶுபை⁴ ॥ 55॥
த்யக்தாந்யபோ⁴க³ஸம்பா⁴ரா தாபஸீவேஷதா⁴ரிணீ ।
சகார பூஜநம் தே³வ்யா: ப்ரியத³ர்ஶநலாலஸா ॥ 56॥
காலேந கியதா துஷ்டா ப்ரத்யக்ஷம் த³ர்ஶநம் த³தௌ³ ।
ஸௌம்யரூபத⁴ரா தே³வீ வரதா³ஹம்ஸவாஹிநீ ॥ 57॥
ஸூர்யகோடிப்ரதீகாஶா சந்த்³ரகோடிஸுஶீதலா ।
வித்³யுத்கோடிஸமாநாபா⁴ சதுர்வேத³ஸமந்விதா ॥ 58॥
பாஶாங்குஶாப⁴யவராந்த³த⁴தீ நிஜபா³ஹுபி: ⁴ ।
ஆபாத³லம்பி³நீம் ஸ்வச்சா²ம் முக்தாமாலாம் ச பி³ப்⁴ரதீ ॥ 59॥
ப்ரஸந்தஸ்மேரவத³நா லோசநத்ரயபூ⁴ஷிதா ।
ஆப்³ரஹ்மகீடஜநநீ கருணாம்ரு’தஸாக³ரா ॥ 60॥

அநந்தகோடிப்³ரஹ்மாண்ட³நாயிகா பரமேஶ்வரீ ।
ஸௌம்யாநந்தரஸைர்யுக்தஸ்தநத்³வயவிராஜிதா ॥ 61॥
ஸர்வேஶ்வரீ ச ஸர்வஜ்ஞா கூடஸ்தா²க்ஷரரூபிணீ ।
தாமுவாச ப்ரஸந்நா ஸா ஶக்ரபத்நீம் க்ரு’தோத்³யமாம் ॥ 62॥
மேக⁴க³ம்பீ⁴ரஶப்³தே³ந முத³மாத³த³தீ ப்⁴ரு’ஶம் ।
தே³வ்யுவாச ।
வரம் வரய ஸுஶ்ரோணி வாஞ்சி²தம் ஶக்ரவல்லபே⁴ ॥ 63॥
த³தா³ம்யத்³ய ப்ரஸந்நாஸ்மி பூஜிதா ஸுப்⁴ரு’ஶம் த்வயா ।
வரதா³ஹம் ஸமாயாதா த³ர்ஶநம் ஸஹஜம் ந மே ॥ 64॥
அநேககோடிஜந்மோத்த²புண்யபுஞ்ஜைர்ஹி லப்⁴யதே ।
இத்யுக்தா ஸா ததா³ தே³வீ தாமாஹ ப்ரணதா புர: ॥ 65॥
ஶக்ரபத்நீ ப⁴க³வதீம் ப்ரஸந்நாம் பரமேஶ்வரீம் ।
வாஞ்சா²மி த³ர்ஶநம் மாத: பத்யு: பரமது³ர்லப⁴ம் ॥ 66॥
நஹுஷாத்³ப⁴யநாஶம் ச ஸ்வபத³ப்ராபணம் ததா² ।
தே³வ்யுவாச ।
க³ச்ச² த்வமநயா தூ³த்யா ஸார்த⁴ம் ஶ்ரீமாநஸம் ஸர: ॥ 67॥
யத்ர மே மூர்திரசலா விஶ்வகாமாபி⁴தா⁴ மதா ।
தத்ர பஶ்யஸி ஶக்ரம் த்வம் து:³கி²தம் ப⁴யவிஹ்வலம் ॥ 68॥
மோஹயிஷ்யாமி ராஜாநம் காலேந கியதா புந: ।
ஸ்வஸ்தா² ப⁴வ விஶாலாக்ஷி கரோமி தவ சேப்ஸிதம் ॥ 69॥
ப்⁴ரம்ஶயிஷ்யாமி பூ⁴பாலம் மோஹிதம் த்ரித³ஶாஸநாத் ।
வ்யாஸ உவாச ।
தே³வீதூ³தீ தாம் க்³ரு’ஹீத்வா ஶக்ரபத்நீம் த்வராந்விதா ॥ 70॥
ப்ராபயாமாஸ ஸாந்நித்⁴யம் ஸ்வபத்யு: பரமேஶ்வரீம் ।
ஸா த்³ரு’ஷ்ட்வா தம் பதிம் பா³லா ஸுரேஶம் கு³ப்தஸம்ஸ்தி²தம் ।
முதி³தாபூ⁴த்³வரம் வீக்ஷ்ய ப³ஹுகாலாபி⁴வாஞ்சி²தம் ॥ 71॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ இந்த்³ராண்யா ஶக்ரத³ர்ஶநம் நாமாஷ்டமோऽத்⁴யாய: ॥ 6.8॥

6.9 நவமோऽத்⁴யாய: । நஹுஷஸ்வர்க³ச்யுதிவர்ணநம் ।
வ்யாஸ உவாச ।
தாம் வீக்ஷ்ய விபுலாபாங்கீ³ம் ரஹ: ஶோகஸமந்விதாம் ।
ஆக²ண்ட³ல: ப்ரியாம் பா⁴ர்யாம் விஸ்மிதஶ்சாப்³ரவீத்ததா³ ॥ 1॥
கத²மத்ராக³தா காந்தே கத²ம் ஜ்ஞாதஸ்த்வயா ஹ்யஹம் ।
து³ர்ஜ்ஞேய:ஸர்வபூ⁴தாநாம் ஸம்ஸ்தி²தோऽஸ்மி ஶுபா⁴நநே ॥ 2॥
ஶச்யுவாச ।
தே³வ தே³வ்யா: ப்ரஸாதே³ந ஜ்ஞாதோऽஸ்யத்³ய ப⁴வாநிஹ ।
புநஸ்தஸ்யா: ப்ரஸாதே³ந ப்ராப்தாஸ்மி த்வாம் தி³வஸ்பதே ॥ 3॥
நஹுஷோ நாம ராஜர்ஷி:ஸ்தா²பிதோ ப⁴வதா³ஸநே ।
த்ரித³ஶைர்முநிபி⁴ஶ்சைவ ஸ மாம் பா³த⁴தி நித்யஶ: ॥ 4॥
பதிம் மாம் குரு சார்வங்கி:³ துராஸாஹம் ஸுராதி⁴பம் ।
ஏவம் வத³தி மாம் பாப்மா கிம் கரோமி ப³லார்த³ந ॥ 5॥
இந்த்³ர உவாச ।
காலாகாங்க்ஷீ வராரோஹே ஸம்ஸ்தி²தோऽஸ்மி யத்³ரு’ச்ச²யா ।
ததா² த்வமபி கல்யாணி ஸுஸ்தி²ரம் ஸ்வமந:குரு ॥ 6॥
வ்யாஸ உவாச ।
இத்யுக்தா தேந ஸா தே³வீ பதிநாதிப்ரஶம்ஸிநா ।
நி:ஶ்வஸந்த்யாஹ தம் ஶக்ரம் வேபமாநாதிது:³கி²தா ॥ 7॥
கத²ம் திஷ்டே² மஹாபா⁴க³ பாபாத்மா மாம் வஶாநுகா³ம் ।
கரிஷ்யதி மதோ³ந்மத்தோ வரதா³நேந க³ர்வித: ॥ 8॥
தே³வாஶ்ச முநய:ஸர்வே மாமூசுஸ்தத்³ப⁴யாகுலா: ।
தம் ப⁴ஜஸ்வ வராரோஹே தே³வராஜம் ஸ்மராதுரம் ॥ 9॥
ப்³ரு’ஹஸ்பதிஸ்து ஶத்ருக்⁴ந வாட³வோ ப³லவர்ஜித: ।
கத²ம் மாம் ரக்ஷிதும் ஶக்தோ ப⁴வேத்³தே³வாநுக:³ஸதா³ ॥ 10॥
தஸ்மாச்சிந்தாஸ்தி மஹதீ நார்யஹம் வஶவர்திநீ ।
அநாதா² கிம் கரிஷ்யாமி விபரீதே விதௌ⁴ விபோ⁴ ॥ 11॥

நார்யஸ்ம்யஹம் ந குலடா த்வச்சித்தாதிபதிவ்ரதா ।
நாஸ்தி மே ஶரணம் தத்ர யோ மாம் ரக்ஷதி து:³கி²தாம் ॥ 12॥
இந்த்³ர உவாச ।
உபாயம் ப்ரப்³ரவீம்யத்³ய தம் குருஷ்வ வராநநே ।
ஶீலம் தே து:³கி²தே காலே பரித்ராதம் ப⁴விஷ்யதி ॥ 13॥
பரேண ரக்ஷிதா நாரீ ந ப⁴வேச்ச பதிவ்ரதா ।
உபாயை: கோடிபி:⁴ காமபி⁴ந்நசித்தாதிசஞ்சலா ॥ 14॥
ஶீலமேவ ஹி நாரீணாம் ஸதா³ ரக்ஷதி பாபத: ।
தஸ்மாத்த்வம் ஶீலமாஸ்தா²ய ஸ்தி²ரா ப⁴வ ஶுசிஸ்மிதே ॥ 15॥
யதா³ த்வாம் நஹுஷோ ராஜா ப³லாதா³கர்ஷயேத்க²ல: ।
ததா³ த்வம் ஸமயம் க்ரு’த்வா க³ஜம் வஞ்சய பூ⁴பதிம் ॥ 16॥
ஏகாந்தே தத்ஸமீபே த்வம் க³த்வா வத³ மதா³லஸே ।
ரு’ஷியாநேந தி³வ்யேந மாமுபைஹி ஜக³த்பதே ॥ 17॥
ஏவம் தவ வஶே ப்ரீதா ப⁴விஷ்யாமீதி மே ததம் ।
இதி தம் வத³ஸுஶ்ரோணி ததா³ து பரிமோஹித: ॥ 18॥
காமாந்த: ⁴ ஸ முநீந் யாநே யோஜயிஷ்யதி பார்தி²வ: ।
அவஶ்யம் தாபஸோ பூ⁴பம் ஶாபத³க்³த⁴ம் கரிஷ்யதி ॥ 19॥
ஸாஹாய்யம் ஜக³த³ம்பா³ தே கரிஷ்யதி ந ஸம்ஶய: ।
ஜக³த³ம்பா³பத³ஸ்மர்து:ஸங்கடம் ந கதா³சந ॥ 20॥
யதி³ ஜாயேத தச்சாபி ஜ்ஞேயம் தத்ஸ்வஸ்தயே கில ।
தஸ்மாத்ஸர்வப்ரயத்நேந மணித்³வீபாதி⁴வாஸிநீம் ॥ 21॥
ப⁴ஜ த்வம் பு⁴வநேஶாநீம் கு³ருவாக்யாநுஸாரத: ।
வ்யாஸ உவாச ।
இத்யாக்²யாதா ஶசீ தேந ஜகா³ம நஹுஷம் ப்ரதி ॥ 22॥
ததே²த்யுக்த்வாதிவிஶ்வஸ்தா பா⁴விகார்யே க்ரு’தோத்³யமா ।
நஹுஷஸ்தாம் ஸமாலோக்ய முதி³தோ வாக்யமப்³ரவீத் ॥ 23॥
ஸ்வாக³தம் ஸத்யவசநைஸ்த்வத³தீ⁴நோऽஸ்மி காமிநி ।
தா³ஸோऽஹம் தவ ஸத்யேந பாலிதம் வசநம் த்வயா ॥ 24॥

யதா³க³தா ஸமீபே மே துஷ்டோऽஸ்மி மிதபா⁴ஷிணி ।
ந ச வ்ரீடா³ த்வயா கார்யா ப⁴க்தம் மாம் ப⁴ஜ ஸுஸ்மிதே ॥ 25॥
கார்யம் வத³ விஶாலாக்ஷி கரிஷ்யாமி தவ ப்ரியம் ।
ஶச்யுவாச ।
ஸர்வம் க்ரு’தம் த்வயா கார்யம் மம க்ரு’த்ரிமவாஸவ ॥ 26॥
மநோரதோ²ऽஸ்தி மே தே³வ ஶ‍்ரு’ணு சித்தேऽது⁴நா விபோ⁴ ।
வாஞ்சி²தம் குரு கல்யாண த்வத்³வஶாஹமத: பரம் ॥ 27॥
ப்³ரவீமி மாநஸோத்ஸாஹம் த்வம் தம் கர்துமிஹார்ஹஸி ।
நஹுஷ உவாச ।
கார்யம் த்வம் ப்³ரூஹி சந்த்³ராஸ்யே கரோமி தவ வாஞ்சி²தம் ॥ 28॥
அலப்⁴யமபி தா³ஸ்யாமி துப்⁴யம் ஸுப்⁴ரு வத³ஸ்வ மாம் ।
ஶச்யுவாச ।
கத²ம் ப்³ரவீமி ராஜேந்த்³ர ப்ரத்யயோ நாஸ்தி மே தவ ॥ 29॥
ஶபத²ம் குரு ராஜேந்த்³ர யத்கரோமி ப்ரியம் தவ ।
ராஜாந:ஸத்யவசஸோ து³ர்லபா⁴ ஏவ பூ⁴தலே ॥ 30॥
பஶ்சாத்³ப்³ரவீம்யஹம் ராஜந் ஜ்ஞாத்வா ஸத்யேந யந்த்ரிதம் ।
க்ரு’தே சேத்³வாஞ்சி²தே பூ⁴ப ஸதா³ தே வஶவர்திநீ ॥ 31॥
ப⁴விஷ்யாமி துராஷாட்³வை ஸத்யமேதத்³வசோ மம ।
நஹுஷ உவாச ।
அவஶ்யமேவ கர்தவ்யம் வசநம் தவ ஸுந்த³ரி ॥ 32॥
ஶபாமி ஸுக்ரு’தேநாஹம் யஜ்ஞதா³நக்ரு’தேந வை ।
ஶச்யுவாச ।
இந்த்³ரஸ்ய ஹரயோ வாஹா க³ஜஶ்சைவ ரத²ஸ்ததா² ॥ 33॥
க³ருடோ³ வாஸுதே³வஸ்ய யமஸ்ய மஹிஷஸ்ததா² ।
வ்ரு’ஷப: ⁴ ஶங்கரஸ்யாபி ப்³ரஹ்மணோ வரடாபதி: ॥ 34॥
மயூர: கார்திகேயஸ்ய க³ஜாஸ்யஸ்ய து மூஷக: ।
இச்சா²ம்யஹமபூர்வம் வை வாஹநம் தே ஸுராதி⁴ப ॥ 35॥
யந்ந விஷ்ணோர்ந ருத்³ரஸ்ய நாஸுராணாம் ந ரக்ஷஸாம் ।

வஹந்து த்வாம் மஹாராஜ முநய:ஸம்ஶிதவ்ரதா: ॥ 36॥
ஸர்வே ஶிபி³கயா ராஜந்நேதத்³தி⁴ மம வாஞ்சி²தம் ।
ஸர்வதே³வாதி⁴கம் த்வாம் வை ஜாநாமி வஸுதா⁴தி⁴ப ॥ 37॥
தேந தே தேஜஸோ வ்ரு’த்³தி⁴ம் வாஞ்சா²ம்யஹமதந்த்³ரிதா ।
வ்யாஸ உவாச ।
தஸ்யாஸ்தத்³வசநம் ஶ்ருத்வா ப்ரஹஸ்ய ஜ்ஞாநது³ர்ப³ல: ॥ 38॥
மோஹிதஸ்து மஹாதே³வ்யா க்ரு’தமோஹேந தத்க்ஷணம் ।
உவாச வசநம் பூ⁴ப:ஸம்ஸ்துவந்வாஸவப்ரியாம் ॥ 39॥
நஹுஷ உவாச ।
ஸத்யமுக்தம் த்வயா தந்வி வாஹநம் ருசிரம் மம ।
கரிஷ்யாமி ஸுகேஶாந்தே வசநம் தவ ஸர்வதா² ॥ 40॥
ந ஹ்யல்பவீர்யோ ப⁴வதி யோ வாஹாந்குருதே முநீந் ।
அஹமாருஹ்ய யாநேந த்வாமேஷ்யாமி ஶுசிஸ்மிதே ॥ 41॥
ஸப்தர்ஷயோ மாம் வக்ஷ்யந்தி ஸர்வே தே³வர்ஷயஸ்ததா² ।
ஸமர்த²ம் த்ரிஷு லோகேஷு ஜ்ஞாத்வா மாம் தபஸாதி⁴கம் ॥ 42॥
வ்யாஸ உவாச ।
இத்யுக்த்வா தாம் ஸுஸந்துஷ்டோ விஸஸர்ஜ ஹரிப்ரியாம் ।
முநீநாஹூய ஸர்வாஸ்தாநித்யுவாச ஸ்மராந்வித: ॥ 43॥
நஹுஷ உவாச ।
அஹமிந்த்³ரோऽத்³ய போ⁴ விப்ரா:ஸர்வஶக்திஸமந்வித: ।
கார்யமத்ர ப்ரகுர்வந்து ப⁴வந்தோ விக³தஸ்மயா: ॥ 44॥
இந்த்³ராஸநம் மயா ப்ராப்தம் நேந்த்³ராணீ மாமுபைதி ச ।
ஆகாரிதா ச மாம் ஸூதே ப்ரேமபூர்வமித³ம் வச: ॥ 45॥
முநியாநேந தே³வேந்த்³ர மாமுபைஹி ஸுராதி⁴ப ।
தே³வதே³வ மஹாராஜ மத்ப்ரியம் குரு மாநத³ ॥ 46॥
ஏதத்கார்யம் முநிஶ்ரேஷ்டா² மமாத்யந்தம் து³ராஸத³ம் ।
ப⁴வத்³பி⁴ஸ்து ப்ரகர்தவ்யம் ஸர்வதை²வ த³யாலுபி: ⁴ ॥ 47॥
மநோ த³ஹதி மே காம: ஶக்ரபத்ந்யாம் ப்ரவர்திதம் ।

ப⁴வந்த: ஶரணம் மேऽத்³ய குருத்⁴வம் கார்யமத்³பு⁴தம் ॥ 48॥
அக³ஸ்திப்ரமுகா²ஸ்தஸ்ய ஶ்ருத்வா வாக்யமஸத்கரம் ।
அங்கீ³சக்ருஶ்ச பா⁴வித்வாத்க்ரு’பயா பரமர்ஷய: ॥ 49॥
அங்கீ³க்ரு’தேऽத² தத்³வாக்யே முநிபி⁴ஸ்தத்த்வத³ர்ஶிபி: ⁴ ।
முத³ம் ப்ராப ந்ரு’ப: காமம் பௌலோமீக்ரு’தமாநஸ: ॥ 50॥
ஆருஹ்ய ஶிபி³காம் ரம்யாம் ஸம்ஸ்தி²தஸ்த்வரயாந்வித: ।
வாஹாத்க்ரு’த்வா முநீந்தி³வ்யாந்ஸர்ப ஸர்பேதி சாப்³ரவீத் ॥ 51॥
காமார்த: ஸோऽஸ்ம்ரு’ஶந்மூட: ⁴ பாதே³ந முநிமஸ்தகம் ।
அக³ஸ்திம் தாபஸஶ்ரேஷ்ட²ம் லோபாமுத்³ராபதிம் ததா³ ॥ 52॥
வாதாபிப⁴க்ஷகர்தாரம் ஸமுத்³ரஸ்யாபி ஶோஷகம் ।
கஶயா தாட³யாமாஸ பஞ்சபா³ணஶராஹத: ॥ 53॥
இந்த்³ராணீஹ்ரு’தசித்தோऽஸௌ ஸர்பேதி ப்ரப்³ருவந்முநிம் ।
தம் ஶஶாப முநி: க்ருத்³த: ⁴ கஶாகா⁴தமநுஸ்மரந் ॥ 54॥
ஸர்போ ப⁴வ து³ராசார வநே கோ⁴ரவபுர்மஹாந் ।
ப³ஹுவர்ஷஸஹஸ்ராணி யத்ர க்லேஶோ மஹாந்ப⁴வேத் ॥ 55॥
விசரிஷ்யஸி வீர்யேண புந:ஸ்வர்க³மவாப்ஸ்யஸி ।
த்³ரு’ஷ்ட்வா யுதி⁴ஷ்டி²ரம் நாம தவ மோக்ஷோ ப⁴விஷ்யதி ॥ 56॥
ப்ரஶ்நாநாமுத்தரம் ஶ்ருத்வா த⁴ர்மபுத்ரமுகா²த்தத: ।
வ்யாஸ உவாச ।
ஏவம் ஶப்த:ஸ ராஜர்ஷி:ஸ்துத்வா தம் முநிஸத்தமம் ॥ 57॥
ஸ்வர்கா³த்பபாத ஸஹஸா ஸர்பரூபத⁴ரோऽப⁴வத் ।
ப்³ரு’ஹஸ்பதிஸ்ததோ க³த்வா தரஸா மாநஸம் ப்ரதி ॥ 58॥
இந்த்³ராய ஸர்வவ்ரு’த்தாந்தம் கத²யாமாஸ விஸ்தராத் ।
தச்ச்²ருத்வா மக⁴வா ராஜ்ஞ:ஸ்வர்கா³த்ப்ரச்யவநாதி³கம் ॥ 59॥
முதி³தோऽபூ⁴ந்மஹாராஜ ஸ்தி²தஸ்தத்ரைவ வாஸவ: ।
தே³வாஶ்ச முநயோ த்³ரு’ஷ்ட்வா நஹுஷம் பதிதம் பு⁴வி ॥ 60॥
ஜக்³மு:ஸர்வேऽபி தத்ரைவ யத்ரேந்த்³ர:ஸரஸி ஸ்தி²த: ।
தமாஶ்வாஸ்ய ஸுரா:ஸர்வே முநிபி: ⁴ ஸஹிதாஸ்ததா³ ॥ 61॥

ஸ்வர்கே³ஸமாநயாமாஸுர்மாநபூர்வம் ஶசீபதிம் ।
ஸமாக³தம் தத: ஶக்ரம் ஸர்வே தே முநய:ஸுரா: ॥ 62॥
ஸ்தா²பயித்வாऽऽஸநே பஶ்சாத³பி⁴ஷேகம் த³து: ⁴ ஶிவம் ।
இந்த்³ரோऽபி ஸ்வாஸநம் ப்ராப்ய ஶச்யா ஸஹ ஸுராலயே ॥ 63॥
சிக்ரீட³ நந்த³நே ரம்யே காநநே ப்ரேமயுக்தயா ।
வ்யாஸ உவாச ।
ஏவமிந்த்³ரேண ஸம்ப்ராப்தம் து:³க²ம் பரமதா³ருணம் ॥ 64॥
ஹத்வாஸுரம் காமரூபம் விஶ்வரூபம் மஹாமுநிம் ।
புநர்தே³வ்யா: ப்ரஸாதே³ந ஸ்வஸ்தா²நம் ப்ராப்தவாந்ந்ரு’ப ॥ 65॥
ஏதத்தே ஸர்வமாக்²யாதம் வ்ரு’த்ராஸுரவதா⁴ஶ்ரயம் ।
யத்ப்ரு’ஷ்டோऽஹம் த்வயா ராஜந் கதா²நகமநுத்தமம் ॥ 66॥
யாத்³ரு’ஶம் குருதே கர்ம தாத்³ரு’ஶம் ப²லமாப்நுயாத் ।
அவஶ்யமேவ போ⁴க்தவ்யம் க்ரு’தம் கர்ம ஶுபா⁴ஶுப⁴ம் ॥ 67॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴
நஹுஷஸ்வர்க³ச்யுதிவர்ணநம் நாம நவமோऽத்⁴யாய: ॥ 6.9॥

6.10 த³ஶமோऽத்⁴யாய: । கர்மணாம் க³ஹநக³திவர்ணநம் ।
ஜநமேஜய உவாச ।
கதி²தம் சரிதம் ப்³ரஹ்மஞ்ச²க்ரஸ்யாத்³பு⁴தகர்மண: ।
ஸ்தா²நப்⁴ரம்ஶஸ்ததா² து:³க²ப்ராப்திருக்தா விஶேஷத: ॥ 1॥
யத்ர தே³வாதி⁴தே³வ்யாஶ்ச மஹிமாதீவ வர்ணித: ।
ஸந்தே³ஹோऽத்ர மமாப்யஸ்தி யச்ச²க்ரோऽபி மஹாதபா: ॥ 2॥
தே³வாதி⁴பத்யமாஸாத்³ய து:³ஸஹம் து:³க²மந்வபூ⁴த் ।
மகா²நாம் து ஶதம் க்ரு’த்வா ப்ராப்தம் ஸ்தா²நமநுத்தமம் ॥ 3॥
தே³வேஶத்வம் ச ஸம்ப்ராப்ய ப்⁴ரஷ்ட:ஸ்தா²நாத³ஸௌ கத²ம் ।
ஏதத்ஸர்வம் ஸமாசக்ஷ்வ காரணம் கருணாநிதே⁴ ॥ 4॥

ஸர்வஜ்ஞோऽஸி முநிஶ்ரேஷ்ட² புராணாநாம் ப்ரவர்தக: ।
நாவாச்யம் மஹதாம் கிஞ்சிச்சி²ஷ்யே ச ஶ்ரத்³த⁴யாந்விதே ॥ 5॥
தஸ்மாத்குரு மஹாபா⁴க³ மத்ஸந்தே³ஹாபநோத³நம் ।
ஸூத உவாச ।
இதி ப்ரு’ஷ்ட:ஸ ராஜ்ஞா வை ததா³ஸத்யவதீஸுத: ॥ 6॥
தமாஹாதிப்ரஸந்நாத்மா யதா²நுக்ரமமுத்தரம் ।
வ்யாஸ உவாச ।
நிபோ³த⁴ ந்ரு’பதிஶ்ரேஷ்ட² காரணம் பரமாத்³பு⁴தம் ॥ 7॥
கர்மணஸ்து த்ரிதா⁴ ப்ரோக்தா க³திஸ்தத்த்வவிதா³ம் வரை: ।
ஸஞ்சிதம் வர்தமாநம் ச ப்ராரப்³த⁴மிதி பே⁴த³த: ॥ 8॥
அநேகஜந்மஸஞ்ஜாதம் ப்ராக்தநம் ஸஞ்சிதம் ஸ்ம்ரு’தம் ।
ஸாத்த்விகம் ராஜஸம் கர்ம தாமஸம் த்ரிவித⁴ம் புந: ॥ 9॥
ஶுப⁴ம் வாப்யஶுப⁴ம் பூ⁴ப ஸஞ்சிதம் ப³ஹுகாலிகம் ।
அவஶ்யமேவ போ⁴க்தவ்யம் ஸுக்ரு’தம் து³ஷ்க்ரு’தம் ததா² ॥ 10॥
ஜந்மஜந்மநி ஜீவாநாம் ஸஞ்சிதாநாம் ச கர்மணாம் ।
நி:ஶேஷஸ்துக்ஷயோ நாபூ⁴த்கல்பகோடிஶதைரபி ॥ 11॥
க்ரியமாணம் ச யத்கர்ம வர்தமாநம் தது³ச்யதே ।
தே³ஹம் ப்ராப்ய ஶுப⁴ம் வாபி ஹ்யஶுப⁴ம் வா ஸமாசரேத் ॥ 12॥
ஸஞ்சிதாநாம் புநர்மத்⁴யாத்ஸமாஹ்ரு’த்ய கியாந்கில ।
தே³ஹாரம்பே⁴ ச ஸமயே கால: ப்ரேரயதீவ தத் ॥ 13॥
ப்ராரப்³த⁴ம் கர்ம விஜ்ஞேயம் போ⁴கா³த்தஸ்ய க்ஷய:ஸ்ம்ரு’த: ।
ப்ராணிபி: ⁴ க²லு போ⁴க்தவ்யம் ப்ராரப்³த⁴ம் நாத்ர ஸம்ஶய: ॥ 14॥
புரா க்ரு’தாநி ராஜேந்த்³ர ஹ்யஶுபா⁴நி ஶுபா⁴நி ச ।
அவஶ்யமேவ கர்மாணி போ⁴க்தவ்யாநீதி நிஶ்சய: ॥ 15॥
தே³வைர்மநுஷ்யைரஸுரைர்யக்ஷக³ந்த⁴ர்வகிந்நரை: ।
கர்மைவ ஹி மஹாராஜ தே³ஹாரம்ப⁴ஸ்ய காரணம் ॥ 16॥
கர்மக்ஷயே ஜந்மநாஶ: ப்ராணிநாம் நாத்ர ஸம்ஶய: ।
ப்³ரஹ்மா விஷ்ணுஸ்ததா² ருத்³ர இந்த்³ராத்³யாஶ்ச ஸுராஸ்ததா² ॥ 17॥

தா³நவா யக்ஷக³ந்த⁴ர்வா:ஸர்வே கர்மவஶா கில ।
அந்யதா² தே³ஹஸம்ப³ந்த: ⁴ கத²ம் ப⁴வதி பூ⁴பதே ॥ 18॥
காரணம் யஸ்து போ⁴க³ஸ்ய தே³ஹிந:ஸுக²து:³க²யோ: ।
தஸ்மாத³நேகஜந்மோத்த²ஸஞ்சிதாநாம் ச கர்மணாம் ॥ 19॥
மத்⁴யே வேக:³ஸமாயாதி கஸ்யசித்காலபாகத: ।
தத்ப்ராரப்³த⁴வஶாத்புண்யம் கரோதி ச யதா² ததா² ॥ 20॥
பாபம் கரோதி மநுஜஸ்ததா² தே³வாத³யோऽபி ச ।
ததா² நாராயணோ ராஜந்நரஶ்ச த⁴ர்மஜாவுபௌ⁴ ॥ 21॥
ஜாதௌ க்ரு’ஷ்ணார்ஜுநௌ காமமம்ஶௌ நாராயணஸ்ய தௌ ।
புராணபீடி²கேயம் வை முநிபி: ⁴ பரிகீர்திதா ॥ 22॥
தே³வாம்ஶ:ஸ து விஜ்ஞேயோ யோ ப⁴வேத்³விப⁴வாதி⁴க: ।
நாந்ரு’ஷி:குருதே காவ்யம் நாருத்³ரோ ருத்³ரமர்சதே ॥ 23॥
நாதே³வாம்ஶோ த³தா³த்யந்நம் நாவிஷ்ணு: ப்ரு’தி²வீபதி: ।
இந்த்³ராத³க்³நேர்யமாத்³விஷ்ணோர்த⁴நதா³தி³தி பூ⁴பதே ॥ 24॥
ப்ரபு⁴த்வம் ச ப்ரபா⁴வம் ச கோபம் சைவ பராக்ரமம் ।
ஆதா³ய க்ரியதே நூநம் ஶரீரமிதி நிஶ்சய: ॥ 25॥
ய: கஶ்சித்³ப³லவாँல்லோகே பா⁴க்³யவாநத² போ⁴க³வாந் ।
வித்³யாவாந்தா³நவாந்வாபி ஸ தே³வாம்ஶ: ப்ரபட்⁴யதே ॥ 26॥
ததை²வைதே மயாக்²யாதா பாண்ட³வா: ப்ரு’தி²வீபதே ।
தே³வாம்ஶோ வாஸுதே³வோऽபி நாராயணஸமத்³யுதி: ॥ 27॥
ஶரீரம் ப்ராணிநாம் நூநம் பா⁴ஜநம் ஸுக²து:³க²யோ: ।
ஶரீரீ ப்ராப்நுயாத்காமம் ஸுக²ம் து:³க²மநந்தரம் ॥ 28॥
தே³ஹீ நாஸ்தி வஶ: கோऽபி தை³வாதீ⁴ந:ஸதை³வ ஹி ।
ஜநநம் மரணம் து:³க²ம் ஸுக²ம் ப்ராப்நோதி சாவஶ: ॥ 29॥
பாண்ட³வாஸ்தே வநே ஜாதா: ப்ராப்தாஸ்து ஸ்வக்³ரு’ஹம் புந: ।
ஸ்வபா³ஹுப³லத: பஶ்சாத்³ராஜஸூயம் க்ரதூத்தமம் ॥ 30॥
வநவாஸம் புந: ப்ராப்தா ப³ஹுது:³க²கரம் பரம் ।
அர்ஜுநேந தபஸ்தப்தம் து³ஷ்கரம் ஹ்யஜிதேந்த்³ரியை: ॥ 31॥

ஸந்துஷ்டைஸ்து ஸுரைர்த³த்தம் வரதா³நம் புந: ஶுப⁴ம் ।
நரதே³ஹக்ரு’தம் புண்யம் க்வ க³தம் வநவாஸஜம் ॥ 32॥
நரதே³ஹே தபஸ்தப்தம் சோக்³ரம் ப³த³ரிகாஶ்ரமே ।
நார்ஜுநஸ்ய ஶரீரே தத்ப²லத³ம் ஸம்ப³பூ⁴வ ஹ ॥ 33॥
ப்ராணிநாம் தே³ஹஸம்ப³ந்தே⁴ க³ஹநா கர்மணோ க³தி: ।
து³ர்ஜ்ஞேயா ஸர்வதா² தே³வைர்மாநவாநாம் து கா கதா² ॥ 34॥
வாஸுதே³வோऽபி ஸஞ்ஜாத: காராகா³ரேऽதிஸங்கடே ।
நீதோऽஸௌ வஸுதே³வேந நந்த³கோ³பஸ்ய கோ³குலம் ॥ 35॥
ஏகாத³ஶைவ வர்ஷாணி ஸம்ஸ்தி²தஸ்தத்ர பா⁴ரத ।
புந:ஸ மது²ராம் க³த்வா ஜகா⁴நோக்³ரஸுதம் ப³லாத் ॥ 36॥
மோசயாமாஸ பிதரௌ ப³ந்த⁴நாத்³ப்⁴ரு’ஶது:³கி²தௌ ।
உக்³ரஸேநம் ச ராஜாநஞ்சகார மது⁴ராபுரே ॥ 37॥
ஜகா³ம த்³வாரவத்யாம் ஸ ம்லேச்ச²ராஜப⁴யாத்புந: ।
ஸர்வம் பா⁴விவஶாத்க்ரு’ஷ்ண: க்ரு’தவாந்பௌருஷம் மஹத் ॥ 38॥
க்ரு’த்வா கார்யாண்யநேகாநி த்³வாரவத்யாம் ஜநார்த³ந: ।
தே³ஹம் த்யக்த்வா ப்ரபா⁴ஸே து ஸகுடும்போ³ தி³வம் க³த: ॥ 39॥
புத்ரா: பௌத்ராஶ்ச ஸுஹ்ரு’தோ³ ப்⁴ராதரோ ஜாமயஸ்ததா² ।
ப்ரபா⁴ஸே யாத³வா:ஸர்வே விப்ரஶாபாத்க்ஷயம் க³தா: ॥ 40॥
ஏவம் தே கதி²தா ராஜந் கர்மணோ க³ஹநா க³தி: ।
வாஸுதே³வோऽபி வ்யாத⁴ஸ்ய பா³ணேந நித⁴நம் க³த: ॥ 41॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம்
ஸம்ஹிதாயாம் ஷஷ்ட²ஸ்கந்தே⁴ கர்மணாம்
க³ஹநக³திவர்ணநம் நாம த³ஶமோऽத்⁴யாய: ॥ 6.10॥

6.11 ஏகாத³ஶோऽத்⁴யாய: । யுக³த⁴ர்மவ்யவஸ்தா²வர்ணநம் ।
ஜநமேஜய உவாச ।
பா⁴ராவதாரணார்தா²ய கதி²தம் ஜந்ம க்ரு’ஷ்ணயோ: ।

ஸம்ஶயோऽயம் த்³விஜஶ்ரேஷ்ட²ஹ்ரு’த³யே மம திஷ்ட²தி ॥ 1॥
ப்ரு’தி²வீ கோ³ஸ்வரூபேண ப்³ரஹ்மாணம் ஶரணம் க³தா ।
த்³வாபராந்தேऽதிதீ³நார்தா கு³ருபா⁴ரப்ரபீடி³தா ॥ 2॥
வேத⁴ஸா ப்ரார்தி²தோ விஷ்ணு: கமலாபதிரீஶ்வர: ।
பூ⁴பா⁴ரோத்தாரணார்தா²ய ஸாதூ⁴நாம் ரக்ஷணாய ச ॥ 3॥
ப⁴க³வந் பா⁴ரதே க²ண்டே³ தே³வை:ஸஹ ஜநார்த³ந ।
அவதாரம் க்³ரு’ஹாணாஶு வஸுதே³வக்³ரு’ஹே விபோ⁴ ॥ 4॥
ஏவம் ஸம்ப்ரார்தி²தோ தா⁴த்ரா ப⁴க³வாந்தே³வகீஸுத: ।
ப³பூ⁴வ ஸஹ ராமேண பூ⁴பா⁴ரோத்தாரணாய வை ॥ 5॥
கியாநுத்தாரிதோ பா⁴ரோ ஹத்வா து³ஷ்டாநநேகஶ: ।
ஜ்ஞாத்வா ஸர்வாந்து³ராசாராந்பாபபு³த்³தி⁴ந்ரு’பாநிஹ ॥ 6॥
ஹதோ பீ⁴ஷ்மோ ஹதோ த்³ரோணோ விராடோ த்³ருபத³ஸ்ததா² ।
பா³ஹ்லீக: ஸோமத³த்தஶ்ச கர்ணோ வைகர்தநஸ்ததா² ॥ 7॥
யைர்லுண்டி²தம் த⁴நம் ஸர்வம் ஹ்ரு’தாஶ்ச ஹரியோஷித: ।
கத²ம் ந நாஶிதா து³ஷ்டா யே ஸ்தி²தா: ப்ரு’தி²வீதலே ॥ 8॥
ஆபீ⁴ராஶ்ச ஶகா ம்லேச்சா² நிஷாதா:³ கோடிஶஸ்ததா² ।
பா⁴ராவதரணம் கிம் தத்க்ரு’தம் க்ரு’ஷ்ணேந தீ⁴மதா ॥ 9॥
ஸந்தே³ஹோऽயம் மஹாபா⁴க³ ந நிவர்ததி சித்தத: ।
கலாவஸ்மிந்மஜா:ஸர்வா: பஶ்யத: பாபநிஶ்சயா: ॥ 10॥
வ்யாஸ உவாச ।
ராஜந் யஸ்மிந்யுகே³ யாத்³ரு’க்ப்ரஜா ப⁴வதி காலத: ।
நாந்யதா² தத்³ப⁴வேந்நூநம் யுக³த⁴ர்மோऽத்ர காரணம் ॥ 11॥
யே த⁴ர்மரஸிகா ஜீவாஸ்தே வை ஸத்யயுகே³ऽப⁴வந் ।
த⁴ர்மார்த²ரஸிகா யே து தே வை த்ரேதாயுகே³ऽப⁴வந் ॥ 12॥
த⁴ர்மார்த²காமரஸிகா த்³வாபரே சாப⁴வந்யுகே³ ।
அர்த²காமபரா:ஸர்வே கலாவஸ்மிந்ப⁴வந்தி ஹி ॥ 13॥
யுக³த⁴ர்மஸ்து ராஜேந்த்³ர ந யாதி வ்யத்யயம் புந: ।
கால: கர்தாஸ்தி த⁴ர்மஸ்ய ஹ்யத⁴ர்மஸ்ய ச வை புந: ॥ 14॥

ராஜோவாச ।
யே து ஸத்யயுகே³ ஜீவா ப⁴வந்தி த⁴ர்மதத்பரா: ।
குத்ர தேऽத்³ய மஹாபா⁴க³ திஷ்ட²ந்தி புண்யபா⁴கி³ந: ॥ 15॥
த்ரேதாயுகே³ த்³வாபரே வா யே தா³நவ்ரதகாரகா: ।
வர்தந்தே முநய: ஶ்ரேஷ்டா:²குத்ர ப்³ரூஹி பிதாமஹ ॥ 16॥
கலாவத்³ய து³ராசாரா யேऽத்ர ஸந்தி க³தத்ரபா: ।
ஆத்³யே யுகே³ க்வ யாஸ்யந்தி பாபிஷ்டா² தே³வநிந்த³கா: ॥ 17॥
ஏதத்ஸர்வம் ஸமாசக்ஷ்வ விஸ்தரேண மஹாமதே ।
ஸர்வதா² ஶ்ரோதுகாமோऽஸ்மி யதே³தத்³த⁴ர்மநிர்ணயம் ॥ 18॥
வ்யாஸ உவாச ।
யே வை க்ரு’தயுகே³ ராஜந் ஸம்ப⁴வந்தீஹ மாநவா: ।
க்ரு’த்வா தே புண்யகர்மாணி தே³வலோகாந்வ்ரஜந்தி வை ॥ 19॥
ப்³ராஹ்மணா:க்ஷத்ரியா வைஶ்யா: ஶூத்³ராஶ்ச ந்ரு’பஸத்தம ।
ஸ்வத⁴ர்மநிரதா யாந்தி லோகாந்கர்மஜிதாந்கில ॥ 20॥
ஸத்யம் த³யா ததா² தா³நம் ஸ்வதா³ரக³மநம் ததா² ।
அத்³ரோஹ:ஸர்வபூ⁴தேஷு ஸமதா ஸர்வஜந்துஷு ॥ 21॥
ஏதத்ஸாதா⁴ரணம் த⁴ர்மம் க்ரு’த்வா ஸத்யயுகே³ புந: ।
ஸ்வர்க³ம் யாந்தீதரே வர்ணா த⁴ர்மதோ ரஜகாத³ய: ॥ 22॥
ததா² த்ரேதாயுகே³ ராஜந் த்³வாபரேऽத² யுகே³ ததா² ।
கலாவஸ்மிந்யுகே³ பாபா நரகம் யாந்தி மாநவா: ॥ 23॥
தாவத்திஷ்ட²ந்தி தே தத்ர யாவத்ஸ்யாத்³யுக³பர்யய: ।
புநஶ்ச மாநுஷே லோகே ப⁴வந்தி பு⁴வி மாநவா: ॥ 24॥
யதா³ஸத்யயுக³ஸ்யாதி:³ கலேரந்தஶ்ச பார்தி²வ ।
ததா³ஸ்வர்கா³த்புண்யக்ரு’தோ ஜாயந்தே கில மாநவா: ॥ 25॥
யதா³ கலியுக³ஸ்யாதி³ர்த்³வாபரஸ்ய க்ஷயஸ்ததா² ।
நரகாத்பாபிந:ஸர்வே ப⁴வந்தி பு⁴வி மாநவா: ॥ 26॥
ஏவம் காலஸமாசாரோ நாந்யதா²பூ⁴த்கதா³சந ।

தஸ்மாத்கலிரஸத்கர்தா தஸ்மிம்ஸ்து தாத்³ரு’ஶீ ப்ரஜா ॥ 27॥
கதா³சித்³தை³வயோகா³த்து ப்ராணிநாம் வ்யத்யயோ ப⁴வேத் ।
கலௌ யே ஸாத⁴வ: கேசித்³த்³வாபரே ஸம்ப⁴வந்தி தே ॥ 28॥
ததா² த்ரேதாயுகே³ கேசித்கேசித்ஸத்யயுகே³ ததா² ।
து³ஷ்டா:ஸத்யயுகே³ யே து தே ப⁴வந்தி கலாவபி ॥ 29॥
க்ரு’தகர்மப்ரபா⁴வேண ப்ராப்நுவந்த்யஸுகா²நி ச ।
புநஶ்ச தாத்³ரு’ஶம் கர்ம குர்வந்தி யுக³பா⁴வத: ॥ 30॥
ஜநமேஜய உவாச ।
யுக³த⁴ர்மாந்மஹாபா⁴க³ ப்³ரூஹி ஸர்வாநஶேஷத: ।
யஸ்மிந்வை யாத்³ரு’ஶோ த⁴ர்மோ ஜ்ஞாதுமிச்சா²மி தம் ததா² ॥ 31॥
வ்யாஸ உவாச ।
நிபோ³த⁴ ந்ரு’பஶார்தூ³ல த்³ரு’ஷ்டாந்தம் தே ப்³ரவீம்யஹம் ।
ஸாதூ⁴நாமபி சேதாம்ஸி யுக³பா⁴வாத்³ப்⁴ரமந்தி ஹி ॥ 32॥
பிதுர்யதா² தே ராஜேந்த்³ர வுத்³தி⁴ர்விப்ராவஹேலநே ।
க்ரு’தா வை கலிநா ராஜந் த⁴ர்மஜ்ஞஸ்ய மஹாத்மந: ॥ 33॥
அந்யதா²க்ஷத்ரியோ ராஜா யயாதிகுலஸம்ப⁴வ: ।
தாபஸஸ்ய க³லே ஸர்பம் ம்ரு’தம் கஸ்மாத³யோஜயத் ॥ 34॥
ஸர்வம் யுக³ப³லம் ராஜந்வேதி³தவ்யம் விஜாநதா ।
ப்ரயத்நேந ஹி கர்தவ்யம் த⁴ர்மகர்ம விஶேஷத: ॥ 35॥
நூநம் ஸத்யயுகே³ ராஜந் ப்³ராஹ்மணா வேத³பாரகா:³ ।
பராஶக்த்யர்சநரதா தே³வீத³ர்ஶநலாலஸா: ॥ 36॥
கா³யத்ரீப்ரணவாஸக்தா கா³யத்ரீத்⁴யாநகாரிண: ।
கா³யத்ரீஜபஸம்ஸக்தா மாயாபீ³ஜைகஜாபிந: ॥ 37॥
க்³ராமே க்³ராமே பராம்பா³யா: ப்ராஸாத³கரணோத்ஸுகா: ।
ஸ்வகர்மநிரதா:ஸர்வே ஸத்யஶௌசத³யாந்விதா: ॥ 38॥
த்ரய்யுக்தகர்மநிரதாஸ்தத்த்வஜ்ஞாநவிஶாரதா:³ ।
அப⁴வந்க்ஷத்ரியாஸ்தத்ர ப்ரஜாப⁴ரணதத்பரா: ॥ 39॥
வைஶ்யாஸ்து க்ரு’ஷிவாணிஜ்யகோ³ஸேவாநிரதாஸ்ததா² ।

54 sanskritdocuments.org



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

ஶூத்³ரா: ஸேவாபராஸ்தத்ர புண்யே ஸத்யயுகே³ ந்ரு’ப ॥ 40॥
பராம்பா³பூஜநாஸக்தா:ஸர்வே வர்ணா: பரே யுகே³ ।
ததா² த்ரேதாயுகே³ கிஞ்சிந்ந்யூநா த⁴ர்மஸ்ய ஸம்ஸ்தி²தி: ॥ 41॥
த்³வாபரே ச விஶேஷேண ந்யூநா ஸத்யயுக³ஸ்தி²தி: ।
பூர்வம் யே ராக்ஷஸா ராஜந் தே கலௌ ப்³ராஹ்மணா:ஸ்ம்ரு’தா: ॥ 42॥
பாக²ண்ட³நிரதா: ப்ராயோ ப⁴வந்தி ஜநவஞ்சகா: ।
அஸத்யவாதி³ந:ஸர்வே வேத³த⁴ர்மவிவர்ஜிதா: ॥ 43॥
தா³ம்பி⁴கா லோகசதுரா மாநிநோ வேத³வர்ஜிதா: ।
ஶூத்³ரஸேவாபரா: கேசிந்நாநாத⁴ர்மப்ரவர்தகா: ॥ 44॥
வேத³நிந்தா³கரா: க்ரூரா த⁴ர்மப்⁴ரஷ்டாதிவாது³கா: ।
யதா² யதா² கலிர்வ்ரு’த்³தி⁴ம் யாதி ராஜம்ஸ்ததா² ததா² ॥ 45॥
த⁴ர்மஸ்ய ஸத்யமூலஸ்ய க்ஷய:ஸர்வாத்மநா ப⁴வேத் ।
ததை²வ க்ஷத்ரியா வைஶ்யா: ஶூத்³ராஶ்ச த⁴ர்மவர்ஜிதா: ॥ 46॥
அஸத்யவாதி³ந: பாபாஸ்ததா² வர்ணேதரா: கலௌ ।
ஶூத்³ரத⁴ர்மரதா விப்ரா: ப்ரதிக்³ரஹபராயணா: ॥ 47॥
ப⁴விஷ்யந்தி கலௌ ராஜந் யுகே³ வ்ரு’த்³தி⁴ம் க³தா: கில ।
காமசாரா:ஸ்த்ரிய: காமலோப⁴மோஹஸமந்விதா: ॥ 48॥
பாபா மித்²யாபி⁴வாதி³ந்ய:ஸதா³ க்லேஶரதா ந்ரு’ப ।
ஸ்வப⁴ர்த்ரு’வஞ்ஜகா நித்யம் த⁴ர்மபா⁴ஷணபண்டி³தா: ॥ 49॥
ப⁴வந்த்யேவம்விதா⁴ நார்ய: பாபிஷ்டா²ஶ்ச கலௌ யுகே³ ।
ஆஹாரஶுத்³த்⁴யா ந்ரு’பதே சித்தஶுத்³தி⁴ஸ்து ஜாயதே ॥ 50॥
ஶுத்³தே⁴ சித்தே ப்ரகாஶ:ஸ்யாத்³த⁴ர்மஸ்ய ந்ரு’பஸத்தம ।
வ்ரு’த்தஸங்கரதோ³ஷேண ஜாயதே த⁴ர்மஸங்கர: ॥ 51॥
த⁴ர்மஸ்ய ஸங்கரே ஜாதே நூநம் ஸ்யாத்³வர்ணஸங்கர: ।
ஏவம் கலியுகே³ பூ⁴ப ஸர்வத⁴ர்மவிவர்ஜிதே ॥ 52॥
ஸ்வவர்ணத⁴ர்மவார்தைஷா ந குத்ராப்யுபலப்⁴யதே ।
மஹாந்தோऽபி ச த⁴ர்மஜ்ஞா அத⁴ர்மம் குர்வதே ந்ரு’ப ॥ 53॥

கலிஸ்வபா⁴வ ஏவைஷ பரிஹார்யோ ந கேநசித் ।
தஸ்மாத³த்ர மநுஷ்யாணாம் ஸ்வபா⁴வாத்பாபகாரிணாம் ॥ 54॥
நிஷ்க்ரு’திர்ந ஹி ராஜேந்த்³ர ஸாமாந்யோபாயதோ ப⁴வேத் ।
ஜநமேஜய உவாச ।
ப⁴க³வந்ஸர்வத⁴ர்மஜ்ஞ ஸர்வஶாஸ்த்ரவிஶாரத³ ॥ 55॥
கலாவத⁴ர்மப³ஹுலே நராணாம் கா க³திர்ப⁴வேத் ।
யத்³யஸ்தி தது³பாயஶ்சேத்³த³யயா தம் வத³ஸ்வ மே ॥ 56॥
வ்யாஸ உவாச ।
ஏக ஏவ மஹாராஜ தத்ரோபாயோऽஸ்தி நாபர: ।
ஸர்வதோ³ஷநிராஸார்த²ம் த்⁴யாயேத்³தே³வீபதா³ம்பு³ஜம் ॥ 57॥
ந ஸந்த்யகா⁴நி தாவந்தி யாவதீ ஶக்திரஸ்தி ஹி ।
நாஸ்தி தே³வ்யா: பாபதா³ஹே தஸ்மாத்³பீ⁴தி:குதோ ந்ரு’ப ॥ 58॥
அவஶேநாபி யந்நாம லீலயோச்சாரிதம் யதி³ ।
கிம் கிம் த³தா³தி தஜ்ஜ்ஞாதும் ஸமர்தா² ந ஹராத³ய: ॥ 59॥
ப்ராயஶ்சித்தம் து பாபாநாம் ஶ்ரீதே³வீநாமஸம்ஸ்ம்ரு’தி: ।
தஸ்மாத்கலிப⁴யாத்³ராஜந் புண்யக்ஷேத்ரே வஸேந்நர: ॥ 60॥
நிரந்தரம் பராம்பா³யா நாமஸம்ஸ்மரணம் சரேத் ।
சி²த்த்வா பி⁴த்த்வா ச பூ⁴தாநி ஹத்வா ஸர்வமித³ம் ஜக³த் ॥ 61॥
தே³வீம் நமதி ப⁴க்த்யா யோ ந ஸ பாபைர்விலிப்யதே ।
ரஹஸ்யம் ஸர்வஶாஸ்த்ராணாம் மயா ராஜந்நுதீ³ரிதம் ॥ 62॥
விம்ரு’ஶ்யைதத³ஶேஷேண ப⁴ஜ தே³வீபதா³ம்பு³ஜம் ।
அஜபாம் நாம கா³யத்ரீம் ஜபந்தி நிகி²லா ஜநா: ॥ 63॥
மஹிமாநம் ந ஜாநந்தி மாயாயா வைப⁴வம் மஹத் ।
கா³யத்ரீம் ப்³ராஹ்மணா:ஸர்வே ஜபந்தி ஹ்ரு’த³யாந்தரே ॥ 64॥
மஹிமாநம் ந ஜாநந்தி மாயாயா வைப⁴வம் மஹத் ।
ஏதத்ஸர்வம் ஸமாக்²யாதம் யத்ப்ரு’ஷ்டம் தத்த்வயா ந்ரு’ப ।
யுக³த⁴ர்மவ்யவஸ்தா²யாம் கிம் பூ⁴ய: ஶ்ரோதுமிச்ச²ஸி ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்

ஷஷ்ட²ஸ்கந்தே⁴ யுக³த⁴ர்மவ்யவஸ்தா²வர்ணநம் நாமகாத³ஶோऽத்⁴யாய: ॥ 6.11॥

6.12 த்³வாத³ஶோऽத்⁴யாய: । ஹரிஶ்சந்த்³ரஸ்ய
ஜலோத³ரவ்யாதி⁴பீடா³வர்ணநம் ।

ராஜோவாச ।
தீர்தா²நி பு⁴வி புண்யாநி ப்³ரூஹி மே முநிஸத்தம ।
க³ம்யாநி மாநவைர்தே³வை: க்ஷேத்ராணி ஸரிதஸ்ததா² ॥ 1॥
ப²லம் ச யாத்³ரு’ஶம் யத்ர தீர்தே²ஷு ஸ்நாநதா³நத: ।
விதி⁴ம் து தீர்த²யாத்ராயாம் நியமாம்ஶ்ச விஶேஷத: ॥ 2॥
வ்யாஸ உவாச ।
ஶ‍்ரு’ணு ராஜந் ப்ரவக்ஷ்யாமி தீர்தா²நி விவிதா⁴நி ச ।
யேஷு தீர்தே²ஷு தே³வீநாம் ப்ரஶஸ்தாந்யாயநாநி ச ॥ 3॥
நதீ³நாம் ஜாஹ்நவீ ஶ்ரேஷ்டா² யமுநா ச ஸரஸ்வதீ ।
நர்மதா³ க³ண்ட³கீ ஸிந்து⁴ர்கோ³மதீ தமஸா ததா² ॥ 4॥
காவேரீ சந்த்³ரபா⁴கா³ ச புண்யா வேத்ரவதீ ஶுபா⁴ ।
சர்மண்வதீ ச ஸரயூஸ்தாபீ ஸாப்⁴ரமதீ ததா² ॥ 5॥
ஏதாஶ்ச கதி²தா ராஜந்நந்யாஶ்ச ஶதஶ: புந: ।
தாஸாம் ஸமுத்³ரகா:³ புண்யா:ஸ்வல்பபுண்யா ஹ்யநப்³தி⁴கா:³ ॥ 6॥
ஸமுத்³ரகா³நாம் தா: புண்யா:ஸர்வதௌ³க⁴வஹாஸ்து யா: ।
மாஸத்³வயம் ஶ்ராவணாதௌ³ தாஶ்ச ஸர்வா ரஜஸ்வலா: ॥ 7॥
ப⁴வந்தி வ்ரு’ஷ்டியோகே³ந க்³ராம்யவாரிவஹாஸ்ததா² ।
புஷ்கரம் ச குருக்ஷேத்ரம் த⁴ர்மாரண்யம் ஸுபாவநம் ॥ 8॥
ப்ரபா⁴ஸம் ச ப்ரயாக³ம் ச நைமிஷாரண்யமேவ ச ।
விஶ்ருதம் சார்பு³தா³ரண்யம் ஶைலாஶ்ச பாவநாஸ்ததா² ॥ 9॥
ஶ்ரீஶைலஶ்ச ஸுமேருஶ்ச பர்வதோ க³ந்த⁴மாத³ந: ।
ஸராம்ஸி சைவ புண்யாநி மாநஸம் ஸர்வவிஶ்ருதம் ॥ 10॥
ததா² பி³ந்து³ஸர: ஶ்ரேஷ்ட²மச்சோ²த³ம் நாம பாவநம் ।
ஆஶ்ரமாஸ்து ததா² புண்யா முநீநாம் பா⁴விதாத்மநாம் ॥ 11॥

விஶ்ருதஸ்து ஸதா³ புண்ய: க்²யாதோ ப³த³ரிகாஶ்ரம: ।
நரநாராயணௌ யத்ர தேபாதே தௌ முநீ தப: ॥ 12॥
வாமநாஶ்ரம ஆக்²யாத: ஶதயூபாஶ்ரமஸ்ததா² ।
யேந யத்ர தபஸ்தப்தம் தஸ்ய நாம்நாதிவிஶ்ருத: ॥ 13॥
ஏவம் புண்யாநி ஸ்தா²நாநி ஹ்யஸங்க்²யாதாநி பூ⁴தலே ।
முநிபி: ⁴ பரிகீ³தாநி பாவநாநி மஹீபதே ॥ 14॥
ஏஷு ஸ்தா²நேஷு ஸர்வத்ர தே³வீஸ்தா²நாநி பூ⁴பதே ।
த³ர்ஶநாத்பாபஹாரீணி வஸந்தி நியமேந ச ॥ 15॥
கத²யிஷ்யாமி தாந்யக்³ரே ப்ரஸங்கே³ந ச காநிசித் ।
தீர்தா²நி ந்ரு’ப தா³நாநி வ்ரதாநி ச மகா²ஸ்ததா² ॥ 16॥
தபாம்ஸி புண்யகர்மாணி ஸாபேக்ஷாணி மஹீபதே ।
த்³ரவ்யஶுத்³தி⁴ம் க்ரியாஶுத்³தி⁴ம் மந:ஶுத்³தி⁴மபேக்ஷ்ய ச ॥ 17॥
பாவநாநி ஹி தீர்தா²நி தபாம்ஸி ச வ்ரதாநி ச ।
கதா³சித்³த்³ரவ்யஶுத்³தி: ⁴ ஸ்யாத்க்ரியாஶுத்³தி: ⁴ கதா³சந ॥ 18॥
து³ர்லபா⁴ மநஸ: ஶுத்³தி: ⁴ ஸர்வேஷாம் ஸர்வதா³ ந்ரு’ப ।
மநஸ்து சஞ்சலம் ராஜந்நநேகவிஷயாஶ்ரிதம் ॥ 19॥
கத²ம் ஶுத்³த⁴ம் ப⁴வேத்³ராஜந்நாநாபா⁴வஸமாஶ்ரிதம் ।
காமக்ரோதௌ⁴ ததா² லோபோ⁴ ஹ்யஹங்காரோ மத³ஸ்ததா² ॥ 20॥
ஸர்வவிக்⁴நகரா ஹ்யேதே தபஸ்தீர்த²வ்ரதேஷு ச ।
அஹிம்ஸா ஸத்யமஸ்தேயம் ஶௌசமிந்த்³ரியநிக்³ரஹ: ॥ 21॥
ஸ்வத⁴ர்மபாலநம் ராஜந் ஸர்வதீர்த²ப²லப்ரத³ம் ।
நித்யகர்மபரித்யாகா³ந்மார்கே³ஸம்ஸர்க³தோ³ஷத: ॥ 22॥
வ்யர்த²ம் தீர்தா²தி⁴க³மநம் பாபமேவாவஶிஷ்யதே ।
க்ஷாலயந்தி ஹி தீர்தா²நி ஸர்வதா² தே³ஹஜம் மலம் ॥ 23॥
மாநஸம் க்ஷாலிதும் தாநி ந ஸமர்தா²நி வை ந்ரு’ப ।
ஶக்தாநி யதி³ சேத்தாநி க³ங்கா³தீரநிவாஸிந: ॥ 24॥
முநயோ த்³ரோஹஸம்யுக்தா: கத²ம் ஸ்யுர்பா⁴விதேஶ்வரா: ।
வஸிஷ்ட²ஸத்³ரு’ஶா: ப்ரஹ்வா விஶ்வாமித்ராத³ய: கில ॥ 25॥

ராக³த்³வேஷரதா:ஸர்வே காமக்ரோதா⁴குலா:ஸதா³ ।
சித்தஶுத்³தி⁴மயம் தீர்த²ம் க³ங்கா³தி³ப்⁴யோऽதிபாவநம் ॥ 26॥
யதி³ஸ்யாத்³தை³வயோகே³ந க்ஷாலயத்யாந்தரம் மலம் ।
விஶேஷேண து ஸத்ஸங்கோ³ ஜ்ஞாநநிஷ்ட²ஸ்ய பூ⁴பதே ॥ 27॥
ந வேதா³ ந ச ஶாஸ்த்ராணி ந வ்ரதாநி தபாம்ஸி ந ।
ந மகா² ந ச தா³நாநி சித்தஶுத்³தே⁴ஸ்து காரணம் ॥ 28॥
வஸிஷ்டோ² ப்³ரஹ்மண: புத்ரோ வேத³வித்³யாவிஶாரத:³ ।
ராக³த்³வேஷாந்வித: காமம் க³ங்கா³தீரஸமாஶ்ரித: ॥ 29॥
ஆடீ³ப³கம் மஹாயுத்³த⁴ம் விஶ்வாமித்ரவஸிஷ்ட²யோ: ।
ஜாதம் நிரர்த²கம் த்³வேஷாத்³தே³வாநாம் விஸ்மயப்ரத³ம் ॥ 30॥
விஶ்வாமித்ரோ ப³கஸ்தத்ர ஜாத: பரமதாபஸ: ।
ஶப்த:ஸ து வஸிஷ்டே²ந ஹரிஶ்சந்த்³ரஸ்ய காரணாத் ॥ 31॥
கௌஶிகேந வஸிஷ்டோ²ऽபி ஶஸ்த்வாடீ³தே³ஹபா⁴க்க்ரு’த: ।
ஶாபாதா³டீ³ப³கௌ ஜாதௌ தௌ முநீ விஶத³ப்ரபௌ⁴ ॥ 32॥
நிவாஸம் ப்ராபதுஸ்தீரே ஸரஸோ மாநஸஸ்ய ச ।
சக்ரதுர்தா³ருணம் யுத்³த⁴ம் நக²சஞ்சுப்ரதாட³நை: ॥ 33॥
வர்ஷாணாமயுதம் யாவத்தாவ்ரு’ஷீ ரோஷஸம்யுதௌ ।
யுயுதா⁴தே மதோ³ந்மத்தௌ ஸிம்ஹாவிவ பரஸ்பரம் ॥ 34॥
ராஜோவாச ।
கத²ம் தௌ முநிஶார்தூ³லௌ தாபஸௌ த⁴ர்மதத்பரௌ ।
பரஸ்பரம் வைரபரௌ ஸஞ்ஜாதௌ கேந ஹேதுநா ॥ 35॥
ஶாபம் பரஸ்பரம் கேந காரணேந மஹாமதீ ।
த³த்தவந்தௌ மித:² க்லேஶகாரகௌ து:³க²தௌ³ ந்ரு’ணாம் ॥ 36॥
வ்யாஸ உவாச ।
ஹரிஶ்சந்த்³ரோ ந்ரு’பஶ்ரேஷ்ட²ஸ்த்ரிஶங்குதநய: புரா ।
ப³பூ⁴வ ரவிவம்ஶீயோ ராமசந்த்³ரஸ்ய பூர்வஜ: ॥ 37॥
அநபத்ய:ஸ ராஜர்ஷிர்வருணாய மஹாக்ரதும் ।

ப்ரதிஜஜ்ஞே புத்ரகாமோ நரமேத⁴ம் து³ராஸத³ம் ॥ 38॥
வருணஸ்தஸ்ய ஸந்துஷ்டோ யஜ்ஞஸ்ய நியமே க்ரு’தே ।
த³தா⁴ர க³ர்ப⁴ம் ராஜ்ஞஸ்து பா⁴ர்யா பரமஸுந்த³ரீ ॥ 39॥
ராஜா ப³பூ⁴வ ஸந்துஷ்டோ த்³ரு’ஷ்ட்வா பா⁴ர்யாம் ஸதோ³ஹதா³ம் ।
சகார விதி⁴வத்கர்ம க³ர்ப⁴ஸம்ஸ்காரகாரகம் ॥ 40॥
ஸுஷுவே தநயம் நாரீ ஸர்வலக்ஷணஸம்யுதம் ।
முத³ம் ப்ராப ந்ரு’பஸ்தத்ர புத்ரே ஜாதே விஶாம்பதே ॥ 41॥
க்ரு’தவாஞ்ஜாதகர்மாதி³ஸம்ஸ்காரவிதி⁴முத்தமம் ।
த³தௌ³ஹிரண்யம் கா³ தோ³க்³தீ⁴ர்ப்³ராஹ்மணேப்⁴யோ விஶேஷத: ॥ 42॥
ஜந்மோத்ஸவேऽதிஸம்வ்ரு’த்தே கே³ஹே வை யாத³ஸாம்பதி: ।
ஆஜகா³ம மஹாராஜ விப்ரவேஷத⁴ரஸ்ததா² ॥ 43॥
பூஜித: பார்தி²வேநாத² த³த்த்வா விதி⁴வதா³ஸநம் ।
கார்யே ப்ரு’ஷ்டேऽப்³ரவீத்³வாக்யம் வருணோऽஸ்மீதி பூ⁴பதிம் ॥ 44॥
குரு யஜ்ஞம் ஸுதம் க்ரு’த்வா பஶும் பரமபாவநம் ।
ஸத்யவாக்³ப⁴வ ராஜேந்த்³ர ஸங்கல்பஸ்து த்வயா க்ரு’த: ॥ 45॥
தச்ச்²ருத்வா வசநம் ராஜா விஹ்வலோऽதிவ்யதா²குல: ।
ஸம்ஸ்தப்⁴யாதி⁴ம் ந்ரு’ப: ப்ராஹ வருணம் ஸத்க்ரு’தாஞ்ஜலி: ॥ 46॥
ஸ்வாமிந்கரோமி தம் யஜ்ஞம் ஸர்வதா² விதி⁴பூர்வகம் ।
மயா தே யத்ப்ரதிஜ்ஞாதம் ப⁴வாமி ஸத்யவாக³ஹம் ॥ 47॥
பூர்ணே மாஸே விஶுத்⁴யேத த⁴ர்மபத்நீ ஸுரோத்தம ।
விஶுத்³தா⁴யாம் து பா⁴ர்யாயாம் கர்தவ்ய:ஸ பஶோர்மக:² ॥ 48॥
வ்யாஸ உவாச ।
இத்யுக்தே வசநே ராஜ்ஞா வருண:ஸ்வக்³ரு’ஹம் க³த: ।
ராஜா ப³பூ⁴வ ஸந்துஷ்ட: கிஞ்சிச்சிந்தாதுரஸ்ததா² ॥ 49॥
பூர்ணே மாஸி புந: பாஶீ பரீக்ஷார்த²ம் ந்ரு’பாலயே ।
ஆஜகா³ம த்³விஜோ பூ⁴த்வா ஸுவேஷ:ஸுஷ்டு²பா⁴ஷக: ॥ 50॥
க்ரு’தார்ஹணம் ஸுகா²ஸீநம் பூ⁴பதிஸ்தம் ஸுரோத்தமம் ।
உவாச விநயோபேதோ ஹேதுக³ர்ப⁴ம் வசஸ்ததா³ ॥ 51॥

அஸம்ஸ்க்ரு’தம் ஸுதம் ஸ்வாமிந்யூபே ப³த்⁴நாமி தம் கத²ம் ।
ஸம்ஸ்கத்ய க்ஷத்ரியம் க்ரு’த்வா யஜேऽஹம் யஜ்ஞமுத்தமம் ॥ 52॥
த³யஸே யதி³ தே³வ த்வம் ஜ்ஞாத்வா தீ³நம் ஸ்வஸேவகம் ।
அஸம்ஸ்க்ரு’தஸ்ய பா³லஸ்ய நாதி⁴காரோऽஸ்தி குத்ரசித் ॥ 53॥
வருண உவாச ।
ப்ரதாரயஸி ராஜேந்த்³ர க்ரு’த்வா ஸமயமக்³ரத: ।
து³ஸ்த்யஜஸ்தவ ஜாநாமி ஸுதஸ்நேஹோ ஹ்யபுத்ரிண: ॥ 54॥
க்³ரு’ஹம் வ்ரஜாமி பூ⁴பால வசநாத்தவ கோமலாத் ।
கியத்காலம் ப்ரதீக்ஷ்யாஹமாக³மிஷ்யாமி தே க்³ரு’ஹம் ॥ 55॥
ப⁴விதவ்யம் த்வயா தாத ததா³ஸத்யவசோऽந்விதம் ।
அந்யதா² த்வயி முஞ்சாமி கோபம் ஶாபஸமந்விதம் ॥ 56॥
ராஜோவாச ।
ஸமாவர்தநகர்மாந்தே ஸர்வதா² யாத³ஸாம்பதே ।
க்ரு’த்வா புத்ரபஶும் யஜ்ஞே யஜிஷ்யே விதி⁴பூர்வகம் ॥ 57॥
வ்யாஸ உவாச ।
தச்ச்²ருத்வா வசநம் ராஜ்ஞோ வருண: ப்ரீதமாநஸ: ।
ததே²த்யுக்த்வா யயௌ தூர்ணம் ந்ரு’பஸ்து ஸுஸ்தி²தோऽப⁴வத் ॥ 58॥
ரோஹிதாக்²ய இதி க்²யாத:ஸுதஸ்தஸ்ய விவ்ரு’த்³தி⁴மாந் ।
ஸஞ்ஜாதஶ்சதுர:ஸர்வவித்³யாநாம் ச விஶாரத:³ ॥ 59॥
யஜ்ஞஸ்ய காரணம் தேந ஜ்ஞாதம் ஸர்வம் ஸவிஸ்தரம் ।
ப⁴யபீ⁴தஸ்தத: ஸோऽபி மத்வா மரணமாத்மந: ॥ 60॥
க்ரு’த்வா பலாயநம் வீரோ க³தோऽஸௌ கி³ரிக³ஹ்வரே ।
அக³ம்யே ந்ரு’பதிஸ்தா²நே ஸ்தி²தஸ்தத்ர ப⁴யாதுர: ॥ 61॥
ப்ராப்தே காலேऽத² வருணோ யஜ்ஞார்தீ² ந்ரு’பதேர்க்³ரு’ஹம் ।
க³த்வா தமாஹ பூ⁴பாலம் குரு யஜ்ஞம் விஶாம்பதே ॥ 62॥
ப்ரம்லாநவத³நோ ராஜா தமாஹ வ்யதி²தேந்த்³ரிய: ।
கிம் கரோமி க³த: க்வாபி ஸுதோ மே ஸுரஸத்தம ॥ 63॥

devIbhAgavatam06.pdf 61



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

ஶ்ருத்வா தத்³வசநம் ராஜ்ஞ:குபிதோ யாத³ஸாம்பதி: ।
ஶஶாப தம் ந்ரு’பம் கோபாத³ஸத்யவாதி³நம் ப்⁴ரு’ஶம் ॥ 64॥
ஜலோத³ராபி⁴தோ⁴ வ்யாதி⁴ர்தே³ஹே ப⁴வது தே ந்ரு’ப ।
யத: ப்ரதாரிதஶ்சாஹம் க்ரு’த்வா கபடபண்டி³த ॥ 65॥
இதி ஶப்த்வா யயௌ தா⁴ம ஸ்வகம் பாஶத⁴ரஸ்ததா³ ।
ராஜா சிந்தாதுரஸ்தஸ்தௌ² ப⁴வநே வ்யாதி⁴பீடி³த: ॥ 66॥
யதா³திவ்யாதி⁴தோ ராஜா ரோகே³ண ஶாபஜேந ஹ ।
ததா³ ஶுஶ்ராவ புத்ரோऽபி பிதரம் வ்யாதி⁴பீடி³தம் ॥ 67॥
பாந்தி²க: ப்ராஹ புத்ரம் ஹி பிதா தே ப்⁴ரு’ஶது:³கி²த: ।
ஜலோத³ரவிகாரேண ஶாபஜேந ந்ரு’பாத்மஜ ॥ 68॥
விநஷ்டம் ஜீவிதம் தேऽத்³ய வ்ரு’தா² ஜாதஸ்ய து³ர்மதே ।
யத்த்யக்த்வா பிதரம் து:³ஸ்த²ம் ப்ராப்தோऽஸி கி³ரிக³ஹ்வரம் ॥ 69॥
கிமநேந ஶரீரேண ப்ராப்தம் தே ஜந்மந: ப²லம் ।
தே³ஹத³ம் து:³கி²தம் க்ரு’த்வா ஸ்தி²தோऽஸ்யத்ர ஸுதாத⁴ம ॥ 70॥
ப்ராணாஸ்த்யாஜ்யா: பிது: கார்யே ஸத்புத்ரேணேதி நிஶ்சய: ।
த்வத³ர்தே² து:³கி²தோ ராஜா க்ரந்த³தி வ்யாதி⁴பீடி³த: ॥ 71॥
வ்யாஸ உவாச ।
ததா³கர்ண்ய வசஸ்தத்²யம் பாந்தி²காத்³த⁴ர்மஸம்யுதம் ।
யதா³ சக்ரே மநோ க³ந்தும் த்³ரஷ்டும் தாதம் வ்யதா²துரம் ॥ 72॥
ததா³ விப்ரவபுர்பூ⁴த்வா வாஸவஸ்தமுபாக³மத் ।
ரஹ: ப்ராஹ ஹிதம் வாக்யம் த³யாவாநிவ பா⁴ரத ॥ 73॥
மூர்கோ²ऽஸி ராஜபுத்ர த்வம் க³மநாய மதிம் வ்ரு’தா² ।
கரோஷி பிதரம் த்வத்³ய ந ஜாநாஸி வ்யதா²யுதம் ॥ 74॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
ஹரிஶ்சந்த்³ரஸ்ய ஜலோத³ரவ்யாதி⁴பீடா³வர்ணநம் நாம த்³வாத³ஶோऽத்⁴யாய: ॥
6.12॥

6.13 த்ரயோத³ஶோऽத்⁴யாய: । ஆடீ³ப³கயுத்³த⁴ வர்ணநஸஹிதம்
தே³வீமாஹாத்ம்யவர்ணநம் ।

இந்த்³ர உவாச ।
ஸாஹஸம் க்ரு’தவாந் ராஜா பூர்வம் யத்கதி²தோ மக:² ।
வருணாய ப்ரதிஜ்ஞாத: புத்ரம் க்ரு’த்வா பஶும் ப்ரியம் ॥ 1॥
க³தே த்வயி பிதா புத்ரம் ப³த்³த்⁴வா யூபேऽக்⁴ரு’ண: புந: ।
பஶும் க்ரு’த்வா மஹாபு³த்³தே⁴ வதி⁴ஷ்யதி வ்யதா²துர: ॥ 2॥
இத்த²ம் நிஷித்³த⁴ஸ்தத்புத்ர: ஶக்ரேணாமிததேஜஸா ।
ஸ்தி²தஸ்தத்ரைவ மாயேஶீமாயயா மோஹிதோ ப்⁴ரு’ஶம் ॥ 3॥
யதா³ புந: புந: ஶ்ருத்வா பிதரம் ரோக³பீடி³தம் ।
க³மநாய மதிம் சக்ரே ததே³ந்த்³ர: ப்ரத்யஷேத⁴யத் ॥ 4॥
ஹரிஶ்சந்த்³ரோऽதிது:³கா²ர்த: பப்ரச்ச²கு³ருமந்திகே ।
ஸ்தி²தம் வஸிஷ்ட²மேகாந்தே ஸர்வஜ்ஞம் ஹிததத்பரம் ॥ 5॥
ராஜோவாச ।
ப⁴க³வந் கி கரோம்யத்³ய காதரோऽஸ்மி வ்யதா²குல: ।
த்ராஹி மாம் து:³க²மநஸம் மஹாவ்யாதி⁴ப⁴யாதுரம் ॥ 6॥
வஸிஷ்ட² உவாச ।
ஶ‍்ரு’ணு ராஜந்நுபாயோऽஸ்தி ரோக³நாஶம் ப்ரதி ஸ்துத: ।
த்ரயோத³ஶவிதா:⁴ புத்ரா: கதி²தா த⁴ர்மஸங்க்³ரஹே ॥ 7॥
தஸ்மாத்க்ரீதம் ஸுதம் க்ரு’த்வா யஜஸ்வ மக²முத்தமம் ।
த்³ரவ்யம் த³த்த்வா யதோ²த்³தி³ஷ்டமாநயஸ்வ த்³விஜோத்தமம் ॥ 8॥
ஏவம் க்ரு’தே மகே² பூ⁴ப ரோக³நாஶோ ப⁴விஷ்யதி ।
வருணோऽபி ப்ரஸந்நாத்மா ப⁴விஷ்யதி யதா²ஸுக²ம் ॥ 9॥
வ்யாஸ உவாச ।
இதி தஸ்ய வச: ஶ்ருத்வா ராஜா ப்ரோவாச மந்த்ரிணம் ।
அந்வேஷய மஹாபு³த்³தே⁴ விஷயேஷ்வதியத்நத: ॥ 10॥
கதா³சித்கோऽபி லோபா⁴ர்தீ² த³தா³தி ஸ்வஸுதம் பிதா ।
ஸமாநய த⁴நம் த³த்த்வா யாவத்ப்ரார்த²யதேऽப்யஸௌ ॥ 11॥

ஸர்வதை²வ ஸமாநேயோ யஜ்ஞார்தே² த்³விஜபா³லக: ।
ந கார்யா க்ரு’பணா பு³த்³தி⁴ஸ்த்வயா மத்கார்யஹேதவே ॥ 12॥
ப்ரார்த²நீயஸ்த்வயா புத்ர: கஸ்யசித்³த்³விஜவாதி³ந: ।
த்³ரவ்யேண தே³ஹி யஜ்ஞார்த²ம் கர்தவ்யோऽஸௌ பஶு: கில ॥ 13॥
இதி ஸஞ்சோதி³தஸ்தேந ஸசிவ: கார்யஹேதவே ।
அந்வேஷயாமாஸ புரே க்³ராமே க்³ராமே க்³ரு’ஹே க்³ரு’ஹே ॥ 14॥
ஏவமந்வேஷதஸ்தஸ்ய விஷயே கஶ்சிதா³துர: ।
நிர்த⁴நஸ்த்ரிஸுதஶ்சாஸீத³ஜீக³ர்தேதி நாமத: ॥ 15॥
தஸ்ய புத்ரம் ஶுந:ஶேபம் மத்⁴யமம் மந்த்ரிஸத்தம: ।
ஆநயாமாஸ த³த்த்வார்த²ம் ப்ரார்தி²தம் யத்³த⁴நம் ததா³ ॥ 16॥
ஸமாநீய ஶுந:ஶேபம் ஸசிவ: கார்யதத்பர: ।
ராஜ்ஞே நிவேத³யாமாஸ பஶுயோக்³யம் த்³விஜாத்மஜம் ॥ 17॥
ராஜாதிமுதி³தஸ்தேந விப்ராநாநீய ஸர்வத: ।
காரயாமாஸ ஸம்பா⁴ராந்யஜ்ஞார்த²ம் வேத³வித்தமாந் ॥ 18॥
ப்ராரப்³தே⁴ து மகே² தத்ர விஶ்வாமித்ரோ மஹாமுநி: ।
ப³த்³த⁴ம் த்³ரு’ஷ்ட்வா ஶுந:ஶேபம் நிஷிஷேத⁴ ந்ரு’பம் ததா³ ॥ 19॥
ராஜந்மா ஸாஹஸம் கார்ஷீர்முஞ்சைநம் த்³விஜபா³லகம் ।
ப்ரார்த²யாம்யஹமாயுஷ்மந் ஸுக²ம் தேऽத்³ய ப⁴விஷ்யதி ॥ 20॥
க்ரந்த³த்யயம் ஶுந:ஶேப: கருணா மாம் து³நோத்யபி ।
த³யாவாந்ப⁴வ ராஜேந்த்³ர குரு மே வசநம் ந்ரு’ப ॥ 21॥
பரதே³ஹஸ்ய ரக்ஷாயை ஸ்வதே³ஹம் யே த³யாபரா: ।
த³த³தி க்ஷத்ரியா: பூர்வம் ஸ்வர்க³காமா: ஶுசிவ்ரதா: ॥ 22॥
த்வம் ஸ்வதே³ஹஸ்ய ரக்ஷார்த²ம் ஹம்ஸி த்³விஜஸுதம் ப³லாத் ।
பாபம் மா குரு ராஜேந்த்³ர த³யாவாந் ப⁴வ பா³லகே ॥ 23॥
ஸர்வேஷாம் ஸத்³ரு’ஶீ ப்ரீதிர்தே³ஹே வேத்ஸி ஸ்வயம் ந்ரு’ப ।
முஞ்சைநம் பா³லகம் தஸ்மாத்ப்ரமாணம் யதி³ மே வச: ॥ 24॥
வ்யாஸ க்த்வச
அநாத்³ரு’த்ய ச தத்³வாக்யம் ராஜா து:³கா²துரோ ப்⁴ரு’ஶம் ।

ந முமோச முநிஸ்தஸ்மை சூகோபாதீவ தாபஸ: ॥ 25॥
உபதே³ஶம் த³தௌ³ தஸ்மை ஶுந:ஶேபாய கௌஶிக: ।
மந்த்ரம் பாஶத⁴ரஸ்யாத² த³யாவாந்வேத³வித்தம: ॥ 26॥
ஶுந:ஶேபோऽபி தம் மந்த்ரமஸக்ரு’த்³வத⁴கர்ஶித: ।
ஸ்துதஸ்வரேண சுக்ரோஶ ஸம்ஸ்மரந்வருணம் ப்⁴ரு’ஶம் ॥ 27॥
ஸ்துவந்தம் முநிபுத்ரம் தம் ஜ்ஞாத்வா வை யாத³ஸாம் பதி: ।
தத்ராக³த்ய ஶுந:ஶேபம் முமோச கருணார்ணவ: ॥ 28॥
ரோக³ஹீநம் ந்ரு’பம் க்ரு’த்வா வருண:ஸ்வக்³ரு’ஹம் யயௌ ।
விஶ்வாமித்ரஸ்து தம் புத்ரம் க்ரு’தவாந்மோசிதம் ம்ரு’தே: ॥ 29॥
ந க்ரு’தம் வசநம் ராஜ்ஞா கௌஶிகஸ்ய மஹாத்மந: ।
ரோஷம் த³தா⁴ர மநஸா ராஜோபரி ஸ கா³தி⁴ஜ: ॥ 30॥
ஏகஸ்மிந்ஸமயே ராஜா ஹயாரூடோ⁴ வநம் க³த: ।
ஸூகரம் ஹந்துகாமஸ்து மத்⁴யாஹ்நே கௌஶிகீதடே ॥ 31॥
வ்ரு’த்³த⁴ப்³ராஹ்மணவேஷேண விஶ்வாமித்ரேண வஞ்சித: ।
ஸர்வஸ்வம் ப்ரார்தி²தம் தஸ்ய க்³ரு’ஹீதம் ராஜ்யமத்³பு⁴தம் ॥ 32॥
பீடி³தோऽஸௌ ஹரிஶ்சந்த்³ரோ யஜமாநோ யதோ ப்⁴ரு’ஶம் ।
வஸிஷ்ட:² கௌஶிகம் ப்ராஹ வநே ப்ராப்தம் யத்³ரு’ச்ச²யா ॥ 33॥
க்ஷத்ரியாத⁴ம து³ர்பு³த்³தே⁴ வ்ரு’தா² ப்³ராஹ்மணவேஷப்⁴ரு’த் ।
ப³கத⁴ர்ம வ்ரு’தா² கிம் த்வம் க³ர்வம் வஹஸி தா³ம்பி⁴க ॥ 34॥
கஸ்மாத்த்வயா ந்ரு’பஶ்ரேஷ்டோ² யஜமாநோ மமாப்யஸௌ ।
அபராத⁴ம் விநா ஜால்ம க³மிதோ து:³க²மத்³பு⁴தம் ॥ 35॥
ப³கத்⁴யாநபரோ யஸ்மாத்தஸ்மாத்த்வம் வை ப³கோ ப⁴வ ।
இதி ஶப்தோ வஸிஷ்டே²ந கௌஶிக: ப்ராஹ தம் புந: ॥ 36॥
த்வமப்யாடி³ர்ப⁴வாயுஷ்மந் ப³கோऽஹம் யாவதே³வ ஹி ।
வ்யாஸ உவாச ।
ஏவம் பரஸ்பரம் த³த்த்வா ஶாபம் தௌ க்ரோத⁴பீடி³தௌ ॥ 37॥
அண்ட³ஜௌ தரஸா ஜாதௌ ஸரஸ்யாடீ³ப³கௌ முநீ ।
ஏகஸ்மிந்பாத³பே நீட³ம் க்ரு’த்வாஸௌ ப³கரூபபா⁴க் ॥ 38॥

விஶ்வாமித்ர:ஸ்தி²தஸ்தத்ர தி³வ்யே ஸரஸி மாநஸே ।
அந்யஸ்மித்பாத³பே க்ரு’த்வா வஸிஷ்டோ² நீட³முத்தமம் ॥ 39॥
ஆடீ³ரூபத⁴ரஸ்தஸ்தா²வந்யோந்யம் த்³வேஷதத்பரௌ ।
தி³நே தி³நே தௌ ஸங்க்³ராமம் சக்ரது: க்ரோத⁴ஸம்யுதௌ ॥ 40॥
து:³க²த³ம் ஸர்வலோகாநாம் க்ரந்த³மாநாவுபௌ⁴ ப்⁴ரு’ஶம் ।
சஞ்சுபக்ஷப்ரஹாரைஸ்து நகா²கா⁴தை: பரஸ்பரம் ॥ 41॥
ஜக்⁴நதூ ருதி⁴ரக்லிநௌ புஷ்பிதாவிவ கிம்ஶுகௌ ।
ஏவம் ப³ஹூநி வர்ஷாணி பக்ஷிரூபத⁴ரௌ முநீ ॥ 42॥
ஸ்தி²தௌ தத்ர மஹாராஜ ஶாபபாஶேந யந்த்ரிதௌ ।
ராஜோவாச ।
கத²ம் முக்தௌ முநிஶ்ரேஷ்டௌ² ஶாபாத்³வஸிஷ்ட²கௌஶிகௌ ॥ 43॥
தந்மமாசக்ஷ்வ விப்ரர்ஷே பரம் கௌதூஹலம் ஹி மே ।
வ்யாஸ உவாச ।
யுத்⁴யமாநாப்³வுபௌ⁴ த்³ரு’ஷ்ட்வா ப்³ரஹ்மா லோகபிதாமஹ: ॥ 44॥
தத்ராஜகா³மாநிமிஷைர்வ்ரு’த:ஸர்வைர்த³யாபரை: ।
தாவாஶ்வாஸ்ய ஜக³த்கர்தா யுத்³த⁴தோ விநிவார்ய ச ॥ 45॥
ஶாபம் ஸம்மோசயாமாஸ தயோ:க்ஷிப்தம் பரஸ்பரம் ।
ததோ ஜக்³மு:ஸுரா:ஸர்வே ஸ்வாநி தி⁴ஷ்ண்யாநி பத்³மபூ:⁴ ॥ 46॥
ஸத்யலோகம் ஜகா³மாஶு ஹம்ஸாரூட: ⁴ ப்ரதாபவாந் ।
விஶ்வாமித்ரோऽப்யகா³த்தூர்ணம் வஸிஷ்ட:²ஸ்வாஶ்ரமம் க³த: ॥ 47॥
மித:²ஸ்நேஹம் தத: க்ரு’த்வா ப்ரஜாபத்யுபதே³ஶத: ।
மைத்ராவருணிநாப்யேவம் க்ரு’தம் யுத்³த⁴மகாரணம் ॥ 48॥
கௌஶிகேந ஸமம் பூ⁴ப து:³க²த³ம் ச பரஸ்பரம் ।
கோ நாம மாநவோ லோகே தே³வோ வா தா³நவோऽபி வா ॥ 49॥
அஹங்காரஜயம் க்ரு’த்வா ஸர்வதா³ஸுக²பா⁴க்³ப⁴வேத் ।
தஸ்மாத்³ராஜம்ஶ்சித்தஶுத்³தி⁴ர்மஹதாமபி து³ர்லபா⁴ ॥ 50॥
யத்நேந ஸாத⁴நீயா ஸா தத்³விஹீநம் நிரர்த²கம் ।

தீர்த²ம் தா³நம் தப:ஸத்யம் யத்கிஞ்சித்³த⁴ர்மஸாத⁴நம் ॥ 51॥
(ஶ்ரத்³தா⁴த்ர த்ரிவிதா⁴ ப்ரோக்தா ஸாத்த்விகீ ராஜஸீ ததா² ।
தாமஸீ ஸர்வதே³ஹேஷு தே³ஹிநாம் த⁴ர்மகர்மஸு ॥
ஸாத்த்விகீ து³ர்லபா⁴ லோகே யதோ²க்தப²லதா³ஸதா³ ।
தத³ர்த⁴ப²லதா³ ப்ரோக்தா ராஜஸீ விதி⁴ஸம்யுதா ॥
தாமஸீ த்வப²லா ராஜந்ந து கீர்திகரீ புந: ।
காமக்ரோதா⁴பி⁴பூ⁴தாநாம் ஜநாநாம் ந்ரு’பஸத்தம ॥)

வாஸநாரஹிதம் க்ரு’த்வா தச்சித்தம் ஶ்ரவணாதி³நா ।
தீர்தா²தி³ஷு வஸேந்நித்யம் தே³வீபூஜநதத்பர: ॥ 52॥
தே³வீநாமாநி வசஸா க்³ரு’ஹ்ணம்ஸ்தஸ்யா கு³ணாந்ஸ்துவந் ।
த்⁴யாயம்ஸ்தஸ்யா: பதா³ம்போ⁴ஜம் கலிதோ³ஷப⁴யார்தி³த: ॥ 53॥
ஏவம் து குர்வதஸ்தஸ்ய ந கதா³சித்கலேர்ப⁴யம் ।
அநாயாஸேந ஸம்ஸாராந்முச்யதே பாதகீ ஜந: ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
ஆடீ³ப³கயுத்³த⁴ வர்ணநஸஹிதம் தே³வீமாஹாத்ம்யவர்ணநம் நாம த்ரயோத³ஶோऽத்⁴யாய:
॥ 6.13॥

6.14 சதுர்த³ஶோऽத்⁴யாய: । வஸிஷ்ட²ஸ்ய மைத்ராவருணிரிதிநாமவர்ணநம் ।
ஜநமேஜய உவாச ।
மைத்ராவருணிரித்யுக்தம் நாம தஸ்ய முநே: கத²ம் ।
வஸிஷ்ட²ஸ்ய மஹாபா⁴க³ ப்³ரஹ்மணஸ்தநுஜஸ்ய ஹ ॥ 1॥
கிமஸௌ கர்மதோ நாம ப்ராப்தவாந் கு³ணதஸ்ததா² ।
ப்³ரூஹி மே வத³தாம்ஶ்ரேஷ்ட² காரணம் தஸ்ய நாமஜம் ॥ 2॥
வ்யாஸ உவாச ।
நிபோ³த⁴ ந்ரு’பதிஶ்ரேஷ்ட² வஸிஷ்டோ² ப்³ரஹ்மண:ஸுத: ।
நிமிஶாபாத்தநும் த்யக்த்வா புநர்ஜாதோ மஹாத்³யுதி: ॥ 3॥
மித்ராவருணயோர்யஸ்மாத்தஸ்மாத்தந்நாம விஶ்ருதம் ।

மைத்ராவருணிரித்யஸ்மிँல்லோகே ஸர்வத்ர பார்தி²வ ॥ 4॥
ராஜோவாச ।
கஸ்மாச்ச²ப்த:ஸ த⁴ர்மாத்மா ராஜ்ஞா ப்³ரஹ்மாத்மஜோ முநி: ।
சித்ரமேதந்முநிம் லக்³நோ ராஜ்ஞ: ஶாபோऽதிதா³ருண: ॥ 5॥
அநாக³ஸம் முநிம் ராஜா கிமஸௌ ஶப்தவாந்முநே ।
காரணம் வத³ த⁴ர்மஜ்ஞ தஸ்ய ஶாபஸ்ய மூலத: ॥ 6॥
வ்யாஸ உவாச ।
காரணம் து மயா ப்ரோக்தம் தவ பூர்வம் விநிஶ்சிதம் ।
ஸம்ஸாரோऽயம் த்ரிபி⁴ர்வ்யாப்தோ ராஜந்மாயாகு³ணை: கில ॥ 7॥
த⁴ர்மம் கரோது பூ⁴பாலஶ்சரந்து தாபஸாஸ்தப: ।
ஸர்வேஷாம் து கு³ணைர்வித்³த⁴ம் நோஜ்ஜ்வலம் தத்³ப⁴வேதி³ஹ ॥ 8॥
காமக்ரோதா⁴பி⁴பூ⁴தாஶ்ச ராஜாநோ முநயஸ்ததா² ।
லோபா⁴ஹங்காரஸம்யுக்தாஶ்சரந்தி து³ஶ்சரம் தப: ॥ 9॥
யஜந்தி க்ஷத்ரியா ராஜந் ரஜோகு³ணஸமாவ்ரு’தா: ।
ப்³ராஹ்மணாஸ்து ததா² ராஜந் ந கோऽபி ஸத்த்வஸம்யுத: ॥ 10॥
ரு’ஷிணாஸௌ நிமி: ஶப்தஸ்தேந ஶப்தோ முநி: புந: ।
து:³கா²த்³து:³க²தரம் ப்ராப்தாவுபா⁴வபி விதே⁴ர்ப³லாத் ॥ 11॥
த்³ரவ்யஶுத்³தி:⁴ க்ரியாஶுத்³தி⁴ர்மநஸ: ஶுத்³தி⁴ருஜ்ஜ்வலா ।
து³ர்லபா⁴ ப்ராணிநாம் பூ⁴ப ஸம்ஸாரே த்ரிகு³ணாத்மகே ॥ 12॥
பராஶக்திப்ரபா⁴வோऽயம் நோல்லங்க்⁴ய: கேநசித்க்வசித் ।
யஸ்யாநுக்³ரு’ஹமிச்சே²த்ஸா மோசயத்யேவ தம் க்ஷணாத் ॥ 13॥
மஹாந்தோऽபி ந முச்யந்தே ஹரிப்³ரஹ்மஹராத³ய: ।
பாமரா அபி முச்யந்தே யதா²ஸத்யவ்ரதாத³ய: ॥ 14॥
தஸ்யாஸ்து ஹ்ரு’த³யம் கோऽபி ந வேத்தி பு⁴வநத்ரயே ।
ததா²பி ப⁴க்தவஶ்யேயம் ப⁴வத்யேவ ஸுநிஶ்சிதம் ॥ 15॥
தஸ்மாத்தத்³ப⁴க்திராஸ்தே²யா தோ³ஷநிர்பூ⁴லநாய ச ।
ராக³த³ம்பா⁴தி³யுக்தா சேத்ஸா ப⁴க்திர்நாஶிநீ ப⁴வேத் ॥ 16॥
இக்ஷ்யாகுகுலஸம்பூ⁴தோ நிமிர்நாம நராதி⁴ப: ।

ரூபவாந் கு³ணஸம்பந்நோ த⁴ர்மஜ்ஞோ லோகரஞ்ஜக: ॥ 17॥
ஸத்யவாதீ³ தா³நபரோ யாஜகோ ஜ்ஞாநவாச்சு²சி: ।
த்³வாத³ஶஸ்தநயோ தீ⁴மாந்ப்ரஜாபாலநதத்பர: ॥ 18॥
புரம் நிவேஶயாமாஸ கௌ³தமாஶ்ரமஸந்நிதௌ⁴ ।
ஜயந்தபுரஸம்ஜ்ஞம் து ப்³ராஹ்மணாநாம் ஹிதாய ஸ: ॥ 19॥
பு³த்³தி⁴ஸ்தஸ்ய ஸமுத்பந்நா யஜேயமிதி ராஜஸீ ।
யஜ்ஞேந ப³ஹுகாலேந த³க்ஷிணாஸம்யுதேந ச ॥ 20॥
இஸ்வாகும் பிதரம் ப்ரு’ஷ்ட்வா யஜ்ஞகார்யாய பார்தி²வ: ।
காரயாமாஸ ஸம்பா⁴ரம் யதோ²த்³தி³ஷ்டம் மஹாத்மபி: ⁴ ॥ 21॥
ப்⁴ரு’கு³மங்கி³ரஸம் சைவ வாமதே³வம் ச கௌ³தமம் ।
வஸிஷ்ட²ம் ச புலஸ்த்யம் ச ரு’சீகம் புலஹம் க்ரதும் ॥ 22॥
முநீநாமந்த்ரயாமாஸ ஸர்வஜ்ஞாந்வேத³பாரகா³ந் ।
யஜ்ஞவித்³யாப்ரவீணாம்ஶ்ச தாபஸாந்வேத³வித்தமாந் ॥ 23॥
ராஜா ஸம்ப்⁴ரு’தஸம்பா⁴ர:ஸம்பூஜ்ய கு³ருமாத்மந: ।
வஸிஷ்ட²ம் ப்ராஹ த⁴ர்மஜ்ஞோ விநயேந ஸமந்வித: ॥ 24॥
யஜேயம் முநிஶார்தூ³ல யாஜயஸ்வ க்ரு’பாநிதே⁴ ।
கு³ருஸ்த்வம் ஸர்வவேத்தாஸி கார்யம் மே குரு ஸாம்ப்ரதம் ॥ 25॥
யஜ்ஞோபகரணம் ஸர்வம் ஸமாநீதம் ஸுஸம்ஸ்க்ரு’தம் ।
பஞ்சவர்ஷஸஹஸ்ரம் து தீ³க்ஷாம் கர்தும் மதிஶ்ச மே ॥ 26॥
யஸ்மிந்யஜ்ஞே ஸமாராத்⁴யா தே³வீ ஶ்ரீஜக³த³ம்பி³கா ।
தத்ப்ரீத்யர்த²மஹம் யஜ்ஞம் கரோமி விதி⁴பூர்வகம் ॥ 27॥
தச்ச்²ருத்வாஸௌ நிமேர்வாக்யம் வஸிஷ்ட:² ப்ராஹ பூ⁴பதிம் ।
இந்த்³ரேணாஹம் வ்ரு’த: பூர்வம் யஜ்ஞார்த²ம் ந்ரு’பஸத்தம ॥ 28॥
பராஶக்திமக²ம் கர்துமுத்³யுக்த: பாகஶாஸந: ।
ஸ தீ³க்ஷாம் க³மிதோ தே³வ: பஞ்சவர்ஷஶதாத்மிகாம் ॥ 29॥
தஸ்மாத்த்வமந்தரம் தாவத்ப்ரதிபாலய பார்தி²வ ।
இந்த்³ரயஜ்ஞே ஸமாப்தேऽத்ர க்ரு’த்வா கார்யம் தி³வஸ்பதே: ॥ 30॥

ஆக³மிஷ்யாம்யஹம் ராஜம்ஸ்தாவத்த்வம் ப்ரதிபாலய ।
ராஜோவாச ।
மயா நிமந்த்ரிதாஶ்சாந்யே முநயோ யஜ்ஞகாரணாத் ॥ 31॥
ஸம்பா⁴ரா:ஸம்ப்⁴ரு’தா:ஸர்வே பாலயாமி கத²ம் கு³ரோ ।
இக்ஷ்வாகூணாம் குலே ப்³ரஹ்மந்கு³ருஸ்த்வம் வேத³வித்தம: ॥ 32॥
கத²ம் த்யக்த்வாத்³ய மே கார்யமுத்³யதோ க³ந்துமாஶு வை ।
ந தே யுக்தம் த்³விஜஶ்ரேஷ்ட² யது³த்ஸ்ரு’ஜ்ய மக²ம் மம ॥ 33॥
க³ந்தாஸி த⁴நலோபே⁴ந லோபா⁴குலிதசேதந: ।
நிவாரிதோऽபி ராஜ்ஞா ஸ ஜகா³மேந்த்³ரமக²ம் கு³ரு: ॥ 34॥
ராஜாபி விமநா பூ⁴த்வா கௌ³தமம் ப்ரத்யபூஜயத் ।
இயாஜ ஹிமவத்பார்ஶ்வே ஸாக³ரஸ்ய ஸமீபத: ॥ 35॥
த³க்ஷிணா ப³ஹுலா த³த்தா விப்ரேப்⁴யோ மக²கர்மணி ।
நிமிநா பஞ்சஸாஹஸ்ரீ தீ³க்ஷா தத்ர க்ரு’தா ந்ரு’ப ॥ 36॥
ரு’த்விஜ: பூஜிதா: காமம் த⁴நைர்கோ³பி⁴ர்முதா³ யுதா: ।
ஶக்ரயஜ்ஞஸமாப்தே து பஞ்சவர்ஷஶதாத்மகே ॥ 37॥
ஆஜகா³ம வஸிஷ்ட²ஸ்து ராஜ்ஞ:ஸத்ரதி³த்³ரு’க்ஷயா ।
ஆக³த்ய ஸம்ஸ்தி²தஸ்தத்ர த³ர்ஶநார்த²ம் ந்ரு’பஸ்ய ச ॥ 38॥
ததா³ ராஜா ப்ரஸுப்தஸ்து நித்³ரயாபஹ்ரு’தோ ப்⁴ரு’ஶம் ।
நாஸௌ ப்ரபோ³தி⁴தோ ப்⁴ரு’த்யைர்நாக³தஸ்து முநிம் ந்ரு’ப: ॥ 39॥
வஸிஷ்ட²ஸ்ய ததோ மந்யு: ப்ராது³ர்பூ⁴தோऽவமாநத: ।
அத³ர்ஶநாந்நிமேஸ்தத்ர சுகோப முநிஸத்தம: ॥ 40॥
ஶாபம் ச த³த்தவாம்ஸ்தஸ்மை ராஜ்ஞே மந்யுவஶம் க³த: ।
யஸ்மாத்த்வம் மாம் கு³ரும் த்யக்த்வா க்ரு’த்வாந்யம் கு³ருமாத்மந: ॥ 41॥
தீ³க்ஷிதோऽஸி ப³லாந்மந்த³ மாமவஜ்ஞாய பார்தி²வ ।
வாரிதோऽபி மயா தஸ்மாத்³விதே³ஹஸ்த்வம் ப⁴விஷ்யஸி ॥ 42॥
பதத்வித³ம் ஶரீரம் தே விதே³ஹோ ப⁴வ பூ⁴பதே ।
வ்யாஸ உவாச ।
இதி தத்³வ்யாஹ்ரு’தம் ஶ்ருத்வா ராஜ்ஞஸ்து பரிசாரகா: ॥ 43॥

ஸத்³ய: ப்ரபோ³த⁴யாமாஸுர்முநிமாஹு: ப்ரகோபிதம் ।
குபிதம் தம் ஸமாக³த்ய ராஜா விக³தகல்மஷ: ॥ 44॥
உவாச வசநம் ஶ்லக்ஷ்ணம் ஹேதுக³ர்ப⁴ம் ச யுக்திமத் । ।
மம தோ³ஷோ ந த⁴ர்மஜ்ஞ க³தஸ்த்வம் த்ரு’ஷ்ணயாऽऽகுல: ॥ 45॥
ஹித்வா மாம் யஜமாநம் வை ப்ரார்தி²தோऽபி மயா ப்⁴ரு’ஶம் ।
ந லஜ்ஜஸே த்³விஜஶ்ரேஷ்ட² க்ரு’த்வா கர்ம ஜுகு³ப்ஸிதம் ॥ 46॥
ஸந்தோஷே ப்³ராஹ்மணஶ்ரேஷ்ட² ஜாநந்த⁴ர்மஸ்ய நிஶ்சயம் ।
புத்ரோऽஸி ப்³ரஹ்மண:ஸாக்ஷாத்³வேத³வேதா³ங்க³வித்தம: ॥ 47॥
ந வேத்ஸி விப்ரத⁴ர்மஸ்ய க³திம் ஸூக்ஷ்மாம் து³ரத்யயாம் ।
ஆத்மதோ³ஷம் மயி ஜ்ஞாத்வா ம்ரு’ஷா மாம் ஶஸ்துமிச்ச²ஸி ॥ 48॥
த்யாஜ்யஸ்து ஸுஜநை: க்ரோத⁴ஶ்சண்டா³லாத³தி⁴கோ யத: ।
வ்ரு’தா² க்ரோத⁴பரீதேந மயி ஶாப: ப்ரபாதித: ॥ 49॥
தவாபி ச பதத்வத்³ய தே³ஹோऽயம் க்ரோத⁴ஸம்யுத: ।
ஏவம் ஶப்தோ முநீ ராஜ்ஞா ராஜா ச முநிநா ததா² ॥ 50॥
பரஸ்பரம் ப்ராப்ய ஶாபம் து:³கி²தௌ தௌ ப³பூ⁴வது: ।
வஸிஷ்ட²ஸ்த்வதிசிந்தார்தோ ப்³ரஹ்மாணம் ஶரணம் க³த: ॥ 51॥
நிவேத³யாமாஸ ததா² ஶாபம் பூ⁴பக்ரு’தம் மஹத் ।
வஸிஷ்ட உவாச ।
ராஜ்ஞா ஶப்தோऽஸ்மி தே³ஹோऽயம் பதத்வத்³ய தவேதி வை ॥ 52॥
கிம் கரோமி பித: ப்ராப்யம் கஷ்டம் காயப்ரபாதஜம் ।
அந்யதே³ஹஸமுத்பத்தௌ ஜநகம் வத³ஸாம்ப்ரதம் ॥ 53॥
ததா² மே தே³ஹஸம்யோக:³ பூர்வவத்ஸமபத்³யதாம் ।
யாத்³ரு’ஶம் ஜ்ஞாநமேதஸ்மிந்தே³ஹே தத்ராஸ்து தத்பித: ॥ 54॥
ஸமர்தோ²ऽஸி மஹாராஜ ப்ரஸாத³ம் கர்துமர்ஹஸி ।
வஸிஷ்ட²ஸ்ய வச: ஶ்ருத்வா ப்³ரஹ்மா ப்ரோவாச தம் ஸுதம் ॥ 55॥
மித்ராவருணயோஸ்தேஜஸ்த்வம் ப்ரவிஶ்ய ஸ்தி²ரோ ப⁴வ ।
தஸ்மாத³யோநிஜ: காலே ப⁴விதா த்வம் ந ஸம்ஶய: ॥ 56॥
புநர்தே³ஹம் ஸமாஸாத்³ய த⁴ர்மயுக்தோ ப⁴விஷ்யஸி ।

பூ⁴தாத்மா வேத³வித்காமம் ஸர்வஜ்ஞ:ஸர்வபூஜித: ॥ 57॥
ஏவமுக்தஸ்ததா³ பித்ரா ப்ரயயௌ வருணாலயம் ।
க்ரு’த்வா ப்ரத³க்ஷிணம் ப்ரீத்யா ப்ரணம்ய ச பிதாமஹம் ॥ 58॥
விவேஶ ஸ தயோர்தே³ஹே மித்ராவருணயோ: கில ।
ஜீவாம்ஶேந வஸிஷ்டோ²ऽத² த்யக்த்வா தே³ஹமநுத்தமம் ॥ 59॥
கதா³சித்தூர்வஶீ ராஜந்நாக³தா வருணாலயம் ।
யத்³ரு’ச்ச²யா வராரோஹா ஸகீ²க³ணஸமாவ்ரு’தா ॥ 60॥
த்³ரு’ஷ்ட்வா தாமப்ஸராம் தி³வ்யாம் ரூபயௌவநஸம்யுதாம் ।
ஜாதௌ காமாதுரௌ தே³வௌ ததா³ தாமூசதுர்ந்ரு’ப ॥ 61॥
விவஶௌ சாருஸர்வாங்கீ³ம் தே³வகந்யாம் மநோரமாம் ।
ஆவாம் த்வமநவத்³யாங்கி³ வரயஸ்வ ஸமாகுலௌ ॥ 62॥
விஹரஸ்வ யதா²காமம் ஸ்தா²நேऽஸ்மிந்வரவர்ணிநி ।
ததோ²க்தா ஸா ததோ தே³வீ தாப்⁴யாம் தத்ர ஸ்தி²தாவஶா ॥ 63॥
க்ரு’த்வா பா⁴வம் ஸ்தி²ரம் தே³வீ மித்ராவருணயோர்க்³ரு’ஹே ।
ஸா க்³ரு’ஹீத்வா தயோர்பா⁴வம் ஸம்ஸ்தி²தா சாருத³ர்ஶநா ॥ 64॥
தயோஸ்து பதிதம் வீர்யம் கும்பே⁴ தை³வாத³நாவ்ரு’தே ।
தஸ்மாஜ்ஜாதௌ முநீ ராஜந்த்³வாவேவாதிமநோஹரௌ ॥ 65॥
அக³ஸ்தி: ப்ரத²மஸ்தத்ர வஸிஷ்ட²ஶ்சாபரஸ்ததா² ।
மித்ராவருணயோர்வீர்யாத்தாபஸாவ்ரு’ஷிஸத்தமௌ ॥ 66॥
ப்ரத²மஸ்து வநம் ப்ராப்தோ பா³ல ஏவ மஹாதபா: ।
இக்ஷ்வாகுஸ்து வஸிஷ்ட²ம் தம் பா³லம் வவ்ரே புரோஹிதம் ॥ 67॥
வம்ஶஸ்யாஸ்ய ஸுகா²ர்த²ம் தே பாலயாமாஸ பார்தி²வ ।
விஶேஷேண முநிம் ஜ்ஞாத்வா ப்ரீத்யா யுக்தோ ப³பூ⁴வ ஹ ॥ 68॥
ஏதத்தே ஸர்வமாக்²யாதம் வஸிஷ்ட²ஸ்ய ச காரணம் ।
ஶாபாத்³தே³ஹாந்தரப்ராப்திர்மித்ராவருணயோ:குலே ॥ 69॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
வஸிஷ்ட²ஸ்ய மைத்ராவருணிரிதிநாமவர்ணநம் நாம சதுர்த³ஶோऽத்⁴யாய: ॥ 6.14॥

6.15 பஞ்சத³ஶோऽத்⁴யாய: । தே³வீமஹிம்நி நாநாபா⁴வவர்ணநம் ।
ஜநமேஜய உவாச ।
தே³ஹப்ராப்திர்வஸிஷ்ட²ஸ்ய கதி²தா ப⁴வதா கில ।
நிமி: கத²ம் புநர்தே³ஹம் ப்ராப்தவாநிதி மே வத³ ॥ 1॥
வ்யாஸ உவாச ।
வஸிஷ்டே²ந ச ஸம்ப்ராப்த: புநர்தே³ஹோ நராதி⁴ப ।
நிமிநா ந ததா² ப்ராப்தோ தே³ஹ: ஶாபாத³நந்தரம் ॥ 2॥
யதா³ ஶப்தோ வஸிஷ்டே²ந ததா³ தே ப்³ராஹ்மணா: க்ரதௌ
ரு’த்விஜோ யே வ்ரு’தா ராஜ்ஞா தே ஸர்வே ஸமசிந்தயந் ॥ 3॥
கிம் கர்தவ்யமஹோऽஸ்மாபி:⁴ ஶாபத³க்³தோ⁴ மஹீபதி: ।
அஸ்மிந்யஜ்ஞே த்வஸம்பூர்ணே தீ³க்ஷாயுக்தஶ்ச தா⁴ர்மிக: ॥ 4॥
கிம் கர்தவ்யம் கார்யமேதத்³விபரீதமபூ⁴த்கில ।
அவஶ்யம்பா⁴விபா⁴வத்வாத³ஶக்தா:ஸ்ம நிவாரணே ॥ 5॥
மந்த்ரைர்ப³ஹுவிதை⁴ர்தே³ஹம் ததா³ தஸ்ய மஹாத்மந: ।
ரக்ஷிதம் தா⁴ரயாமாஸு: கிஞ்சிச்ச்²வஸநஸம்யுதம் ॥ 6॥
க³ந்தை⁴ர்மால்யைஶ்ச விவிதை: ⁴ பூஜ்யமாநம் முஹுர்முஹு: ।
மந்த்ரஶக்த்யா ப்ரதிஷ்டப்⁴ய நிர்விகாரம் ஸுபூஜிதம் ॥ 7॥
ஸமாப்தே ச க்ரதௌ தத்ர தே³வா:ஸர்வே ஸமாக³தா: ।
ரு’த்விக்³பி⁴ஸ்து ஸ்துதா:ஸர்வே ஸுப்ரீதாஶ்சாப⁴வந்ந்ரு’ப ॥ 8॥
விஜ்ஞப்தா முநிபி: ⁴ ஸ்தோத்ரைர்நிர்விண்ணாத்மாநமப்³ருவந் ।
ப்ரஸந்நா:ஸ்ம மஹீபால வரம் வரய ஸுவ்ரத ॥ 9॥
யஜ்ஞேநாநேந ராஜர்ஷே வரம் ஜந்ம விதீ⁴யதே ।
தே³வதே³ஹம் ந்ரு’தே³ஹம் வா யத்தே மநஸி வாஞ்சி²தம் ॥ 10॥
த்³ரு’ப்த: காமம் புரோதா⁴ஸ்தே ம்ரு’த்யுலோகே யதா²ஸுக²ம் ।
ஏவமுக்தோ நிமேராத்மா ஸந்துஷ்டஸ்தாநுவாச ஹ ॥ 11॥
ந தே³ஹே மம வாஞ்சா²ஸ்தி ஸர்வதை³வ விநஶ்வரே ।

வாஸோ மே ஸர்வஸத்த்வாநாம் த்³ரு’ஷ்டாவஸ்து ஸுரோத்தமா: ॥ 12॥
நேத்ரேஷு ஸர்வபூ⁴தாநாம் வாயுபூ⁴தஶ்சராம்யஹம் ।
ஏவமுக்தா:ஸுராஸ்தத்ர நிமேராத்மாநமப்³ருவந் ॥ 13॥
ப்ரார்த²ய த்வம் மஹாராஜ தே³வீம் ஸர்வேஶ்வரீம் ஶிவாம் ।
மகே²நாநேந ஸந்துஷ்டா ஸா தேऽபீ⁴ஷ்டம் விதா⁴ஸ்யதி ॥ 14॥
ஸ தே³வைரேவமுக்தஸ்து ப்ரார்த²யாமாஸ தே³வதாம் ।
ஸ்தோத்ரைர்நாநாவிதை⁴ர்தி³வ்யைர்ப⁴க்த்யா க³த்³க³த³யா கி³ரா ॥ 15॥
ப்ரஸந்நா ஸா ததா³ தே³வீ ப்ரத்யக்ஷம் த³ர்ஶநம் த³தௌ³ ।
கோடிஸூர்யப்ரதீகாஶம் ரூபம் லாவண்யதீ³பிதம் । 16

த்³ரு’ஷ்ட்வா ப்ரமுதி³தா:ஸர்வே க்ரு’தக்ரு’த்யாஶ்ச சேதஸி ।
ப்ரஸந்நாயாம் தே³வதாயாம் ராஜா வவ்ரே வரம் ந்ரு’ப ॥ 17॥
ஜ்ஞாநம் தத்³விமலம் தே³ஹி யேந மோக்ஷோ ப⁴வேத³பி ।
நேத்ரேஷு ஸர்வபூ⁴தாநாம் நிவாஸோ மே ப⁴வேதி³தி ॥ 18॥
தத: ப்ரஸந்நா தே³வேஶீ ப்ரோவாச ஜக³த³ம்பி³கா ।
ஜ்ஞாநம் தே விமலம் பூ⁴யாத்ப்ராரப்³த⁴ஸ்யாவஶேஷத: ॥ 19॥
நேத்ரேஷு ஸர்வபூ⁴தாநாம் நிவாஸோऽபி ப⁴விஷ்யதி ।
நிமிஷம் யாந்தி சக்ஷூம்ஷி த்வத்க்ரு’தேநைவ தே³ஹிநாம் ॥ 20॥
தவ வாஸாத்ஸநிமிஷா மாநவா: பஶவஸ்ததா² ।
பதங்கா³ஶ்ச ப⁴விஷ்யந்தி புநஶ்சாநிமிஷா:ஸுரா: ॥ 21॥
இதி த³த்த்வா வரம் தஸ்மை ததா³ஶ்ரீவரதே³வதா ।
ஆமந்த்ர்ய ச முநீந்ஸர்வாம்ஸ்தத்ரைவாந்தர்ஹிதாப⁴வத் ॥ 22॥
அந்தர்ஹிதாயாம் தே³வ்யாம் து முநயஸ்தத்ர ஸம்ஸ்தி²தா: ।
விசிந்த்ய விதி²வத்ஸர்வே நிமேர்தே³ஹம் ஸமாஹரந் ॥ 23॥
அரணிம் தத்ர ஸம்ஸ்தா²ப்ய மமந்து⁴ர்மந்த்ரவத்ததா³ ।
மந்த்ரஹோமைர்மஹாத்மாந: புத்ரஹேதோர்நிமேரத² ॥ 24॥
அரண்யாம் மத்²யமாநாயாம் புத்ர: ப்ராது³ரபூ⁴த்ததா³ ।
ஸர்வலக்ஷணஸம்பந்ந:ஸாக்ஷாந்நிமிரிவாபர: ॥ 25॥
அரண்யா மத²நாஜ்ஜாதஸ்தஸ்மாந்மிதி²ரிதி ஸ்ம்ரு’த: ।

யேநாயம் ஜநகாஜ்ஜாதஸ்தேநாஸௌ ஜநகோऽப⁴வத் ॥ 26॥
விதே³ஹஸ்து நிமிர்ஜாதோ யஸ்மாத்தஸ்மாத்தத³ந்வயே ।
ஸமுத்³பூ⁴தாஸ்து ராஜாநோ விதே³ஹா இதி கீர்திதா: ॥ 27॥
ஏவம் நிமிஸுதோ ராஜா ப்ரதி²தோ ஜநகோऽப⁴வத் ।
நக³ரீ நிர்மிதா தேந க³ங்கா³தீரே மநோஹரா ॥ 28॥
மிதி²லேதி ஸுவிக்²யாதா கோ³புராட்டாலஸம்யுதா ।
த⁴நதா⁴ந்யஸமாயுக்தா ஹட்டஶாலாவிராஜிதா ॥ 29॥
வம்ஶேऽஸ்மிந்யேऽபி ராஜாநஸ்தே ஸர்வே ஜநகாஸ்ததா² ।
விக்²யாதா ஜ்ஞாநிந:ஸர்வே விதே³ஹா: பரிகீர்திதா: ॥ 30॥
ஏதத்தே கதி²தம் ராஜந்நிமேராக்²யாநமுத்தமம் ।
ஶாபாத்³யஸ்ய விதே³ஹத்வம் விஸ்தராது³தி³தம் மயா ॥ 31॥
ராஜோவாச ।
ப⁴க³வந்ப⁴வதா ப்ரோக்தம் நிமிஶாபஸ்ய காரணம் ।
ஶ்ருத்வா ஸந்தே³ஹமாபந்நம் மநோ மேऽதீவ சஞ்சலம் ॥ 32॥
வஸிஷ்டோ² ப்³ராஹ்மண: ஶ்ரேஷ்டோ² ராஜ்ஞஶ்சைவ புரோஹித: ।
புத்ர: பங்கஜயோநேஸ்து ராஜ்ஞா ஶப்த: கத²ம் முநி: ॥ 33॥
கு³ரும் ச ப்³ராஹ்மணம் ஜ்ஞாத்வா நிமிநா ந க்ரு’தா க்ஷமா ।
யஜ்ஞகர்ம ஶுப⁴ம் க்ரு’த்வா கத²ம் க்ரோத⁴முபாக³த: ॥ 34॥
ஜ்ஞாத்வா த⁴ர்மஸ்ய விஜ்ஞாநம் கத²மிக்ஷ்வாகுஸம்ப⁴வ: ।
க்ரோத⁴ஸ்ய வஶமாபந்த: ஶப்தவாந்ப்³ராஹ்மணம் கு³ரும் ॥ 35॥
வ்யாஸ உவாச ।
க்ஷமாதிது³ர்லபா⁴ ராஜந்ப்ராணிபி⁴ரஜிதாத்மபி: ⁴ ।
க்ஷமாவாந்து³ர்லபோ⁴ லோகே ஸுஸமர்தோ² விஶேஷத: ॥ 36॥
ஸர்வஸங்க³பரித்யாகீ³முநிர்ப⁴வது தாபஸ: ।
நித்³ராக்ஷுதோ⁴ர்விஜேதா ச யோகா³ப்⁴யாஸே ஸுநிஷ்டி²த: ॥ 37॥
காம: க்ரோத⁴ஸ்ததா² லோபோ⁴ ஹ்யஹங்காரஶ்சதுர்த²க: ।
து³ர்ஜ்ஞேயா தே³ஹமத்⁴யஸ்தா² ரிபவஸ்தேந ஸர்வதா² ॥ 38॥
ந பூ⁴தபூர்வ:ஸம்ஸாரே ந சைவ வர்ததேऽது⁴நா ।

ப⁴விதா ந புமாந்கஶ்சித்³யோ ஜயேத ரிபூநிமாந் ॥ 39॥
ந ஸ்வர்கே³ ந ச பூ⁴லோகே ப்³ரஹ்மலோகே ஹரே: பதே³ ।
கைலாஸே நேத்³ரு’ஶ: கஶ்சித்³யோ ஜயேத ரிபூநிமாந் ॥ 40॥
முநயோ ப்³ரஹ்மபுத்ராஶ்ச ததா²ந்யே தாபஸோத்தமா: ।
தேऽபி கு³ணத்ரயாவித்³தா: ⁴ கிம் புநர்மாநவா பு⁴வி ॥ 41॥
கபில:ஸாங்க்²யவேத்தா ச யோகா³ப்⁴யாஸரத: ஶுசி: ।
தேநாபி தை³வயோகா³த்³தி⁴ ப்ரத³க்³தா:⁴ ஸக³ராத்மஜா: ॥ 42॥
தஸ்மாத்³ராஜந்நஹங்காராத்ஸஞ்ஜாதம் பு⁴வநத்ரயம் ।
கார்யகாரணபா⁴வாத்து தத்³வியுக்தம் கத²ம் ப⁴வேத் ॥ 43॥
ப்³ரஹ்மா கு³ணத்ரயாவிஷ்டோ விஷ்ணுஶ்சைவாத² ஶங்கர: ।
ப்ரப⁴வந்தி ஶரீரேஷு தேஷாம் பா⁴வா: ப்ரு’த²க்ப்ரு’த²க் ॥ 44॥
மாநவாநாம் ச கா வார்தா ஸத்த்வைகாந்தவ்யவஸ்தி²தௌ ।
கு³ணாநாம் ஸங்கரோ ராஜந்ஸர்வத்ர ஸமவஸ்தி²த: ॥ 45॥
கதா³சித்ஸத்த்வவ்ரு’த்³தி:⁴ ஸ்யாத்கதா³சித்³ரஜஸ: கில ।
கதா³சித்தமஸோ வ்ரு’த்³தி:⁴ ஸமபா⁴வ: கதா³சந ॥ 46॥
நிர்கு³ண: பரமாத்மாஸௌ நிர்லேப: பரமோऽவ்யய: ।
அலக்ஷ்ய:ஸர்வஸத்த்வாநாமப்ரமேய:ஸநாதந: ॥ 47॥
ததை²வ பரமா ஶக்திர்நிர்கு³ணா ப்³ரஹ்மஸம்ஸ்தி²தா ।
து³ர்ஜ்ஞேயா சால்பமதிபி:⁴ ஸர்வபூ⁴தவ்யவஸ்தி²தி: ॥ 48॥
பராத்மநஸ்ததா² ஶக்தேஸ்தயோரைக்யம் ஸதை³வ ஹி ।
அபி⁴ந்நம் தத்³வபுர்ஜ்ஞாத்வா முச்யதே ஸர்வதோ³ஷத: ॥ 49॥
தஜ்ஜ்ஞாநாதே³வ மோக்ஷ:ஸ்யாதி³தி வேதா³ந்தடி³ண்டி³ம: ।
யோ வேத³ஸ விமுக்தோऽஸ்மிந்ஸம்ஸாரே த்ரிகு³ணாத்மகே ॥ 50॥
ஜ்ஞாநம் து த்³விவித⁴ம் ப்ரோக்தம் ஶாப்³தி³கம் ப்ரத²மம் ஸ்ம்ரு’தம் ।
வேத³ஶாஸ்த்ரார்த²விஜ்ஞாநாத்தத்³ப⁴வேத்³பு³த்³தி⁴யோக³த: ॥ 51॥
விகல்பாஸ்தத்ர ப³ஹவோ ப⁴வந்தி மதிகல்பிதா: ।
(குதர்ககல்பிதா: கேசித்ஸதர்ககல்பிதா: பரே ।
விதர்கைர்விப்⁴ரமோத்பத்திர்விப்⁴ரமாத்³பு³த்³தி⁴ப்⁴ரம்ஶதா ।

பு³த்³தி⁴ப்⁴ரம்ஶாஜ்ஜ்ஞாநநாஶ: ப்ராணிநாம் பரிகீர்தித: । )

அநுப⁴வாக்²யம் த்³விதீயம் து ஜ்ஞாநம் தத்³து³ர்லப⁴ம் ந்ரு’ப ॥ 52॥
தத்ததா³ ப்ராப்யதே தஸ்ய வேத்து:ஸங்கோ³ யதா³ ப⁴வேத் ।
ஶப்³த³ஜ்ஞாநாந்ந கார்யஸ்ய ஸித்³தி⁴ர்ப⁴வதி பா⁴ரத ॥ 53॥
தஸ்மாந்நாநுப⁴வஜ்ஞாநம் ஸம்ப⁴வத்யதிமாநுஷம் ।
அந்தர்க³தம் தமஶ்சே²த்தும் ஶாப்³த³போ³தோ⁴ ஹி ந க்ஷம: ॥ 54॥
யதா² ந நஶ்யதி தம: க்ரு’தயா தீ³பவார்தயா ।
தத்கர்ம யந்ந ப³ந்தா⁴ய ஸா வித்³யா யா விமுக்தயே ॥ 55॥
ஆயாஸாயாபரம் கர்ம வித்³யாந்யா ஶில்பநைபுணம் ।
ஶீலம் பரஹிதத்வம் ச கோபாபா⁴வ:க்ஷமா த்⁴ரு’தி: ॥ 56॥
ஸந்தோஷஶ்சேதி வித்³யாயா: பரிபாகோஜ்ஜ்வலம் ப²லம் ।
வித்³யயா தபஸா வாபி யோகா³ப்⁴யாஸேந பூ⁴பதே ॥ 57॥
விநா காமாதி³ஶத்ரூணாம் நைவ நாஶ: கதா³சந ।
(மநஸ்து சஞ்சலம் ராஸ்வபா⁴வாத³திது³ர்க்³ரஹம் ।
தத்³வஶ:ஸர்வதா² ப்ராணீ த்ரிவிதோ⁴ பு⁴வநத்ரயே । )

காமக்ரோதா⁴த³யோ பா⁴வாஶ்சித்தஜா: பரிகீர்திதா: ॥ 58॥
தே ததா³ ந ப⁴வந்த்யேவ யதா³வை நிர்ஜிதம் மந: ।
தஸ்மாத்து நிமிநா ராஜந்ந க்ஷமா விஹிதா முநௌ ॥ 59॥
யதா² யயாதிநா பூர்வம் க்ரு’தா ஶுக்ரே க்ரு’தாக³ஸி ।
ப்⁴ரு’கு³புத்ரேண ஶப்தோऽபி யயாதிர்ந்ரு’பஸத்தம: ॥ 60॥
ந ஶஶாப முநிம் க்ரோதா⁴ஜ்ஜராம் ராஜா க்³ரு’ஹீதவாந் ।
கஶ்சித்ஸௌம்யோ ப⁴வேத்கஶ்சித்க்ரூரோ ப⁴வதி பார்தி²வ: ॥ 61॥
ஸ்வபா⁴வபே⁴தா³ந்ந்ரு’பதே கஸ்ய தோ³ஷோऽத்ர கல்ப்யதே ।
ஹைஹயா பா⁴ர்க³வாந்பூர்வம் த⁴நலோபா⁴த்புரோஹிதாந் ॥ 62॥
ப்³ராஹ்மணாந்மூலத:ஸர்வாம்ஶ்சிச்சி²து:³ க்ரோத⁴மூர்ச்சி²தா: ।
பாதகம் ப்ரு’ஷ்ட²த: க்ரு’த்வா ப்³ரஹ்மஹத்யாஸமுத்³ப⁴வம் ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்

ஷஷ்ட²ஸ்கந்தே⁴ தே³வீமஹிம்நி நாநாபா⁴வவர்ணநம் நாம பஞ்சத³ஶோऽத்⁴யாய: ॥
6.15॥

6.16 ஷோட³ஶோऽத்⁴யாய: । ஹைஹயைர்த⁴நாஹரணேந ஸஹ ப்⁴ரு’கூ³ணாம்
வத⁴வர்ணநம் ।

ஜநமேஜய உவாச ।
குலே கஸ்ய ஸமுத்பந்நா:க்ஷத்ரியா ஹைஹயாஶ்ச தே ।
ப்³ரஹ்மஹத்யாமநாத்³ரு’த்ய நிஜக்⁴நுர்பா⁴ர்க³வாம்ஶ்ச யே ॥ 1॥
வைரஸ்ய காரணம் தேஷாம் கிம் மே ப்³ரூஹி பிதாமஹ ।
நிமித்தேந விநா க்ரோத⁴ம் கத²ம் குர்வந்தி ஸத்தமா: ॥ 2॥
வைரம் புரோஹிதை:ஸார்த⁴ம் கஸ்மாத்தேஷாமஜாயத ।
நால்பஹேதோர்ஹி தத்³வைரம் க்ஷத்ரியாணாம் ப⁴விஷ்யதி ॥ 3॥
அந்யதா² ப்³ராஹ்மணாந் பூஜ்யாந்கத²ம் ஜக்⁴நுரநாக³ஸ: ।
பா³ஹுஜா ப³லவந்தோऽபி பாபபீ⁴தா: கத²ம் ந தே ॥ 4॥
ஸ்வல்பேऽபராதே⁴ கோ ஹந்யாத்³வாட³வாந்க்ஷத்ரியர்ஷப: ⁴ ।
ஸந்தே³ஹோ மே முநிஶ்ரேஷ்ட² காரணம் வக்துமர்ஹஸி ॥ 5॥
ஸூத உவாச ।
இதி ப்ரு’ஷ்டஸ்ததா³ தேந ராஜ்ஞா ஸத்யவதீஸுத: ।
உவாச பரமப்ரீத: கதா²ம் ஸம்ஸ்ம்ரு’த்ய சேதஸா ॥ 6॥
வ்யாஸ உவாச ।
ஶ‍்ரு’ணு பாரிக்ஷிதே வார்தாம் க்ஷத்ரியாணாம் புராதநீம் ।
ஆஶ்சர்யகாரிணீம் ஸம்யக்³விதி³தாம் ச புரா மயா ॥ 7॥
கார்தவீர்யேதி நாம்நாபூ⁴த்³தை⁴ஹய: ப்ரு’தி²வீபதி: ।
ஸஹஸ்ரபா³ஹுர்ப³லவாநர்ஜுநோ த⁴ர்மதத்பர: ॥ 8॥
த³த்தாத்ரேயஸ்ய ஶிஷ்யோऽபூ⁴த³வதாரோ ஹரேரிவ ।
ஸித்³த:⁴ ஸர்வார்த²த:³ ஶாக்தோ ப்⁴ரு’கூ³ணாம் யாஜ்ய ஏவ ஸ: ॥ 9॥
யஜ்வா பரமத⁴ர்மிஷ்ட:²ஸதா³ தா³நபராயண: ।
த³தௌ³ வித்தம் ப்⁴ரு’கு³ப்⁴யோऽஸௌ க்ரு’த்வா யஜ்ஞாநநேகஶ: ॥ 10॥

த⁴நிநஸ்தே த்³விஜா ஜாதா ப்⁴ரு’க³வோ ந்ரு’பதா³நத: ।
ஹயரத்நஸம்ரு’த்³த்⁴யாட்⁴யா:ஸஞ்ஜாதா: ப்ரதி²தா பு⁴வி ॥ 11॥
ஸ்வர்யாதே ந்ரு’பஶார்தூ³லே கார்தவீர்யார்ஜுநே புந: ।
ஹைஹயா நிர்த⁴நா ஜாதா: காலேந மஹதா ந்ரு’ப ॥ 12॥
த⁴நகார்யம் ஸமுத்பந்நம் ஹைஹயாநாம் கதா³சந ।
யாசிஷ்ணவோऽபி⁴ஜக்³முஸ்தாந்பூ⁴கூ³ம்ஸ்தே ஹைஹயா ந்ரு’ப ॥ 13॥
விநயம் க்ஷத்ரியா: க்ரு’த்வாப்யயாசந்த த⁴நம் ப³ஹு ।
ந த³து³ஸ்தேऽதிலோபா⁴ர்தா நாஸ்தி நாஸ்தீதிவாதி³ந: ॥ 14॥
பூ⁴மௌ ச நித³து: ⁴ கேசித்³ப்⁴ரு’க³வோ த⁴நமுத்தமம் ।
த³து:³ கேசித்³த்³விஜாதிப்⁴யோ ஜ்ஞாத்வா க்ஷத்ரியதோ ப⁴யம் ॥ 15॥
க்ரு’த்வா ஸ்தா²நாந்தரே த்³ரவ்யம் ப்³ராஹ்மணா ப⁴யவிஹ்வலா: ।
த்யக்த்வாऽऽஶ்ரமாந்யயு:ஸர்வே ப்⁴ரு’க³வஸ்த்ரு’ஷ்ணயாந்விதா: ॥ 16॥
யாஜ்யாம்ஶ்ச து:³கி²தாந்த்³ரு’ஷ்ட்வா ந த³து³ர்லோப⁴மோஹிதா: ।
பலாயித்வா க³தா:ஸர்வே கி³ரிது³ர்கா³நுபாஶ்ரிதா: ॥ 17॥
ததஸ்தே ஹைஹயாஸ்தாத து:³கி²தா: கார்யகௌ³ரவாத் ।
ப்⁴ரு’கூ³ணாமாஶ்ரமாஞ்ஜக்³முர்த்³ரவ்யார்த²ம் க்ஷத்ரியர்ஷபா: ⁴ ॥ 18॥
ப்⁴ரு’கூ³ம்ஸ்து நிர்க³தாந்வீக்ஷ்ய ஶூந்யாம்ஸ்த்யக்த்யா க்³ரு’ஹாநத² ।
சக²நுர்பூ⁴தலம் தத்ர த்³ரவ்யார்த²ம் ஹைஹயா ப்⁴ரு’ஶம் ॥ 19॥
க²நதாதி⁴க³தம் வித்தம் கேநசித்³ப்⁴ரு’கு³வேஶ்மநி ।
த³த்³ரு’ஶு:க்ஷத்ரியா:ஸர்வே தத்³வித்தம் ஶ்ரமகர்ஶிதா: ॥ 20॥
யத்ர யத்ர ஸமுத்பந்நம் பூ⁴ரி த்³ரவ்யம் மஹீதலாத் ।
ததா³ தே பார்ஶ்வபா⁴க³ஸ்த²ப்³ராஹ்மணாநாம் க்³ரு’ஹாண்யபி ॥ 21॥
நிர்பி⁴த்³ய ஹைஹயா த்³ரவ்யம் த³த்³ரு’ஶுர்த⁴நலிப்ஸயா ।
ப்³ராஹ்மணாஶ்சுகுஶ:ஸர்வே பீ⁴தாஶ்ச ஶரணம் க³தா: ॥ 22॥
அதிசிந்வத்ஸு விப்ராணாம் ப⁴வநாந்நி:ஸ்ரு’தம் ப³ஹு ।
நிஜக்⁴நுஸ்தாஞ்ச²ரை: கோபாத்³வாட³வாஞ்ச²ரணாக³தாந் ॥ 23॥
யயுஸ்தே கி³ரிது³ர்கா³ம்ஶ்ச யத்ர வை ப்⁴ரு’க³வ:ஸ்தி²தா: ।
ஆக³ர்பா⁴த³நுக்ரு’ந்தந்தஶ்சேருஶ்சைவ மஹீமிமாம் ॥ 24॥

ப்ராப்தாந்ப்ராப்தாந்ப்⁴ரு’கூ³ந்ஸர்வாந்நிஜக்⁴நுர்நிஶிதை: ஶரை: ।
ஆபா³லவ்ரு’த்³தா⁴நபராநவமந்ய ச பாதகம் ॥ 25॥
ஏவமுத்பாட்யமாநேஷு பா⁴ர்க³வேஷு யதஸ்தத: ।
ஹந்யுர்க³ர்பா⁴ம்ஶ்ச நாரீணாம் க்³ரு’ஹீத்வா ஹைஹயா ப்⁴ரு’ஶம் ॥ 26॥
ருருது³ஸ்தா:ஸ்த்ரிய: காமம் குரர்ய இவ து:³கி²தா: ।
க³ர்பா⁴ஶ்ச க்ரு’ந்திதா யாஸாம் க்ஷத்ரியை: பாபநிஶ்சயை: ॥ 27॥
அந்யேऽப்யாஹுஶ்ச தாந்த்³ரு’ப்தாந்முநயஸ்தீர்த²வாஸிந: ।
முஞ்சந்து க்ஷத்ரியா: க்ரோத⁴ம் ப்³ராஹ்மணேஷு ப⁴யாவஹம் ॥ 28॥
அயுக்தமேததா³ரப்³த⁴ம் ப⁴வத்³பி: ⁴ கர்ம க³ர்ஹிதம் ।
யத்³க³ர்பா⁴ந்ப்⁴ரு’கு³பத்நீநாம் நிஹந்யு:க்ஷத்ரியர்ஷபா: ⁴ ॥ 29॥
அத்யுக்³ரபுண்யபாபாநாமிஹைவ ப²லமாப்நுயாத் ।
தஸ்மாஜ்ஜுகு³ப்ஸிதம் கர்ம த்யக்தவ்யம் பூ⁴திமிச்ச²தா ॥ 30॥
தாநாஹுர்ஹைஹயா: க்ருத்³தா⁴ முநீநத² த³யாபராந் ।
ப⁴வந்த:ஸாத⁴வ:ஸர்வே நார்த²ஜ்ஞா: பாபகர்மணாம் ॥ 31॥
ஏபி⁴ர்ஹ்ரு’தம் த⁴நம் ஸர்வம் பூர்வஜாநாம் மஹாத்மநாம் ।
வஞ்சயித்வா ச²லாபி⁴ஜ்ஞைர்மார்கே³ பாடச்சரைரிவ ॥ 32॥
ஏதே ப்ரதாரகா த³ம்பா⁴ஸ்தாத்³ரு’ஶா ப³கவ்ரு’த்தய: ।
உத்பந்நே ச மஹாகார்யே ப்ரார்தி²தா விநயேந தே ॥ 33॥
ந த³து:³ ப்ரார்தி²தம் விப்ரா: பாத³வ்ரு’த்³த்⁴யாபி யாசிதா: ।
நாஸ்தீதிவாதி³ந:ஸ்தப்³தா: ⁴ து:³கி²தாந்வீக்ஷ்ய யாஜ்யகாந் ॥ 34॥
த⁴நம் ப்ராப்தம் கார்தவீர்யாத்³ரக்ஷிதம் கேந ஹேதுநா ।
ந க்ரு’தா: க்ரதவ: கிம் தைர்தா³நம் சார்தி²ஷு பூ⁴ரிஶ: ॥ 35॥
ந ஸஞ்சிதவ்யம் விப்ரைஸ்து த⁴நம் சாபி கதா³சந ।
யஷ்டவ்யம் விதி⁴வத்³தே³யம் போ⁴க்தவ்யம் ச யதா²ஸுக²ம் ॥ 36॥
த்³ரவ்யே சௌரப⁴யம் ப்ரோக்தம் ததா² ராஜப⁴யம் த்³விஜா: ।
வஹ்நேர்ப⁴யம் மஹாகோ⁴ரம் ததா²தூ⁴ர்தப⁴யம் மஹத் ॥ 37॥
யேந கேநாப்யுபாயேந த⁴நம் த்யஜதி ரக்ஷகம் ।

அத²வாஸௌ ம்ரு’தோ யாதி த்³ரவ்யம் த்யக்த்வா ஹ்யஸத்³க³திம் ॥ 38॥
பாத³வ்ரு’த்³த்⁴யா ததா²ஸ்மாபி: ⁴ ப்ரார்தி²தம் விநயாந்விதை: ।
ததா²பி லோப⁴ஸந்தி³க்³தை⁴ர்ந த³த்தம் ந: புரோஹிதை: ॥ 39॥
தா³நம் போ⁴க³ஸ்ததா² நாஶோ த⁴நஸ்ய க³திரீத்³ரு’ஶீ ।
தா³நபோ⁴கௌ³ க்ரு’தீநாம் ச நாஶ: பாபாத்மநாம் கில ॥ 40॥
ந தா³தா ந ச யோ போ⁴க்தா க்ரு’பணோ கு³ப்திதத்பர: ।
ராஜ்ஞாஸௌ ஸர்வதா² த³ண்ட்³யோ வஞ்சகோ து:³க²பா⁴ங்நர: ॥ 41॥
தஸ்மாத்³வயம் கு³ரூநேதாந்வஞ்சகாந்ப்³ராஹ்மணாத⁴மாந் ।
ஹந்தும் ஸமுத்³யதா:ஸர்வே ந க்ரோத⁴வ்யம் மஹாத்மபி: ⁴ ॥ 42॥
வ்யாஸ உவாச ।
இத்யுக்த்வா ஹேதுமத்³வாக்யம் தாநாஶ்வாஸ்ய முநீநத² ।
விசேருஶ்ச விசிந்வாநா ப்⁴ரு’கு³தா³ராநநேகஶ: ॥ 43॥
ப⁴யார்தா ப்⁴ரு’கு³பத்ந்யஸ்து ஹிமவந்தம் த⁴ராத⁴ரம் ।
ப்ரபேதி³ரே ருத³ந்த்யஶ்ச வேபமாநா: க்ரு’ஶா ப்⁴ரு’ஶம் ॥ 44॥
ஏவம் தே ஹைஹயைர்விப்ரா: பீடி³தா த⁴நகாமுகை: ।
நிஹதாஶ்ச யதா²காமம் ஸம்ரப்³தை: ⁴ பாபகர்மபி: ⁴ ॥ 45॥
லோப⁴ ஏவ மநுஷ்யாணாம் தே³ஹஸம்ஸ்தோ² மஹாரிபு: ।
ஸர்வது:³கா²கர: ப்ரோக்தோ து:³க²த:³ ப்ராணநாஶக: ॥ 46॥
ஸர்வபாபஸ்ய மூலம் ஹி ஸர்வதா³ த்ரு’ஷ்ணயாந்வித: ।
விரோத⁴க்ரு’த்த்ரிவர்ணாநாம் ஸர்வார்தே: காரணம் ததா² ॥ 47॥
லோபா⁴த்த்யஜந்தி த⁴ர்மம் வை குலத⁴ர்மம் ததை²வ ஹி ।
மாதரம் ப்⁴ராதரம் ஹந்தி பிதரம் பா³ந்த⁴வம் ததா² ॥ 48॥
கு³ரும் மித்ரம் ததா² பா⁴ர்யாம் புத்ரம் ச ப⁴கி³நீம் ததா² ।
லோபா⁴விஷ்டோ ந கிம் குர்யாத³க்ரு’த்யம் பாபமோஹித: ॥ 49॥
க்ரோதா⁴த்காமாத³ஹங்காரால்லோப⁴ ஏவ மஹாரிபு: ।
ப்ராணாம்ஸ்த்யஜதி லோபே⁴ந கிம் புந:ஸ்யாத³நாவ்ரு’தம் ॥ 50॥
பூர்வஜாஸ்தே மஹாராஜ த⁴ர்மஜ்ஞா:ஸத்பதே²ஸ்தி²தா: ।
பாண்ட³வா: கௌரவாஶ்சைவ லோபே⁴ந நித⁴நம் க³தா: ॥ 51॥

devIbhAgavatam06.pdf 81



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

யத்ர பீ⁴ஷ்மஶ்ச த்³ரோணஶ்ச க்ரு’ப: கர்ணஶ்ச பா³ஹ்லிக: ।
பீ⁴மஸேநோ த⁴ர்ப⁴புத்ரஸ்ததை²வார்ஜுநகேஶவௌ ॥ 52॥
ததா²பி யுத்³த⁴மத்யுக்³ரம் க்ரு’தம் தைஶ்ச பரஸ்பரம் ।
குடும்ப³கத³நம் பூ⁴ரி க்ரு’தம் லோபா⁴துரைரிஹ ॥ 53॥
ஹதோ த்³ரோணோ ஹதோ பீ⁴ஷ்மஸ்ததை²வ பாண்ட³வாத்மஜா: ।
ப்⁴ராதர: பிதர: புத்ரா:ஸர்வே வை நிஹதா ரணே ॥ 54॥
தஸ்மால்லோபா⁴பி⁴பூ⁴தஸ்து கிம் ந குர்யாந்நர: கில ।
ஹைஹயைர்நிஹதா:ஸர்வே ப்⁴ரு’க³வ: பாபபு³த்³தி⁴பி: ⁴ ॥ 55॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
ஹைஹயைர்த⁴நாஹரணேநஸஹப்⁴ரு’கூ³ணாம்வத⁴வர்ணநம் நாம ஷோட³ஶோऽத்⁴யாய:
॥ 6.16॥

6.17ஸப்தத³ஶோऽத்⁴யாய: । ஹைஹயாநாமுத்பத்திப்ரஸங்கே³
ரமாவிஷ்ணுஸம்வாத³வர்ணநம் ।

ஜநமேஜய உவாச ।
கத²ம் தாஶ்ச ஸ்த்ரிய:ஸர்வா ப்⁴ரு’கூ³ணாம் து:³க²ஸாக³ராத் ।
முக்தா வம்ஶ: புநஸ்தேஷாம் ப்³ராஹ்மணாநாம் ஸ்தி²ரோऽப⁴வத் ॥ 1॥
ஹைஹயை: கிம் க்ரு’தம் கார்யம் ஹத்வா தாந்ப்³ராஹ்மணாநபி ।
க்ஷத்ரியைர்லோப⁴ஸம்யுக்தை: பாபாசாரைர்வத³ஸ்வ தத் ॥ 2॥
ந த்ரு’ப்திரஸ்தி மே ப்³ரஹ்மந் பிப³தஸ்தே கதா²ம்ரு’தம் ।
பாவநம் ஸுக²த³ம் ந்ரூ’ணாம் பரலோகே ப²லப்ரத³ம் ॥ 3॥
வ்யாஸ உவாச ।
ஶ‍்ரு’ணு ராஜந்ப்ரவக்ஷ்யாமி கதா²ம் பாபப்ரணாஶிநீம் ।
யதா²ஸ்த்ரியஸ்து தா முக்தா து:³கா²த்தஸ்மாத்³து³ரத்யயாத் ॥ 4॥
ப்⁴ரு’கு³பத்ந்யோ யதா³ ராஜந் ஹிமவந்தம் கி³ரிம் க³தா: ।
ப⁴யத்ரஸ்தா விப⁴க்³நாஶா ஹைஹயை: பீடி³தா ப்⁴ரு’ஶம் ॥ 5॥
கௌ³ரீம் தத்ர து ஸம்ஸ்தா²ப்ய ம்ரு’ண்மயீம் ஸரிதஸ்தடே ।

உபோஷணபராஶ்சகுர்நிஶ்சயம் மரணம் ப்ரதி ॥ 6॥
ஸ்வப்நே க³த்வா ததா³ தே³வீ ப்ராஹ தா: ப்ரமதோ³த்தமா: ।
யுஷ்மாஸு மத்⁴யே கஸ்யாஶ்சித்³ப⁴விதா சோருஜ: புமாந் ॥ 7॥
மத³ம்ஶஶக்திஸம்பி⁴ந்ந:ஸ வ: கார்யம் விதா⁴ஸ்யதி ।
இத்யாதி³ஶ்ய பராம்பா³ஸா பஶ்சாத³ந்தர்ஹிதாப⁴வத் ॥ 8॥
ஜாக்³ரு’தாஸ்து தத:ஸர்வா முத³மாபுர்வராங்க³நா: ।
காசித்தாஸாம் ப⁴யோத்³விக்³நா காமிநீ சதுரா ப்⁴ரு’ஶம் ॥ 9॥
த³தா⁴ர சோருணைகேந க³ர்ப⁴ம் ஸா குலவ்ரு’த்³த⁴யே ।
பலாயநபரா த்³ரு’ஷ்டா க்ஷத்ரியைர்ப்³ராஹ்மணீ யதா³ ॥ 10॥
விஹ்வலா தேஜஸா யுக்தா ததா³ தே து³த்³ருவுர்ப்⁴ரு’ஶம் ।
க்³ரு’ஹ்யதாம் வத்⁴யதாம் நாரீ ஸக³ர்பா⁴ யாதி ஸத்வரா ॥ 11॥
இதி ப்³ருவந்த:ஸம்ப்ராப்தா: காமிநீம் க²ட்³க³பாணய: ।
ஸா ப⁴யார்தா து தாந்த்³ரு’ஷ்ட்வா ருரோத³ஸமுபாக³தாந் ॥ 12॥
க³ர்ப⁴ஸ்ய ரக்ஷணார்த²ம் ஸா சுக்ரோஶாதிப⁴யாதுரா ।
ருத³தீம் மாதரம் ஶ்ருத்வா தீ³நாம் ப்ராணவிவர்ஜிதாம் ॥ 13॥
நிராதா⁴ராம் க்ரந்த³மாநாம் க்ஷத்ரியைர்ப்⁴ரு’ஶதாபிதாம் ।
க்³ரு’ஹீதாமிவ ஸிம்ஹேந ஸக³ர்பா⁴ம் ஹரிணீம் யதா² ॥ 14॥
ஸாஶ்ருநேத்ராம் வேபமாநாம் ஸங்க்ருத்⁴ய பா³லகஸ்ததா³ ।
பி⁴த்த்வோரும் நிர்ஜகா³மாஶு க³ர்ப: ⁴ ஸூர்ய இவாபர: ॥ 15॥
முஷ்ணந்த்³ரு’ஷ்டீ:க்ஷத்ரியாணாம் தேஜஸா பா³லக: ஶுப: ⁴ ।
த³ர்ஶநாத்³பா³லகஸ்யாஶு ஸர்வே ஜாதா விலோசநா: ॥ 16॥
ப³ப்⁴ரமுர்கி³ரிது³ர்கே³ஷு ஜந்மாந்தா⁴ இவ க்ஷத்ரியா: ।
சிந்திதம் மநஸா ஸர்வை: கிமேததி³தி ஸாம்ப்ரதம் ॥ 17॥
ஸர்வே சக்ஷுர்விஹீநா யஜ்ஜாதா ஸ்ம பா³லத³ர்ஶநாத் ।
ப்³ராஹ்மண்யாஸ்து ப்ரபா⁴வோऽயம் ஸதீவ்ரதப³லம் மஹத் ॥ 18॥
க்ஷணாத்³வாமோக⁴ஸங்கல்பா: கிம் கரிஷ்யந்திது:³கி²தா: ।
இதி ஸஞ்சிந்த்ய மநஸா நேத்ரஹீநா நிராஶ்ரயா: ॥ 19॥

ப்³ராஹ்மணீம் ஶரணம் ஜக்³முர்ஹைஹயா க³தசேதஸ: ।
ப்ரணேமுஸ்தாம் ப⁴யத்ரஸ்தாம் க்ரு’தாஞ்ஜலிபுடாஶ்ச தே ॥ 20॥
ஊசுஶ்சைநாம் ப⁴யோத்³விக்³நாம் த்³ரு’ஷ்ட்யர்த²ம் க்ஷத்ரியர்ஷபா: ⁴ ।
ப்ரஸீத³ஸுப⁴கே³ மாத: ஸேவகாஸ்தே வயம் கில ॥ 21॥
க்ரு’தாபராதா⁴ ரம்போ⁴ரு க்ஷத்ரியா: பாபபு³த்³த⁴ய: ।
த³ர்ஶநாத்தவ தந்வங்கி³ ஜாதா:ஸர்வே விலோசநா: ॥ 22॥
முக²ம் தே நைவ பஶ்யாமோ ஜந்மாந்தா⁴ இவ பா⁴மிநி ।
அத்³பு⁴தம் தே தபோ வீர்யம் கிம் குர்ம: பாபகாரிண: ॥ 23॥
ஶரணம் தே ப்ரபந்நா:ஸ்மோ தே³ஹி சக்ஷூம்ஷி மாநதே³ ।
அந்த⁴த்வம் மரணாது³க்³ரம் க்ரு’பாம் கர்தும் த்வமர்ஹஸி ॥ 24॥
புநர்த்³ரு’ஷ்டிப்ரதா³நேந ஸேவகாந்க்ஷத்ரியாந்குரு ।
உபரம்ய ச க³ச்சே²ம ஸஹிதா: பாபகர்மண: ॥ 25॥
அத: பரம் ந கர்தவ்யமீத்³ரு’ஶம் கர்ம கர்ஹிசித் ।
பா⁴ர்க³வாணாம் து ஸர்வேஷாம் ஸேவகா:ஸ்மோ வயம் கில ॥ 26॥
அஜ்ஞாநாத்³யத்க்ரு’தம் பாபம் க்ஷந்தவ்யம் தத்த்வயாது⁴நா ।
வைரம் நாத: பரம் க்வாபி ப்⁴ரு’கு³பி: ⁴ க்ஷத்ரியை:ஸஹ ॥ 27॥
கர்தவ்யம் ஶபதை:²ஸம்யக்³வர்திதவ்யம் து ஹைஹயை: ।
ஸபுத்ரா ப⁴வ ஸுஶ்ரோணி ப்ரணதா:ஸ்மோ வயம் ச தே ॥ 28॥
ப்ரஸாத³ம் குரு கல்யாணி ந த்³விஷ்யாம: கதா³சந ।
வ்யாஸ உவாச ।
இதி தேஷாம் வச: ஶ்ருத்வா ப்³ராஹ்மணீ விஸ்மயாந்விதா ॥ 29॥
தாநாஹ ப்ரணதாந்து:³ஸ்தா²நாஶ்வாஸ்ய க³தலோசநாந் ।
க்³ரு’ஹீதா ந மயா த்³ரு’ஷ்டிர்யுஷ்மாகம் க்ஷத்ரியா: கில ॥ 30॥
நாஹம் ருஷாந்விதா ஸத்யம் காரணம் ஶ‍்ரு’ணுதாத்³ய யத் ।
அயம் ச பா⁴ர்க³வோ நூநமூருஜ:குபிதோऽத்³ய வ: ॥ 31॥
சக்ஷூம்ஷி தேந யுஷ்மாகம் ஸ்தம்பி⁴தாநி ருஷாவதா ।
ஸ்வப³ந்தூ⁴ந்நிஹதாம்ஜ்ஞாத்வா க³ர்ப⁴ஸ்தா²நபி க்ஷத்ரியை: ॥ 32॥
அநாக³ஸோ த⁴ர்மபராம்ஸ்தாபஸாந்த⁴நகாம்யயா ।

க³ர்பா⁴நபி யதா³யூயம் ப்⁴ரு’கூ³நக்⁴நம்ஸ்து புத்ரகா: ॥ 33॥
ததா³யமூருணா க³ர்போ⁴ மயா வர்ஷஶதம் த்⁴ரு’த: ।
ஷட³ங்க³ஶ்சாகி²லோ வேதோ³ க்³ரு’ஹீதோऽநேந சாஞ்ஜஸா ॥ 34॥
க³ர்ப⁴ஸ்தே²நாபி பா³லேந ப்⁴ரு’கு³வம்ஶவிவ்ரு’த்³த⁴யே ।
ஸோऽபி பித்ரு’வதா⁴ந்நூநம் க்ரோதே²த்³தோ⁴ ஹந்துமிச்ச²தி ॥ 35॥
ப⁴க³வத்யா: ப்ரஸாதே³ந ஜாதோऽயம் மம பா³லக: ।
தேஜஸா யஸ்ய தி³வ்யேந சக்ஷூம்ஷி முஷிதாநி வ: ॥ 36॥
தஸ்மாதௌ³ர்வம் ஸுதம் மேऽத்³ய யாசத்⁴வம் விநயாந்விதா: ।
ப்ரணிபாதேந துஷ்டோऽஸௌ த்³ரு’ஷ்டிம் வ: ப்ரதிமோக்ஷ்யதி ॥ 37॥
வ்யாஸ உவாச ।
தச்ச்²ருத்வா வசநம் தஸ்யா ஹைஹயாஸ்துஷ்டுவுஶ்ச தம் ।
ப்ரணேமுர்விநயோபேதா ஊருஜம் முநிஸத்தமம் ॥ 38॥
ஸ ஸந்துஷ்டோ ப³பூ⁴வாத² தாநுவாச விசக்ஷுஷ: ।
க³ச்ச²த்⁴வம் ஸ்வக்³ரு’ஹாந்பூ⁴பா மமாக்²யாநக்ரு’தம் வச: ॥ 39॥
அவஶ்யம்பா⁴விபா⁴வாஸ்தே ப⁴வந்தி தே³வநிர்மிதா: ।
நாத்ர ஶோகஸ்து கர்தவ்ய: புருஷேண விஜாநதா ॥ 40॥
பூர்வவத்³ரு’ஷய:ஸர்வே ப்ராப்நுவந்து யதா²ஸுக²ம் ।
வ்ரஜந்து விக³தக்ரோதா⁴ ப⁴வநாநி யதா²ஸுக²ம் ॥ 41॥
இதி தேந ஸமாதி³ஷ்டா ஹைஹயா: ப்ராப்தலோசநா: ।
ஔர்வமாமந்த்ர்ய ஜக்³முஸ்தே ஸத³நாநி யதா²ருசி ॥ 42॥
ப்³ராஹ்மணீ தம் ஸுதம் தி³வ்யம் க்³ரு’ஹீத்வா ஸ்வாஶ்ரமம் க³தா ।
பாலயாமாஸ பூ⁴பால தேஜஸ்விநமதந்த்³ரிதா ॥ 43॥
ஏவம் தே கதி²தம் ராஜந் ப்⁴ரு’கூ³ணாம் து விநாஶநம் ।
லோபா⁴விஷ்டை:க்ஷத்ரியைஶ்ச யத்க்ரு’தம் பாதகம் கில ॥ 44॥
ஜநமேஜய உவாச ।
ஶ்ருதம் மயா மஹத்கர்ம க்ஷத்ரியாணாஞ்ச தா³ருணம் ।
காரணம் லோப⁴ ஏவாத்ர து:³க²த³ஶ்சோப⁴யோஸ்து ஸ: ॥ 45॥
கிஞ்சித்ப்ரஷ்டுமிஹேச்சா²மி ஸம்ஶயம் வாஸவீஸுத ।

ஹைஹயாஸ்தே கத²ம் நாம்நா க்²யாதா பு⁴வி ந்ரு’பாத்மஜா: ॥ 46॥
யதோ³ஸ்து யாத³வா: காமம் ப⁴ரதாத்³பா⁴ரதாஸ்ததா² ।
ஹைஹய: கோऽபி ராஜாபூ⁴த்தேஷாம் வம்ஶே ப்ரதிஷ்டி²த: ॥ 47॥
தத³ஹம் ஶ்ரோதுமிச்சா²மி காரணம் கருணாநிதே⁴ ।
ஹைஹயாஸ்தே கத²ம் ஜாதா:க்ஷத்ரியா: கேந கர்மணா ॥ 48॥
வ்யாஸ உவாச ।
ஹைஹயாநாம் ஸமுத்பத்திம் ஶ‍்ரு’ணு பூ⁴ப ஸவிஸ்தராம் ।
புராதநீம் ஸுபுண்யாம் ச கதா²ம் பாபப்ரணாஶிநீம் ॥ 49॥
கஸ்மிம்ஶ்சித்ஸமயே பூ⁴ப ஸூர்யபுத்ர:ஸுஶோப⁴ந: ।
ரேவந்தேதி ச விக்²யாதோ ரூபவாநமிதப்ரப: ⁴ ॥ 50॥
உச்சை:ஶ்ரவஸமாருஹ்ய ஹயரத்நம் மநோஹரம் ।
ஜகா³ம விஷ்ணுஸத³நம் வைகுண்ட²ம் பா⁴ஸ்கராத்மஜ: ॥ 51॥
ப⁴க³வத்³த³ர்ஶநாகாங்க்ஷீ ஹயாரூடோ⁴ யதா³க³த: ।
ஹயஸ்த²ஸ்து ததா³ த்³ரு’ஷ்டோ லக்ஷ்ம்யாஸௌ ரவிநந்த³ந: ॥ 52॥
ரமா வீக்ஷ்ய ஹயம் தி³வ்யம் ப்⁴ராதரம் ஸாக³ரோத்³ப⁴வம் ।
ரூபேண விஸ்மிதா தஸ்ய தஸ்தௌ²ஸ்தம்பி⁴தலோசநா ॥ 53॥
ப⁴க³வாநபி தம் த்³ரு’ஷ்ட்வா ஹயாரூட⁴ம் மநோஹரம் ।
ஆக³ச்ச²ந்தம் ரமாம் விஷ்ணு: பப்ரச்ச² ப்ரணயாத்ப்ரபு: ⁴ ॥ 54॥
கோऽயமாயாதி சார்வங்கி³ஹயாரூட⁴ இவாபர: ।
ஸ்மரதேஜஸ்தநு: காந்தே மோஹயந்பு⁴வநத்ரயம் ॥ 55॥
ப்ரேக்ஷமாணா ததா³லக்ஷ்மீஸ்தச்சித்தா தை³வயோக³த: ।
நோவாச வசநம் கிஞ்சித்ப்ரு’ஷ்டாபி ச புந: புந: ॥ 56॥
வ்யாஸ உவாச ।
அஶ்வாஸக்தமதிம் வீக்ஷ்ய காமிநீமதிமோஹிதாம் ।
பஶ்யந்தீம் பரமப்ரேம்ணா சஞ்சலாக்ஷீம் ச சஞ்சலாம் ॥ 57॥
தாமாஹ ப⁴க³வாந்குத்³த: ⁴ கிம் பஶ்யஸி ஸுலோசநே ।
மோஹிதா ச ஹரிம் த்³ரு’ஷ்ட்வா ப்ரு’ஷ்டா நைவாபி⁴பா⁴ஷஸே ॥ 58॥
ஸர்வத்ர ரமஸே யஸ்மாத்³ரமா தஸ்மாத்³ப⁴விஷ்யஸி ।

சஞ்சலத்வாச்சலேத்யேவம் ஸர்வதை²வ ந ஸம்ஶய: ॥ 59॥
ப்ராக்ரு’தா ச யதா² நாரீ நூநம் ப⁴வதி சஞ்சலா ।
ததா² த்வமபி கல்யாணி ஸ்தி²ரா நைவ கதா³சந ॥ 60॥
த்வம் ஹயம் மத்ஸமீபஸ்தா²ஸமீக்ஷ்ய யதி³ மோஹிதா ।
வட³வா ப⁴வ வாமோரு மர்த்யலோகேऽதிதா³ருணே ॥ 61॥
இதி ஶப்தா ரமா தே³வீ ஹரிணா தை³வயோக³த: ।
ருரோத³ வேபமாநா ஸா ப⁴யபீ⁴தாதிது:³கி²தா ॥ 62॥
தமுவாச ரமாநாத² ஶங்கிதா சாருஹாஸிநீ ।
ப்ரணம்ய ஶிரஸா தே³வம் ஸ்வபதிம் விநயாந்விதா ॥ 63॥
தே³வதே³வ ஜக³ந்நாத² கருணாகர கேஶவ ।
ஸ்வல்பேऽபராதே⁴ கோ³விந்த³ கஸ்மாச்சா²பம் த³தா³ஸி மே ॥ 64॥
ந கதா³சிந்மயா த்³ரு’ஷ்ட: க்ரோத⁴ஸ்தே ஹீத்³ரு’ஶ: ப்ரபோ⁴ ।
க்வ க³தஸ்தே மயி ஸ்நேஹ:ஸஹஜோ ந து நஶ்வர: ॥ 65॥
வஜ்ரபாதஸ்து ஶத்ரௌ வை கர்தவ்யோ ந ஸுஹ்ரு’ஜ்ஜநே ।
ஸதா³ஹம் வரயோக்³யா தே ஶாபயோக்³யா கத²ம் க்ரு’தா ॥ 66॥
ப்ராணாம்ஸ்த்யக்ஷ்யாமி கோ³விந்த³ பஶ்யதோऽத்³ய தவாக்³ரத: ।
கத²ம் ஜீவே த்வயா ஹீநா விரஹாநலதாபிதா ॥ 67॥
ப்ரஸாத³ம் குரு தே³வேஶ ஶாபாத³ஸ்மாத்ஸுதா³ருணாத் ।
கதா³முக்தா ஸமீபம் தே ப்ராப்நோமி ஸுக²த³ம் விபௌ⁴ ॥ 68॥
ஹரிருவாச ।
யதா³ தே ப⁴விதா புத்ர: ப்ரு’தி²வ்யாம் மத்ஸம: ப்ரியே ।
ததா³ மாம் ப்ராப்ய தந்வங்கி³ஸுகி²தா த்வம் ப⁴விஷ்யஸி ॥ 69॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
ஹைஹயாநாமுத்பத்திப்ரஸங்கே³ ரமாவிஷ்ணுஸம்வாத³வர்ணநம் நாமஸப்தத³ஶோऽத்⁴யாய:
॥ 6.17॥

6.18அஷ்டாத³ஶோऽத்⁴யாய: । ஶிவப்ரஸாதே³ந லக்ஷ்மீத்³வாரா ப⁴க³வத்யா:
ஸமாராத⁴நவர்ணநம் ।

ஜநமேஜய உவாச ।
இதி ஶப்தா ப⁴க³வதா ஸிந்து⁴ஜா கோபயோக³த: ।
கத²ம் ஸா வட³வா ஜாதா ரேவந்தேந ச கிம் க்ரு’தம் ॥ 1॥
கஸ்மிந்தே³ஶேऽப்³தி⁴ஜா தே³வீ வட³வாரூபதா⁴ரிணீ ।
ஸம்ஸ்தி²தைகாகிநீ பா³லா பரோஷித்பதிகா யதா² ॥ 2॥
காலம் கியந்தமாயுஷ்மந் வியுக்தா பதிநா ரமா ।
ஸம்ஸ்தி²தா விஜநேऽரண்யே கிம் க்ரு’தம் ச தயா புந: ॥ 3॥
ஸமாக³மம் கதா³ ப்ராப்தா வாஸுதே³வஸ்ய ஸிந்து⁴ஜா ।
புத்ர: கத²ம் தயா ப்ராப்தோ நாராயணவியுக்தயா ॥ 4॥
ஏதத்³வ்ரு’த்தாந்தமார்யேஶ கத²யஸ்வ ஸவிஸ்தரம் ।
ஶ்ரோதுகாமோऽஸ்மி விப்ரேந்த்³ர கதா²க்²யாநமநுத்தமம் ॥ 5॥
ஸூத உவாச ।
இதி ப்ரு’ஷ்டஸ்ததா³ வ்யாஸ: பரீக்ஷித்தநயேந வை ।
கத²யாமாஸ போ⁴ விப்ரா: கதா²மேதாம் ஸுவிஸ்தராம் ॥ 6॥
வ்யாஸ உவாச ।
ஶ‍்ரு’ணு ராஜந் ப்ரவக்ஷ்யாமி கதா²ம் பௌராணிகீம் ஶுபா⁴ம் ।
பாவநீம் ஸுக²தா³ம் கர்ணே விஶதா³க்ஷரஸம்யுதாம் ॥ 7॥
ரேவந்தஸ்து ரமாம் த்³ரு’ஷ்ட்வா ஶப்தா தே³வேந காமிநீம் ।
ப⁴யார்த: ப்ரயயௌ தூ³ராத்ப்ரணம்ய ஜக³தாம் பதிம் ॥ 8॥
பிது:ஸகாஶம் த்வரிதோ வீக்ஷ்ய கோபம் ஜக³த்பதே: ।
நிவேத³யாமாஸ கதா²ம் பா⁴ஸ்கராய ஸ ஶாபஜாம் ॥ 9॥
து:³கி²தா ஸா ரமா தே³வீ ப்ரணம்ய ஜக³தீ³ஶ்வரம் ।
ஆஜ்ஞப்தா மாநுஷம் லோகம் ப்ராப்தா கமலலோசநா ॥ 10॥
ஸூர்யபத்ந்யா தபஸ்தப்தம் யத்ர பூர்வம் ஸுதா³ருணம் ।
தத்ரைவ ஸா யயாவாஶு வட³வாரூபதா⁴ரிணீ ॥ 11॥
காலிந்தீ³தமஸாஸங்கே³ஸுபர்ணாக்ஷஸ்ய சோத்தரே ।

ஸர்வகாமப்ரதே³ஸ்தா²நே ஸுரம்யவநமண்டி³தே ॥ 12॥
தத்ர ஸ்தி²தா மஹாதே³வம் ஶங்கரம் வாஞ்சி²தப்ரத³ம் ।
த³த்⁴யௌ சைகேந மநஸா ஶூலிநம் சந்த்³ரஶேக²ரம் ॥ 13॥
பஞ்சாநநம் த³ஶபு⁴ஜம் கௌ³ரீதே³ஹார்த⁴தா⁴ரிணம் ।
கர்பூரகௌ³ரதே³ஹாப⁴ம் நீலகண்ட²ம் த்ரிலோசநம் ॥ 14॥
வ்யாக்⁴ராஜிநத⁴ரம் தே³வம் க³ஜசர்மோத்தரீயகம் ।
கபாலமாலாகலிதம் நாக³யஜ்ஞோபவீதிநம் ॥ 15॥
ஸாக³ரஸ்ய ஸுதா க்ரு’த்வா ஹயீரூபம் மநோஹரம் ।
தஸ்மிம்ஸ்தீர்தே² ரமாதே³வீ சகார து³ஶ்சரம் தப: ॥ 16॥
த்⁴யாயமாநா பரம் தே³வம் வைராக்³யம் ஸமுபாஶ்ரிதா ।
தி³வ்யம் வர்ஷஸஹஸ்ரம் து க³தம் தத்ர மஹீபதே ॥ 17॥
ததஸ்துஷ்டோ மஹாதே³வோ வ்ரு’ஷாரூட⁴ஸ்த்ரிலோசந: ।
ப்ரத்யக்ஷோऽபூ⁴ந்மஹேஶாந: பார்வதீஸஹித: ப்ரபு: ⁴ ॥ 18॥
தத்ரைத்ய ஸக³ண: ஶம்பு⁴ஸ்தாமாஹ ஹரிவல்லபா⁴ம் ।
தபஸ்யந்தீம் மஹாபா⁴கா³மஶ்விநீரூபதா⁴ரிணீம் ॥ 19॥
கிம் தபஸ்யஸி கல்யாணி ஜக³ந்மாதர்வத³ஸ்வ மே ।
ஸர்வார்த²த:³ பதிஸ்தேऽஸ்தி ஸர்வலோகவிதா⁴யக: ॥ 20॥
ஹரிம் த்யக்த்வாத்³ய மாம் கஸ்மாத்ஸ்தௌஷி தே³வி ஜக³த்பதிம் ।
வாஸுதே³வம் ஜக³ந்நாத²ம் பு⁴க்திமுக்திப்ரதா³யகம் ॥ 21॥
வேதோ³க்தம் வசநம் கார்யம் நாரீணாம் தே³வதா பதி: ।
நாந்யஸ்மிந்ஸர்வதா² பா⁴வ: கர்தவ்ய: கர்ஹிசித்க்வசித் ॥ 22॥
பதிஶுஶ்ரூஷணம் ஸ்த்ரீணாம் த⁴ர்ம ஏவ ஸநாதந: ।
யாத்³ரு’ஶஸ்தாத்³ரு’ஶ: ஸேவ்ய:ஸர்வதா² ஶுப⁴காம்யயா ॥ 23॥
நாராயணஸ்து ஸர்வேஷாம் ஸேவ்யோ யோக்³ய:ஸதை³வ ஹி ।
தம் த்யக்த்வா தே³வதே³வேஶம் கிம் மாம் த்⁴யாயஸி ஸிந்து⁴ஜே ॥ 24॥
லக்ஷ்மீருவாச ।
ஆஶுதோஷ மஹேஶாந ஶப்தாஹம் பதிநா ஶிவ ।
மாம் ஸமுத்³த⁴ர தே³வேஶ ஶாபாத³ஸ்மாத்³த³யாநிதே⁴ ॥ 25॥

ததோ³க்தம் ஹரிணா ஶம்போ⁴ ஶாபாநுக்³ரஹகாரணம் ।
விஜ்ஞப்தேந மயா காமம் த³யாயுக்தேந விஷ்ணுநா ॥ 26॥
யதா³ தே ப⁴விதா புத்ரஸ்ததா³ ஶாபஸ்ய மோக்ஷணம் ।
ப⁴விஷ்யதி ச வைகுண்ட²வாஸஸ்தே கமலாலயே ॥ 27॥
இத்யுக்தாஹம் தபஸ்தப்துமாக³தாஸ்மி தபோவநே ।
ஆராதி⁴தோ மயா தே³வ த்வம் ஸர்வார்த²ப்ரதா³யக: ॥ 28॥
பதிஸங்க³ம் விநா புத்ரம் தே³வதே³வ லபே⁴ கத²ம் ।
ஸ து திஷ்ட²தி வைகுண்டே² த்யக்த்வா வாமாமநாக³ஸம் ॥ 29॥
வரம் மே தே³ஹி தே³வேஶ யதி³ துஷ்டோऽஸி ஶங்கர ।
தவ தஸ்ய த்³விதா⁴ பா⁴வோ நாஸ்தி நூநம் கதா³சந ॥ 30॥
மயைதத்³கி³ரிஜாகாந்த ஜ்ஞாதம் பத்யு: புரோ ஹர ।
யஸ்த்வம் யோऽஸௌ புநர்யோऽஸௌ ஸ த்வம் நாஸ்த்யத்ர ஸம்ஶய: ॥ 31॥
ஏகத்வம் ச மயா ஜ்ஞாத்வா மயா தே ஸ்மரணம் க்ரு’தம் ।
அந்யதா² மம தோ³ஷஸ்த்வாமாஶ்ரயந்த்யா ப⁴வேச்சி²வ ॥ 32॥
ஶிவ உவாச ।
கத²ம் ஜ்ஞாதஸ்த்வயா தே³வி மம தஸ்ய ச ஸுந்த³ரி ।
ஐக்யபா⁴வோ ஹரேர்நூநம் ஸத்யம் மே வத³ஸிந்து⁴ஜே ॥ 33॥
ஏகத்வம் ச ந ஜாநந்தி தே³வாஶ்ச முநயஸ்ததா² ।
ஜ்ஞாநிநோ வேத³தத்த்வஜ்ஞா:குதர்கோபஹதா: கில ॥ 34॥
மத்³ப⁴க்தா வாஸுதே³வஸ்ய நிந்த³கா ப³ஹவஸ்ததா² ।
விஷ்ணப⁴க்தாஸ்து ப³ஹவோ மம நிந்தா³பராயணா: ॥ 35॥
ப⁴வந்தி காலபே⁴தே³ந கலௌ தே³வி விஶேஷத: ।
கத²ம் ஜ்ஞாதஸ்த்வயா ப⁴த்³ரே து³ர்ஜ்ஞேயோ ஹ்யக்ரு’தாத்மபி:⁴ ॥ 36॥
ஸர்வதா² த்வைக்யபா⁴வஸ்து ஹரேர்மம ச து³ர்லப:⁴ ।
வ்யாஸ உவாச ।
இதி ஸா ஶம்பு⁴நா புஷ்டா துஷ்டேந ஹரிவல்லபா⁴ ॥ 37॥
வ்ரு’த்தாந்தம் தஸ்ய விஜ்ஞாதம் ப்ரவக்துமுபசக்ரமே ।

ஶிவம் ப்ரதி ரமா தத்ர ப்ரஸந்நவத³நா ப்⁴ரு’ஶம் ॥ 38॥
லக்ஷ்மீருவாச ।
ஏகதா³ தே³வதே³வேஶ விஷ்ணுர்த்⁴யாநபரோ ரஹ: ।
த்³ரு’ஷ்டோ மயா தப:குர்வந்பத்³மாஸநக³தோ யதா³ ॥ 39॥
ததா³ஹம் விஸ்மிதா தே³வம் தமப்ரு’ச்ச²ம் பதிம் கில ।
ப்ரபு³த்³த⁴ம் ஸுப்ரஸந்நம் ச ஜ்ஞாத்வா விநயபூர்வகம் ॥ 40॥
தே³வதே³வ ஜக³ந்நாத² யதா³ஹம் நிர்க³தார்ணவாத் ।
மத்²யமாநாத்ஸுரைர்தை³த்யை:ஸர்வைர்ப்³ரஹ்மாதி³பி: ⁴ ப்ரபோ⁴ ॥ 41॥
வீக்ஷிதாஶ்ச மயா ஸர்வே பதிகாமநயா ததா³ ।
வ்ரு’தஸ்த்வம் ஸர்வதே³வேப்⁴ய: ஶ்ரேஷ்டோ²ऽஸீதி விநிஶ்சயாத் ॥ 42॥
த்வம் கம் த்⁴யாயஸி ஸர்வேஶ ஸம்ஶயோऽயம் மஹாந்மம ।
ப்ரியோऽஸி கைடபா⁴ரே மே கத²யஸ்வ மநோக³தம் ॥ 43॥
விஷ்ணுருவாச ।
ஶ‍்ரு’ணு காந்தே ப்ரவக்ஷ்யாமி யம் த்⁴யாயாமி ஸுரோத்தமம் ।
ஆஶுதோஷம் மஹேஶாநம் கி³ரிஜாவல்லப⁴ம் ஹ்ரு’தி³ ॥ 44॥
கதா³சித்³தே³வதே³வோ மாம் த்⁴யாயத்யமிதவிக்ரம: ।
த்⁴யாயாம்யஹம் ச தே³வேஶம் ஶங்கரம் த்ரிபுராந்தகம் ॥ 45॥
ஶிவஸ்யாஹம் ப்ரிய: ப்ராண: ஶங்கரஸ்து ததா² மம ।
உப⁴யோரந்தரம் நாஸ்தி மித:²ஸம்ஸக்தசேதஸோ: ॥ 46॥
நரகம் யாந்தி தே நூநம் யே த்³விஷந்தி மஹேஶ்வரம் ।
ப⁴க்தா மம விஶாலாக்ஷி ஸத்யமேதத்³ப்³ரவீம்யஹம் ॥ 47॥
இத்யுக்தம் தே³வதே³வேந விஷ்ணுநா ப்ரப⁴விஷ்ணுநா ।
ஏகாந்தே கில ப்ரு’ஷ்டேந மயா ஶைலஸுதாப்ரிய ॥ 48॥
தஸ்மாத்த்வாம் வல்லப⁴ம் விஷ்ணோர்ஜ்ஞாத்வா த்⁴யாதவதீ ஹ்யஹம் ।
ததா²குரு மஹேஶாந யதா² மே ப்ரியஸங்க³ம: ॥ 49॥
வ்யாஸ உவாச ।
இதி ஶ்ரியோ வச: ஶ்ருத்வா ப்ரத்யுவாச மஹேஶ்வர: ।
தாமாஶ்வாஸ்ய ப்ரியைர்வாக்யைர்யதா²ர்த²ம் வாக்யகோவித:³ ॥ 50॥

ஸ்வஸ்தா² ப⁴வ ப்ரு’து²ஶ்ரோணி துஷ்டோऽஹம் தபஸா தவ ।
ஸமாக³மஸ்தே பதிநா ப⁴விஷ்யதி ந ஸம்ஶய: ॥ 51॥
அத்ரைவ ஹயரூபேண ப⁴க³வாஞ்ஜக³தீ³ஶ்வர: ।
ஆக³மிஷ்யதி தே காமம் பூர்ணம் கர்தும் மயேரித: ॥ 52॥
ததா²ஹம் ப்ரேரயிஷ்யாமி தம் தே³வம் மது⁴ஸூத³நம் ।
யதா²ஸௌ ஹயரூபேண த்வாமேஷ்யதி மதா³துர: ॥ 53॥
புத்ரஸ்தே ப⁴விதா ஸுப்⁴ரு நாராயணஸம:க்ஷிதௌ ।
ப⁴விஷ்யதி ஸ பூ⁴பால:ஸர்வலோகநமஸ்க்ரு’த: ॥ 54॥
ஸுதம் ப்ராப்ய மஹாபா⁴கே³ த்வம் தேந பதிநா ஸஹ ।
க³ந்தாஸி தே³வி வைகுண்ட²ம் ப்ரியா தஸ்ய ப⁴விஷ்யஸி ॥ 55॥
ஏகவீரேதி நாம்நாஸௌ க்²யாதிம் யாஸ்யதி தே ஸுத: ।
தஸ்மாத்து ஹைஹயோ வம்ஶோ பு⁴வி விஸ்தாரமேஷ்யதி ॥ 56॥
பரம் து விஸ்ம்ரு’தாஸி த்வம் ஹ்ரு’தி³ஸ்தா²ம் பரமேஶ்வரீம் ।
மதா³ந்தா⁴ மத்தசித்தா ச தேந தே ப²லமீத்³ரு’ஶம் ॥ 57॥
அதஸ்தத்³தோ³ஷஶாந்த்யர்த²ம் ஹ்ரு’தி³ஸ்தா²ம் பரதே³வதாம் ।
ஶரணம் யாஹி ஸர்வாத்மபா⁴வேந ஜலதே: ⁴ ஸுதே ॥ 58॥
அந்யதா² தவ சித்தம் து கத²ம் க³ச்சே²த்³த⁴யோத்தமே ।
வ்யாஸ உவாச ।
இதி த³த்த்வா வரம் தே³வ்யை ப⁴க³வாஞ்சை²லஜாபதி: ॥ 59॥
அந்தர்தா⁴நம் க³த:ஸாக்ஷாது³மயா ஸஹித: ஶிவ: ।
ஸாபி தத்ரைவ சார்வங்கீ³ஸம்ஸ்தி²தா கமலாஸநா ॥ 60॥
த்⁴யாயந்தீ சரணாம்போ⁴ஜம் தே³வ்யா: பரமஶோப⁴நம் ।
தே³வாஸுரஶிரோரத்நநிக்⁴ரு’ஷ்டநக²மண்ட³லம் ॥ 61॥
ப்ரேமக³த்³க³த³யா வாசா துஷ்டாவ ச முஹுர்முஹு: ।
ப்ரதீக்ஷமாணா ப⁴ர்தாரம் ஹயரூபத⁴ரம் ஹரிம் ॥ 62॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴

ஶிவப்ரஸாதே³ந லக்ஷ்மீத்³வாரா ப⁴க³வத்யா:ஸமாராத⁴நவர்ணநம் நாமாஷ்டாத³ஶோऽத்⁴யாய:
॥ 6.18॥

6.19 ஏகோநவிம்ஶோऽத்⁴யாய: । புத்ரஜந்மாநந்தரம் ஸ்வஸ்வரூபேண
வைகுண்ட²க³மநவர்ணநம் ।

வ்யாஸ உவாச ।
தஸ்யை த³த்த்வா வரம் ஶம்பு:⁴ கைலாஸம் த்வரிதோ யயௌ ।
ரம்யம் தே³வக³ணைர்ஜுஷ்டமப்ஸரோபி⁴ஶ்ச மண்டி³தம் ॥ 1॥
தத்ர க³த்வா சித்ரரூபம் க³ணம் கார்யவிஶாரத³ம் ।
ப்ரேஷயாமாஸ வைகுண்டே²லக்ஷ்மீகார்யார்த²ஸித்³த⁴யே ॥ 2॥
ஶிவ உவாச ।
சித்ரரூப ஹரிம் க³த்வா ப்³ரூஹி த்வம் வசநாந்மம ।
யதா²ஸௌ து:³கி²தாம் பத்நீம் விஶோகாம் ச கரிஷ்யதி ॥ 3॥
இத்யுக்தஶ்சித்ரரூபோऽத² நிர்ஜகா³ம த்வராந்வித: ।
வைகுண்ட²ம் பரமம் ஸ்தா²நம் வைஷ்ணவைஶ்ச க³ணைர்வ்ரு’தம் ॥ 4॥
நாநாத்³ருமக³ணாகீர்ணம் வாபீஶதவிராஜிதம் ।
ஸஞ்ஜுஷ்டம் ஹம்ஸகாரண்ட³மயூரஶுககோகிலை: ॥ 5॥
உச்சப்ராஸாத³ஸம்யுக்தம் பதாகாபி⁴ரலங்க்ரு’தம் ।
ந்ரு’த்யகீ³தகலாபூர்ணம் மந்தா³ரத்³ருமஸம்யுதம் ॥ 6॥
ப³குலாஶோகதிலகசம்பகாலிவிமண்டி³தம் ।
கூஜிதைர்விஹகா³நாம் து கர்ணாஹ்லாத³கரைர்யுதம் ॥ 7॥
ஸம்வீக்ஷ்ய ப⁴வநம் விஷ்ணோர்த்³வாஸ்தௌ² ப்ராஹ ப்ரணம்ய ச ।
ஜயவிஜயநாமாநௌ வேத்ரபாணீ ஸ்தி²தாவுபௌ⁴ ॥ 8॥
சித்ரரூப உவாச ।
போ⁴ நிவேத³யத ஶீக்⁴ரம் ஹரயே பரமாத்மநே ।
தூ³தம் ப்ராப்யம் ஹரஸ்யாத்ர ப்ரேரிதம் ஶூலபாணிநா ॥ 9॥
தச்ச்²ருத்வா வசநம் தஸ்ய ஜய: பரமபு³த்³தி⁴மாந் ।
க³த்வா ஹரிம் ப்ரணம்யாஹ க்ரு’தாஞ்ஜலிபுட: புர: ॥ 10॥

devIbhAgavatam06.pdf 93



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

தே³வதே³வ ரமாகாந்த கருணாகர கேஶவ ।
த்³வாரி திஷ்ட²தி தூ³தோऽத்ர ஶங்கரஸ்ய ஸமாக³த: ॥ 11॥
ஆஜ்ஞாபய ப்ரவேஷ்டவ்யோ ந வேதி க³ருட³த்⁴வஜ ।
சித்ரரூபத⁴ரோऽப்யஸ்தி ந ஜாநே கார்யகௌ³ரவம் ॥ 12॥
இத்யாகர்ண்ய ஹரி: ப்ராஹ ஜயம் ப்ரஜ்ஞாதகாரண: ।
ப்ரவேஶயாத்ர ருத்³ரஸ்ய ப்⁴ரு’த்யம் ஸமயஸம்ஸ்தி²தம் ॥ 13॥
இத்யாகர்ண்ய ஜயஸ்தூர்ணம் க³த்வா தம் பரமாத்³பு⁴தம் ।
ஏஹீத்யாகாரயாமாஸ ஜய: ஶங்கரஸேவகம் ॥ 14॥
ப்ரவேஶிதோ ஜயேநாத² சித்ரரூபஸ்ததா²க்ரு’தி: ।
ப்ரணம்ய த³ண்ட³வத்³விஷ்ணும் க்ரு’தாஞ்ஜலிபுட:ஸ்தி²த: ॥ 15॥
த்³ரு’ஷ்ட்வா தம் விஸ்மயம் ப்ராப ப⁴க³வாந் க³ருட³த்⁴வஜ: ।
சித்ரரூபத⁴ரம் ஶம்போ:⁴ ஸேவகம் விநயாந்விதம் ॥ 16॥
பப்ரச்ச² தம் ஸ்மிதம் க்ரு’த்வா சித்ரரூபம் ரமாபதி: ।
குஶலம் தே³வதே³வஸ்ய ஸகுடும்ப³ஸ்ய சாநக⁴ ॥ 17॥
கஸ்மாத்த்வம் ப்ரேஷிதோऽஸ்யத்ர ப்³ரூஹிகார்யம் ஹரஸ்ய கிம் ।
அத²வா தே³வதாநாம் ச கிஞ்சித்கார்யம் ஸமுத்தி²தம் ॥ 18॥
தூ³த உவாச ।
கிமஜ்ஞாதம் தவாஸ்தீஹ ஸம்ஸாரே க³ருட³த்⁴வஜ ।
வர்தமாநம் த்ரிகாலஜ்ஞ யத³ஹம் ப்ரப்³ரவீமி வை ॥ 19॥
ப்ரேஷிதோऽஸ்மி ப⁴வேநாத்ர விஜ்ஞஸ்து த்வாம் ஜநார்த³ந ।
ஹரஸ்ய வசநாத்³வாக்யம் ப்ரப்³ரவீமி த்வயி ப்ரபோ⁴ ॥ 20॥
தேநோக்தமேதத்³தே³வேஶ பா⁴ர்யா தே கமலாலயா ।
தபஸ்தபதி காலிந்தீ³தமஸாஸங்க³மே விபோ⁴ ॥ 21॥
ஹயீரூபத⁴ரா தே³வீ ஸர்வார்த²ஸித்³தி⁴தா³யிநீ ।
த்⁴யாதும் யோக்³யாமரக³ணைர்மாநவைர்யக்ஷகிந்நரை: ॥ 22॥
விநா தயா நர: கோऽபிஸுக²பா⁴கீ³ ப⁴வேந்ந ஹி ।
தாம் த்யக்த்வா புண்ட³ரீகாக்ஷ ப்ராப்நோஷி கிம் ஸுக²ம் ஹரே ॥ 23॥
து³ர்ப³லோऽபி ஸ்த்ரியம் பாதி நிர்த⁴நோऽபி ஜக³த்பதே ।

விநாபராத⁴ம் ச விபோ⁴ கிம் த்யக்தா ஜக³தீ³ஶ்வரீ ॥ 24॥
து:³க²ம் ப்ராப்நோதி ஸம்ஸாரே யஸ்ய பா⁴ர்யா ஜக³த்³கு³ரோ ।
தி⁴க்தஸ்ய ஜீவிதம் லோகே நிந்தி³தம் த்வரிமண்ட³லே ॥ 25॥
ஸகாமா ரிபவஸ்தேऽத்³ய த்³ரு’ஷ்ட்வா தாம் து:³கி²தா ப்⁴ரு’ஶம் ।
த்வாம் வியுக்தம் ச ரமயா ஹஸிஷ்யந்தி தி³வாநிஶம் ॥ 26॥
ரமாம் ரமய தே³வேஶ த்வது³த்ஸங்க³க³தாம் குரு ।
ஸர்வலக்ஷணஸம்பந்நாம் ஸுஶீலாம் ச ஸுரூபிணீம் ॥ 27॥
ஸுகி²தோ ப⁴வ தாம் ப்ராப்ய வல்லபா⁴ம் சாருஹாஸிநீம் ।
காந்தாவிரஹஜம் து:³க²ம் ஸ்மராம்யஹமநாதுர: ॥ 28॥
மம பா⁴ர்யா ம்ரு’தா விஷ்ணோ த³க்ஷயஜ்ஞே ஸதீ யதா³ ।
ததா³ஹம் து:³ஸஹம் து:³க²ம் பு⁴க்தவாநம்பு³ஜேக்ஷண ॥ 29॥
ஸம்ஸாரேऽஸ்மிந்நர: கோऽபி மாபூ⁴ந்மத்ஸத்³ரு’ஶோऽபர: ।
மநஸாகரவம் ஶோகம் தஸ்யா விரஹபீடி³த: ॥ 30॥
காலேந மஹதா ப்ராப்தா மயா கி³ரிஸுதா புந: ।
தபஸ்தப்த்வாதிது:³ஸாத்⁴யம் யா த³க்³தா⁴ து ருஷாத்⁴வரே ॥ 31॥
ஹரே கிம் ஸுக²மாபந்நம் த்வயா ஸந்த்யஜ்ய காமிநீம் ।
ஏகாகீ திஷ்ட²தா காலம் ஸஹஸ்ரவத்ஸராத்மகம் ॥ 32॥
க³த்வாஶ்வாஸ்ய மஹாபா⁴கா³ம் ஸமாநய நிஜாலயம் ।
மாபூ⁴த்கோऽபீஹ ஸம்ஸாரே விமுக்தோ ரமயா தயா ॥ 33॥
க்ரு’த்வா துரக³ரூபம் த்வம் ப⁴ஜ தாம் கமலாலயாம் ।
உத்பாத்³ய புத்ரமாயுஷ்மம்ஸ்தாமாநய ஶுசிஸ்மிதாம் ॥ 34॥
வ்யாஸ உவாச ।
ஹரிராகர்ண்ய தத்³வாக்யம் சித்ரரூபஸ்ய பா⁴ரத ।
ததே²த்யுக்த்வா து தம் தூ³தம் ப்ரேஷயாமாஸ ஶங்கரம் ॥ 35॥
க³தே தூ³தேऽத² ப⁴க³வாந்வைகுண்டா²த்காமஸம்யுத: ।
ஜகா³ம த்⁴ரு’த்வா தத்ராஶு வாஜிரூபம் மநோஹரம் ॥ 36॥
யத்ர ஸா வட³வாரூபம் க்ரு’த்வா தபதி ஸிந்து⁴ஜா ।
விஷ்ணுஸ்தம் தே³ஶமாஸாத்³ய தாமபஶ்யத்³த⁴யீம் ஸ்தி²தாம் ॥ 37॥

ஸாபி தம் வீக்ஷ்ய கோ³விந்த³ம் ஹயரூபத⁴ரம் பதிம் ।
ஜ்ஞாத்வா வீக்ஷ்ய ஸ்தி²தா ஸாத்⁴வீ விஸ்மிதா ஸாஶ்ருலோசநா ॥ 38॥
தயோஸ்து ஸங்க³மஸ்தத்ர ப்ரவ்ரு’த்தோ மந்மதா²ர்தயோ: ।
காலிந்தீ³தமஸாஸங்கே³ பாவநே லோகவிஶ்ருதே ॥ 39॥
ஸக³ர்பா⁴ ஸா ததா³ ஜாதா வட³வா ஹரிவல்லபா⁴ ।
ஸுஷுவே ஸுந்த³ரம் பா³லம் தத்ரைவ ஸுகு³ணோத்தரம் ॥ 40॥
தாமாஹ ப⁴க³வாந்வாக்யம் ப்ரஹஸ்ய ஸமயாஶ்ரிதம் ।
த்யஜாத்³ய வாட³வம் தே³ஹம் பூர்வதே³ஹா ப⁴வாது⁴நா ॥ 41॥
க³மிஷ்யாவ:ஸ்வவைகுண்ட²மாவாம் க்ரு’த்வா நிஜம் வபு: ।
திஷ்ட²த்வத்ர குமாரோऽயம் த்வயா ஜாத:ஸுலோசநே ॥ 42॥
லக்ஷ்மீருவாச ।
ஸ்வதே³ஹஸம்ப⁴வம் புத்ரம் கத²ம் ஹித்வா வ்ரஜாம்யஹம் ।
ஸ்நேஹ:ஸுது³ஸ்த்யஜ: காமம் ஸ்வாத்மஜஸ்ய ஸுரர்ஷப⁴ ॥ 43॥
கா க³தி:ஸ்யாத³மேயாத்மந் பா³லஸ்யாஸ்ய நதீ³தடே ।
அநாத²ஸ்யாஸமர்த²ஸ்ய விஜநேऽல்பதநோரிஹ ॥ 44॥
அநாஶ்ரயம் ஸுதம் த்யக்த்வா கத²ம் க³ந்தும் மநோ மம ।
ஸமர்த²ம் ஸத³யம் ஸ்வாமிந் ப⁴வேத³ம்பு³ஜலோசந ॥ 45॥
தி³வ்யதே³ஹௌ ததோ ஜாதௌ லக்ஷ்மீநாராயணாவுபௌ⁴ ।
விமாநவரஸம்விஷ்டௌ ஸ்தூயமாநௌ ஸுரைர்தி³வி ॥ 46॥
க³ந்துகாமம் பதிம் ப்ராஹ கமலா கமலாபதிம் ।
க்³ரு’ஹாணேமம் ஸுதம் நாத² நாஹம் ஶக்தாஸ்மி ஹாபிதும் ॥ 47॥
ப்ராணப்ரியோऽஸ்தி மே புத்ர: காந்த்யா த்வத்ஸத்³ரு’ஶ: ப்ரபோ⁴ ।
க்³ரு’ஹீத்வைநம் க³மிஷ்யாவோ வைகுண்ட²ம் மது⁴ஸூத³ந ॥ 48॥
ஹரிருவாச ।
மா விஷாத³ம் ப்ரியே கர்தும் த்வமர்ஹஸி வராநநே ।
திஷ்ட²த்வயம் ஸுகே²நாத்ர ரக்ஷா மே விஹிதா த்விஹ ॥ 49॥
கார்யம் கிமபி வாமோரு வர்ததே மஹத³த்³பு⁴தம் ।

நிபோ³த⁴ கத²யாம்யத்³ய ஸுதஸ்யாத்ர விமோசநே ॥ 50॥
துர்வஸுர்நாம விக்²யாதோ யயாதிதநுஜோ பு⁴வி ।
ஹரிவர்மேதி பித்ராஸ்ய க்ரு’தம் நாம ஸுவிஶ்ருதம் ॥ 51॥
ஸ ராஜா புத்ரகாமோऽத்³ய தபஸ்தபதி பாவநே ।
தீர்தே² வர்ஷஶதம் ஜாதம் தஸ்ய வை குர்வதஸ்தப: ॥ 52॥
தஸ்யார்தே² நிர்மித: புத்ரோ மயாயம் கமலாலயே ।
தத்ர க³த்வா ந்ரு’பம் ஸுப்⁴ரு ப்ரேரயிஷ்யாமி ஸாம்ப்ரதம் ॥ 53॥
தஸ்மை தா³ஸ்யாம்யஹம் புத்ரம் புத்ரகாமாய காமிநி ।
க்³ரு’ஹீத்வா ஸ்வக்³ரு’ஹம் ராஜா ப்ராபயிஷ்யதி பா³லகம் ॥ 54॥
வ்யாஸ உவாச ।
இத்யாஶ்வாஸ்ய ப்ரியாம் பத்³மாம் க்ரு’த்வா ரக்ஷாம் ச பா³லகே ।
விமாநவரமாருஹ்ய ப்ரயயௌ ப்ரியயா ஸஹ ॥ 55॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
புத்ரஜந்மாநந்தரம்ஸ்வஸ்வரூபேணவைகுண்ட²க³மநவர்ணநம் நாமைகோநவிம்ஶோऽத்⁴யாய:
॥ 6.19॥

6.20 விம்ஶோऽத்⁴யாய: । ஏகவீராக்²யாநவர்ணநம் ।
ஜநமேஜய உவாச ।
ஸம்ஶயோऽயம் மஹாநத்ர ஜாதமாத்ர: ஶிஶுஸ்ததா² ।
முக்த: கேந க்³ரு’ஹீதோऽஸாவேகாகீ விஜநே வநே ॥ 1॥
கா க³திஸ்தஸ்ய பா³லஸ்ய ஜாதா ஸத்யவதீஸுத ।
வ்யாக்⁴ரஸிம்ஹாதி³பி⁴ர்ஹிம்ஸ்ரைர்க்³ரு’ஹீதோ நாதிபா³லக: ॥ 2॥
வ்யாஸ உவாச ।
லக்ஷ்மீநாராயணௌ தஸ்மாத்ஸ்தா²நாச்ச சலிதௌ யதா³ ।
ததை³வ தத்ர சம்பாக்²ய: ப்ராப்தோ வித்³யாத⁴ர: கில ॥ 3॥
விமாநவரமாரூட: ⁴ காமிந்யா ஸஹிதோ ந்ரு’ப ।
மத³நாலஸயா காமம் க்ரீட³மாநோ யத்³ரு’ச்ச²யா ॥ 4॥

விலோக்ய தம் ஶிஶும் பூ⁴மாவேகாகிநமநுத்தமம் ।
தே³வபுத்ரப்ரதீகாஶம் ரமமாணம் யதா²ஸுக²ம் ॥ 5॥
விமாநாத்தரஸோத்தீர்ய சம்பகஸ்தம் ஶிஶு ஜவாத் ।
ஜக்³ராஹ ச முத³ம் ப்ராப நிதி⁴ம் ப்ராப்ய யதா²த⁴ந: ॥ 6॥
க்³ரு’ஹீத்வா சம்பக: ப்ராதா³த்³தே³வ்யை தம் மத³நோபமம் ।
மத³நாலஸாயை தம் பா³லம் ஜாதமாத்ரம் மநோஹரம் ॥ 7॥
ஸா க்³ரு’ஹீத்வா ஶிஶும் ப்ரேம்ணா ஸரோமாஞ்சா ஸவிஸ்மயா ।
முக²ம் சுசும்ப³ பா³லஸ்ய க்ரு’த்வா து ஹ்ரு’த³யே ப்⁴ரு’ஶம் ॥ 8॥
ஆலிங்கி³தஶ்சும்பி³தஶ்ச தயாஸௌ ப்ரீதிபூர்வகம் ।
உத்ஸங்கே³ ச க்ரு’தஸ்தந்வ்யா புத்ரபா⁴வேந பா⁴ரத ॥ 9॥
க்ரு’த்வாங்கே தௌ ஸமாரூடௌ⁴ விமாநம் த³ம்பதீ முதா³ ।
பதிம் பப்ரச்ச² சார்வங்கீ³ ப்ரஹஸ்ய மத³நாலஸா ॥ 10॥
கஸ்யாயம் பா³லக: காந்த த்யக்த: கேந ச காநநே ।
புத்ரோऽயம் மம தே³வேந த³த்தஸ்த்ர்யம்ப³கபாணிநா ॥ 11॥
சம்பக உவாச ।
ப்ரியே க³த்வாத்³ய ப்ரு’ச்சே²யம் ஶக்ரம் ஸர்வஜ்ஞமாஶு வை ।
தே³வோ வா தா³நவோ வாபி க³ந்த⁴ர்வோ வா ஶிஶு: கில ॥ 12॥
தேநாஜ்ஞப்த: கரிஷ்யாமி புத்ரம் ப்ராப்தம் வநாத³மும் ।
அப்ரு’ஷ்ட்வா நைவ கர்தவ்யம் கார்யம் கிஞ்சிந்மயா த்⁴ருவம் ॥ 13॥
இத்யுக்த்வா தாம் க்³ரு’ஹீத்வா தம் விமாநேநாத² சம்பக: ।
யயௌ ஶக்ரபுரம் தூர்ணம் ஹர்ஷேணோத்பு²ல்லலோசந: ॥ 14॥
ப்ரணம்ய பாத³யோ: ப்ரீத்யா சம்பகஸ்து ஶசீபதிம் ।
நிவேத்³ய பா³லகம் ப்ராஹ க்ரு’தாஞ்ஜலிபுட:ஸ்தி²த: ॥ 15॥
தே³வதே³வ மயா லப்³த⁴ஸ்தீர்தே² பரமபாவநே ।
காலிந்தீ³தமஸாஸங்கே³ பா³லகோऽயம் ஸ்மரப்ரப: ⁴ ॥ 16॥
கஸ்யாயம் பா³லக: காந்த: கத²ம் த்யக்த: ஶசீபதே ।
ஆஜ்ஞா சேத்தவ தே³வேஶ குர்வேऽஹம் பா³லகம் ஸுதம் ॥ 17॥
அதீவ ஸுந்த³ரோ பா³ல: ப்ரியாயா வல்லப: ⁴ ஸுத: ।

க்ரு’த்ரிமஸ்து ஸுத: ப்ரோக்தோ த⁴ர்மஶாஸ்த்ரேஷு ஸர்வதா² ॥ 18॥
இந்த்³ர உவாச ।
புத்ரோऽயம் வாஸுதே³வஸ்ய வாஜிரூபத⁴ரஸ்ய ஹ ।
ஹைஹயோऽயம் மஹாபா⁴க³லக்ஷ்ம்யாம் ஜாத: பரந்தப: ॥ 19॥
உத்பாதி³தோ ப⁴க³வதா கார்யார்த²ம் கில பா³லக: ।
தா³தும் ந்ரு’பதயே நூநம் யயாதிதநயாய ச ॥ 20॥
ஹரிணா ப்ரேரித: ஸோऽத்³ய ராஜா பரமதா⁴ர்மிக: ।
ஆக³மிஷ்யதி புத்ரார்த²ம் தீர்தே² தஸ்மிந்மநோரமே ॥ 21॥
தாவத்த்வம் க³ச்ச² தத்ரைவ க்³ரு’ஹீத்வா பா³லகம் ஶுப⁴ம் ।
யாவந்ந யாதி ந்ரு’பதிர்க்³ரஹீதும் ஹரிணேரித: ॥ 22॥
க³த்வா தத்ர விமுஞ்சைநம் விலம்ப³ம் மா க்ரு’தா² வர ।
அத்³ரு’ஷ்ட்வா பா³லகம் ராஜா து:³கி²தஶ்ச ப⁴விஷ்யதி ॥ 23॥
தஸ்மாச்சம்பக முஞ்சைநம் ராஜா ப்ராப்நோது புத்ரகம் ।
ஏகவீரேதி நாம்நாயம் க்²யாத:ஸ்யாத் ப்ரு’தி²வீதலே ॥ 24॥
வ்யாஸ உவாச ।
இதி தஸ்ய வச: ஶ்ருத்வா சம்பகஸ்த்வரயாந்வித: ।
ஜகா³ம புத்ரமாதா³ய ஸ்த²லே தஸ்மிந்மஹீபதே ॥ 25॥
முமோச பா³லகம் தத்ர யத்ர பூர்வம் ஸ்தி²தோ ஹ்யபூ⁴த் ।
ஆருஹ்ய ஸ்வவிமாநம் து யயௌ ஸ்வாஶ்ரமமண்ட³லம் ॥ 26॥
ததை³வ கமலாகாந்தோ லக்ஷ்ம்யா ஸஹ ஜக³த்³கு³ரு: ।
விமாநவரமாரூடோ⁴ ஜகா³ம ந்ரு’பதிம் ப்ரதி ॥ 27॥
த்³ரு’ஷ்டஸ்ததா³ தேந ந்ரு’பேண விஷ்ணு:

ஸமுத்தரம்ஸ்தத்ர விமாநமுக்²யாத் ।
ஜஹர்ஷ ராஜா ஹரித³ர்ஶநேந
பபாத பூ⁴மௌ க²லு த³ண்ட³வச்ச ॥ 28॥
உத்திஷ்ட² வத்ஸேதி ஹரி: பதந்த-
மாஶ்வாஸயத்³பூ⁴மிக³தம் ஸ்வப⁴க்தம் ।
ஸோऽப்யுத்ஸுகோ வாஸுதே³வம் புர:ஸ்த²ம்

துஷ்டாவ ப⁴க்த்யா முக²ரீக்ரு’தோऽத² ॥ 29॥
தே³வாதி⁴தே³வாகி²லலோகநாத²
க்ரு’பாநிதே⁴ லோககு³ரோ ரமேஶ ।
மந்த³ஸ்ய மே தே கில த³ர்ஶநம் ய-
த்ஸுது³ர்லப⁴ம் யோகி³ஜநைரலப்⁴யம் ॥ 30॥
யே நி:ஸ்ப்ரு’ஹாஸ்தே விஷயைரபேதா-
ஸ்தேஷாம் த்வதீ³யம் க²லு த³ர்ஶநம் ஸ்யாத் ।
ஆஶாபரோऽஹம் ப⁴க³வந்நநந்த
யோக்³யோ ந தே த³ர்ஶநே தே³வதே³வ ॥ 31॥
இதி ஸ்துதஸ்தேந ந்ரு’பேண விஷ்ணு-

ஸ்தமாஹ வாக்யேந ஸுதா⁴மயேந ।
வ்ரு’ணீஷ்வ ராஜந் மநஸேப்ஸிதம் தே
த³தா³மி துஷ்டஸ்தபஸா தவேதி ॥ 32॥
ததோ ந்ரு’பஸ்தம் ப்ரணிபத்ய பாத³யோ:
ப்ரோவாச விஷ்ணும் புரத:ஸ்தி²தம் ச ।
தபஸ்து தப்தம் ஹி மயா ஸுதார்தே²
புத்ரம் த³த³ஸ்வாத்மஸமம் முராரே ॥ 33॥
ஶ்ருத்வா ந்ரு’பப்ரார்தி²தமாதி³தே³வ-

ஸ்தமாஹ ராஜாநமமோக⁴வாக்யம் ।
யயாதிஸூநோ வ்ரஜ தத்ர தீர்தே²
கலிந்த³கந்யாதமஸாப்ரஸங்கே³ ॥ 34॥
மயாத்³ய புத்ரஸ்து யதே²ப்ஸிதஸ்தே
தத்ரைவ முக்தோऽஸ்த்யமிதப்ரபா⁴வ: ।
லக்ஷ்ம்யா: ப்ரஸூதோ மம வீர்யஜஶ்ச
க்ரு’தஸ்தவார்தே²ऽத² க்³ரு’ஹாண ராஜந் ॥ 35॥
ஶ்ருத்வா ஹரேர்வாக்யமதீவ ம்ரு’ஷ்டம்
ஸந்துஷ்டசித்த: ப்ரப³பூ⁴வ ராஜா ।
ஹரிஸ்து த³த்த்வேதி வரம் ஜகா³ம
வைகுண்ட²லோகம் ரமயா யுதஶ்ச ॥ 36॥

க³தே ஹரௌ ஸோऽத² யயாதிஸூநு-

ர்யயாவநுத்³தா⁴தரதே²ந ராஜா ।
ப்ரேமாந்விதஸ்தத்ர ஸுதோऽஸ்தி யத்ர
வசோ நிஶம்யேதி ஜநார்த³நஸ்ய ॥ 37॥
ஸ தத்ர க³த்வாதிமநோஹரம் தம்
த³த³ர்ஶ பா³லம் பு⁴வி கே²லமாநம் ।
முகே² நிவேஶ்யைககரேண க்ரு’த்வா
ஶ்லக்ஷ்ணம் பதா³ங்கு³ஷ்ட²மநந்யஸத்த்வ: ॥ 38॥
தம் வீக்ஷ்ய புத்ரம் மத³நஸ்வரூபம்
நாராயணாம்ஶம் கமலாப்ரஸூதம் ।
ஹரிப்ரபா⁴வம் ஹரிவர்மநாமா
ஹர்ஷப்ரபு²ல்லாநநபங்கஜோऽபூ⁴த் ॥ 39॥
க்³ரு’ஹ்ணந் ஸுவேகா³த் கரபங்கஜாப்⁴யாம்
ப³பூ⁴வ ப்ரேமார்ணவமக்³நதே³ஹ: ।
மூர்த⁴ந்யுபாக்⁴ராய முதா³ந்விதோऽஸௌ
நநந்த³ ராஜா ஸுதமாலிலிங்க³ ॥ 40॥
முக²ம் ஸமீக்ஷ்யாதிமநோஹரம் த-
முவாச நேத்ராம்பு³நிருத்³த⁴கண்ட:² ।
த³த்தோऽஸி தே³வேந ஜநார்த³நேந
மாத்ரா ஹி புத்ராவமது:³க²பீ⁴தே: ॥ 41॥
தப்தம் மயா புத்ர தபஸ்தவார்தே²
ஸுது³ஷ்கரம் வர்ஷஶதம் ச பூர்ணம் ।
தேநைவ துஷ்டேந ரமாப்ரியேண
த³த்தோऽஸிஸம்ஸாரஸுகோ²த³யாய ॥ 42॥
மாதா ரமா த்வாம் தநுஜம் மத³ர்தே²
த்யக்த்வா க³தா ஸா ஹரிணா ஸமேதா ।
த⁴ந்யா து ஸா யா ப்ரஹஸந்தமங்கே
க்ரு’த்வா ஸுதம் த்வாம் முதி³தாநநா ஸ்யாத் ॥ 43॥
த்வமேவ ஸம்ஸாரஸமுத்³ரநௌகா-
ரூப: க்ரு’த: புத்ர லக்ஷ்மீத⁴ரேண ।

இத்யேவமுக்த்வா ந்ரு’பதி:ஸுதம் தம்
முதா³ஸமாதா³ய யயௌ க்³ரு’ஹாய ॥ 44॥
புரீஸமீபே ந்ரு’பமாக³தம் த-
மாகர்ண்ய ஸர்வே ஸசிவாஸ்து ராஜ்ஞ: ।
யயு:ஸமீபம் ந்ரு’பதேஶ்ச லோகா:
ஸோபாயநாஸ்தே ஸபுரோஹிதாஶ்ச ॥ 45॥
ப³ந்தீ³ஜநா கா³யநகாஶ்ச ஸூதா:
ஸமாயயு:ஸம்முக²மாஶு ராஜ்ஞ: ।
ந்ரு’ப: புரம் ப்ராப்ய புர:ஸமாக³தம்
ஜநம் ஸமாஶ்வாஸ்ய வாக்யைஶ்ச த்³ரு’ஷ்ட்யா ॥ 46॥
ஸம்பூஜித: பௌரஜநேந ராஜா
விவேஶ புத்ரேண யுதோ நக³ர்யாம் ।
மார்கே³ஷு லாஜை:குஸுமை:ஸமந்தா-
த்³விகீர்யமாணோ ந்ரு’பதிர்ஜகா³ம ॥ 47॥
க்³ரு’ஹம் ஸம்ரு’த்³த⁴ம் ஸசிவை:ஸமேத:
ஸுதம் ஸமாதா³ய முதா³ கராப்⁴யாம் ।
ராஜ்யே த³தௌ³ சாத²ஸுதம் மநோஜ்ஞம்
ஸத்³ய:ப்ரஸூதம் ச மநோப⁴வாப⁴ம் ॥ 48॥
ராஜ்ஞீ க்³ரு’ஹீத்வாபி⁴நவம் தநூஜம்
பப்ரச்ச² ராஜாநமநிந்தி³தா ஸா ।
ராஜந் குதஶ்சைவ ஸுத:ஸுஜந்மா
ப்ராப்தஸ்த்வயா மந்மத²துல்யரூப: ॥ 49॥
கேநைஷ த³த்த: கத²யாஶு காந்த
சேதோ மதீ³யம் ப்ரஹ்ரு’தம் ஸுதேந ।
ந்ரு’பஸ்ததோ³வாச முதா³ந்விதோऽஸௌ
ப்ரியே ரமேஶேந ஸுதோ ஹி மஹ்யம் ॥ 50॥
லோலாக்ஷி த³த்த: கமலாஸமுத்தோ²
ஜநார்த³நாம்ஶோऽயமஹீநஸத்த்வ: ।
ஸா தம் க்³ரு’ஹீத்வா முத³மாப ராஜ்ஞீ
ராஜா சகாரோத்ஸவமத்³பு⁴தம் ச ॥ 51॥

த³தௌ³ ச தா³நம் கில யாசகேப்⁴யோ
கீ³தாநி வாத்³யாநி ப³ஹூநி நேது:³ ।
க்ரு’த்வோத்ஸவம் பூ⁴பதிராத்மஜஸ்ய
நாமைகவீரேதி சகார விஶ்ருதம் ॥ 52॥
ஸுக²ம் ச ஸம்ப்ராப்ய முதா³ந்விதோऽஸௌ
நநந்த³ தே³வாதி⁴பதுல்யவீர்ய: ।
புத்ரம் ஹரே ரூபகு³ணாநுரூபம்
ஸம்ப்ராப்ய வம்ஶஸ்ய ரு’ணாச்ச முக்த: ॥ 53॥
இதி ஸகலஸுராணாமீஶ்வரேணார்பிதம் தம்
ஸகலகு³ணக³ணாட்⁴யம் புத்ரமாஸாத்³ய ராஜா ।
விவித⁴ஸுக²விநோதை³ர்பா⁴ர்யயா ஸேவ்யமாநோ
வ்யஹரத நிஜகே³ஹே ஶக்ரதுல்யப்ரதாப: ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ ஏகவீராக்²யாநவர்ணநம் நாம விம்ஶோऽத்⁴யாய: ॥ 6.20॥

6.21 ஏகவிம்ஶோऽத்⁴யாய: । ராஜபுத்ர்யா: ஏகாவல்யா: வர்ணநம் ।
வ்யாஸ உவாச ।
ஜாதகர்மாதி³ஸம்ஸ்காராம்ஶ்சகார ந்ரு’பதிஸ்ததா³ ।
தி³நே தி³நே ஜகா³மாஶு வ்ரு’த்³தி⁴ம் பா³ல:ஸுலாலித: ॥ 1॥
ந்ரு’ப:ஸம்ஸாரஜம் ப்ராப்ய ஸுக²ம் புத்ரஸபு⁴த்³ப⁴வம் ।
ரு’ணத்ரயவிமோக்ஷம் ச மேநே தேந மஹாத்மநா ॥ 2॥
ஷஷ்டே²ऽந்நப்ராஶநம் தஸ்ய க்ரு’த்வா மாஸி யதா²விதி⁴ ।
த்ரு’தீயேऽத² ததா² வர்ஷே சூடா³கரணமுத்தமம் ॥ 3॥
சகார ப்³ராஹ்மணாந் த்³ரவ்யை:ஸம்பூஜ்ய விவிதை⁴ர்த⁴நை: ।
கோ³பி⁴ஶ்ச விவிதை⁴ர்தா³நைர்யாசகாநிதராநபி ॥ 4॥
வர்ஷே சைகாத³ஶே தஸ்ய மௌஞ்ஜீப³ந்த⁴நகர்ம வை ।
காரயித்வா த⁴நுர்வேத³மத்⁴யாபயத பார்தி²வ: ॥ 5॥
அதீ⁴தவேத³ம் புத்ரம் தம் ராஜத⁴ர்மவிஶாரத³ம் ।

த்³ரு’ஷ்ட்வா தஸ்யாபி⁴ஷேகாய மதிம் சக்ரே ஜநாதி⁴ப: ॥ 6॥
புஷ்யார்கயோக³ஸம்யுக்தே தி³வஸே ந்ரு’பஸத்தம: ।
காரயாமாஸ ஸம்பா⁴ராநபி⁴ஷேகார்த²மாத³ராத் ॥ 7॥
த்³விஜாநாஹூய வேத³ஜ்ஞாந் ஸர்வஶாஸ்த்ரவிசக்ஷணாந் ।
அபி⁴ஷேகம் சகாராஸௌ விதி⁴வத் ஸ்வாத்மஜஸ்ய ஹ ॥ 8॥
ஜலமாநீய தீர்தே²ப்⁴ய:ஸாக³ரேப்⁴யஶ்ச பார்தி²வ: ।
ஸ்வயம் சகார விதி²வத³பி⁴ஷேகம் ஶுபே⁴ தி³நே ॥ 9॥
த⁴நம் த³த்த்வாத² விப்ரேப்⁴யோ ராஜ்யம் புத்ரே நிவேஶ்ய ஸ: ।
ஜகா³ம வநமேவாஶு ஸ்வர்க³காம:ஸ பூ⁴பதி: ॥ 10॥
ஏகவீரம் ந்ரு’பம் க்ரு’த்வா ஸம்மாந்ய ஸசிவாநத² ।
பா⁴ர்யயா ஸஹ பூ⁴பால: ப்ரவிவேஶ வநம் வஶீ ॥ 11॥
மைநாகஶிக²ரே ராஜா க்ரு’த்வா தார்தீயமாஶ்ரமம் ।
நித்யம் பத்ரப²லாஹாரஶ்சிந்தயாமாஸ பார்வதீம் ॥ 12॥
ஏவம் ஸ ந்ரு’பதி: க்ரு’த்வா தி³ஷ்டாந்தே ஸஹ பா⁴ர்யயா ।
ம்ரு’தோऽஸௌ வாஸவம் லோகம் க³த: புண்யேந கர்மணா ॥ 13॥
இந்த்³ரலோகம் பிதா ப்ராப்த இதி ஶ்ருத்வாத²ஹைஹய: ।
சகார வேத³நிர்தி³ஷ்டம் கர்ம சைவௌர்த்⁴வதை³ஹிகம் ॥ 14॥
க்ரு’த்வோத்தரா: க்ரியா:ஸர்வா: பிது: பார்தி²வநந்த³ந: ।
ராஜ்யம் சகார மேதா⁴வீ பித்ரா த³த்தம் ஸுஸம்மதம் ॥ 15॥
ஏகவீரோऽத² த⁴ர்மஜ்ஞ: ப்ராப்ய ராஜ்யமநுத்தமம் ।
பு³பு⁴ஜே விவிதா⁴ந் போ⁴கா³ந்ஸசிவைஶ்ச ஸுமாநித: ॥ 16॥
ஏகஸ்மிந் தி³வஸே ராஜா மந்த்ரிபுத்ரை:ஸமந்வித: ।
ஜகா³ம ஜாஹ்நவீதீரே ஹயாரூட: ⁴ ப்ரதாபவாந் ॥ 17॥
ஸம்பஶ்யந் பாத³பாந் ரம்யாந் கோகிலாலாபஸம்யுதாந் ।
புஷ்பிதாந் ப²லஸம்யுக்தாந் ஷட்பதா³லிவிராஜிதாந் ॥ 18॥
முநீநாமாஶ்ரமாந்தி³வ்யாந் வேத³த்⁴வநிநிநாதி³தாந் ।
ஹோமதூ⁴மாவ்ரு’தாகாஶாந் ம்ரு’க³ஶாவஸமாவ்ரு’தாந் ॥ 19॥

கேதா³ராஞ்சா²லிஸம்பக்வாந் கோ³பிகாபி: ⁴ ஸுரக்ஷிதாந் ।
ப்ரபு²ல்லபங்கஜாராமாந்நிகுஞ்ஜாம்ஶ்ச மநோரமாந் ॥ 20॥
ப்ரேக்ஷமாண: ப்ரியாலாம்ஸ்து சம்பகாந் பநஸத்³ருமாந் ।
ப³குலாம்ஸ்திலகாந்நீபாந்மந்தா³ராம்ஶ்ச ப்ரபு²ல்லிதாந் ॥ 21॥
ஶாலாம்ஸ்தாலாம்ஸ்தமாலாம்ஶ்ச ஜம்பூ³சூதகத³ம்ப³காந் ।
ஸ க³ச்ச²ஞ்ஜாஹ்நவீதோயே ப்ரபு²ல்லம் ஶதபத்ரகம் ॥ 22॥
பங்கஜம் சாதிக³ந்தா⁴ட்⁴யமபஶ்யத³வநீபதி: ।
த³க்ஷிணே ஜலஜஸ்யாத² பார்ஶ்வே கமலலோசநாம் ॥ 23॥
கநகாபா⁴ம் ஸுகேஶீம் ச கம்பு³க்³ரீவாம் க்ரு’ஶோத³ரீம் ।
பி³ம்போ³ஷ்டீ²ஸுந்த³ரீம் கிஞ்சித்ஸமுத்³யத்ஸுபயோத⁴ராம் ॥ 24॥
ஸுநாஸாம் சாருஸர்வாங்கீ³மபஶ்யத் கந்யகாம் ந்ரு’ப: ।
ருத³தீம் தாம் ஸகீ²ம் த்யக்த்வா விஹ்வலாம் து:³க²பீடி³தாம் ॥ 25॥
ஸாஶ்ருநேத்ராம் க்ரந்த³மாநாம் விஜநே குரரீமிவ ।
ஸம்வீக்ஷ்ய ராஜா பப்ரச்ச² கந்யகாம் ஶோககாரணம் ॥ 26॥
ஸுநஸே ப்³ரூஹி காஸி த்வம் கஸ்ய புத்ரீ ஶுபா⁴நநே ।
க³ந்த⁴ர்வீ தே³வகந்யாத² கத²ம் ரோதி³ஷி ஸுந்த³ரி ॥ 27॥
கத²மேகாகிநீ பா³லே த்யக்தா கேந பிகஸ்வரே ।
பதிஸ்தே க்வ க³த: காந்தே பிதா வா ப்³ரூஹி ஸாம்ப்ரதம் ॥ 28॥
கிம் தே து:³க²மராலப்⁴ரு கத²யாத்³ய மமாந்திகே ।
கரோமி து:³க²நாஶம் தே ஸர்வதை²வ க்ரு’ஶோத³ரி ॥ 29॥
ந ராஜ்யே மம தந்வங்கி³ பீடா³ம் கோऽபி கரோத்யலம் ।
ந ப⁴யம் சௌரஜம் காந்தே ந ராக்ஷஸப⁴யம் ததா² ॥ 30॥
மயி ஶாஸதி பூ⁴பாலே நோத்பாதா தா³ருணா பு⁴வி ।
ப⁴யம் ந வ்யாக்⁴ரஸிம்ஹேப்⁴யோ ந ப⁴யம் கஸ்யசித்³ப⁴வேத் ॥ 31॥
வத³ வாமோரு கஸ்மாத்த்வம் விலாபம் ஜாஹ்நவீதடே ।
கரோஷி த்ராணஹீநாத்ர கிம் தே து:³க²ம் வத³ஸ்வ மே ॥ 32॥
ஹந்ம்யஹம் து:³க²மத்யுக்³ரம் ப்ராணிநாம் ப்ரு’தி²வீதலே ।
தை³வம் ச மாநுஷம் காந்தே வ்ரதமேதந்மமாத்³பு⁴தம் ॥ 33॥

விஶாலலோசநே ப்³ரூஹி கரோமி தவ சிந்திதம் ।
இத்யுக்தே வசநே ராஜ்ஞா ஶ்ருத்வோவாச ம்ரு’து³ஸ்வநா ॥ 34॥
ஶ‍்ரு’ணு ராஜேந்த்³ர வக்ஷ்யாமி மம ஶோகஸ்ய காரணம் ।
விபத்திரஹித: ப்ராணீ கத²ம் ருத³தி பூ⁴பதே ॥ 35॥
ப்ரப்³ரவீமி மஹாபா³ஹோ யத³ர்த²ம் ருத³தீ த்வஹம் ।
தவ ராஜ்யாத³ந்யதே³ஶே ராஜா பரமதா⁴ர்மிக: ॥ 36॥
ரைப்⁴யோ நாம மஹாராஜ:ஸந்தாநரஹிதோ ப்⁴ரு’ஶம் ।
தஸ்ய பா⁴ர்யா ஸுவிக்²யாதா ருக்மரேகே²தி நாமத: ॥ 37॥
ஸுரூபா சதுரா ஸாத்⁴வீ ஸர்வலக்ஷணஸம்யுதா ।
அபுத்ரா து:³கி²தா காந்தமித்யுவாச புந: புந: ॥ 38॥
கிம் ஜீவிதேந மே நாத² தி⁴க்³வ்ரு’தா² ஜீவிதம் மம ।
வந்த்⁴யாயா:ஸுக²ஹீநாயா ஹ்யபுத்ராயா த⁴ராதலே ॥ 39॥
இத்யேவம் பா⁴ர்யயா பூ⁴ப: ப்ரேரிதோ மக²முத்தமம் ।
சகார ப்³ராஹ்மணாம்ஸ்தஜ்ஜ்ஞாநாஹூய விதி⁴வத்ததா³ ॥ 40॥
புத்ரகாமோ த⁴நம் பூ⁴ரி த³தா³வத² யதோ²தி³தம் ।
ஹூயமாநே க்⁴ரு’தேऽத்யர்த²ம் பாவகாத³திஸுப்ரபா⁴த் ॥ 41॥
ஆவிர்ப³பூ⁴வ சார்வங்கீ³ கந்யகா ஶுப⁴லக்ஷணா ।
பி³ம்போ³ஷ்டீ²ஸுத³தீ ஸுப்⁴ரூ: பூர்ணசந்த்³ரநிபா⁴நநா ॥ 42॥
கநகாபா⁴ ஸுகேஶாந்தா ரக்தபாணிதலா ம்ரு’து:³ ।
ஸுரக்தநயநா தந்வீ ரக்தபாத³தலா ப்⁴ரு’ஶம் ॥ 43॥
ஹுதாஶநாத்ஸமுத்³பூ⁴தா ஹோத்ரா ஸா ஸ்வீக்ரு’தா ததா³ ।
ஹோதா ப்ரோவாச ராஜாநம் க்³ரு’ஹீத்வா தாம் ஸுமத்⁴யமாம் ॥ 44॥
ராஜந் புத்ரீம் க்³ரு’ஹாணேமாம் ஸர்வலக்ஷணஸம்யுதாம் ।
ஏகாவலீவ ஸம்பூ⁴தா ஹூயமாநாத்³து⁴தாஶநாத் ॥ 45॥
நாம்நா சைகாவலீ லோகே க்²யாதா புத்ரீ ப⁴விஷ்யதி ।
ஸுகி²தோ ப⁴வ பூ⁴பால புத்ர்யா புத்ரஸமாநயா ॥ 46॥
ஸந்தோஷம் குரு ராஜேந்த்³ர த³த்தா தே³வேந விஷ்ணுநா ।

ஹோதுர்வாக்யம் ந்ரு’ப: ஶ்ருத்வா த்³ரு’ஷ்ட்வா தாம் கந்யகாம் ஶுபா⁴ம் ॥ 47॥
ஜக்³ராஹ பரமப்ரீதோ ஹோத்ரா த³த்தாம் ஸுஸம்மதாம் ।
க்³ரு’ஹீத்வா ந்ரு’பதிஸ்தாம் து த³தௌ³ பத்ந்யை வராநநாம் ॥ 48॥
ஆபா⁴ஷ்ய ருக்மரேகா²யை க்³ரு’ஹாண ஸுப⁴கே³ஸுதாம் ।
ஸா தாம் கமலபத்ராக்ஷீம் ப்ராப்ய கந்யாம் மநோரமாம் ॥ 49॥
ஜஹர்ஷ முதி³தா ராஜ்ஞீ புத்ரம் ப்ராப்ய யதா²ஸுக²ம் ।
சகார மங்க³ளம் கர்ம ஜாதகர்மாதி³கம் ஶுப⁴ம் ॥ 50॥
புத்ரஜந்மஸமுத்த²ம் யத்தத்ஸர்வம் விதி⁴வத்தத: ।
ஸமாப்ய ச மக²ம் ராஜா த்³விஜேப்⁴யோ த³க்ஷிணாம் ஶுபா⁴ம் ॥ 51॥
த³த்த்வா விஸ்ரு’ஜ்ய விப்ரேந்த்³ராந் முத³ம் ப்ராப மஹீபதி: ।
தி³நே தி³நேऽஸிதாபாங்கீ³ புத்ரவ்ரு’த்³த்⁴யா ப்⁴ரு’ஶம் ப³பௌ⁴ ॥ 52॥
முத³ம் ச பரமாம் ப்ராப ந்ரு’பபா⁴ர்யா ஸுதாந்விதா ।
உத்ஸவஸ்தத்³தி³நே தஸ்ய ப்ரவ்ரு’த்த:ஸுதஜந்மஜ: ॥ 53॥
புத்ரீ புத்ரஸமாத்யர்த²ம் ப³பூ⁴வ வல்லபா⁴ கில ।
ராஜ்ஞோ மந்த்ரிஸுதா சாஹம் ஸுபு³த்³தே⁴ மந்மதா²க்ரு’தே ॥ 54॥
யஶோவதீ ச மே நாம ஸமாநம் வய ஆவயோ: ।
வயஸ்யாஹம் க்ரு’தா ராஜ்ஞா க்ரீட³நாய தயா ஸஹ ॥ 55॥
ஸதா³ஸஹசரீ ஜாதா ப்ரேமயுக்தா தி³வாநிஶம் ।
ஏகாவலீ க³ந்த⁴வந்தி யத்ர பத்³மாநி பஶ்யதி ॥ 56॥
தத்ர ஸா ரமதே பா³லா நாந்யத்ர ஸுக²மாப்நுயாத் ।
ஸுதூ³ரே ஜாஹ்நவீதீரே ப⁴வந்தி கமலாந்யபி ॥ 57॥
ரமமாணா தத்ர யாதா மத்ஸமேதா ஸகீ²யுதா ।
மயா நிவேதி³தம் ராஜந் புத்ரீ தே கமலாகராந் ॥ 58॥
ப்ரேக்ஷமாணாதிதூ³ரே ஸா ப்ரயாதி நிர்ஜநே வநே ।
நிஷேதி⁴தாத² பித்ராஸௌ க்³ரு’ஹே க்ரு’த்வா ஜலாஶயாந் ॥ 59॥
கமலாந் வாபயித்வாத² புஷ்பிதாந் ப்⁴ரமராவ்ரு’தாந் ।
ததா²பி நிர்யயௌ பா³லா கமலாஸக்தசேதநா ॥ 60॥

ததா³ ராஜ்ஞா ரக்ஷபாலா: ப்ரேரிதா: ஶஸ்த்ரபாணய: ।
ஏவம் ரக்ஷாயுதா தந்வீ மத்ஸமேதா ஸகீ²யுதா ।
க்ரீடா³ர்த²ம் ஜாஹ்நவீதோயே நித்யமாயாதி யாதி ச ॥ 61॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ ராஜபுத்ர்யா: ஏகாவல்யா: வர்ணநம் நாமைகவிம்ஶோऽத்⁴யாய: ॥
6.21॥

6.22 த்³வாவிம்ஶோऽத்⁴யாய: । ஹைஹயைகவீராய
யஶோவத்யைகாவலீமோசநாய தே³வீஸ்வப்நவர்ணநம் ।

யஶோவத்யுவாச ।
ப்ராதருத்தா²ய தந்வங்கீ³ சலிதா ச ஸகீ²யுதா ।
சாமரைர்வீஜ்யமாநா ஸா ரக்ஷிதா ப³ஹுரக்ஷிபி: ⁴ ॥ 1॥
ஸாயுதை⁴ஶ்சாதிஸந்நத்³தை: ⁴ ஸஹிதா வரவர்ணிநீ ।
க்ரீடா³ர்த²மத்ர ராஜேந்த்³ர ஸம்ப்ராப்தா நலிநீம் ஶுபா⁴ம் ॥ 2॥
அஹமப்யநயா ஸார்த⁴ம் க³ங்கா³தீரே ஸமாக³தா ।
அப்ஸரோபி: ⁴ ஸமேதா ச கமலை: க்ரீட³மாநயா ॥ 3॥
ஏகாவலீ ததா² சாஹம் ஜாதே க்ரீடா³பரே யதா³ ।
ஸஹஸைவ ததா³யாதோ தா³நவோ ப³லஸம்யுத: ॥ 4॥
காலகேதுரிதி க்²யாதோ ராக்ஷஸைர்ப³ஹுபி⁴ர்யுத: ।
பரிகா⁴ஸிக³தா³சாபபா³ணதோமரபாணிபி: ⁴ ॥ 5॥
த்³ரு’ஷ்டா சைகாவலீ தேந ரூபயௌவநஶாலிநீ ।
த்³விதீயா காமபத்நீவ க்ரீட³மாநா ஸுபங்கஜை: ॥ 6॥
மயோக்தைகாவலீ ராஜந் கோऽயம் தை³த்ய:ஸமாக³த: ।
க³ச்சா²வோ ரக்ஷபாலாநாம் மத்⁴யே பங்கஜலோசநே ॥ 7॥
விம்ரு’ஶ்யைவ ஸகீ² சாஹம் த்வரயைவ க³தே ப⁴யாத் ।
மத்⁴யே வை ஸைநிகாநாம் து ஸாயுதா⁴நாம் ந்ரு’பாத்மஜ ॥ 8॥
காலகேதுஸ்து தாம் த்³ரு’ஷ்ட்வா மோஹிநீம் மத³நாதுர: ।
க³தா³ம் கு³ர்வீ க்³ரு’ஹீத்வா து தா⁴வமாந:ஸமாக³த: ॥ 9॥

ரக்ஷகாந்தூ³ரத: க்ரு’த்வா ஜக்³ராஹாம்பு³ஜலோசநாம் ।
த்ரஸ்தாம் வேபது²ஸம்யுக்தாம் க்ரந்த³மாநாம் க்ரு’ஶோத³ரீம் ॥ 10॥
த்யஜைநாம் மாம் க்³ரு’ஹாணேதி மயா சோக்தோऽபி தா³நவ: ।
ந மாம் ஜக்³ராஹ காமார்தஸ்தாம் க்³ரு’ஹீத்வா விநி:ஸ்ரு’த: ॥ 11॥
திஷ்ட² திஷ்டே²தி பா⁴ஷந்தோ ரக்ஷகாஸ்தம் மஹாப³லம் ।
ப்ரதிஷித்⁴ய து ஸங்க்³ராமம் சக்ருர்விஸ்மயகாரகம் ॥ 12॥
தஸ்யாபி ராக்ஷஸா: க்ரூரா:ஸர்வத: ஶஸ்த்ரபாணய: ।
யுயுதூ⁴ ரக்ஷகை:ஸார்த⁴ம் ஸ்வாமிகார்யே க்ரு’தோத்³யமா: ॥ 13॥
ஸங்க்³ராமஸ்து ததா³ ஜாத: காலகேதோஸ்ததா² ரணே ।
நிஹத்ய ரக்ஷகாந்ஸர்வாந்க்³ரு’ஹீத்வைநாம் மஹாப³ல: ॥ 14॥
யுக்தோ ராக்ஷஸஸைந்யேந நிர்ஜகா³ம புரம் ப்ரதி ।
வீக்ஷ்ய தாம் ருத³தீம் பா³லாம் க்³ரு’ஹீதா தா³நவேந து ॥ 15॥
ப்ரு’ஷ்ட²தோऽஹம் க³தா தத்ர யத்ர நீதா ஸகீ² மம ।
விக்ரோஶந்தீ யதா²ஸா மாம் பஶ்யேதி³தி பதா³நுகா³ ॥ 16॥
ஸாபி மாமாக³தாம் வீக்ஷ்ய கிஞ்சித்ஸ்வஸ்தா²ப⁴வத்ததா³ ।
க³தாஹம் தத்ஸமீபே து தாமாபா⁴ஷ்ய புந: புந: ॥ 17॥
ஸா மாம் ப்ராப்யாதிது:³கா²ர்தா ஸ்தம்ப⁴ஸ்வேத³ஸமாகுலா ।
கண்டே² க்³ரு’ஹீத்வா மாம் பூ⁴ப ருரோத³ ப்⁴ரு’ஶது:³கி²தா ॥ 18॥
ஸ மாமாஹ காலகேது: ப்ரீதிபூர்வமித³ம் வச: ।
ஸமாஶ்வாஸய பீ⁴தாம் த்வம் ஸகீ²ம் சஞ்சலலோசநாம் ॥ 19॥
ப்ராப்தம் மமாத்³ய நக³ரம் தே³வலோகஸமம் ப்ரியே ।
தா³ஸோऽஸ்மி தவ ரத்யா ஹி கஸ்மாத்க்ரந்த³ஸி காதரா ॥ 20॥
கத²யைநாம் ஸகீ²ம் தேऽத்³ய ஸ்வஸ்தா² ப⁴வ ஸுலோசநே ।
இத்யுக்த்வா மாம் ஸகீ²பார்ஶ்வே ஸமாரோப்ய ரதோ²த்தமே ॥ 21॥
ஜகா³ம தரஸா து³ஷ்ட: புரே ஸ்வஸ்ய மநோஹரே ।
ஸைந்யேந மஹதா யுக்த: ப்ரபு²ல்லவத³நாம்பு³ஜ: ॥ 22॥
ஏகாவலீ ததா² மாம் ச ஸம்ஸ்தா²ப்ய த⁴வளே க்³ரு’ஹே ।
ராக்ஷஸாந் க்³ரு’ஹரக்ஷார்த²ம் கல்பயாமாஸ கோடிஶ: ॥ 23॥

த்³விதீயே தி³வஸே ஸோऽத² மாமுவாச ரஹோ ந்ரு’ப ।
ப்ரபோ³த⁴ய ஸகீ²ம் பா³லாம் ஶோசந்தீம் விரஹாதுராம் ॥ 24॥
பத்நீ மே ப⁴வ ஸுஶ்ரோணி ஸுக²ம் பு⁴ங்க்ஷவ யதே²ப்ஸிதம் ।
ராஜ்யம் த்வதீ³யம் சந்த்³ராஸ்யே ஸேவகோऽஹம் ஸதா³ தவ ॥ 25॥
புநருக்தம் மயா வாக்யம் ஶ்ருத்வா தத்³பா⁴ஷிதம் க²ரம் ।
நாஹம் க்ஷமாப்ரியம் வக்தும் த்வமேநாம் கத²ய ப்ரபோ⁴ ॥ 26॥
இத்யுக்தே வசநே து³ஷ்டோ மத³நக்ஷதமாநஸ: ।
உவாச விநயாதே³நாம் ஸகீ²ம் க்ஷாமோத³ரீம் ப்ரியாம் ॥ 27॥
க்ரு’ஶோத³ரி த்வயா மந்த்ரோ நிக்ஷிப்தோऽஸ்தி மமோபரி ।
தேந மே ஹ்ரு’த³யம் காந்தே ஹ்ரு’தம் தே வஶதாம் க³தம் ॥ 28॥
தேநாஹம் தவ தா³ஸோऽத்³ய க்ரு’தோऽஸ்மீதி விநிஶ்சய: ।
ப⁴ஜ மாம் காமபா³ணேந பீடி³தம் விவஶம் ப்⁴ரு’ஶம் ॥ 29॥
யௌவநம் யாதி ரம்போ⁴ரு சஞ்சலம் து³ர்லப⁴ம் ததா³ ।
ஸப²லம் குரு கல்யாணி பதிம் மாம் பரிரப்⁴ய ச ॥ 30॥
ஏகாவல்யுவாச ।
பித்ராஹம் கல்பிதா பூர்வம் தா³தும் ராஜஸுதாய வை ।
ஹைஹயஸ்து மஹாபா⁴க³ஸ மயா மநஸா வ்ரு’த: ॥ 31॥
கத²மந்யம் ப⁴ஜே காந்தம் த்யக்த்வா த⁴ர்மம் ஸநாதநம் ।
கந்யாத⁴ர்மம் விஹாயாத்³ய வேத்ஸி ஶாஸ்த்ரவிநிஶ்சயம் ॥ 32॥
யஸ்மை த³த்³யாத்பிதா காமம் கந்யா தம் பதிமாப்நுயாத் ।
பரதந்த்ரா ஸதா³ கந்யா ந ஸ்வாதந்த்ர்யம் கதா³சந ॥ 33॥
இத்யுக்தோऽபி தயா பாபீ விரராம ந மோஹித: ।
ந முமோச விஶாலாக்ஷீம் மாம் ச பார்ஶ்வஸ்தி²தாம் ததா² ॥ 34॥
பாதாலவிவரே தஸ்ய புரம் பரமஸங்கடே ।
ராக்ஷஸை ரக்ஷிதம் து³ர்க³ம் மண்டி³தம் பரிகா²வ்ரு’தம் ॥ 35॥
தத்ர திஷ்ட²தி து:³கா²ர்தா ஸகீ² மே ப்ராணவல்லபா⁴ ।
தேநாஹம் விரஹேணாத்ர ராரடீமி ஸுது:³கி²தா ॥ 36॥

ஏகவீர உவாச ।
கத²ம் த்வமத்ர ஸம்ப்ராப்தா புராத்தஸ்ய து³ராத்மந: ।
விஸ்மயோ மே மஹாநத்ர தத்த்வம் ப்³ரூஹி வராநநே ॥ 37॥
த்வயா ச கதி²தம் வாக்யம் ஸந்தி³க்³த⁴ம் பா⁴தி பா⁴மிநி ।
ஹைஹயார்தே² கல்பிதா ஸா பித்ரேதி மம ஸாம்ப்ரதம் ॥ 38॥
ஹைஹயோ நாம ராஜாஹம் நாந்யோऽஸ்தி ப்ரு’தி²வீபதி: ।
மத³ர்தே² கதி²தா ஸா கிம் ஸகீ² தவ ஸுலோசநா ॥ 39॥
ஏதந்மே ஸம்ஶயம் ஸுப்⁴ரு சே²த்துமர்ஹஸி பா⁴மிநி ।
அஹம் தாமாநயிஷ்யாமி தம் ஹத்வா ராக்ஷஸாத⁴மம் ॥ 40॥
ஸ்தா²நம் த³ர்ஶய மே தஸ்ய யதி³ ஜாநாஸி ஸுவ்ரதே ।
ராஜ்ஞே நிவேதி³தம் கிம் வா தத்பித்ரே சாதிது:³கி²தா ॥ 41॥
யஸ்யைஷா வல்லபா⁴ புத்ரீ ந கிம் ஜாநாதி தாம் ஹ்ரு’தாம் ।
நோத்³யம: கிம் க்ரு’தஸ்தேந ததோ மோசநஹேதவே ॥ 42॥
ப³ந்தீ³க்ரு’தாம் ஸுதாம் ஜ்ஞாத்வா கத²ம் திஷ்ட²தி ஸுஸ்தி²ர: ।
அஸமர்தோ² ந்ரு’ப: கிம் வா காரணம் ப்³ரூஹி ஸத்வரம் ॥ 43॥
த்வயா மேऽபஹ்ரு’தம் சேதோ கு³ணாநுக்த்வா ஹ்யமாநுஷாந் ।
ஸக்²யா: பங்கஜபத்ராக்ஷி க்ரு’த: காமவஶோ ப்⁴ரு’ஶம் ॥ 44॥
கதா³ பஶ்யாமி தாம் காந்தாம் மோசயித்வாதிஸங்கடாத் ।
இதி மே ஹ்ரு’த³யம் சாத்³ய கரோத்யதிமநோரத²ம் ॥ 45॥
ப்³ரூஹி மே க³மநோபாயம் புரே தஸ்யாதிது³ர்க³மே ।
கத²ம் த்வமாக³தா தஸ்மாத்ஸங்கடாத³த்ர தத்³வத³ ॥ 46॥
யஶோவத்யுவாச ।
பா³லபா⁴வாந்மயா மந்த்ரோ ப⁴க³வத்யா விஶாம்பதே ।
ப்ராப்தோऽஸ்தி ப்³ராஹ்மணாத்ஸித்³தா⁴த்ஸபீ³ஜத்⁴யாநபூர்வக: ॥ 47॥
தத்ராவஸ்தி²தயா ராஜந் மயா சித்தே விசாரிதம் ।
ஆராத⁴யாமி ஸததம் சண்டி³காம் சண்ட³விக்ரமாம் ॥ 48॥
ஸா தே³வீ ஸேவிதா காமம் ப³ந்த⁴மோக்ஷம் கரிஷ்யதி ।
ப⁴க்தாநுகம்பிநீ ஶக்தி:ஸமர்தா²ஸர்வஸாத⁴நே ॥ 49॥

யா விஶ்வம் ஸ்ரு’ஜதே ஶக்த்யா பாலயத்யேவ ஸா புந: ।
கல்பாந்தே ஸம்ஹரத்யேவ நிராகாரா நிராஶ்ரயா ॥ 50॥
இதி ஸஞ்சிந்த்ய மநஸா தே³வீம் விஶ்வேஶ்வரீம் ஶிவாம் ।
த்⁴யாத்வா ரக்தாம்ப³ராம் ஸௌம்யாம் ஸுரக்தநயநாம் ஹ்ரு’தி³ ॥ 51॥
ஸம்ஸ்ம்ரு’த்ய மநஸா ரூபம் மந்த்ரஜாப்யபராப⁴வம் ।
உபாஸிதா மயா தே³வீ மாஸமேகம் ஸமாதி⁴நா ॥ 52॥
ஸ்வப்நே மம ஸமாயாதா ப⁴க்திபா⁴வேந தோஷிதா ।
மாமாஹாம்ரு’தயா வாசா கிம் ஸுப்தாஸீதி சண்டி³கா ॥ 53॥
உத்திஷ்ட² யாஹி தரஸா க³ங்கா³தீரம் மநோஹரம் ।
ஆக³மிஷ்யதி தத்ராஸௌ ஹைஹயோ ந்ரு’பபுங்க³வ: ॥ 54॥
ஏகவீரோ மஹாபா³ஹு:ஸர்வஶத்ருவிமர்த³ந: ।
த³த்தாத்ரேயேண மந்மந்த்ரோ மஹாவித்³யாபி⁴த:⁴ பர: ॥ 55॥
த³த்தோऽஸ்மை ஸோऽபி ஸததம் மாமுபாஸ்தேऽதிப⁴க்தித: ।
மய்யாஸக்தமதிர்நித்யம் மம பூஜாபராயண: ॥ 56॥
மாமேவ ஸர்வபூ⁴தேஷு த்⁴யாயந்நாஸ்தே ச மத்பர: ।
ஸ தே து:³க²விநாஶம் வை கரிஷ்யதி மஹாமதி: ॥ 57॥
மாஸுதோ விஹரம்ஸ்தத்ர தவ த்ராதா ப⁴விஷ்யதி ।
ஹத்வா தம் ராக்ஷஸம் கோ⁴ரம் மோசயிஷ்யதி மாநிநீம் ॥ 58॥
ஏகாவலீமேகவீர:ஸர்வஶாஸ்த்ரவிஶாரத:³ ।
பஶ்சாத்ஸைவ பதி: கார்யஸ்த்வயா ராஜஸுத: ஶுப: ⁴ ॥ 59॥
இத்யுக்த்வாந்தர்த³தே⁴ தே³வீ ப்ரபு³த்³தா⁴ஹம் ததை³வ ஹி ।
கதி²தம் ஸ்வப்நவ்ரு’த்தாந்தம் தே³வ்யாஶ்சாராத⁴நம் ததா² ॥ 60॥
ப்ரஸந்நவத³நா ஜாதா ஶ்ருத்வா ஸா கமலேக்ஷணா ।
விஶேஷேண ச ஸந்துஷ்டா மாமுவாச ஶுசிஸ்மிதா ॥ 61॥
க³ச்ச² தத்ர த்வராயுக்தா குரு கார்யம் மம ப்ரியே ।
ஸத்யவாக்யா ப⁴க³வதீ ஸாவாம் மோக்ஷம் விதா⁴ஸ்யதி ॥ 62॥
இத்யாஜ்ஞப்தா தயா சாஹம் ஸக்²யா வை ப்ரேமயுக்தயா ।
மத்வோபஸரணம் யுக்தம் தஸ்மாத்ஸ்தா²நாத்ததா³ ந்ரு’ப ॥ 63॥

சாலிதாஹம் தத: ஶீக்⁴ரம் மஹாதே³வீப்ரஸாத³த: ।
மார்க³ஜ்ஞாநம் ஶீக்⁴ரக³திர்மயா ப்ராப்தா ந்ரு’பாத்மஜ ॥ 64॥
இத்யேதத்கதி²தம் ஸர்வம் காரணம் மம து:³க²ஜம் ।
கஸ்த்வம் கஸ்ய ஸுதஶ்சேதி வத³ வீர யதா² ததா² ॥ 65॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
ஹைஹயைகவீராய யஶோவத்யைகாவலீமோசநாய தே³வீஸ்வப்நவர்ணநம் நாம
த்³வாவிம்ஶோऽத்⁴யாய: ॥ 6.22॥

6.23 த்ரயோவிம்ஶோऽத்⁴யாய: । ஏகவீரைகாவல்யோர்விவாஹவர்ணநம் ।
வ்யாஸ உவாச ।
தஸ்யாஸ்து வசநம் ஶ்ருத்வா ரமாபுத்ர: ப்ரதாபவாந் ।
ப்ரபு²ல்லவத³நாம்போ⁴ஜஸ்தாமுவாச விஶாம்பதே ॥ 1॥
ராஜோவாச ।
ரம்போ⁴ரு யஸ்த்வயா ப்ரு’ஷ்டோ வ்ரு’த்தாந்தோ விஶதா³க்ஷர: ।
ஹேஹயோऽஹம் சைகவீரநாம்நா ஸிந்து⁴ஸுதாஸுத: ॥ 2॥
மநோ மே யத்த்வயா நூநம் பரதந்த்ரம் க்ரு’தம் கில ।
கிம் கரோமி க்வ க³ச்சா²மி விரஹேணாதிபீடி³த: ॥ 3॥
ப்ரத²மம் ரூபமாக்²யாதம் ஸர்வலோகாதிக³ம் த்வயா ।
தேந மே விஹ்வலம் ஜாதம் காமபா³ணஹதம் மந: ॥ 4॥
ததஸ்தஸ்யா கு³ணா: ப்ரோக்தாஸ்தைஸ்து சித்தம் ஹ்ரு’தம் புந: ।
யத்த்வயோக்தம் புநர்வாக்யம் தேந மே விஸ்மயோऽப⁴வத் ॥ 5॥
ஏகாவல்யா வச: ப்ரோக்தம் தா³நவாக்³ரே மயா வ்ரு’த: ।
ஹைஹயஸ்தம் விநா நாந்யம் வ்ரு’ணோமீதி விநிஶ்சய: ॥ 6॥
தேந வாக்யேந தந்வங்கி³ ப்⁴ரு’த்யோऽஹமது⁴நா க்ரு’த: ।
த்வயா தஸ்யா:ஸுகேஶாந்தே ப்³ரூஹி கிம் கரவாணி வாம் ॥ 7॥
ஸ்தா²நம் தஸ்ய ந ஜாநாமி ராக்ஷஸஸ்ய து³ராத்மந: ।

க³திர்மே நாஸ்தி க³மநே புரே தஸ்மிந்ஸுலோசநே ॥ 8॥
வத³ மாம் த்வம் விஶாலாக்ஷி தத்ர ப்ராபயிதும் க்ஷமா ।
ப்ராபயாஶு ஸகீ² தே ஸா யத்ர திஷ்ட²தி ஸுந்த³ரீ ॥ 9॥
ஹத்வா தம் ராக்ஷஸம் க்ரூரம் மோசயிஷ்யாமி ஸாம்ப்ரதம் ।
விவஶாம் ஶோகஸந்தப்தாம் ராஜபுத்ரீம் தவ ப்ரியாம் ॥ 10॥
விமுக்தது:³கா²ம் க்ரு’த்வாऽऽஶு ப்ராபயிஷ்யாமி தே புரம் ।
பித்ரே சாஸ்யா: ப்ரதா³ஸ்யாமி கந்யாமேகாவலீமஹம் ॥ 11॥
பஶ்சாத்³விவாஹம் கர்தாஸௌ ராஜா புத்ர்யா: பரந்தப: ।
ஏவம் தே மநஸ: காமோ மம சாபி ப்ரியம்வதே³ ॥ 12॥
ப⁴விஷ்யதி ஸ ஸம்பூர்ண:ஸாத⁴நேந தவாது⁴நா ।
த³ர்ஶயாஶு புரம் தஸ்ய பஶ்ய மே த்வம் பராக்ரமம் ॥ 13॥
யதா²ஹந்மி து³ராசாரம் பரதா³ராபஹாரகம் ।
ததா²குரு ப்ரியம் கர்தும் ஶக்தாஸி வரவர்ணிநி ॥ 14॥
மார்க³ம் த³ர்ஶய தஸ்யாத்³ய புரஸ்ய து³ர்க³மஸ்ய ச ।
வ்யாஸ உவாச ।
தந்நிஶம்ய ப்ரியம் வாக்யம் முதி³தா ச யஶோவதீ ॥ 15॥
தமுவாச ரமாபுத்ரம் க³மநோபாயமாத³ராத் ।
மந்த்ரம் க்³ரு’ஹாண ராஜேந்த்³ர ப⁴க³வத்யாஸ்து ஸித்³தி⁴த³ம் ॥ 16॥
த³ர்ஶயிஷ்யாமி தஸ்யாத்³ய புரம் ராக்ஷஸபாலிதம் ।
ஸஜ்ஜோ ப⁴வ மஹாபா⁴க³ க³மநாய மயா ஸஹ ॥ 17॥
ஸைந்யேந மஹதா யுக்தஸ்தத்ர யுத்³த⁴ம் ப⁴விஷ்யதி ।
காலகேதுர்மஹாவீரோ ராக்ஷஸைர்ப³லிபி⁴ர்வ்ரு’த: ॥ 18॥
தஸ்மாந்மந்த்ரம் க்³ரு’ஹீத்வா த்வம் வ்ரஜ தத்ர மயா ஸஹ ।
த³ர்ஶயிஷ்யாமி தே மார்க³ம் புரஸ்யாஸ்ய து³ராத்மந: ॥ 19॥
ஹத்வா தம் பாபகர்மாணம் மோசயாஶு ச மே ஸகீ²ம் ।
ஶ்ருத்வா தத்³வசநம் வீரோ மந்த்ரம் ஜக்³ராஹ ஸத்வர: ॥ 20॥
த³த்தாத்ரேயாத்³தை³வயோகா³த்ப்ராப்தாஜ்ஜ்ஞாநிவராச்சு²பா⁴த் ।
யோகே³ஶ்வரீமஹாமந்த்ரம் த்ரிலோகீதிலகாபி⁴த⁴ம் ॥ 21॥

தேந ஸர்வஜ்ஞதா ஜாதா ஸர்வாந்தஶ்சாரிதா ததா² ।
தயா ஸஹ ஜகா³மாஶு புரம் தஸ்ய ஸுது³ர்க³மம் ॥ 22॥
ரக்ஷிதம் ராக்ஷஸைகோ⁴ரை: பாதாலமிவ பந்நகை:³ ।
யஶோவத்யா ச ஸைந்யேந மஹதா ஸம்யுதோ ந்ரு’ப: ॥ 23॥
தமாயாந்தம் ஸமாலோக்ய தூ³தாஸ்தஸ்ய ப⁴யாதுரா: ।
க்ரோஶந்தோऽபி⁴யயு: பார்ஶ்வம் காலகேதோஸ்தரஸ்விந: ॥ 24॥
தமூசு:ஸஹஸா மத்வா ராக்ஷஸம் காமமோஹிதம் ।
ஏகாவலீஸமீபஸ்த²ம் குர்வந்தம் விநயாந்ப³ஹூந் ॥ 25॥
தூ³தா ஊசு: ।
ராஜந் யஶோவதீ நாரீ காமிந்யா:ஸஹசாரிணீ ।
ஆயாதி ஸஹ ஸைந்யேந ராஜபுத்ரேண ஸம்யுதா ॥ 26॥
ஜயந்தோ வா மஹாராஜ கார்திகேயோऽத²வா நு கிம் ।
ஆக³ச்ச²தி ப³லோந்மத்தோ வாஹிநீஸஹித: கில ॥ 27॥
ஸம்யத்தோ ப⁴வ ராஜேந்த்³ர ஸங்க்³ராம:ஸமுபஸ்தி²த: ।
தே³வபுத்ரேண யுத்⁴யஸ்வ த்யஜ வா கமலேக்ஷணாம் ॥ 28॥
இதோ தூ³ரேऽஸ்தி ஸைந்யம் தத்³யோஜநத்ரயமாத்ரத: ।
ஸஜ்ஜோ ப⁴வ மஹீபால து³ந்து³பி⁴ம் கோ⁴ஷயாஶு வை ॥ 29॥
வ்யாஸ உவாச ।
தேஷாம் தத்³வசநம் ஶ்ருத்வா ராக்ஷஸ: க்ரோத⁴மூர்ச்சி²த: ।
ராக்ஷஸாந்ப்ரேரயாமாஸ ஸாயுதா⁴ந்ஸப³லாந்வஹூந் ॥ 30॥
க³ச்ச²த்⁴வம் ராக்ஷஸா:ஸர்வே ஸம்முகா:² ஶஸ்த்ரபாணய: ।
தாநாஜ்ஞாப்ய காலகேது: பப்ரச்ச² ப்ரணயாந்வித: ॥ 31॥
ஏகாவலீம் ஸமீபஸ்தா²ம் விவஶாம் ப்⁴ரு’ஶது:³கி²தாம் ।
கோऽயமாயாதி தந்வங்கி³ பிதா தே வாபர: புமாந் ॥ 32॥
த்வத³ர்தே²ஸைந்யஸம்யுக்தோ ப்³ரூஹி ஸத்யம் க்ரு’ஶோத³ரி ।
பிதா தே யதி³ஸம்ப்ராப்தோ நேதும் த்வாம் விரஹாதுர: ॥ 33॥
ஜ்ஞாத்வா தே பிதரம் ஸம்யக் ஸங்க்³ராமம் ந கரோம்யஹம் ।

ஆநயித்வா க்³ரு’ஹே பூஜாம் ரத்நைர்வஸ்த்ரைர்ஹயை: ஶுபை: ⁴ ॥ 34॥
கரோமி தஸ்ய சாதித்²யம் க்³ரு’ஹே ப்ராப்தஸ்ய ஸர்வதா² ।
அந்யஶ்சேத்³யதி³ஸம்ப்ராப்தஸ்தம் ஹந்மி நிஶிதை: ஶரை: ॥ 35॥
ஆநீத: கில காலேந மரணாய மஹாத்மநா ।
தஸ்மாத்³வத³ விஶாலாக்ஷி கோऽயமாயாதி மந்த³தீ:⁴ ॥ 36॥
அஜ்ஞாத்வா மாம் து³ராத⁴ர்ஷம் காலரூபம் மஹாப³லம் ।
ஏகாவல்யுவாச ।
ந ஜாநேऽஹம் மஹாபா⁴க³ கோऽயமாயாதி ஸத்வர: ॥ 37॥
நமேऽஸ்தி விதி³த: கோऽபி ஸ்தி²தாயாஸ்தவ ப³ந்த⁴நே ।
நாயம் பிதா மே ந ப்⁴ராதா கோऽப்யந்யோऽஸ்தி மஹாப³ல: ॥ 38॥
கிமர்த²மிஹ சாயாதி நாஹம் வேத³ விநிஶ்சயம் ।
தை³த்ய உவாச ।
ஏவம் வத³ந்த்யமீ தூ³தா வயஸ்யா தே யஶோவதீ ॥ 39॥
ஸமாநீய ச தம் வீரமாக³தேதி க்ரு’தோத்³யமா ।
க்வ க³தா ஸா ஸகீ² காந்தே வித³க்³தா⁴ கார்யநிஶ்சயே ॥ 40॥
நாந்ய: கோऽபி மமாராதிர்யோ மே ப்ரதிப³லோ ப⁴வேத் ।
வ்யாஸ உவாச ।
ஏதஸ்மிந்நந்தரே தூ³தாஸ்தத்ராந்யே வை ஸமாக³தா: ॥ 41॥
தே ஹோசுஸ்த்வரிதா பீ⁴தா: காலகேதும் க்³ரு’ஹே ஸ்தி²தம் ।
கிம் ஸ்வஸ்தோ²ऽஸி மஹாராஜ ஸமீபே ஸைந்யமாக³தம் ॥ 42॥
நிர்க³ச்ச² நக³ராத்தூர்ணம் ஸைந்யேந மஹதாऽऽவ்ரு’த: ।
இதி தேஷாம் வச: ஶ்ருத்வா காலகேதுர்மஹாப³ல: ॥ 43॥
ரத²மாருஹ்ய த்வரிதோ நிர்யயௌ ஸ்வபுராத்³ப³ஹி: ।
ஏகவீரோऽபி ஸஹஸா ஹயாரூட: ⁴ ப்ரதாபவாந் ॥ 44॥
ஆக³தஸ்தத்ர காமிந்யா விரஹேண ஸமாகுல: ।
யுத்³த⁴ம் தயோரபூ⁴த்தத்ர வ்ரு’த்ரவாஸவயோரிவ ॥ 45॥
ஶஸ்த்ராஸ்த்ரைர்ப³ஹுதா⁴ முக்தைராதீ³பிததி³க³ந்தரம் ।
வர்தமாநே ததா³ யுத்³தே⁴ காதராணாம் ப⁴யாவஹே ॥ 46॥

க³த³யா தாட³யாமாஸ தை³த்யம் ஸிந்து⁴ஸுதாஸுத: ।
ஸ க³தாஸு: பபாதோர்வ்யாம் வஜ்ராஹத இவாசல: ॥ 47॥
பலாயித்வா க³தா:ஸர்வே ராக்ஷஸா ப⁴யபீடி³தா: ।
யஶோவதீ ததோ க³த்வா வேகா³தே³காவலீம் ததா³ ॥ 48॥
உவாச மது⁴ராம் வாணீம் விஸ்மிதா முதி³தா ப்⁴ரு’ஶம் ।
ஏஹ்யாலி ந்ரு’பபுத்ரேண தா³நவோऽஸௌ நிபாதித: ॥ 49॥
ஏகவீரேண தீ⁴ரேண யுத்³த⁴ம் க்ரு’த்வா ஸுதா³ருணம் ।
ஸ்கந்தா⁴வாரேऽப்யஸௌ ராஜா திஷ்ட²த்யத்³ய ஶ்ரமாதுர: ॥ 50॥
த³ர்ஶநம் காங்க்ஷமாணஸ்தே ஶ்ருதரூபகு³ணஸ்தவ ।
பஶ்ய தம் குடிலாபாங்கி³ மநோப⁴வஸமம் ந்ரு’பம் ॥ 51॥
கதி²தா த்வம் மயா பூர்வம் தஸ்யாக்³ரே ஜாஹ்நவீதடே ।
பூர்ணாநுராக:³ஸஞ்ஜாதஸ்தேநாஸௌ விரஹாதுர: ॥ 52॥
வாஞ்ச²தி த்வாம் சாருரூபாம் த்³ரஷ்டும் ந்ரு’பதிநந்த³ந: ।
ஸா தஸ்யா வசநம் ஶ்ருத்வா க³மநாய மநோ த³தே⁴ ॥ 53॥
லஜ்ஜமாநா ப்⁴ரு’ஶம் பீ⁴த்யா கௌமாரம் ப்ராப்தயா தயா ।
கத²ம் தஸ்ய முக²ம் த்³ரக்ஷ்யே குமாரீ ஹ்யவஶா ப்⁴ரு’ஶம் ॥ 54॥
ஸ மாம் க்³ரு’ஹ்ணாதி காமார்த இதி சிந்தாகுலா ஸதீ ।
யஶோவத்யா யுதா தத்ர நரயாநஸ்தி²தா யயௌ ॥ 55॥
ஸ்கந்தா⁴வாரேऽதிமலிநா மலிநாம்ப³ரதா⁴ரிணீ ।
தாமாக³தாம் விஶாலாக்ஷீம் த்³ரு’ஷ்ட்வா ராஜஸுதோऽப்³ரவீத் ॥ 56॥
த³ர்ஶநம் தே³ஹி தந்வங்கி³ த்ரு’ஷிதே நயநே மம ।
காமாதுரம் ச தம் வீக்ஷ்ய தாம் ச லஜ்ஜாப⁴ராவ்ரு’தாம் ॥ 57॥
நீதிஜ்ஞா ஶிஷ்டமார்க³ஜ்ஞா தமுவாச யஶோவதீ ।
ராஜபுத்ர பிதாப்யஸ்யாஸ்த்வாமேநாம் தா³துமிச்ச²தி ॥ 58॥
ஏஷாபி த்வத்³வஶா நூநம் ப⁴விதா ஸங்க³மஸ்தவ ।
காலம் ப்ரதீக்ஷ்ய ராஜேந்த்³ர நயைநாம் பிதுரந்திகம் ॥ 59॥
ஸ விவாஹவிதி⁴ம் க்ரு’த்வா தா³ஸ்யதீதி விநிஶ்சய: ।
ஸ தஸ்யா வசநம் தத்²யம் மத்வா ஸைந்யஸமந்வித: ॥ 60॥

ஸமேத: காமிநீப்⁴யாம் து யயௌ தத்பிதுராஶ்ரமம் ।
ராஜபுத்ரீம் ததா²யாதாம் ஶ்ருத்வா ப்ரேமஸமந்வித: ॥ 61॥
ப்ரயயௌ ஸம்முக²ஸ்தூர்ணம் ஸசிவை: பரிவேஷ்டித: ।
ப³ஹுபி⁴ர்தி³வஸைர்த்³ரு’ஷ்டா புத்ரீ ஸா மலிநாம்ப³ரா ॥ 62॥
யஶோவத்யா து வ்ரு’த்தாந்த: கதி²தோ விஸ்தராத்புந: ।
ஏகவீரம் மிலித்வாஸௌ க்³ரு’ஹமாநீய சாத³ராத் ॥ 63॥
புண்யேऽஹ்நி காரயாமாஸ விவாஹம் விதி⁴பூர்வகம் ।
பாரிப³ர்ஹம் ததோ த³த்த்வா ஸம்பூஜ்ய விதி⁴வத்ததா³ ॥ 64॥
புத்ரீம் விஸர்ஜயாமாஸ யஶோவத்யா ஸமந்விதாம் ।
ஏவம் விவாஹே ஸம்வ்ரு’த்தே ரமாபுத்ரோ முதா³ந்வித: ॥ 65॥
க்³ரு’ஹம் ப்ராப்ய ப³ஹூந்போ⁴கா³ம்பு³பு⁴ஜே ப்ரியயா ஸமம் ।
ப³பூ⁴வ தஸ்யாம் புத்ரஸ்து க்ரு’தவீர்யாபி⁴த: ⁴ கில ।
தத்ஸுத: கார்தவீர்யஸ்து வம்ஶோऽயம் கதி²தோ மயா ॥ 66॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ ஏகவீரைகாவல்யோர்விவாஹவர்ணநம் நாம த்ரயோவிம்ஶோऽத்⁴யாய:
॥ 6.23॥

6.24 சதுர்விம்ஶோऽத்⁴யாய: । அம்பி³காயா: நியோகா³த்புத்ரோத்பாத³நாய
க³ர்ப⁴தா⁴ரணவர்ணநம் ।

ராஜோவாச ।
ப⁴க³வம்ஸ்த்வந்முகா²ம்போ⁴ஜாச்ச்யுதம் தி³வ்யகதா²ரஸம் ।
ந த்ரு’ப்திமதி⁴க³ச்சா²மி பிப³ம்ஸ்து ஸுத⁴யா ஸமம் ॥ 1॥
விசித்ரமித³மாக்²யாநம் கதி²தம் ப⁴வதா மம ।
ஹைஹயாநாம் ஸமுத்பத்திர்விஸ்தராத்³விஸ்மயப்ரதா³ ॥ 2॥
பரம் கௌதூஹலம் மேऽத்ர யத்³விஷ்ணு: கமலாபதி: ।
தே³வதே³வோ ஜக³ந்நாத:²ஸ்ரு’ஷ்டிஸ்தி²த்யந்தகாரக: ॥ 3॥
ஸோऽப்யஶ்வபா⁴வமாபந்நோ ப⁴க³வாந்ஹரிரச்யுத: ।
பரதந்த்ர: கத²ம் ஜாத:ஸ்வதந்த்ர: புருஷோத்தம: ॥ 4॥

ஏதந்மே ஸம்ஶயம் ப்³ரஹ்மஞ்சே²த்துமர்ஹஸி ஸாம்ப்ரதம் ।
ஸர்வஜ்ஞஸ்த்வம் முநிஶ்ரேஷ்ட² ப்³ரூஹி வ்ரு’த்தாந்தமத்³பு⁴தம் ॥ 5॥
வ்யாஸ உவாச ।
ஶ‍்ரு’ணு ராஜந் ப்ரவக்ஷ்யாமி ஸந்தே³ஹஸ்யாஸ்ய நிர்ணயம் ।
யதா² ஶ்ருதம் மயா பூர்வம் நாரதா³ந்முநிஸத்தமாத் ॥ 6॥
ப்³ரஹ்மணோ மாநஸ: புத்ரோ நாரதோ³ நாம தாபஸ: ।
ஸர்வஜ்ஞ:ஸர்வக:³ ஶாந்த:ஸர்வலோகப்ரிய: கவி: ॥ 7॥
ஸ சைகதா³முநிஶ்ரேஷ்டோ² விசரந்ப்ரு’தி²வீமிமாம் ।
வாத³யந்மஹதீம் வீணாம் ஸ்வரதாநஸமந்விதாம் ॥ 8॥
ப்³ரு’ஹத்³ரத²ந்தராதீ³நாம் ஸாம்நாம் பே⁴தா³நநேகஶ: ।
கா³யந்கா³யத்ரமம்ரு’தம் ஸம்ப்ராப்தோऽத² மமாஶ்ரமம் ॥ 9॥
ஶம்யாப்ராஸம் மஹாதீர்த²ம் ஸரஸ்வத்யா:ஸுபாவநம் ।
நிவாஸம் முநிமுக்²யாநாம் ஶர்மத³ம் ஜ்ஞாநத³ம் ததா² ॥ 10॥
தமாக³தமஹம் ப்ரேக்ஷ்ய ப்³ரஹ்மபுத்ரம் மஹாத்³யுதிம் ।
அப்⁴யுத்தா²நாதி³கம் ஸர்வம் க்ரு’தவாநர்சநாதி³கம் ॥ 11॥
அர்க்⁴யபாத்³யவிதி⁴ம் க்ரு’த்வா தஸ்யாஸநஸ்தி²தஸ்ய ச ।
உபவிஷ்ட:ஸமீபேऽஹம் முநேரமிததேஜஸ: ॥ 12॥
த்³ரு’ஷ்ட்வா விஶ்ரமிணம் ஶாந்தம் நாரத³ம் ஜ்ஞாநபாரத³ம் ।
தமப்ரு’ச்ச²மஹம் ராஜந் யத்ப்ரு’ஷ்டோऽஹம் த்வயாது⁴நா ॥ 13॥
அஸாரேऽஸ்மிம்ஸ்து ஸம்ஸாரே ப்ராணிநாம் கிம் ஸுக²ம் முநே ।
ந பஶ்யாமி விநிஶ்சித்ய கதா³சித்குத்ரசித்க்வசித் ॥ 14॥
த்³வீபே ஜாதோ ஜநந்யாஹம் ஸந்த்யக்தஸ்தத்க்ஷணாத³பி ।
அநாஶ்ரயோ வநே வ்ரு’த்³தி⁴ம் ப்ராப்த: கர்மாநுஸாரத: ॥ 15॥
தபஸ்தப்தம் மயா சோக்³ரம் பர்வதே ப³ஹுவார்ஷிகம் ।
புத்ரகாமேந தே³வர்ஷே ஶங்கர:ஸமுபாஸித: ॥ 16॥
ததோ மயா ஶுக: ப்ராப்த: புத்ரோ ஜ்ஞாநவதாம் வர: ।
பாடி²தஸ்து மயா ஸம்யக்³வேதா³நாம் ஸார ஆதி³த: ॥ 17॥

devIbhAgavatam06.pdf 119



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

ஸ த்யக்த்வா மாம் க³த: க்வாபி ருத³ந்தம் விரஹாதுரம் ।
லோகால்லோகாந்தரம் ஸாதோ⁴ வசநாத்தவ போ³தி⁴த: ॥ 18॥
ததோऽஹம் புத்ரஸந்தப்தஸ்த்யக்த்வா மேரும் மஹாகி³ரிம் ।
மாதரம் மநஸா க்ரு’த்வா ஸம்ப்ராப்த:குருஜாங்க³லம் ॥ 19॥
புத்ரஸ்நேஹாத³திதராம் க்ரு’ஶாங்க:³ ஶோகஸம்யுத: ।
ஜாநந்மித்²யேதி ஸம்ஸாரம் மாயாபாஶநியந்த்ரித: ॥ 20॥
ததோ ராஜ்ஞா வ்ரு’தாம் ஜ்ஞாத்வா மாதரம் வாஸவீம் ஶுபா⁴ம் ।
ஸ்தி²தோऽத்ரைவாஶ்ரமம் க்ரு’த்வா ஸரஸ்வத்யாஸ்தடே ஶுபே⁴ ॥ 21॥
ஶந்தநு:ஸ்வர்க³திம் ப்ராப்தோ விது⁴ரா ஜநநீ ஸ்தி²தா ।
புத்ரத்³வயயுதா ஸாத்⁴வீ பீ⁴ஷ்மேண ப்ரதிபாலிதா ॥ 22॥
சித்ராங்க³த:³ க்ரு’தோ ராஜா க³ங்கா³புத்ரேண தீ⁴மதா ।
காலேந ஸோऽபி மே ப்⁴ராதா ம்ரு’த: காமஸமத்³யுதி: ॥ 23॥
தத:ஸத்யவதீ மாதா நிமக்³நா ஶோகஸாக³ரே ।
சித்ராங்க³த³ம் ம்ரு’தம் புத்ரம் ருரோத³ ப்⁴ரு’ஶமாதுரா ॥ 24॥
ஸம்ப்ராப்தோऽஹம் மஹாபா⁴க³ ஜ்ஞாத்வா தாம் து:³கி²தாம் ஸதீம் ।
ஆஶ்வாஸிதா மயாத்யர்த²ம் பீ⁴ஷ்மேண ச மஹாத்மநா ॥ 25॥
விசித்ரவீர்யஸ்த்வபரோ வீர்யவாந்ப்ரு’தி²வீபதி: ।
க்ரு’தோ பீ⁴ஷ்மேண ப்⁴ராதா வை ஸ்த்ரீராஜ்யவிமுகே²ந ஹ ॥ 26॥
காஶிராஜஸுதே ரம்யே விஜித்ய ப்ரு’தி²வீபதீந் ।
பீ⁴ஷ்மேணாநீய ஸ்வப³லாத்கந்யகே த்³வே ஸமர்பிதே ॥ 27॥
ஸத்யவத்யை ஶுபே⁴ காலே விவாஹ: பரிகல்பித: ।
ப்⁴ராதுர்விசித்ரவீர்யஸ்ய ததா³ஹம் ஸுகி²தோऽப⁴வம் ॥ 28॥
புந: ஸோऽபி ம்ரு’தோ ப்⁴ராதா யக்ஷ்மணா பீடி³தோ ப்⁴ரு’ஶம் ।
அநபத்யோ யுவா த⁴ந்வீ மாதா மே து:³கி²தாப⁴வத் ॥ 29॥
காஶிராஜஸுதே த்³வே து ம்ரு’தம் த்³ரு’ஷ்ட்வா பதிம் ததா³ ।
பதிவ்ரதாத⁴ர்மபரே ப⁴கி³ந்யௌ ஸம்ப³பூ⁴வது: ॥ 30॥
தே ஊசது:ஸதீம் ஶ்வஶ்ரூம் ருத³தீம் ப்⁴ரு’ஶது:³கி²தாம் ।
பதிநா ஸஹகா³மிந்யௌ ப⁴விஷ்யாவோ ஹுதாஶநே ॥ 31॥

புத்ரேண ஸஹ தே ஶ்வஶ்ரு ஸ்வர்கே³ க³த்வாத² நந்த³நே ।
ஸுகே²ந விஹரிஷ்யாவ: பதிநா ஸஹ ஸம்யுதே ॥ 32॥
நிவாரிதே ததா³ மாத்ரா வத்⁴வௌ தஸ்மாந்மஹோத்³யமாத் ।
ஸ்நேஹபா⁴வம் ஸமாஶ்ரித்ய பீ⁴ஷ்மஸ்ய வசநாத்ததா³ ॥ 33॥
கா³ங்கே³யேந ச மாத்ரா மே ஸம்மந்த்ர்ய ச பரஸ்பரம் ।
க்ரு’த்வௌர்த்⁴வதை³ஹிகம் ஸர்வம் ஸம்ஸ்ம்ரு’தோऽஹம் க³ஜாஹ்வயே ॥ 34॥
ஸ்ம்ரு’தமாத்ரஸ்து மாத்ரா வை ஜ்ஞாத்வா பா⁴வம் மநோக³தம் ।
தரஸைவாக³தஶ்சாஹம் நக³ரம் நாக³ஸாஹ்வயம் ॥ 35॥
ப்ரணம்ய மாதரம் மூர்த்⁴நா ஸம்ஸ்தி²தோऽத² க்ரு’தாஞ்ஜலி: ।
தாமப்³ரவம் ஸுதப்தாங்கீ³ம் புத்ரஶோகேந கர்ஶிதாம் ॥ 36॥
மாதஸ்த்வயா கிமாஹூதோ மநஸாஹம் தபஸ்விநி ।
ஆஜ்ஞாபய மஹத்கார்யே தா³ஸோऽஸ்மி கரவாணி கிம் ॥ 37॥
த்வம் மே தீர்த²ம் பரம் மாதர்தே³வஶ்ச ப்ரதி²த: பர: ।
ஆக³தஶ்சிந்திதஶ்சாத்ர ப்³ரூஹி க்ரு’த்யம் தவ ப்ரியம் ॥ 38॥
வ்யாஸ உவாச ।
இத்யுக்த்வாஹம் ஸ்தி²தஸ்தத்ர மாதுரக்³ரே யதா³முநே ।
ததா³ஸா மாமுவாசேத³ம் பஶ்யந்தீ பீ⁴ஷ்மமந்திகே ॥ 39॥
புத்ர தேऽத்³ய ம்ரு’தோ ப்⁴ராதா பீடி³தோ ராஜயக்ஷ்மணா ।
தேநாஹம் து:³கி²தா ஜாதா வம்ஶச்சே²த³ப⁴யாதி³ஹ ॥ 40॥
தஸ்மாத்த்வமத்³ய மேதா⁴விந் மயாஹூத:ஸமாதி⁴நா ।
கா³ங்கே³யஸ்ய மதேநாத்ர பாராஶர்யார்த²ஸித்³த⁴யே ॥ 41॥
குலம் ஸ்தா²பய நஷ்டம் த்வம் ஶந்தநோர்நாமகாரணாத் ।
ரக்ஷ மாம் து:³க²த: க்ரு’ஷ்ண வம்ஶச்சே²தோ³த்³ப⁴வாத்³த்³ருதம் ॥ 42॥
காஶிராஜஸுதே பா⁴ர்யே ப்⁴ராதுஸ்தவ யவீயஸ: ।
ஸாதோ⁴ர்விசித்ரவீர்யஸ்ய ரூபயௌவநபூ⁴ஷிதே ॥ 43॥
தாப்⁴யாம் ஸங்க³ம்ய மேதா⁴விந் புத்ரோத்பாத³நகம் குரு ।
ரக்ஷஸ்வ பா⁴ரதம் வம்ஶம் நாத்ர தோ³ஷோऽஸ்தி கர்ஹிசித் ॥ 44॥

வ்யாஸ உவாச ।
இதி மாதுர்வச: ஶ்ருத்வா ஜாதஶ்சிந்தாதுரோ ஹ்யஹம் ।
லஜ்ஜயாऽऽகுலசித்தஸ்தாமப்³ரவம் விநயாநத: ॥ 45॥
மாத: பாபாதி⁴கம் கர்ம பரதா³ராபி⁴மர்ஶநம் ।
ஜ்ஞாத்வா த⁴ர்மபத²ம் ஸம்யக்கரோமி கத²மாத³ராத் ॥ 46॥
ததா² யவீயஸோ ப்⁴ராதுர்வதூ: ⁴ கந்யா ப்ரகீர்திதா ।
வ்யபி⁴சாரம் கத²ம் குர்யாமதீ⁴த்ய நிக³மாநஹம் ॥ 47॥
அந்யாயேந ந கர்தவ்யம் ஸர்வதா²குலரக்ஷணம் ।
ந தரந்தி ஹி ஸம்ஸாராத்பிதர: பாபகாரிண: ॥ 48॥
லோகாநாமுபதே³ஷ்டா ய: புராணாநாம் ப்ரவர்தக: ।
ஸ கத²ம் குத்ஸிதம் கர்ம ஜ்ஞாத்வா குர்யாந்மஹாத்³பு⁴தம் ॥ 49॥
புநருக்தோ ஹ்யஹம் மாத்ரா ருத³த்யா ப்⁴ரு’ஶமந்திகே ।
புத்ரஶோகாதிதப்தா யா வம்ஶரக்ஷணகாம்யயா ॥ 50॥
பாராஶர்ய ந தே தோ³ஷோ வசநாந்மம புத்ரக ।
கு³ரூணாம் வசநம் தத்²யம் ஸதோ³ஷமபி மாநவை: ॥ 51॥
கர்தவ்யமவிசார்யைவ ஶிஷ்டாசாரப்ரமாணத: ।
வசநம் குரு மே புத்ர ந தே தோ³ஷோऽஸ்தி மாநத³ ॥ 52॥
புத்ரஸ்ய ஜநநம் க்ரு’த்வா ஸுகி²நீ குரு மாதரம் ।
விஶேஷேண து ஸந்தப்தாம் மக்³நாம் ஶோகார்ணவே ஸுத ॥ 53॥
இதி தாம் ப்³ருவதீம் ஶ்ருத்வா ததா³ஸுரநதீ³ஸுத: ।
மாமுவாச விஶேஷஜ்ஞ:ஸூக்ஷ்மத⁴ர்மஸ்ய நிர்ணயே ॥ 54॥
த்³வைபாயந விசாரோऽத்ர ந கர்தவ்யஸ்த்வயாநக⁴ ।
மாதுர்வசநமாதா³ய விஹரஸ்வ யதா²ஸுக²ம் ॥ 55॥
வ்யாஸ உவாச ।
இதி தஸ்ய வச: ஶ்ருத்வா மாதுஶ்ச ப்ரார்த²நம் ததா² ।
நி:ஶங்கோऽஹம் ததா³ ஜாத: கார்யே தஸ்மிஞ்ஜுகு³ப்ஸிதே ॥ 56॥
அம்பி³காயாம் ப்ரவ்ரு’த்தோऽஹம்ரு’துமத்யாம் முதா³ நிஶி ।
மயி விமநஸாயாம் து தாபஸே குத்ஸிதே ப்⁴ரு’ஶம் ॥ 57॥

ஶப்தா மயா ஸா ஸுஶ்ரோணீ ப்ரஸங்கே³ ப்ரத²மே ததா³ ।
அந்த⁴ஸ்தே ப⁴விதா புத்ரோ யதோ நேத்ரே நிமீலிதே ॥ 58॥
த்³விதீயேऽஹ்நி முநிஶ்ரேஷ்ட² ப்ரு’ஷ்டோ மாத்ரா ரஹ: புந: ।
ப⁴விஷ்யதி ஸுத: புத்ர காஶிராஜஸுதோத³ரே ॥ 59॥
மயோக்தா ஜநநீ தத்ர வ்ரீடா³நம்ரமுகே²ந ஹ ।
விநேத்ரோ ப⁴விதா புத்ரோ மாத: ஶாபாந்மமைவ ஹி ॥ 60॥
தயா நிர்ப⁴ர்த்ஸிதஸ்தத்ர கடோ²ரவசஸா முநே ।
கத²ம் புத்ர த்வயா ஶப்தா புத்ரஸ்தேऽந்தோ⁴ ப⁴விஷ்யதி ॥ 61॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
அம்பி³காயாம் நியோகா³த்புத்ரோத்பாத³நாய க³ர்ப⁴தா⁴ரணவர்ணநம் நாம
சதுர்விம்ஶோऽத்⁴யாய: ॥ 6.24॥

6.25 பஞ்சவிம்ஶோऽத்⁴யாய: । வ்யாஸஸ்வகீயமோஹவர்ணநம் ।
வ்யாஸ உவாச ।
வாஸவீ சகிதா ஜாதா ஶ்ருத்வா மே வாக்யமீத்³ரு’ஶம் ।
தா³ஶேயீ மாமுவாசேத³ம் புத்ரார்தே² ப்⁴ரு’ஶமாதுரா ॥ 1॥
அம்பா³லிகா வதூ⁴ர்த⁴ந்யா காஶிராஜஸுதா ஸுத ।
பா⁴ர்யா விசித்ரவீர்யஸ்ய வித⁴வா ஶோகஸம்யுதா ॥ 2॥
ஸர்வலக்ஷணஸம்பந்நா ரூபயௌவநஶாலிநீ ।
தஸ்யாம் ஜநய ஸங்க³ம் த்வம் க்ரு’த்வா புத்ரம் ஸுஸம்மதம் ॥ 3॥
நாந்தோ⁴ ராஜாதி⁴காரீ ஸ்யாத்தஸ்மாத்புத்ர மநோஹரம் ।
உத்பாத³ய ராஜபுத்ர்யாம் வசநாந்மம மாநத³ ॥ 4॥
இத்யுக்தோऽஹம் ததா³ மாத்ரா ஸ்தி²தஸ்தத்ர க³ஜாஹ்வயே ।
யாவத்³ரு’துமதீ ஜாதா காஶிராஜஸுதா முநே ॥ 5॥
ஏகாந்தே ஶயநாகா³ரே ப்ராப்தா ஸா மம ஸந்நிதௌ⁴ ।
லஜ்ஜமாநா ஸுகேஶாந்தா ஸ்வஶ்வஶ்ரூவசநாத்ததா³ ॥ 6॥
த்³ரு’ஷ்ட்வா மாம் ஜடிலம் தா³ந்தம் தாபஸம் ரஸவர்ஜிதம் ।

ஸா ஸ்வேத³வத³நா ஜாதா பாண்டு³ரா விமநா ப்⁴ரு’ஶம் ॥ 7॥
குபிதோऽஹம் ததா³ த்³ரு’ஷ்ட்வா காமிநீம் நிஶி ஸங்க³தாம் ।
வேபமாநாம் ஸ்தி²தாம் பார்ஶ்வே ஹ்யப்³ரவம் தாமஹம் ருஷா ॥ 8॥
த்³ரு’ஷ்ட்வா மாம் யதி³ க³ர்வேண பாண்டு³வர்ணா ஸமாவ்ரு’தா ।
அதஸ்தே தநய: பாண்டு³ர்ப⁴விஷ்யதி ஸுமத்⁴யமே ॥ 9॥
இத்யுக்த்வா நிஶி தத்ரைவ ஸ்தி²தோऽம்பா³லிகயா யுத: ।
பு⁴க்த்வா தாம் நிஶி நிர்யாத:ஸ்தா²நமாப்ரு’ச்ச்²ய மாதரம் ॥ 10॥
ததஸ்தாப்⁴யாம் ஸுதௌ காலே ப்ரஸூதாவந்த⁴பாண்டு³ரௌ ।
த்⁴ரு’தராஷ்ட்ரஶ்ச பாண்டு³ஶ்ச ப்ரதி²தௌ ஸம்ப³பூ⁴வது: ॥ 11॥
மாதா மே விமநா ஜாதா தாத்³ரு’ஶௌ வீக்ஷ்ய தௌ ஸுதௌ ।
தத:ஸம்வத்ஸரஸ்யாந்தே மாமாஹூய ததா³ப்³ரவீத் ॥ 12॥
த்³வைபாயந ஸுதௌ ஜாதௌ ராஜ்யயோக்³யௌ ந தாத்³ரு’ஶௌ ।
அந்யம் மநோஹரம் புத்ரம் ஸமுத்பாத³ய மே ப்ரியம் ॥ 13॥
ததே²தி ஸா மயா ப்ரோக்தா முதி³தா ஜநநீ ததா³ ।
அம்பி³காம் ப்ரார்த²யாமாஸ ஸுதார்தே² கால ஆக³தே ॥ 14॥
புத்ரி வ்யாஸம் ஸமாலிங்க்³ய புத்ரமுத்பாத³யாத்³பு⁴தம் ।
குருவம்ஶஸ்ய கர்தாரம் ராஜ்யயோக்³யம் வராநநே ॥ 15॥
வதூ⁴ர்லஜ்ஜாந்விதா கிஞ்சிந்நோவாச வசநம் ததா³ ।
க³தோऽஹம் ஶயநாகா³ரே மாதுஸ்தத்³வசநாந்நிஶி ॥ 16॥
தா³ஸீ விசித்ரவீர்யஸ்ய ரூபயௌவநஸம்யுதா ।
ப்ரேஷிதாம்பி³கயா த்வத்ர விசித்ராப⁴ரணாம்ப³ரா ॥ 17॥
சந்த³நாரக்ததே³ஹா ஸா புஷ்பமாலாவிபூ⁴ஷிதா ।
ஆயாதா ஹாவஸம்யுக்தா ஸுகேஶீ ஹம்ஸகா³மிநீ ॥ 18॥
பர்யங்கே மாம் ஸமாவேஶ்ய ஸம்ஸ்தி²தா ப்ரேமஸம்யுதா ।
ப்ரஸந்நோऽஹம் ததா³ தஸ்யா விலாஸேநாப⁴வம் முநே ॥ 19॥
ராத்ரௌ ஸங்க்ரீடி³தம் ப்ரேம்ணா தயா ஸஹ மயா ப்⁴ரு’ஶம் ।
வரோ த³த்த: புநஸ்தஸ்யை ப்ரஸந்நேந து நாரத³ ॥ 20॥

ஸுப⁴கே³ ப⁴விதா புத்ர:ஸர்வலக்ஷணஸம்யுத: ।
ஸுரூப:ஸர்வத⁴ர்மஜ்ஞ:ஸத்யவாதீ³ ஶமே ரத: ॥ 21॥
ஸ ததா³ விது³ரோ ஜாதஸ்த்ரய: புத்ரா மயாப⁴வந் ।
மாயா வ்ரு’த்³தி⁴ம் க³தா ஸாதோ⁴ பரக்ஷேத்ரோத்³ப⁴வே மம ॥ 22॥
விஸ்ம்ரு’த: ஶுகஸம்ப³ந்தீ⁴ விரஹ: ஶோககாரணம் ।
த்³ரு’ஷ்ட்வா த்ரீந்ஸ்வஸுதாந்காமம் ப³லிநோ வீர்யஸம்மதாந் ॥ 23॥
மாயா ப³லவதீ ப்³ரஹ்மந் து³ஸ்த்யஜா ஹ்யக்ரு’தாத்மபி: ⁴ ।
அரூபா ச நிராலம்பா³ ஜ்ஞாநிநாமபி மோஹிநீ ॥ 24॥
மாதரி ஸ்நேஹஸம்ப³த்³த⁴ம் ததா² புத்ரேஷு ஸம்வ்ரு’தம் ।
ந மே சித்தம் வநே ஶாந்திமகா³ந்முநிவரோத்தம ॥ 25॥
தோ³லாரூட⁴ம் மநோ ஜாதம் கதா³சித்³த⁴ஸ்திநாபுரே ।
புந:ஸரஸ்வதீதீரே ந சைகத்ர வ்யவஸ்தி²தி: ॥ 26॥
கதா³சிச்சிந்தயந் ஜ்ஞாநம் மாநஸே ப்ரதிபா⁴தி வை ।
கேऽமீ புத்ரா: க்வ மோஹோऽயம் ந ஶ்ராத்³தா⁴ர்ஹா ம்ரு’தஸ்ய மே ॥ 27॥
வ்யபி⁴சாரோத்³ப⁴வா: கிம் மே ஸுக²தா:³ஸ்யு:ஸுதா: கில ।
மாயா ப³லவதீ மோஹம் விதநோதி ஹி மாநஸே ॥ 28॥
ஜாநந்மோஹாந்த⁴கூபேऽஸ்மிந்பதிதோऽஹம் ம்ரு’ஷா முநே ।
இத்யகுர்வம் ரஹஸ்தாபம் கதா³சித்ஸ்ஸுஸமாஹித: ॥ 29॥
ராஜ்யம் ப்ராப தத: பாண்டு³ர்ப³லவாந்பீ⁴ஷ்மஸம்மத: ।
ததா³ மம மநோ ஜாதம் ப்ரஸந்நம் ஸுதகாரணாத் ॥ 30॥
குந்தீ மாத்³ரீ ஸுரூபே த்³வே பா⁴ர்யே தஸ்ய ப³பூ⁴வது: ।
ஶூரஸேநஸுதா குந்தீ மத்³ரராஜஸுதாபரா ॥ 31॥
ஸ ஶாபம் த்³விஜத: ப்ராப்ய காமிநீத்³வயஸம்யுத: ।
பாண்டு³ர்நிர்வேத³மாபந்நஸ்த்யக்த்வா ராஜ்யம் வநம் க³த: ॥ 32॥
ததா³ மாமாவிஶச்சோ²க: ஶ்ருத்வா புத்ரம் வநே ஸ்தி²தம் ।
க³தோऽஹம் தத்ர யத்ராஸௌ பா⁴ர்யாப்⁴யாம் ஸஹ ஸம்ஸ்தி²த: ॥ 33॥
தமாஶ்வாஸ்ய வநே பாண்டு³ம் புந: ப்ராப்தோ க³ஜாஹ்வயே ।
த்⁴ரு’தராஷ்ட்ரம் ஸமாபா⁴ஷ்ய ஹ்யக³மம் ப்³ரஹ்மஜாதடே ॥ 34॥

க்ஷேத்ரஜாந்பஞ்சபுத்ராந்ஸ ஸமுத்பாத்³ய வநாஶ்ரமே ।
த⁴ர்மதோ வாயுத: ஶக்ராத³ஶ்விப்⁴யாம் பஞ்ச பாண்ட³வாந் ॥ 35॥
யுதி⁴ஷ்டி²ரோ பீ⁴மஸேநஸ்ததை²வார்ஜுந இத்யபி ।
குந்தீபுத்ரா:ஸமாக்²யாதா த⁴ர்மாநிலஸுரேஶஜா: ॥ 36॥
நகுல:ஸஹதே³வஶ்ச மத்³ரராஜஸுதாஸுதௌ ।
கதா³சித்து ரஹோ மாத்³ரீம் ஸமாலிங்க்³ய மஹீபதி: ॥ 37॥
ம்ரு’த: ஶாபாத்து முநிபி:⁴ ஸம்ஸ்க்ரு’தோ ஹுதபு⁴ங்முகே² ।
மாத்³ரீ தத்ர ஸதீ பூ⁴த்வா ப்ரவிஷ்டா பதிநா ஸஹ ॥ 38॥
ஸ்தி²தா புத்ரயுதா குந்தீ ஜ்வலிதே ஜாதவேத³ஸி ।
முநய:ஸுதஸம்யுக்தாம் ஶூரஸேநஸுதாம் ததா³ ॥ 39॥
து:³கி²தாம் பதிஹீநாம் தாமாநிந்யுர்க³ஜஸாஹ்வயே ।
ஸமர்பிதாத² பீ⁴ஷ்மாய விது³ராய மஹாத்மநே ॥ 40॥
ஶ்ருத்வாஹம் ஸுக²து:³கா²ப்⁴யாம் பீடி³தஸ்து பராத்மபி:⁴ ।
பீ⁴ஷ்மேண பாலிதா: புத்ரா: பாண்டோ³ரிதி விசிந்த்ய தே ॥ 41॥
விது³ரேண ததா² ப்ரீத்யா த்⁴ரு’தராஷ்ட்ரேண தீ⁴மதா ।
து³ர்யோத⁴நாத³யஸ்தஸ்ய புத்ரா யே க்ரூரமாநஸா: ॥ 42॥
ஏகத்ர ஸ்தி²திமாபந்நா விரோத⁴ம் சகுரத்³பு⁴தம் ।
த்³ரோணாசார்யஸ்து ஸம்மாப்தஸ்தத்ர பீ⁴ஷ்மேண மாநித: ॥ 43॥
அத்⁴யாபநாய புத்ராணாம் புரே தஸ்மிந்நிவாஸித: ।
கர்ண:குந்த்யா பரித்யக்தோ ஜாதமாத்ர: ஶிஶுர்யதா³ ॥ 44॥
ஸூதேந பாலிதோ நத்³யாம் ப்ராந்தஶ்சாதி⁴ரதே²ந ஹ ।
து³ர்யோத⁴நப்ரியஶ்சாபூ⁴த்கர்ண: ஶூரதமஸ்ததா² ॥ 45॥
பரஸ்பரம் விரோதோ⁴ऽபூ⁴த்³பீ⁴மது³ர்யோத⁴நாதி³ஷு ।
த்⁴ரு’தராஷ்ட்ரஸ்து ஸஞ்சிந்த்ய க்லேஶம் புத்ரேஷு தேஷு ச ॥ 46॥
நிவாஸம் கல்பயாமாஸ பாண்ட³வாநாம் மஹாத்மநாம் ।
விரோத⁴ஶமநாயைவ நக³ரே வாரணாவதே ॥ 47॥
து³ர்யோத⁴நேந தத்ரைவ த்³ரோஹாஜ்ஜதுக்³ரு’ஹாணி வை ।

காரிதாநி ச தி³வ்யாநி ப்ரேஷ்ய மித்ரம் புரோசநம் ॥ 48॥
ஶ்ருத்வா ஜதுக்³ரு’ஹே த³க்³தா⁴ந்பாண்ட³வாந்ப்ரு’த²யா யுதாந் ।
பௌத்ரபா⁴வாந்முநிஶ்ரேஷ்ட² மக்³நோऽஹம் வ்யஸநார்ணவே ॥ 49॥
ஶோகாதுரோ ப்⁴ரு’ஶம் ஶூந்யே வநே பஶ்யந்நஹர்நிஶம் ।
த்³ரு’ஷ்டா மயைகசக்ராயாம் பாண்ட³வா து:³க²கர்ஶிதா: ॥ 50॥
ததஸ்துஷ்டமநாஶ்சாஹம் ஜாத: பார்தா²ந்விலோக்ய ச ।
ப்ரேரிதாஸ்தே மயா தூர்ணம் த்³ருபத³ஸ்ய புரம் ப்ரதி ॥ 51॥
தே க³தாஸ்தத்ர து:³கா²ர்தா விப்ரவேஷத⁴ரா: க்ரு’ஶா: ।
ம்ரு’க³சர்மபரீதா⁴நா:ஸபா⁴யாம் ஸம்ஸ்தி²தாஸ்ததா³ ॥ 52॥
க்ரு’த்வா பராக்ரமம் ஜிஷ்ணு:ஸ ஜித்வா த்³ருபதா³த்மஜாம் ।
சக்ருர்விவாஹம் மாநிந்யா பஞ்சைவ மாத்ரு’வாக்யத: ॥ 53॥
த்³ரு’ஷ்ட்வா விவாஹம் தேஷாம் து முதி³தோऽஹம் ப்⁴ரு’ஶம் ததா³ ।
ததோ நாகா³ஹ்வயே ப்ராப்தா: பாஞ்சாலீஸஹிதா முநே ॥ 54॥
நிவாஸம் கா²ண்ட³வப்ரஸ்த²ம் த்⁴ரு’தராஷ்ட்ரேண கல்பிதம் ।
பாண்ட³வாநாம் த்³விஜஶ்ரேஷ்ட² வஸுதே³வஸுதேந வை ॥ 55॥
தர்பித: பாவகஸ்தத்ர விஷ்ணுநா ஸஹ ஜிஷ்ணுநா ।
ராஜஸூய: க்ரு’தோ யஜ்ஞஸ்ததா³ஹம் முதி³தோऽப⁴வம் ॥ 56॥
த்³ரு’ஷ்ட்வாத² விப⁴வம் தேஷாம் ததா² மயக்ரு’தாம் ஸபா⁴ம் ।
து³ர்யோத⁴நோऽதிஸந்தப்தோ து³ரோத³ரமதா²கரோத் ॥ 57॥
து³ர்த்³யூதவேதீ³ ஶகுநிரநக்ஷஜ்ஞஶ்ச த⁴ர்மஜ: ।
ஹ்ரு’தம் ராஜ்யம் த⁴நம் ஸர்வம் யாஜ்ஞஸேநீ ச க்லேஶிதா ॥ 58॥
வநே த்³வாத³ஶ வர்ஷாணி பாண்ட³வாஸ்தே விவாஸிதா: ।
பாஞ்சாலீஸஹிதாஸ்தேந து:³க²ம் மே ஜநிதம் ப்⁴ரு’ஶம் ॥ 59॥
ஏவம் நாரத³ஸம்ஸாரே ஸுக²து:³கா²த்மகே ப்⁴ரு’ஶம் ।
நிமக்³நோऽஹம் ப்⁴ரமேணைவ ஜாநந் த⁴ர்மம் ஸநாதநம் ॥ 60॥
கோऽஹம் கஸ்ய ஸுதாஸ்தேऽமீ கா மாதா கிம் ஸுக²ம் புந: ।
யேந மே ஹ்ரு’த³யம் மோஹாத்³ப்⁴ரமதீதி தி³வாநிஶம் ॥ 61॥

கிம் கரோமி க்வ க³ச்சா²மி ஸந்தோஷோ நாதி⁴க³ச்ச²தி ।
தோ³லாரூட⁴ம் மநோ மேऽத்ர சஞ்சலம் ந ஸ்தி²ரம் ப⁴வேத் ॥ 62॥
ஸர்வஜ்ஞோऽஸி முநிஶ்ரேஷ்ட²ஸந்தே³ஹம் மே நிவர்தய ।
ததா²குரு யதா²ஹம் ஸ்யாம் ஸுகி²தோ விக³தஜ்வர: ॥ 63॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ வ்யாஸஸ்வகீயமோஹவர்ணநம் நாம பஞ்சவிம்ஶோऽத்⁴யாய: ॥
6.25॥

6.26ஷட்³விம்ஶோऽத்⁴யாய: । த³மயந்தீவிவாஹப்ரஸ்தாவவர்ணநம் ।
வ்யாஸ உவாச ।
இதி மே வசநம் ஶ்ருத்வா நாரத:³ பரமார்த²வித் ।
மாமாஹ ச ஸ்மிதம் க்ரு’த்வா ப்ரு’ச்ச²ந்தம் மோஹகாரணம் ॥ 1॥
நாரத³ உவாச ।
பாராஶர்ய புராணஜ்ஞ கிம் ப்ரு’ச்ச²ஸிஸுநிஶ்சயம் ।
ஸம்ஸாரேऽஸ்மிந்விநா மோஹம் கோऽபி நாஸ்தி ஶரீரவாந் ॥ 2॥
ப்³ரஹ்மாவிஷ்ணுஸ்ததா² ருத்³ர:ஸநக: கபிலஸ்ததா² ।
மாயயா வேஷ்டிதா:ஸர்வே ப்⁴ரமந்தி ப⁴வவர்த்மநி ॥ 3॥
ஜ்ஞாநிநம் மாம் ஜநோ வேத்தி ப்⁴ராந்தோऽஹம் ஸர்வலோகவத் ।
ஶ‍்ரு’ணு மே பூர்வவ்ரு’த்தாந்தம் ப்ரப்³ரவீமி ஸுநிஶ்சிதம் ॥ 4॥
து:³க²ம் மயா யதா² பூர்வமநுபூ⁴தம் மஹத்தரம் ।
ஸ்வக்ரு’தேந ச மோஹேந பா⁴ர்யார்தே² வாஸவீஸுத ॥ 5॥
ஏகதா³ பர்வதஶ்சாஹம் தே³வலோகாந்மஹீதலம் ।
ப்ராப்தோ விலோகநார்தா²ய பா⁴ரதம் க²ண்ட³முத்தமம் ॥ 6॥
ப்⁴ரமந்தௌ ஸஹிதாவுர்வ்யாம் பஶ்யந்தௌ தீர்த²மண்ட³லம் ।
பாவநாநி ச ஸ்தா²நாநி முநீநாமாஶ்ரமாஞ்சு²பா⁴ந் ॥ 7॥
ஶபத²ம் தே³வலோகாத்து க்ரு’த்வா பூர்வம் பரஸ்பரம் ।
சலிதௌ ஸமயம் சேமம் ஸம்மந்த்ர்ய நிஶ்சயேந வை ॥ 8॥
சித்தவ்ரு’த்திஸ்து வக்தவ்யா யாத்³ரு’ஶீ யஸ்ய ஜாயதே ।

ஶுபா⁴ வாப்யஶுபா⁴ வாபி ந கோ³ப்தவ்யா கதா³சந ॥ 9॥
போ⁴ஜநேச்சா² த⁴நேச்சா²பி ரதீச்சா² வா ப⁴வேத³பி ।
யாத்³ரு’ஶீ யஸ்ய சித்தே து கத²நீயா பரஸ்பரம் ॥ 10॥
இத்யாவாம் ஸமயம் க்ரு’த்வா ஸ்வர்கா³த்³பூ⁴லோகமாக³தௌ ।
ஏகசித்தௌ முநீபூ⁴தௌ விசரந்தௌ யதே²ச்ச²யா ॥ 11॥
ஏவம் ப்⁴ரமந்தௌ லோகேऽஸ்மிந்க்³ரீஷ்மாந்தே ஸமுபாக³தே ।
ஸஞ்ஜயஸ்ய புரம் ரம்யம் ஸம்ப்ராப்தௌ ந்ரு’பதே புந: ॥ 12॥
தேந ஸம்பூஜிதௌ ப⁴க்த்யா ராஜ்ஞா ஸம்மாநிதௌ ப்⁴ரு’ஶம் ।
ஸ்தி²தௌ தத்ர க்³ரு’ஹே தஸ்ய சாதுர்மாஸ்யம் மஹாத்மந: ॥ 13॥
வார்ஷிகாஶ்சதுரோ மாஸா து³ர்க³மா: பதி²ஸர்வதா³ ।
தஸ்மாதே³கத்ர விபு³தை:⁴ ஸ்தா²தவ்யமிதி நிஶ்சய: ॥ 14॥
அஷ்டௌ மாஸாம்ஸ்து ப்ரவஸேத்ஸதா³ கார்யவஶாத்³த்³விஜ: ।
வர்ஷாகாலே ந க³ந்தவ்யம் ப்ரவாஸே ஸுக²மிச்ச²தா ॥ 15॥
இதி ஸஞ்சிந்த்ய மநஸா ஸஞ்ஜயஸ்ய க்³ரு’ஹே ததா³ ।
ஸம்ஸ்தி²தௌ மாநிதௌ ராஜ்ஞா க்ரு’தாதித்²யௌ மஹாத்மநா ॥ 16॥
த³மயந்தீதி விக்²யாதா தஸ்ய புத்ரீ மஹீபதே: ।
ஆஜ்ஞப்தா பரிசர்யார்த²ம் ஸுத³தீ ஸுந்த³ரீ ப்⁴ரு’ஶம் ॥ 17॥
விவேகஜ்ஞா விஶாலாக்ஷீ ராஜபுத்ரீ க்ரு’தோத்³யமா ।
ஸேவநம் ஸர்வகாலே ச வ்யத³தா⁴து³ப⁴யோரபி ॥ 18॥
ஸ்நாநார்த²முத³கம் காலே போ⁴ஜநம் ம்ரு’ஷ்டமாயதம் ।
முக²வாஸம் ததா² சாந்யம் யதி³ஷ்டம் தத்³த³தா³தி ஸா ॥ 19॥
மநோऽபி⁴லஷிதாந்காமாநுப⁴யோரபி கந்யகா ।
வ்யஜநாஸநஶய்யாதீ³ந்வாஞ்சி²தாநப்யகல்பயத் ॥ 20॥
ஏவம் ஸம்ஸேவ்யமாநௌ து ஸ்தி²தௌ ராஜ்ஞோ க்³ரு’ஹே கில ।
வேதா³த்⁴யயநஸம்ஶீலாவாவாம் வேத³வ்ரதே ரதௌ ॥ 21॥
அஹம் வீணாம் கரே க்ரு’த்வா ஸாத⁴யித்வா ஸ்வரோத்தமம் ।
கா³யத்ரம் ஸாம ஸுஸ்வாத³மகா³ம் கர்ணரஸாயநம் ॥ 22॥

ராஜபுத்ரீ து தச்ச்²ருத்வா ஸாமகா³நம் மநோஹரம் ।
ப³பூ⁴வ மயி ராகா³ட்⁴யா ப்ரீதியுக்தா விஶாரதா³ ॥ 23॥
தி³நே தி³நேऽநுராகோ³ऽஸ்யா மயி வ்ரு’த்³தி⁴ம் க³த: பர: ।
மமாபி ப்ரீதியுக்தாயாம் மநோ ஜாதம் ஸ்ப்ரு’ஹாபரம் ॥ 24॥
மம தஸ்ய ச ஸா கந்யா போ⁴ஜநாதி³ஷு கர்ஹிசித் ।
அகரோத³ந்தரம் கிஞ்சித்ஸேவாபே⁴த³ம் ரஸாந்விதா ॥ 25॥
ஸ்நாநாயோஷ்ணஜலம் மஹ்யம் பர்வதாய ச ஶீதலம் ।
த³தி⁴ மஹ்யம் ததா² தக்ரம் பர்வதாயாப்யகல்பயத் ॥ 26॥
ஶயநாஸ்தரணம் ஶுப்⁴ரம் மத³ர்தே² பர்யகல்பயத் ।
ப்ரீத்யா பரமயா யத்³வத்பர்வதாய ந தாத்³ரு’ஶம் ॥ 27॥
விலோகயதி மாம் ப்ரேம்ணா ஸுந்த³ரீ ந ச பர்வதம் ।
ததோऽஸ்யாஸ்தாத்³ரு’ஶம் த்³ரு’ஷ்ட்வா பர்வத: ப்ரேமகாரணம் ॥ 28॥
மநஸா சிந்தயாமாஸ கிமேததி³தி விஸ்மித: ।
பப்ரச்ச² மாம் ரஹ:ஸம்யக்³ப்³ரூஹி நாரத³ஸர்வதா² ॥ 29॥
ராஜபுத்ரீ த்வயி ப்ரேம கரோதி முதி³தா ப்⁴ரு’ஶம் ।
த³தா³தி ப⁴க்ஷ்யபோ⁴ஜ்யாநி ஸ்நேஹயுக்தா ஸமந்தத: ॥ 30॥
ந ததா² மயி பே⁴தோ³ऽத்ர ஸந்தே³ஹம் ஜநயத்யஸௌ ।
மந்யதே த்வாம் பதிம் கர்தும் ஸர்வதா²ஸஞ்ஜயாத்மஜா ॥ 31॥
தவாபி தாத்³ரு’ஶம் பா⁴வம் ஜாநாமி லக்ஷணைரஹம் ।
நேத்ரவக்த்ரவிகாரைஶ்ச ஜ்ஞாயதே ப்ரீதிகாரணம் ॥ 32॥
ஸத்யம் வத³ ந தே மித்²யா வக்தவ்யம் வசநம் முநே ।
ஸ்வர்க³த:ஸமயம் க்ரு’த்வா சலிதௌ ஸம்ஸ்மராது⁴நா ॥ 33॥
நாரத³ உவாச ।
ப்ரு’ஷ்டோऽஹம் பர்வதேநேத³ம் காரணம் து ஹடா²த்³யதா³ ।
ததா³ஹம் ஹ்ரீஸமாக்ராந்த:ஸஞ்ஜாதஶ்சாப்³ருவம் புந: ॥ 34॥
பர்வதைஷா விஶாலாக்ஷீ பதிம் மாம் கர்துமுத்³யதா ।
மமாபி மாநஸோ பா⁴வோ வர்ததேऽஸ்யாம் விஶேஷத: ॥ 35॥
தச்ச்²ருத்வா வசநம் ஸத்யம் பர்வத: கோபஸம்யுத: ।

மாமுவாச முநிர்வாக்யம் தி⁴க்³தி⁴கி³தி புந: புந: ॥ 36॥
ப்ரத²மம் ஶபதா²ந்க்ரு’த்வா வஞ்சிதோऽஹம் த்வயா யத: ।
ப⁴வ வாநரவக்த்ரஸ்த்வம் ஶாபாச்ச மம மித்ரது⁴க் ॥ 37॥
இதி ஶப்தஸ்து தேநாஹம் குபிதேந மஹாத்மநா ।
ஸஹஸா ஹ்யப⁴வம் க்ரூர: ஶாகா²ம்ரு’க³முக²ஸ்ததா³ ॥ 38॥
மயாபி ந க்ரு’தா தஸ்மிந்க்ஷமா து ப⁴கி³நீஸுதே ।
ஸோऽபி ஶப்தோऽதிகோபாத்³வை மா ஸ்வர்கே³ தே க³தி: கில ॥ 39॥
ஸ்வல்பேऽபராதே⁴ யஸ்மாந்மாம் ஶப்தவாநஸி பர்வத ।
தஸ்மாத்தவாபி மந்தா³த்மந் ம்ரு’த்யுலோகே ஸ்தி²தி: கில ॥ 40॥
பர்வதஸ்து க³தஸ்தஸ்மாந்நக³ராத்³விமநா ப்⁴ரு’ஶம் ।
அஹம் வாநரவக்த்ரஸ்து ஸஞ்ஜாதஸ்தத்க்ஷணாத³பி ॥ 41॥
த்³ரு’ஷ்ட்வா மாம் வாநரம் க்ரூரம் ராஜபுத்ரீ விலக்ஷணா ।
விமநாதீவ ஸஞ்ஜாதா வீணாஶ்ரவணலாலஸா ॥ 42॥
வ்யாஸ உவாச ।
தத: கிமப⁴வத்³ப்³ரஹ்மந் கத²ம் ஶாபாந்நிவர்தித: ।
மாநுஷாஸ்ய: புநர்ஜாதோ ப⁴வாந்ப்³ரூஹி யதா²விதி⁴ ॥ 43॥
பர்வத: க்வ க³தோ பூ⁴ய:ஸங்க³மோ யுவயோரபூ⁴த் ।
கதா³குத்ர கத²ம் ஸர்வம் விஸ்தரேண வத³ஸ்வ ஹ ॥ 44॥
நாரத³ உவாச ।
கிம் ப்³ரவீமி மஹாபா⁴க³ மாயாயாஶ்சரிதம் மஹத் ।
து:³கி²தோऽஹம் ப்⁴ரு’ஶம் தத்ர பர்வதே ருஷிதே க³தே ॥ 45॥
புந: ஸேவாபராத்யர்த²ம் ராஜபுத்ரீ மமாப⁴வத் ।
க³தேऽத² பர்வதே காமம் ஸ்தி²தஸ்தத்ரைவ ஸத்³மநி ॥ 46॥
அஹம் து:³கா²ந்விதோ தீ³நஸ்ததா² வாநரவந்முக:² ।
விஶேஷேண து சிந்தார்த: கிம் மே ஸ்யாதி³தி சிந்தயந் ॥ 47॥
ஸஞ்ஜயோऽத²ஸுதாம் த்³ரு’ஷ்ட்வா கிஞ்சித்ப்ரகடயௌவநாம் ।
விவாஹார்தே² ராஜஸுதாமப்ரு’ச்ச²த்ஸசிவம் ததா³ ॥ 48॥
விவாஹகால:ஸம்ப்ராப்த:ஸுதாயா மம ஸாம்ப்ரதம் ।

யோக்³யம் வரம் மம ப்³ரூஹி ராஜபுத்ரம் ஸுஸம்மதம் ॥ 49॥
ரூபௌதா³ர்யகு³ணைர்யுக்தம் ஶூரம் ஸுகுலஸம்ப⁴வம் ।
விவாஹம் விதி⁴வத்புத்ர்யா: கரோமி கில ஸாம்ப்ரதம் ॥ 50॥
ப்ரதா⁴நஸ்த்வப்³ரவீத்³ராஜந் ராஜபுத்ரா ஹ்யநேகஶ: ।
வர்தந்தே பு⁴வி புத்ர்யாஸ்தே யோக்³யா:ஸர்வகு³ணாந்விதா: ॥ 51॥
யஸ்மிந் ருசிஸ்தே ராஜேந்த்³ர தமாஹூய ந்ரு’பாத்மஜம் ।
தே³ஹி கந்யாம் த⁴நம் பூ⁴ரி ஹஸ்த்யஶ்வரத²ஸம்யுதம் ॥ 52॥
நாரத³ உவாச ।
பிதுஶ்சிகீர்ஷிதம் ஜ்ஞாத்வா த³மயந்தீ ததா³ ந்ரு’பம் ।
தா⁴த்ர்யா முகே²ந வாக்யஜ்ஞா தமுவாச ரஹ:ஸ்தி²தம் ॥ 53॥
தா⁴த்ர்யுவாச ।
த³மயந்தீ மஹாராஜ புத்ரீ தே மாமதா²ப்³ரவீத் ।
பிதரம் ப்³ரூஹி தா⁴த்ரேயி வசநாந்மே ஸுகா²ந்விதம் ॥ 54॥
மயா வ்ரு’தோऽத² மேதா⁴வீ நாரதோ³ மஹதீயுத: ।
நாத³மோஹிதயா காமம் நாந்ய: கோऽபி ப்ரியோ மம ॥ 55॥
குரு மே வாஞ்சி²தம் தாத விவாஹம் முநிநா ஸஹ ।
நாந்யம் வரிஷ்யே த⁴ர்மஜ்ஞ நாரத³ம் து பதிம் விநா ॥ 56॥
மக்³நாஹம் நாத³ஸிந்தௌ⁴ வை நக்ரஹீநே ரஸாத்மகே ।
அக்ஷாரே ஸுக²ஸம்பூர்ணே திமிங்கி³லவிவர்ஜிதே ॥ 57॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ த³மயந்தீவிவாஹப்ரஸ்தாவவர்ணநம் நாம ஷட்³விம்ஶோऽத்⁴யாய:
॥ 6.26॥

6.27ஸப்தவிம்ஶோऽத்⁴யாய: । நாரத³ஸ்ய மாயாத³மயந்த்யா ஸஹ
விவாஹவர்ணநம் ।

நாரத³ உவாச ।
தத்புத்ர்யா வசநம் ஶ்ருத்வா ராஜா தா⁴த்ரீமுகா²த்தத: ।
பா⁴ர்யாம் ப்ரோவாச கைகேயீம் ஸமீபஸ்தா²ம் ஸுலோசநாம் ॥ 1॥

ராஜோவாச ।
யது³க்தம் வசநம் காந்தே தா⁴த்ர்யா தத்து த்வயா ஶ்ருதம் ।
வ்ரு’தோऽயம் நாரத:³ காமம் முநிர்வாநரவக்த்ரபா⁴க் ॥ 2॥
கிமித³ம் சிந்திதம் புத்ர்யா பு³த்³தி⁴ஹீநம் விசேஷ்டிதம் ।
கத²மஸ்மை மயா தே³யா கந்யா ஹரிமுகா²ய ஸா ॥ 3॥
க்வாஸௌ பி⁴க்ஷு:குரூப: க்வ த³மயந்தீ மமாத்மஜா ।
விபரீதமித³ம் கார்யம் ந விதே⁴யம் கதா³சந ॥ 4॥
தாமேகாந்தே ஸுகேஶாந்தே நிவாரய ஹடா²த்ஸுதாம் ।
யுக்த்யா முநிரதாம் முக்³தா⁴ம் ஶாஸ்த்ரவ்ரு’த்³தா⁴நுஸாரயா ॥ 5॥
இதி ப⁴ர்த்ரு’வச: ஶ்ருத்வா ஜநநீ தாமதா²ப்³ரவீத் ।
ச தே ரூபம் முநி: க்வாஸௌ வாநராஸ்யோऽத⁴ந: புந: ॥ 6॥
கத²ம் மோஹமவாப்தாஸி பி⁴க்ஷுகே சதுரா புந: ।
லதாகோமலதே³ஹா த்வம் ப⁴ஸ்மரூக்ஷதநுஸ்த்வயம் ॥ 7॥
வார்தா வாநரவக்த்ரேண கத²ம் யுக்தா தவாநகே⁴ ।
கா ப்ரீதி:குத்ஸிதே பும்ஸி ப⁴விஷ்யதி ஶுசிஸ்மிதே ॥ 8॥
வரஸ்தே ராஜபுத்ரோऽஸ்து மா குரு த்வம் வ்ரு’தா²ஹட²ம் ।
பிதா தே து:³க²மாப்நோதி ஶ்ருத்வா தா⁴த்ரீமுகா²த்³வச: ॥ 9॥
லக்³நாம் பு³பூ³லவ்ரு’க்ஷேண கோமலாம் மாலதீலதாம் ।
த்³ரு’ஷ்ட்வா கஸ்ய மந: கே²த³ம் சதுரஸ்ய ந க³ச்ச²தி ॥ 10॥
தா³ஸேரகாய தாம்பூ³லீத³லாநி கோமலாநி க: ।
த³தா³தி ப⁴க்ஷணார்தா²ய மூர்கோ²ऽபி த⁴ரணீதலே ॥ 11॥
வீக்ஷ்ய த்வாம் கரஸம்லக்³நாம் நாரத³ஸ்ய ஸமீபத: ।
விவாஹே வர்தமாநே து கஸ்ய சேதோ ந த³ஹ்யதி ॥ 12॥
குமுகே²ந ஸமம் வார்தா ந ருசிம் ஜநயத்யத: ।
ஆம்ரு’தேஸ்து கத²ம் கால:க்ஷபிதவ்யஸ்த்வயாமுநா ॥ 13॥
நாரத³ உவாச ।
இதி மாதுர்வச: ஶ்ருத்வா த³மயந்தீ ப்⁴ரு’ஶாதுரா ।
மாதரம் ப்ராஹ தந்வங்கீ³ மயி ஸா க்ரு’தநிஶ்சயா ॥ 14॥

கிம் முகே²ந ச ரூபேண மூர்க²ஸ்ய ச த⁴நேந கிம் ।
கிம் ராஜ்யேநாவித³க்³த⁴ஸ்ய ரஸமார்கா³விதோ³ऽஸ்ய ச ॥ 15॥
ஹரிண்யோऽபி வநே த⁴ந்யா யா நாதே³ந விமோஹிதா: ।
மாத: ப்ராணாந்ப்ரயச்ச²ந்தி தி⁴ங்மூர்கா²ந்மாநுஷாந்பு⁴வி ॥ 16॥
நாரதோ³ வேத்தி யாம் வித்³யாம் மாத:ஸப்தஸ்வராத்மிகாம் ।
த்ரு’தீய: கோऽபி நோ வேத³ ஶிவாத³ந்ய: புமாந்கில ॥ 17॥
மூர்கே²ண ஸஹ ஸம்வாஸோ மரணம் தத்க்ஷணேக்ஷணே ।
ரூபவாந்த⁴நவாம்ஸ்த்யாஜ்யோ கு³ணஹீநோ நர:ஸதா³ ॥ 18॥
தி⁴ங்மைத்ரீம் மூர்க²பூ⁴பாலே வ்ரு’தா² க³ர்வஸமந்விதே ।
கு³ணஜ்ஞே பி⁴க்ஷுகே ஶ்ரேஷ்டா² வசநாத்ஸுக²தா³யிநீ ॥ 19॥
ஸ்வரஜ்ஞோ க்³ராமவித்காமம் மூர்ச்ச²நாஜ்ஞாநபே⁴த³பா⁴க் ।
து³ர்லப:⁴ புருஷஶ்சாஷ்டரஸஜ்ஞோ து³ர்ப³லோऽபி வை ॥ 20॥
யதா² நயதி கைலாஸம் க³ங்கா³சைவ ஸரஸ்வதீ ।
ததா² நயதி கைலாஸம் ஸ்வரஜ்ஞாநவிஶாரத:³ । 21॥
ஸ்வரமாநம் து யோ வேத³ஸ தே³வோ மாநுஷோऽபி ஸந் ।
ஸப்தபே⁴த³ம் ந யோ வேத³ஸ பஶு:ஸுரராட³பி ॥ 22॥
மூர்ச்ச²நாதாநமார்க³ம் து ஶ்ருத்வா மோத³ம் ந யாதி ய: ।
ஸ பஶு:ஸர்வதா² ஜ்ஞேயோ ஹரிணா: பஶவோ ந ஹி ॥ 23॥
வரம் விஷத⁴ர:ஸர்ப: ஶ்ருத்வா நாத³ம் மநோஹரம் ।
அஶ்ரோத்ரோऽபி முத³ம் யாதி தி⁴க்ஸகர்ணாம்ஶ்ச மாநவாந் ॥ 24॥
பா³லோऽபி ஸுஸ்வரம் கே³யம் ஶ்ருத்வா முதி³தமாநஸ: ।
ஜாயதே கிந்து தே வ்ரு’த்³தா⁴ ந ஜாநந்தி தி⁴க³ஸ்து தாந் ॥ 25॥
பிதா மே கிம் ந ஜாநாதி நாரத³ஸ்ய கு³ணாந் ப³த ।
த்³விதீய:ஸாமகோ³ நாஸ்தி த்ரிஷு லோகேஷு தத்ஸம: ॥ 26॥
தஸ்மாத³ஸௌ மயா நூநம் வ்ரு’த: பூர்வம் ஸமாக³மாத் ।
பஶ்சாச்சா²பவஶாஜ்ஜாதோ வாநராஸ்யோ கு³ணாகர: ॥ 27॥
கிந்நரா ந ப்ரியா: கஸ்ய ப⁴வந்தி துரகா³நநா: ।
கா³நவித்³யாஸமாயுக்தா: கிம் முகே²ந வரேண ஹ ॥ 28॥

134 sanskritdocuments.org



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

பிதரம் ப்³ரூஹி மே மாதர்வ்ரு’தோऽயம் முநிஸத்தம: ।
தஸ்மாத்த்வமாக்³ரஹம் த்யக்த்வா தே³ஹி தஸ்மை ச மாம் முதா³ ॥ 29॥
நாரத³ உவாச ।
இதி புத்ர்யா வச: ஶ்ருத்வா ராஜ்ஞீ ராஜ்ஞே ந்யவேத³யத் ।
ஆக்³ரஹம் ஸுந்த³ரீ ஜ்ஞாத்வா ஸுதாயா நாரதே³முநௌ ॥ 30॥
விவாஹம் குரு ராஜேந்த்³ர த³மயந்த்யா: ஶுபே⁴ தி³நே ।
முநிநா ஸ ச ஸர்வஜ்ஞோ வ்ரு’தோऽஸௌ மநஸாநயா ॥ 31॥
நாரத³ உவாச ।
இதி ஸஞ்சோதி³தோ ராஜ்ஞ்யா ஸஞ்ஜய: ப்ரு’தி²வீபதி: ।
சகார விதி²வத்ஸர்வம் விதி⁴ம் வைவாஹிகம் தத: ॥ 32॥
ஏவம் தா³ரக்³ரஹம் க்ரு’த்வா வாநராஸ்ய: பரந்தப ।
ஸ்தி²தஸ்தத்ரைவ மநஸா த³ஹ்யமாநேந சாந்வஹம் ॥ 33॥
யதா³ऽऽக³ச்ச²த்³ராஜஸுதா ஸேவார்த²ம் மம ஸந்நிதௌ⁴ ।
அப⁴வம் து:³க²ஸந்தப்தஸ்ததா³ஹம் வாநராநந: ॥ 34॥
த³மயந்தீ து மாம் வீக்ஷ்ய ப்ரபு²ல்லவத³நாம்பு³ஜா ।
ஶோகம் வாநரவக்த்ரத்வாந்ந சகார கதா³சந ॥ 35॥
ஏவம் க³ச்ச²தி காலே து ஸஹஸா பர்வதோ முநி: ।
குர்வம்ஸ்தீர்தா²ந்யநேகாநி த்³ரஷ்டும் மாம் ஸமுபாக³த: ॥ 36॥
மயாதிமாநித: ப்ரேம்ணா பூஜிதஶ்ச யதா²விதி⁴ ।
ஆஸீந ஆஸநே தி³வ்யே வீக்ஷ்ய மாம் து:³கி²தோ ஹ்யபூ⁴த் ॥ 37॥
க்ரு’ததா³ரம் வாநராஸ்யம் தீ³நம் சிந்தாதுரம் ப்⁴ரு’ஶம் ।
த³யாவாந்மாமுவாசேத³ம் பர்வதோ மாதுலம் க்ரு’ஶம் ॥ 38॥
மயா நாரத³ கோபாத்த்வம் ஶப்தோऽஸி முநிஸத்தம ।
நிஷ்க்ரு’திம் தஸ்ய ஶாபஸ்ய கரோம்யத்³ய நிஶாமய ॥ 39॥
ப⁴வ த்வம் சாருவத³நோ மம புண்யேந நாரத³ ।
த்³ரு’ஷ்ட்வா ராஜஸுதாம் சித்தே க்ரு’பா ஜாதா மமாது⁴நா ॥ 40॥
நாரத³ உவாச ।

மயாபி ப்ரவணம் சித்தம் க்ரு’த்வா ஶ்ருத்வாஸ்ய பா⁴ஷிதம் ।
அநுக்³ரஹ: க்ரு’த:ஸத்³யஸ்தஸ்ய ஶாபஸ்ய தத்க்ஷணாத் ॥ 41॥
பா⁴கி³நேய தவாப்யஸ்து க³மநம் ஸுரஸத்³மநி ।
ஶாபஸ்யாநுக்³ரஹ: காமம் க்ரு’தோऽயம் பர்வதாது⁴நா ॥ 42॥
நாரத³ உவாச ।
ஜாதோऽஹம் சாருவத³நோ வசநாத்தஸ்ய பஶ்யத: ।
ராஜபுத்ரீ து ஸந்துஷ்டா மாதரம் ப்ராஹ ஸத்வரம் ॥ 43॥
மாதஸ்தே ஸுமுகோ² ஜாதோ ஜாமாதா ச மஹாத்³யுதி: ।
வசநாத்பர்வதஸ்யாத்³ய முக்தஶாபோ முநேரபூ⁴த் ॥ 44॥
தச்ச்²ருத்வா வசநம் ராஜ்ஞ்யா கதி²தம் தத்து ராஜநி ।
யயௌ த்³ரஷ்டும் முநிம் தத்ர ஸஞ்ஜய: ப்ரீதிமாம்ஸ்ததா³ ॥ 45॥
த⁴நம் ஸமர்பிதம் ராஜ்ஞா ஸந்துஷ்டேந ததா³ மஹத் ।
மஹ்யம் ச பா⁴கி³நேயாய பாரிப³ர்ஹம் மஹாத்மநா ॥ 46॥
ஏதத்தே ஸர்வமாக்²யாதம் வர்தநம் யத்புராதநம் ।
மாயாயா ப³லமாஹாத்ம்யம் ஹ்யநுபூ⁴தம் யதா² மயா ॥ 47॥
ஸம்ஸாரேऽஸ்மிந்மஹாபா⁴க³ மாயாகு³ணக்ரு’தேऽந்ரு’தே ।
தநுப்⁴ரு’த்து ஸுகீ² நாஸ்தி ந பூ⁴தோ ந ப⁴விஷ்யதி ॥ 48॥
காமக்ரோதௌ⁴ ததா² லோபோ⁴ மத்ஸரோ மமதா ததா² ।
அஹங்காரோ மத:³ கேந ஜிதா:ஸர்வே மஹாப³லா: ॥ 49॥
ஸத்த்வம் ரஜஸ்தமஶ்சைவ கு³ணாஸ்த்ரய இமே கில ।
காரணம் ப்ராணிநாம் தே³ஹஸம்ப⁴வே ஸர்வதா²முநே ॥ 50॥
கஸ்மிம்ஶ்சித்ஸமயே வ்யாஸ வநேऽஹம் விஷ்ணுநா ஸஹ ।
க³ச்ச²ந்ஹாஸ்யவிநோதே³ந ஸ்த்ரீபா⁴வம் க³மித:க்ஷணாத் ॥ 51॥
ராஜபத்நீத்வமாபந்நோ மாயாப³லவிமோஹித: ।
புத்ரா: ப்ரஸூதா ப³ஹவோ கே³ஹே தஸ்ய ந்ரு’பஸ்ய ஹ ॥ 52॥
வ்யாஸ உவாச ।
ஸம்ஶயோऽயம் மஹாந்ஸாதோ⁴ ஶ்ருத்வா தே வசநம் கில ।
கத²ம் நாரீத்வமாபந்நஸ்த்வம் முநே ஜ்ஞாநவாந்ப்⁴ரு’ஶம் ॥ 53॥

கத²ம் ச புருஷோ ஜாதோ ப்³ரூஹி ஸர்வமஶேஷத: ।
கத²ம் புத்ராஸ்த்வயா ஜாதா: கஸ்ய ராஜ்ஞோ க்³ரு’ஹேऽஞ்ஜஸா ॥ 54॥
ஏததா³க்²யாஹி சரிதம் மாயாயா மஹத³த்³பு⁴தம் ।
மோஹிதம் ச யயா ஸர்வமித³ம் ஸ்தா²வரஜங்க³மம் ॥ 55॥
ந த்ரு’ப்திமதி⁴க³ச்சா²மி ஶ‍்ரு’ண்வம்ஸ்தவ கதா²ம்ரு’தம் ।
ஸர்வக்³ரந்தா²ர்த²தத்த்வம் ச ஸர்வஸம்ஶயநாஶநம் ॥ 56॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
நாரத³ஸ்ய மாயாத³மயந்த்யா ஸஹ விவாஹவர்ணநம் நாம ஸப்தவிம்ஶோऽத்⁴யாய: ॥
6.27॥

6.28அஷ்டாவிம்ஶோऽத்⁴யாய: । நாரதே³ந ஸ்வஸ்த்ரீத்வப்ராப்திவர்ணநம் ।
நாரத³ உவாச ।
நிஶாமய முநிஶ்ரேஷ்ட² க³த³தோ மம ஸத்கதா²ம் ।
மாயாப³லம் ஸுது³ர்ஜ்ஞேயம் முநிபி⁴ர்யோக³வித்தமை: ॥ 1॥
மாயயா மோஹிதம் ஸர்வம் ஜக³த்ஸ்தா²வரஜங்க³மம் ।
ப்³ரஹ்மாதி³ஸ்தம்ப³பர்யந்தமஜயா து³ர்விபா⁴வ்யயா ॥ 2॥
கதா³சித்ஸத்யலோகாத்³வை ஶ்வேதத்³வீபே மநோஹரே ।
க³தோऽஹம் த³ர்ஶநாகாங்க்ஷீ ஹரேரத்³பு⁴தகர்மண: ॥ 3॥
வாத³யந்மஹதீம் வீணாம் ஸ்வரதாநவிபூ⁴ஷிதாம் ।
கா³யத்ரம் கா³யமாநஸ்து ஸாம ஸப்தஸ்வராந்விதம் ॥ 4॥
த்³ரு’ஷ்டோ மயா தே³வதே³வஶ்சக்ரபாணிர்க³தா³த⁴ர: ।
கௌஸ்துபோ⁴த்³பா⁴ஸிதோரஸ்கோ மேக⁴ஶ்யாமஶ்சதுர்பு⁴ஜ: ॥ 5॥
பீதாம்ப³ரபரீதா⁴நோ முகுடாங்க³த³ராஜித: ।
லக்ஷ்ம்யா ஸஹ விலாஸிந்யா க்ரீட³மாநோ முதா³ யுத: ॥ 6॥
வீக்ஷ்ய மாம் கமலா தே³வீ க³தாந்தர்தா⁴நமந்திகாத் ।
ஸர்வலக்ஷணஸம்பந்நா ஸர்வபூ⁴ஷணபூ⁴ஷிதா ॥ 7॥
நாரீணாம் ப்ரவரா காந்தா ரூபயௌவநக³ர்விதா ।

devIbhAgavatam06.pdf 137



6ஶ்ரீமத்³தே³வீபா⁴க³வதமஹாபுராணே ஷஷ்ட:²ஸ்கந்த: ⁴

ஸுப்ரியா வாஸுதே³வஸ்ய வரசாமீகரப்ரபா⁴ ॥ 8॥
அந்தர்க்³ரு’ஹம் க³தா த்³ரு’ஷ்ட்வா ஸிந்து⁴ஜாம் வ்யஞ்ஜநாந்விதாம் ।
மயா ப்ரு’ஷ்டோ தே³வதே³வோ வநமாலீ ஜக³த்ப்ரபு: ⁴ ॥ 9॥
ப⁴க³வந்தே³வதே³வேஶ பத்³மநாப⁴ ஸுராரிஹந் ।
கத²ம் ச மா க³தா த்³ரு’ஷ்ட்வா மாமாக³ச்ச²ந்தமந்திகாத் ॥ 10॥
நாஹம் விடோ ந வா தூ⁴ர்த: தாபஸோऽஹம் ஜக³த்³கு³ரோ ।
ஜிதேந்த்³ரியோ ஜிதக்ரோதோ⁴ ஜிதமாயோ ஜநார்த³ந ॥ 11॥
நாரத³ உவாச ।
நிஶம்ய வசநம் கிஞ்சித்³க³ர்வயுக்தம் ஜநார்த³ந: ।
உவாச மாம் ஸ்மிதம் க்ரு’த்வா வீணாவந்மது⁴ராம் கி³ரம் ॥ 12॥
விஷ்ணுருவாச ।
நாரதை³வம்விதா⁴ நீதிர்ந ஸ்தா²தவ்யம் கதா³சந ।
பதிம் விநாந்யஸாநித்⁴யே கஸ்யசித்³யோஷயா க்வசித் ॥ 13॥
மாயா ஸுது³ர்ஜயா வித்³வந் யோகி³பி⁴ர்ஜிதமாருதை: ।
ஸாங்க்²யவித்³பி⁴ர்நிராஹாரைஸ்தாபஸைஶ்ச ஜிதேந்த்³ரியை: ॥ 14॥
தே³வைஶ்ச முநிஶார்தூ³ல யத்த்வயோக்தம் வசோऽது⁴நா ।
ஜிதமாயோऽஸ்மி கீ³தஜ்ஞ நைவம் வாச்யம் கதா³சந ॥ 15॥
நாஹம் ஶிவோ ந வா ப்³ரஹ்மா ஜேதும் தாம் ப்ரப⁴வோऽப்யஜாம் ।
முநய:ஸநகாத்³யாஶ்ச கஸ்த்வம் கேऽந்யே க்ஷமா ஜயே ॥ 16॥
தே³வதே³ஹம் ந்ரு’தே³ஹம் வா திர்யக்³தே³ஹமதா²பி வா ।
பி³ப்⁴ரு’யாத்³ய: ஶரீரம் ச ஸ கத²ம் தாம் ஜயேத³ஜாம் ॥ 17॥
த்ரியுதஸ்தாம் கத²ம் மாயாம் ஜேதும் ஶக்த: புமாம்ப⁴வேத் ।
வேத³வித்³யோக³வித்³வாபி ஸர்வஜ்ஞோ விஜிதேந்த்³ரிய: ॥ 18॥
காலோऽபி தஸ்யா ரூபம் ஹி ரூபஹீந:ஸ்வரூபக்ரு’த் ।
தத்³வஶே வர்ததே தே³ஹீ வித்³வாந்மூர்கோ²ऽத² மத்⁴யம: ॥ 19॥
கால: கரோதி த⁴ர்மஜ்ஞம் கதா³சித்³விகலம் புந: ।
ஸ்வபா⁴வாத்கர்மதோ வாபி து³ர்ஜ்ஞேயம் தஸ்ய சேஷ்டிதம் ॥ 20॥
நாரத³ உவாச ।

இத்யுக்த்வா விரதோ விஷ்ணுரஹம் விஸ்மயமாநஸ: ।
தமப்³ரவம் ஜக³ந்நாத²ம் வாஸுதே³வம் ஸநாதநம் ॥ 21॥
ரமாபதே கத²ம்ரூபா மாயா ஸா கீத்³ரு’ஶீ புந: ।
கியத்³ப³லா க்வ ஸம்ஸ்தா²நா கஸ்யாதா⁴ரா வத³ஸ்வ மே ॥ 22॥
த்³ரஷ்டுகாமோऽஸ்மி தாம் மாயாம் த³ர்ஶயாஶு மஹீத⁴ர ।
ஜ்ஞாதுமிச்சா²மி தாம் ஸம்யக்ப்ரஸாத³ம் குரு மாபதே ॥ 23॥
விஷ்ணுருவாச ।
த்ரிகு³ணாஸாகி²லாதா⁴ரா ஸர்வஜ்ஞா ஸர்வஸம்மதா ।
அஜேயாநேகரூபா ச ஸர்வம் வ்யாப்ய ஸ்தி²தா ஜக³த் ॥ 24॥
தி³த்³ரு’க்ஷா யதி³ தே சித்தே நாரதா³ரோஹணம் குரு ।
க³ருடே³ மத்ஸமேதோऽத்³ய க³ச்சா²வோऽந்யத்ர ஸாம்ப்ரதம் ॥ 25॥
த³ர்ஶயிஷ்யாமி தே மாயாம் து³ர்ஜயாமஜிதாத்மபி: ⁴ ।
த்³ரு’ஷ்ட்வா தாம் ப்³ரஹ்மபுத்ர த்வம் விஷாதே³ மா மந: க்ரு’தா:² ॥ 26॥
இத்யுக்த்வா தே³வதே³வோ மாம் ஸஸ்மார விநதாஸுதம் ।
ஸ்ம்ரு’தமாத்ரஸ்து க³ருட³ஸ்ததா³கா³த்³த⁴ரிஸந்நிதௌ⁴ ॥ 27॥
ஆக³தம் க³ருட³ம் வீக்ஷ்ய ஆருரோஹ ஜநார்த³ந: ।
ஸமாரோப்ய ச மாம் ப்ரு’ஷ்டே² க³மநாய க்ரு’தாத³ர: ॥ 28॥
சலிதோ விநதாபுத்ரோ வைகுண்டா²த்³வாயுவேக³வாந் ।
ப்ரேரிதோ யத்ர க்ரு’ஷ்ணேந க³ந்துகாமேந காநநம் ॥ 29॥
மஹாவநாநி தி³வ்யாநி ஸராம்ஸி ஸரிதஸ்ததா² ।
புரக்³ராமாகராதீ³ம்ஶ்ச கே²டக²ர்வடகோ³வ்ரஜாந் ॥ 30॥
முநீநாமாஶ்ரமாந் ரம்யாந் வாபீஶ்ச ஸுமநோஹரா: ।
பல்வலாநி விஶாலாநி ஹ்ரதா³ந் பங்கஜபூ⁴ஷிதாந் ॥ 31॥
ம்ரு’கா³ணாம் ச வராஹாணாம் வ்ரு’ந்தா³ந்யப்யவலோக்ய ச ।
க³தாவாவாம் காந்யகுப்³ஜஸமீபம் க³ருடா³ஸநௌ ॥ 32॥
தத்ர ரம்யம் ஸரோ தி³வ்யம் த்³ரு’ஷ்டம் பங்கஜமண்டி³தம் ।
ஹம்ஸகாரண்ட³வாகீர்ணம் சக்ரவாகோபஶோபி⁴தம் ॥ 33॥
நாநாவர்ணை: ப்ரபு²ல்லைஶ்ச பங்கஜைருபரஞ்ஜிதம் ।

ஶுசி மிஷ்டஜலம் ப்⁴ரு’ங்க³யூத²நாத³விராஜிதம் ॥ 34॥
மாமாஹ ப⁴க³வாந் வீக்ஷ்ய தடா³க³ம் பரமாத்³பு⁴தம் ।
ஸ்பர்த⁴கம் சோத³தே: ⁴ க்ஷீரம் மிஷ்டம் வாரி விஶேஷத: ॥ 35॥
ஶ்ரீப⁴க³வாநுவாச ।
பஶ்ய நாரத³ க³ம்பீ⁴ரம் ஸர:ஸாரஸநாதி³தம் ।
ஸர்வத்ர பங்கஜைஶ்ச²ந்நம் ஸ்வச்ச²நீரப்ரபூரிதம் ॥ 36॥
அத்ர ஸ்நாத்வா க³மிஷ்யாவ: காந்யகுப்³ஜம் புரோத்தமம் ।
இத்யுக்த்வா க³ருடா³தா³ஶு மாமுத்தார்ய வ்யதாரயத் ॥ 37॥
விஹஸ்ய ப⁴க³வாம்ஸ்தத்ர ஜக்³ராஹ மம தர்ஜநீம் ।
ஸ்துவந்ஸரோவரம் பூ⁴யஸ்தீரே மாமநயத்ப்ரபு: ⁴ ॥ 38॥
விஶ்ரம்ய தடபா⁴கே³ து ஸ்நிக்³த⁴ச்சா²யே மநோஹரே ।
மாமுவாச முநே ஸ்நாநம் குரு த்வம் விமலே ஜலே ॥ 39॥
பஶ்சாத³ஹம் கரிஷ்யாமி தடா³கே³ऽஸ்மிந்ஸுபாவநே ।
ஸாதூ⁴நாமிவ சேதாம்ஸி ஜலாநி நிர்மலாநி ச ॥ 40॥
ஸுரபீ⁴ணி பராகை³ஸ்து பங்கஜாநாம் விஶேஷத: ।
இத்யுக்தோऽஹம் ப⁴க³வதா முக்த்வா வீணாம் ம்ரு’கா³ஜிநம் ॥ 41॥
ஸ்நாநாய க்ரு’ததீ⁴ஸ்தீரே க³த: ப்ரேமஸமந்வித: ।
பாதௌ³ப்ரக்ஷால்ய ஹஸ்தௌச ஶிகா²ம் ப³த்³த்⁴வா குஶக்³ரஹம் ॥ 42॥
க்ரு’த்வாऽऽசம்ய ஶுசிஸ்தோயே ஸ்நாதவாநஸ்மி தஜ்ஜலே ।
யதா³ தஸ்மிஜ்ஜலே ரம்யே ஸ்நாதோऽஹம் பஶ்யதோ ஹரே: ॥ 43॥
விஹாய பௌருஷம் ரூபம் ப்ராப்த:ஸ்த்ரீத்வமநுத்தமம் ।
ஹரிர்க்³ரு’ஹீத்வா வீணாம் மே ததா² க்ரு’ஷ்ணாஜிநம் ஶுப⁴ம் ॥ 44॥
ஆருஹ்ய க³ருட³ம் தூர்ணம் ஜகா³ம ஸ்வக்³ரு’ஹம்க்ஷணாத் ।
ததோऽஹம் ஸ்த்ரீத்வமாபந்நஶ்சாருபூ⁴ஷணபூ⁴ஷித: ॥ 45॥
தத்க்ஷணாந்மநஸோ ஜாதா பூர்வதே³ஹஸ்ய விஸ்ம்ரு’தி: ।
விஸ்ம்ரு’தோऽஸௌ ஜக³ந்நாதோ² மஹதீ விஸ்ம்ரு’தா புந: ॥ 46॥
ஸம்ப்ராப்ய மோஹிநீரூபம் தடா³கா³ந்நிர்க³தோ ப³ஹி: ।
அபஶ்யம் நலிநீஜுஷ்டம் ஸரஸ்தத்³விமலோத³கம் ॥ 47॥

கிமேததி³தி மநஸாகரவம் விஸ்மயம் முஹு: ।
ஏவம் சிந்தயமாநஸ்ய நாரீரூபத⁴ரஸ்ய மே ॥ 48॥
ஸஹஸா த்³ரு’க்பத²ம் ப்ராப்தஸ்தத்ர தாலத்⁴வஜோ ந்ரு’ப: ।
க³ஜாஶ்வரத²வ்ரு’ந்தை³ஶ்ச ஸம்வ்ரு’தோ ரத²ஸம்ஸ்தி²த: ॥ 49॥
யுவா பூ⁴ஷணஸம்வீதோ தே³ஹவாநிவ மந்மத:² ।
வீக்ஷ்ய மாம் பூ⁴பதிஸ்தத்ர தி³வ்யபூ⁴ஷணபூ⁴ஷிதாம் ॥ 50॥
ராகாசந்த்³ரமுகீ²ம் யோஷாம் விஸ்மயம் பரமம் க³த: ।
பப்ரச்ச² காஸி கல்யாணி கஸ்ய புத்ரீ ஸுரஸ்ய வா ॥ 51॥
மாநுஷஸ்ய ச வா காந்தே க³ந்த⁴ர்வஸ்யோரக³ஸ்ய ச ।
ஏகாகிநீ கத²ம் பா³லா ரூபயௌவநபூ⁴ஷிதா ॥ 52॥
விவாஹிதாத² கந்யா வா ஸத்யம் வத³ஸுலோசநே ।
கிம் பஶ்யஸி ஸுகேஶாந்தே தடா³கே³ऽஸ்மிந்ஸுமத்⁴யமே ॥ 53॥
சிகீர்ஷிதம் பிகாலாபே ப்³ரூஹி மந்மத²மோஹிநி ।
பு⁴ங்க்ஷவ போ⁴கா³ந்மராலாக்ஷி மயா ஸஹ க்ரு’ஶோத³ரி ।
வாஞ்சி²தாந்மநஸா நூநம் க்ரு’த்வா மாம் பதிமுத்தமம் ॥ 54॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ நாரதே³நஸ்வஸ்த்ரீத்வப்ராப்திவர்ணநம் நாமாஷ்டாவிம்ஶோऽத்⁴யாய:
॥ 6.28॥

6.29 ஏகோநத்ரிம்ஶோऽத்⁴யாய: । நாரத³ஸ்ய புந:ஸ்வரூபப்ராப்திவர்ணநம் ।
நாரத³ உவாச ।
இத்யுக்தோऽஹம் ததா³ தேந ராஜ்ஞா தாலத்⁴வஜேந ச ।
விம்ரு’ஶ்ய மநஸாத்யர்த²ம் தமுவாச விஶாம்பதே ॥ 1॥
ராஜந்நாஹம் விஜாநாமி புத்ரீ கஸ்யேதி நிஶ்சயம் ।
பிதரௌ க்வ ச மே கேந ஸ்தா²பிதா ச ஸரோவரே ॥ 2॥
கிம் கரோமி க்வ க³ச்சா²மி கத²ம் மே ஸுக்ரு’தம் ப⁴வேத் ।
நிராதா⁴ராஸ்மி ராஜேந்த்³ர சிந்தயாமி சிகீர்ஷிதம் ॥ 3॥

தை³வமேவ பரம் ராஜந்நாஸ்த்யத்ர பௌருஷம் மம ।
த⁴ர்மஜ்ஞோऽஸி மஹீபால யதே²ச்ச²ஸி ததா²குரு ॥ 4॥
தவாதீ⁴நாஸ்ம்யஹம் பூ⁴ப ந மே கோऽப்யஸ்தி பாலக: ।
ந பிதா ந ச மாதா ச ந ஸ்தா²நம் ந ச பா³ந்த⁴வா: ॥ 5॥
இத்யுக்தோऽஸௌ மயா ராஜா ப³பூ⁴வ மத³நாதுர: ।
மாம் நிரீக்ஷ்ய விஶாலாக்ஷீம் ஸேவகாநித்யுவாச ஹ ॥ 6॥
நரயாநமாநயத்⁴வம் சதுர்வாஹ்யம் மநோஹரம் ।
ஆரோஹணார்த²மஸ்யாஸ்து கௌஶேயாம்ப³ரவேஷ்டிதம் ॥ 7॥
ம்ரு’த்³வாஸ்தரணஸம்யுக்தம் முக்தாஜாலவிபூ⁴ஷிதம் ।
சதுரஸ்ரம் விஶாலம் ச ஸுவர்ணரசிதம் ஶுப⁴ம் ॥ 8॥
தஸ்ய தத்³வசநம் ஶ்ருத்வா ப்⁴ரு’த்யா:ஸத்வரகா³மிந: ।
ஆநிந்யு: ஶிபி³காம் தி³வ்யாம் மத³ர்தே² வஸ்த்ரவேஷ்டிதாம் ॥ 9॥
ஆரூடா⁴ऽஹம் ததா³ தஸ்யாம் தஸ்ய ப்ரியசிகீர்ஷயா ।
முதி³தோऽஸௌ க்³ரு’ஹே நீத்வா மாம் ததா³ ப்ரு’தி²வீபதி: ॥ 10॥
விவாஹவிதி⁴நா ராஜா ஶுபே⁴ லக்³நே ஶுபே⁴ தி³நே ।
உபயேமே ச மாம் தத்ர ஹுதபு⁴க்ஸந்நிதௌ⁴ தத: ॥ 11॥
தஸ்யாஹம் வல்லபா⁴ ஜாதா ப்ராணேப்⁴யோऽபி க³ரீயஸீ ।
ஸௌபா⁴க்³யஸுந்த³ரீத்யேவம் நாம தத்ர க்ரு’தம் மம ॥ 12॥
ரமமாணோ மயா ஸார்த⁴ம் ஸுக²மாப மஹீபதி: ।
நாநாபோ⁴க³விலாஸைஶ்ச காமஶாஸ்த்ரோதி³தைஸ்ததா² ॥ 13॥
ராஜகார்யாணி ஸந்த்யஜ்ய க்ரீடா³ஸக்தோ தி³வாநிஶம் ।
நாஸௌ விவேத³ க³ச்ச²ந்தம் காலம் காமகலாரத: ॥ 14॥
உத்³யாநேஷு ச ரம்யேஷு வாபீஷு ச க்³ரு’ஹேஷு ச ।
ஹர்ம்யேஷு வரஶைலேஷு தீ³ர்கி⁴காஸு வராஸு ச ॥ 15॥
வாருணீமத³மத்தோऽஸௌ விஹரந்காநநே ஶுபே⁴ ।
விஸ்ரு’ஜ்ய ஸர்வகார்யாணி மத³தீ⁴நோ ப³பூ⁴வ ஹ ॥ 16॥
வ்யாஸாஹம் தேந ஸம்ஸக்தா க்ரீடா³ரஸவஶீக்ரு’தா ।
ஸ்ம்ரு’தவாந்பூர்வதே³ஹம் ந பும்பா⁴வம் முநிஜந்ம ச ॥ 17॥

மமைவாயம் பதிர்யோஷாஹம் பத்நீஷு ப்ரியா ஸதீ ।
பட்டராஜ்ஞீ விலாஸஜ்ஞா ஸப²லம் ஜீவிதம் மம ॥ 18॥
இதி சிந்தயதீ தஸ்மிந்ப்ரேமப³த்³தா⁴ தி³வாநிஶம் ।
க்ரீடா³ஸக்தா ஸுகே²லுப்³தா⁴ தம் ஸ்தி²தா வஶவர்திநீ ॥ 19॥
விஸ்ம்ரு’தம் ப்³ரஹ்மவிஜ்ஞாநம் ப்³ரஹ்மஜ்ஞாநம் ச ஶாஶ்வதம் ।
த⁴ர்மஶாஸ்த்ரபரிஜ்ஞாநம் ததா³ஸக்தமநா ஸ்தி²தா ॥ 20॥
ஏவம் விஹரதஸ்தத்ர வர்ஷாணி த்³வாத³ஶைவ து ।
க³தாநி க்ஷணவத்காமக்ரீடா³ஸக்தஸ்ய மே முநே ॥ 21॥
ஜாதா க³ர்ப⁴வதீ சாஹம் முத³ம் ப்ராப ந்ரு’பஸ்ததா³ ।
காரயாமாஸ விதி⁴வத்³க³ர்ப⁴ஸம்ஸ்காரகர்ம ச ॥ 22॥
அப்ரு’ச்ச²த்³தோ³ஹத³ம் ராஜா ப்ரீணயந்மாம் புந: புந: ।
நாப்³ரவம் லஜ்ஜமாநாஹம் ந்ரு’பம் ப்ரீதமநா ப்⁴ரு’ஶம் ॥ 23॥
ஸம்பூர்ணே த³ஶமே மாஸி புத்ரோ ஜாதஸ்ததோ மம ।
ஶுபே⁴ऽஹ்நி க்³ரஹநக்ஷத்ரலக்³நதாராப³லாந்விதே ॥ 24॥
ப³பூ⁴வ ந்ரு’பதேர்கே³ஹே புத்ரஜந்மமஹோத்ஸவ: ।
ராஜா பரமஸந்துஷ்டோ ப³பூ⁴வ ஸுதஜந்மத: ॥ 25॥
ஸூதகாந்தே ஸுதம் வீக்ஷ்ய ராஜா முத³மவாப ஹ ।
அஹம் பூ⁴மிபதேஶ்சாஸம் ப்ரியா பா⁴ர்யா பரந்தப ॥ 26॥
ததோ வர்ஷத்³வயாந்தே வை புநர்க³ர்போ⁴ மயா த்⁴ரு’த: ।
த்³விதீயஸ்து ஸுதோ ஜாத:ஸர்வலக்ஷணஸம்யுத: ॥ 27॥
ஸுத⁴ந்வேதி ஸுதஸ்யாத² நாம சக்ரே ந்ரு’பஸ்ததா³ ।
வீரவர்மேதி ஜ்யேஷ்ட²ஸ்ய ப்³ராஹ்மணை: ப்ரேரிதஸ்த்வயம் ॥ 28॥
ஏவம் த்³வாத³ஶ புத்ராஶ்ச ப்ரஸூதா பூ⁴பஸம்மதா: ।
மோஹிதோऽஹம் ததா³ தேஷாம் ப்ரீத்யா பாலநலாலநே ॥ 29॥
புநரஷ்ட ஸுதா: காலே காலே ஜாதா:ஸ்வரூபிண: ।
கா³ர்ஹஸ்த்²யம் மே தத: பூர்ணம் ஸம்பந்நம் ஸுக²ஸாத⁴நம் ॥ 30॥
தேஷாம் தா³ரக்ரியா: காலே க்ரு’தா ராஜ்ஞா யதோ²சிதா: ।

ஸ்நுஷாபி⁴ஶ்ச ததா² புத்ரை: பரிவாரோ மஹாநபூ⁴த் ॥ 31॥
தத: பௌத்ராதி³ஸம்பூ⁴தாஸ்தேऽபி க்ரீடா³ரஸாந்விதா: ।
ஆஸந்நாநாரஸோபேதா மோஹவ்ரு’த்³தி⁴கரா ப்⁴ரு’ஶம் ॥ 32॥
கதா³சித்ஸுக²மைஶ்வர்யம் கதா³சித்³து:³க²மத்³பு⁴தம் ।
புத்ரேஷு ரோக³ஜநிதம் தே³ஹஸந்தாபகாரகம் ॥ 33॥
பரஸ்பரம் கதா³சித்து விரோதோ⁴ऽபூ⁴த்ஸுதா³ருண: ।
புத்ராணாம் வா வதூ⁴நாம் ச தேந ஸந்தாபஸம்ப⁴வ: ॥ 34॥
ஸுக²து:³கா²த்மகே கோ⁴ரே மித்²யாசாரகரே ப்⁴ரு’ஶம் ।
ஸங்கல்பஜநிதே க்ஷுத்³ரே மக்³நோऽஹம் முநிஸத்தம ॥ 35॥
விஸ்ம்ரு’தம் பூர்வவிஜ்ஞாநம் ஶாஸ்த்ரஜ்ஞாநம் ததா² க³தம் ।
யோஷாபா⁴வே விலீநோऽஹம் க்³ரு’ஹகார்யேஷு ஸர்வதா² ॥ 36॥
அஹங்காரஸ்து ஸஞ்ஜாதோ ப்⁴ரு’ஶம் மோஹவிவர்த⁴க: ।
ஏதே மே ப³லிந: புத்ரா:ஸ்நுஷா:ஸுகுலஸம்ப⁴வா: ॥ 37॥
ஏதே புத்ரா:ஸுஸந்நத்³தா:⁴ க்ரீட³ந்தி மம வேஶ்மஸு ।
த⁴ந்யாஹம் க²லு நாரீணாம் ஸம்ஸாரேऽஸ்மிந்நஹோ ப்⁴ரு’ஶம் ॥ 38॥
நாரதோ³ऽஹம் ப⁴க³வதா வஞ்சிதோ மாயயா கில ।
ந கதா³சிந்மயாப்யேவம் சிந்திதம் மநஸா கில ॥ 39॥
ராஜபத்நீ ஶுபா⁴சாரா ப³ஹுபுத்ரா பதிவ்ரதா ।
த⁴ந்யாஹம் கில ஸம்ஸாரே க்ரு’ஷ்ணைவம் மோஹிதஸ்த்வஹம் ॥ 40॥
அத² கஶ்சிந்ந்ரு’ப: காமம் தூ³ரதே³ஶாதி⁴போ மஹாந் ।
அராதிபா⁴வமாபந்ந: பதிநா ஸஹ மாநத³ ॥ 41॥
க்ரு’த்வா ஸைந்யஸமாயோக³ம் ரதை²ஶ்ச வாரணைர்யுதம் ।
ஆஜகா³ம காந்யகுப்³ஜே புரே யுத்³த⁴மசிந்தயத் ॥ 42॥
வேஷ்டிதம் நக³ரம் தேந ராஜ்ஞா ஸைந்யயுதேந ச ।
மம புத்ராஶ்ச பௌத்ராஶ்ச நிர்க³தா நக³ராத்ததா³ ॥ 43॥
ஸங்க்³ராமஸ்துமுலஸ்தத்ர க்ரு’தஸ்தைஸ்தேந புத்ரகை: ।
ஹதா ரணே ஸுதா:ஸர்வே வைரிணா காலயோக³த: ॥ 44॥

ராஜா ப⁴க்³நஸ்து ஸங்க்³ராமாதா³க³த:ஸ்வக்³ரு’ஹம் புந: ।
ஶ்ருதம் மயா ம்ரு’தா: புத்ரா:ஸங்க்³ராமே ப்⁴ரு’ஶதா³ருணே ॥ 45॥
ஸ ஹத்வா மே ஸுதாந்பௌத்ராந்க³தோ ராஜா ப³லாந்வித: ।
க்ரந்த³மாநா ஹ்யஹம் தத்ர க³தா ஸமரமண்ட³லே ॥ 46॥
த்³ரு’ஷ்ட்வா தாந்பதிதாந்புத்ராந்பௌத்ராம்ஶ்சது:³க²பீடி³தா ।
விலலாபாஹமாயுஷ்மஞ்சோ²கஸாக³ரஸம்ப்லவே ॥ 47॥
ஹா புத்ரா: க்வ க³தா மேऽத்³ய ஹா ஹதாஸ்மி து³ராத்மநா ।
தை³வேநாதிப³லிஷ்டே²ந து³ர்வாரேணாதிபாபிநா ॥ 48॥
ஏதஸ்மிந்நந்தரே தத்ர ப⁴க³வாந்மது⁴ஸூத³ந: ।
க்ரு’த்வா ரூபம் த்³விஜஸ்யாகா³த்³வ்ரு’த்³த:⁴ பரமஶோப⁴ந: ॥ 49॥
ஸுவாஸா வேத³வித்காமம் மத்ஸமீபம் ஸமாக³த: ।
மாமுவாசாதிதீ³நாம் ஸ க்ரந்த³மாநாம் ரணாஜிரே ॥ 50॥
ப்³ராஹ்மண உவாச ।
கிம் விஷீத³ஸி தந்வங்கி³ ப்⁴ரமோऽயம் ப்ரகடீக்ரு’த: ।
மோஹேந கோகிலாலாபே பதிபுத்ரக்³ரு’ஹாத்மகே ॥ 51॥
கா த்வம் கஸ்யா:ஸுதா: கேऽமீ சிந்தயாத்மக³திம் பராம் ।
உத்திஷ்ட² ரோத³நம் த்யக்த்வா ஸ்வஸ்தா² ப⁴வ ஸுலோசநே ॥ 52॥
ஸ்நாநம் ச திலதா³நம் ச புத்ராணாம் குரு காமிநி ।
பரலோகக³தாநாம் ச மர்யாதா³ரக்ஷணாய வை ॥ 53॥
கர்தவ்யம் ஸர்வதா² தீர்தே²ஸ்நாநம் து ந க்³ரு’ஹே க்வசித் ।
ம்ரு’தாநாம் கில ப³ந்தூ⁴நாம் த⁴ர்மஶாஸ்த்ரவிநிர்ணய: ॥ 54॥
நாரத³ உவாச ।
இத்யுக்த்வா தேந விப்ரேண வ்ரு’த்³தே⁴ந ப்ரதிபோ³தி⁴தா ।
உத்தி²தாஹம் ந்ரு’பேணாத² யுக்தா ப³ந்து⁴பி⁴ராவ்ரு’தா ॥ 55॥
அக்³ரதோ த்³விஜரூபேண ப⁴க³வாந்பூ⁴தபா⁴வந: ।
சலிதாஹம் ததஸ்தூர்ணம் தீர்த²ம் பரமபாவநம் ॥ 56॥
ஹரிர்மாம் க்ரு’பயா தத்ர புந்தீர்தே²ஸரஸி ப்ரபு:⁴ ।
நீத்வாஹ ப⁴க³வாந்விஷ்ணுர்த்³விஜரூபீ ஜநார்த³ந: ॥ 57॥

ஸ்நாநம் குரு தடா³கே³ऽஸ்மிந்பாவநே க³ஜகா³மிநி ।
த்யஜ ஶோகம் க்ரியாகால: புத்ராணாம் ச நிரர்த²கம் ॥ 58॥
கோடிஶஸ்தே ம்ரு’தா: புத்ரா ஜந்மஜந்மஸமுத்³ப⁴வா: ।
பிதர: பதயஶ்சைவ ப்⁴ராதரோ ஜாமயஸ்ததா² ॥ 59॥
கேஷாம் து:³க²ம் த்வயா கார்யம் ப்⁴ரமேऽஸ்மிந்மாநஸோத்³ப⁴வே ।
விததே²ஸ்வப்நஸத்³ரு’ஶே தாபதே³ தே³ஹிநாமிஹ ॥ 60॥
நாரத³ உவாச ।
இதி தஸ்ய வச: ஶ்ருத்வா தீர்தே² புருஷஸம்ஜ்ஞகே ।
ப்ரவிஷ்டா ஸ்நாதுகாமாஹம் ப்ரேரிதா தத்ர விஷ்ணுநா ॥ 61॥
மஜ்ஜநாதே³வ தீர்தே²ஷு புமாஞ்ஜாத:க்ஷணாத³பி ।
ஹரிர்வீணாம் கரே க்ரு’த்வா ஸ்தி²தஸ்தீரே ஸ்வதே³ஹவாந் ॥ 62॥
உந்மஜ்ஜ்ய ச மயா தீரே த்³ரு’ஷ்ட: கமலலோசந: ।
ப்ரத்யபி⁴ஜ்ஞா ததா³ ஜாதா மம சித்தே த்³விஜோத்தம ॥ 63॥
ஸஞ்சிந்திதம் மயா தத்ர நாரதோ³ऽஹமிஹாக³த: ।
ஹரிணா ஸஹ ஸ்த்ரீபா⁴வம் ப்ராப்தோ மாயாவிமோஹித: ॥ 64॥
இதி சிந்தாபரஶ்சாஹம் யதா³ ஜாதஸ்ததா³ஹரி: ।
மாமாஹ நாரதா³க³ச்ச² கிம் கரோஷி ஜலே ஸ்தி²த: ॥ 65॥
விஸ்மிதோऽஹம் ததா³ஸ்ம்ரு’த்வா ஸ்த்ரீபா⁴வம் தா³ருணம் ப்⁴ரு’ஶம் ।
புந: புருஷபா⁴வஶ்ச ஸம்பந்ந: கேந ஹேதுநா ॥ 66॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴
நாரத³ஸ்ய புந:ஸ்வரூபப்ராப்திவர்ணநம் நாமேகோநத்ரிம்ஶோऽத்⁴யாய: ॥ 6.29॥

6.30 த்ரிம்ஶோऽத்⁴யாய: । மாயாப்ராப³ல்யவர்ணநம் ।
நாரத³ உவாச ।
மாம் த்³ரு’ஷ்ட்வா நாரத³ம் விப்ரம் விஸ்மிதோऽஸௌ மஹீபதி: ।
க்வ க³தா மம பா⁴ர்யா ஸா குதோऽயம் முநிஸத்தம: ॥ 1॥
விலலாப ந்ரு’பஸ்தத்ர ஹா ப்ரியேதி முஹுர்முஹு: ।

க்வ க³தா மாம் பரித்யஜ்ய விலபந்தம் வியோகி³நம் ॥ 2॥
விநா த்வாம் விபுலஶ்ரோணி வ்ரு’தா² மே ஜீவிதம் க்³ரு’ஹம் ।
ராஜ்யம் கமலபத்ராக்ஷி கிம் கரோமி ஶுசிஸ்மிதே ॥ 3॥
ந ப்ராணா மே ப³ஹிர்யாந்தி விரஹேண தவாது⁴நா ।
க³தோ வை ப்ரீதித⁴ர்மஸ்து த்வாம்ரு’தே ப்ராணதா⁴ரணாத் ॥ 4॥
விலபாமி விஶாலாக்ஷி தே³ஹி ப்ரத்யுத்தரம் ப்ரியம் ।
க்வ க³தா ஸா மயி ப்ரீதிர்யாபூ⁴த்ப்ரத²மஸங்க³மே ॥ 5॥
நிமக்³நா கிம் ஜலே ஸுப்⁴ரூர்ப⁴க்ஷிதா மத்ஸ்யகச்ச²பை: ।
க்³ரு’ஹீதா வருணேநாஶு மம தௌ³ர்பா⁴க்³யயோக³த: ॥ 6॥
த⁴ந்யா ஸுசாருஸர்வாங்கி³ யா த்வம் புத்ரை:ஸமாக³தா ।
அக்ரு’த்ரிமஸ்து புத்ரேஷு ஸ்நேஹஸ்தேऽம்ரு’தபா⁴ஷிணி ॥ 7॥
ந யுக்தமது⁴நா யந்மாம் விஹாய த்ரிதி³வம் க³தா ।
விலபந்தம் பதிம் தீ³நம் புத்ரஸ்நேஹேந யந்த்ரிதா ॥ 8॥
உப⁴யம் மே க³தம் காந்தே புத்ராஸ்த்வம் ப்ராணவல்லபா⁴ ।
ததா²பி மரணம் நாஸ்தி து:³கி²தஸ்ய ப்⁴ரு’ஶம் ப்ரியே ॥ 9॥
கிம் கரோமி க்வ க³ச்சா²மி ராமோ நாஸ்தி மஹீதலே ।
ராமாவிரஹஜம் து:³க²ம் ஜாநாதி ரகு⁴நந்த³ந: ॥ 10॥
விதி⁴நா நிஷ்டு²ரேணாத்ர விபரீதம் க்ரு’தம் பு⁴வி ।
த³ம்பத்யோர்மரணம் பி⁴ந்நம் ஸர்வதா²ஸமசித்தயோ: ॥ 11॥
உபகாரஸ்து நாரீணாம் முநிபி⁴ர்விஹித: கில ।
யது³க்தம் த⁴ர்மஶாஸ்த்ரேஷு ஜ்வலநம் பதிநா ஸஹ ॥ 12॥
ஏவம் விலபமாநம் தம் ராஜாநம் ப⁴க³வாந்ஹரி: ।
நிவாரயாமாஸ ததா³ வசநைர்யுக்தியோஜிதை: ॥ 13॥
ஶ்ரீப⁴க³வாநுவாச ।
கிம் விஷீத³ஸி ராஜேந்த்³ர க்வ க³தா தே ப்ரியாங்க³நா ।
ந ஶ்ருதம் கிம் த்வயா ஶாஸ்த்ரம் ந க்ரு’தோऽஸௌ பு³தா⁴ஶ்ரய: ॥ 14॥
கா ஸா கஸ்த்வம் க்வ ஸம்யோகோ³ வியோக:³ கீத்³ரு’ஶஸ்தவ ।
ப்ரவாஹரூபே ஸம்ஸாரே ந்ரு’ணாம் நௌதரதாமிவ ॥ 15॥

க்³ரு’ஹே க³ச்ச² ந்ரு’பஶ்ரேஷ்ட² வ்ரு’தா² தே ருதி³தேந கிம் ।
ஸம்யோக³ஶ்ச வியோக³ஶ்ச தை³வாதீ⁴ந:ஸதா³ ந்ரு’ணாம் ॥ 16॥
அநயா ஸஹ தே ராஜந் ஸம்யோக³ஸ்த்விஹ ஸம்வ்ரு’த: ।
பு⁴க்தா த்வயா விஶாலாக்ஷீ ஸுந்த³ரீ தநுமத்⁴யமா ॥ 17॥
ந த்³ரு’ஷ்டௌ பிதராவஸ்யாஸ்த்வயா ப்ராப்தா ஸரோவரே ।
காகதாலீப்ரஸங்கே³ந யத்³பூ⁴தம் தத்ததா² க³தம் ॥ 18॥
மா ஶோகம் குரு ராஜேந்த்³ர காலோ ஹி து³ரதிக்ரம: ।
காலயோக³ம் ஸமாஸாத்³ய பு⁴ங்க்ஷ்வ போ⁴கா³ந் க்³ரு’ஹே யதா² ॥ 19॥
யதா²க³தா க³தா ஸா து ததை²வ வரவர்ணிநீ ।
யதா² பூர்வம் ததா² தத்ர க³ச்ச² கார்யம் குரு ப்ரபோ⁴ ॥ 20॥
ருதி³தேந தவாத்³யைவ நாக³மிஷ்யதி காமிநீ ।
வ்ரு’தா² ஶோசஸி ப்ரு’த்⁴வீஶ யோக³யுக்தோ ப⁴வாது⁴நா ॥ 21॥
போ⁴க:³ காலவஶாதே³தி ததை²வ ப்ரதியாதி ச ।
நாத்ர ஶோகஸ்து கர்தவ்யோ நிஷ்ப²லே ப⁴வவர்த்மநி ॥ 22॥
நைகத்ர ஸுக²ஸம்யோகோ³ து:³க²யோக³ஸ்து நைகத: ।
க⁴டிகாயந்த்ரவத்காமம் ப்⁴ரமணம் ஸுக²து:³க²யோ: ॥ 23॥
மந: க்ரு’த்வா ஸ்தி²ரம் பூ⁴ப குரு ராஜ்யம் யதா²ஸுக²ம் ।
அத²வா ந்யஸ்ய தா³யாதே³ வநம் ஸேவய ஸாம்ப்ரதம் ॥ 24॥
து³ர்லபோ⁴ மாநுஷோ தே³ஹ: ப்ராணிநாம் க்ஷணப⁴ங்கு³ர: ।
தஸ்மிந்ப்ராப்தே து கர்தவ்யம் ஸர்வதை²வாத்மஸாத⁴நம் ॥ 25॥
ஜிஹ்வோபஸ்த²ரஸோ ராஜந் பஶுயோநிஷு வர்ததே ।
ஜ்ஞாநம் மாநுஷதே³ஹே வை நாந்யாஸு ச குயோநிஷு ॥ 26॥
தஸ்மாத்³க³ச்ச² க்³ரு’ஹம் த்யக்த்வா ஶோகம் காந்தாஸமுத்³ப⁴வம் ।
மாயேயம் ப⁴க³வத்யாஸ்து யயா ஸம்மோஹிதம் ஜக³த் ॥ 27॥
நாரத³ உவாச ।
இத்யுக்தோ ஹரிணா ராஜா ப்ரணம்ய கமலாபதிம் ।
க்ரு’த்வா ஸ்நாநவிதி⁴ம் ஸம்யக்³ஜகா³ம நிஜமந்தி³ரம் ॥ 28॥

த³த்த்வா ராஜ்யம் ஸ்வபௌத்ராய ப்ராப்ய நிர்வேத³மத்³பு⁴தம் ।
வநம் ஜகா³ம பூ⁴பாலஸ்தத்த்வஜ்ஞாநமவாப ச ॥ 29॥
க³தே ராஜந்யஹம் வீக்ஷ்ய ப⁴க³வந்தமதோ⁴க்ஷஜம் ।
தமப்³ரவம் ஜக³ந்நாத²ம் ஹஸந்தம் மாம் புந: புந: ॥ 30॥
வஞ்சிதோऽஹம் த்வயா தே³வ ஜ்ஞாதம் மாயாப³லம் மஹத் ।
ஸ்மராமி சரிதம் ஸர்வம் ஸ்த்ரீதே³ஹே யத்க்ரு’தம் மயா ॥ 31॥
ப்³ரூஹி மே தே³வதே³வேஶ ப்ரவிஷ்டோऽஹம் ஸரோவரே ।
விக³தம் பூர்வவிஜ்ஞாநம் ஸ்நாநாதே³வ கத²ம் ஹரே ॥ 32॥
யோஷித்³தே³ஹம் ஸமாஸாத்³ய மோஹிதோऽஹம் ஜக³த்³கு³ரோ ।
பதிம் ப்ராப்ய ந்ரு’பஶ்ரேஷ்ட²ம் புலோமீ வாஸவம் யதா² ॥ 33॥
மநஸ்ததே³வ தச்சித்தம் தே³ஹ:ஸ ச புராதந: ।
லிங்க³ம் ததே³வ தே³வேஶ ஸ்ம்ரு’தேர்நாஶ: கத²ம் ஹரே ॥ 34॥
விஸ்மயோऽயம் மஹாந்மேऽத்ர ஜ்ஞாநநாஶம் ப்ரதி ப்ரபோ⁴ ।
கத²யாத்³ய ரமாகாந்த காரணம் பரமம் ச யத் ॥ 35॥
நாரீதே³ஹம் மயா ப்ராப்ய பு⁴க்தா போ⁴கா³ஹ்யநேகஶ: ।
ஸுராபாநம் க்ரு’தம் நித்யம் விதி⁴ஹீநம் ச போ⁴ஜநம் ॥ 36॥
மயா ததே³வ ந ஜ்ஞாதம் நாரதோ³ऽஹமிதி ஸ்பு²டம் ।
ஜாநாம்யத்³ய யதா²ஸர்வம் விவிக்தம் ந ததா² ததா³ ॥ 37॥
விஷ்ணுருவாச ।
பஶ்ய நாரத³ மாயாவீ விலாஸோऽயம் மஹாமதே ।
தே³ஹேஷு ஸர்வஜந்தூநாம் த³ஶாபே⁴தா³ஹ்யநேகஶ: ॥ 38॥
ஜாக்³ரத்ஸ்வப்நஸுஷுப்திஶ்ச துரீயா தே³ஹிநாம் த³ஶா ।
ததா² தே³ஹாந்தரே ப்ராப்தே ஸந்தே³ஹ: கீத்³ரு’ஶ: புந: ॥ 39॥
ஸுப்தோ நரோ ந ஜாநாதி ந ஶ‍்ரு’ணோதி வத³த்யபி ।
புந: ப்ரபு³த்³தோ⁴ ஜாநாதி ஸர்வம் ஜ்ஞாதமஶேஷத: ॥ 40॥
நித்³ரயா சால்யதே சித்தம் ப⁴வந்தி ஸ்வப்நஸம்ப⁴வா: ।
நாநாவிதா⁴ மநோபே⁴தா³ மநோபா⁴வா ஹ்யநேகஶ: ॥ 41॥
க³ஜோ மாம் ஹந்துமாயாதி ந ஶக்தோऽஸ்மி பலாயநே ।

கிம் கரோமி ந மே ஸ்தா²நம் யத்ர க³ச்சா²மி ஸத்வர: ॥ 42॥
ம்ரு’தம் பிதாமஹம் ஸ்வப்நே பஶ்யதி ஸ்வக்³ரு’ஹாக³தம் ।
ஸம்யோக³ஸ்தேந வார்தா ச போ⁴ஜநம் ஸஹ மந்யதே ॥ 43॥
ப்ரபு³த்³த: ⁴ க²லு ஜாநாதி ஸ்வப்நே த்³ரு’ஷ்டம் ஸுகா²ஸுக²ம் ।
ஸ்ம்ரு’த்வா ஸர்வம் ஜநேப்⁴யஸ்து விஸ்தராத்ப்ரவத³த்யபி ॥ 44॥
ஸ்வப்நேகோऽபி ந ஜாநாதி ப்⁴ரமோऽயமிதி நிஶ்சய: ।
ததா² ததை²வ விப⁴வோ மாயாயா து³ர்க³ம: கில ॥ 45॥
நாஹம் நாரத³ ஜாநாமி பாரம் பரமது³ர்க⁴டம் ।
கு³ணாநாம் கில மாயாயா நைவ ஶம்பு⁴ர்ந பத்³மஜ: ॥ 46॥
கோऽந்யோ ஜ்ஞாதும் ஸமர்தோ²ऽபூ⁴ந்மாநதோ மந்த³தீ:⁴ புந: ।
மாயாகு³ணபரிஜ்ஞாநம் ந கஸ்யாபி ப⁴வேதி³ஹ ॥ 47॥
கு³ணத்ரயக்ரு’தம் ஸர்வம் ஜக³த்ஸ்தா²வரஜங்க³மம் ।
விநா கு³ணைர்ந ஸம்ஸாரோ வர்ததே கிஞ்சித³ப்யத:³ ॥ 48॥
அஹம் ஸத்த்வப்ரதா⁴நோऽஸ்மி ரஜஸ்தமஸமந்வித: ।
ந கதா³சித்த்ரிபி⁴ர்ஹீநோ ப⁴வாமி பு⁴வநேஶ்வர: ॥ 49॥
ததா² ப்³ரஹ்மா பிதா தேऽத்ர ரஜோமுக்²ய: ப்ரகீர்தித: ।
தம:ஸத்த்வஸமாயுக்தோ ந தாப்⁴யாமுஜ்ஜி²த: கில ॥ 50॥
ஶிவஸ்ததா² தமோமுக்²யோ ரஜ:ஸத்த்வஸமாவ்ரு’த: ।
கு³ணத்ரயவிஹீநஸ்து நைவ கோऽபி மயா ஶ்ருத: ॥ 51॥
தஸ்மாந்மோஹோ ந கர்தவ்ய:ஸம்ஸாரேऽஸ்மிந்முநீஶ்வர ।
மாயாவிநிர்மிதேऽஸாரேऽபாரே பரமது³ர்க⁴டே ॥ 52॥
த்³ரு’ஷ்டா மாயா த்வயாத்³யைவ பு⁴க்தா போ⁴கா³ஹ்யநேகஶ: ।
கிம் ப்ரு’ச்ச²ஸி மஹாபா⁴க³ தஸ்யாஶ்சரிதமத்³பு⁴தம் ॥ 53॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ மாயாப்ராப³ல்யவர்ணநம் நாம த்ரிம்ஶோऽத்⁴யாய: ॥ 6.30॥

6.31 ஏகத்ரிம்ஶோऽத்⁴யாய: । ப⁴க³வதீமாஹாத்ம்யவர்ணநம் ।
வ்யாஸ உவாச ।
நிஶாமய மஹாராஜ ப்³ரவீமி விஶதா³க்ஷரம் ।
மாஹாத்ம்யம் க²லு மாயாயா நாரதா³த்து மயா ஶ்ருதம் ॥ 1॥
மயா புநர்முநி: ப்ரு’ஷ்டோ நாரத:³ஸர்வவித்தம: ।
ஶ்ருத்வா கதா²ம் முநேஸ்தஸ்ய நாரீதே³ஹஸமுத்³ப⁴வாம் ॥ 2॥
ப்³ரூஹி நாரத³ பஶ்சாத்கிம் கதி²தம் ஹரிணா ததா³ ।
க்வ க³தஶ்ச ஜக³ந்நாதோ² ப⁴வதா ஸஹ மாத⁴வ: ॥ 3॥
நாரத³ உவாச ।
இத்யுக்த்வா ப⁴க³வாம்ஸ்தஸ்மிம்ஸ்தடா³கே³ऽதிமநோஹரே ।
ஆருஹ்ய க³ருட³ம் க³ந்தும் வைகுண்டே² ச மநோ த³தே⁴ ॥ 4॥
மாமுவாச ரமாகாந்தோ யதே²ஷ்டம் க³ச்ச² நாரத³ ।
ஏஹி வா மம லோகம் த்வம் யதா²ருசி ததா²குரு ॥ 5॥
ப்³ரஹ்மலோகம் க³தஶ்சாஹமாப்ரு’ச்ச்²ய மது⁴ஸூத³நம் ।
ப⁴க³வாநபி தே³வேஶஸ்தத்க்ஷணாத்³க³ருடா³ஸந: ॥ 6॥
வைகுண்ட²மக³மத்தூர்ணம் மாமாதி³ஶ்ய யதா²ஸுக²ம் ।
ததோऽஹம் பித்ரு’ஸத³நம் க³தோ யாதே ஜநார்த³நே ॥ 7॥
சிந்தயந்ஸகலம் து:³க²ம் ஸுக²ம் ச பரமாத்³பு⁴தம் ।
க³த்வா ப்ரணம்ய பிதரம் ஸ்தி²தோ யாவத்புர: பிது: ॥ 8॥
தாவத்ப்ரு’ஷ்டோ முநே பித்ரா வீக்ஷ்ய சிந்தாதுரம் து மாம் ।
ப்³ரஹ்யோவாச ।
க்வ க³தோऽஸி மஹாபா⁴க³ கஸ்மாச்சிந்தாதுர:ஸுத ॥ 9॥
ஸ்வஸ்த²ம் நைவாத்³ய பஶ்யாமி மநஸ்தே முநிஸத்தம ।
கேநாபி வஞ்சிதோऽஸி த்வம் த்³ரு’ஷ்டம் வா கிஞ்சித³த்³பு⁴தம் ॥ 10॥
விஷண்ணம் க³தவிஜ்ஞாநம் பஶ்யாமி த்வாம் கத²ம் ஸுத ।
நாரத³ உவாச ।
இதி ப்ரு’ஷ்டஸ்ததா³ பித்ரா ப்³ரு’ஸ்யாம் ஸமுபவேஶ்ய ச ॥ 11॥
தமப்³ரவம் ஸ்வவ்ரு’த்தாந்தம் மாயாப³லஸமுத்³ப⁴வம் ।

வஞ்சிதோऽஹம் பித: காமம் விஷ்ணுநா ப்ரப⁴விஷ்ணுநா ॥ 12॥
ஸ்த்ரீபா⁴வம் க³மித: காமம் வர்ஷாணி ஸுப³ஹூந்யபி ।
அநுபூ⁴தம் மஹத்³து:³க²ம் புத்ரஶோகஸமுத்³ப⁴வம் ॥ 13॥
ப்ரபோ³தி⁴தோऽஹம் தேநைவ ம்ரு’து³வாக்யாம்ரு’தேந ச ।
புந:ஸரோவரே ஸ்நாத்வா ஜாதோऽஹம் நாரத:³ புமாந் ॥ 14॥
கிமேதத்காரணம் ப்³ரஹ்மந் யந்மோஹமக³மம் ததா³ ।
விஸ்ம்ரு’தம் பூர்வவிஜ்ஞாநம் தந்மயஸ்தரஸா க்ரு’த: ॥ 15॥
ஏதந்மாயாப³லம் ப்³ரஹ்மந்ந ஜாநேऽஹம் து³ரத்யயம் ।
ஜ்ஞாநஹாநிகரம் ஜாதம் மூலம் மோஹஸ்ய விஸ்பு²டம் ॥ 16॥
அநுபூ⁴தம் மயா ஸம்யக்³ஜ்ஞாதம் ஸர்வம் ஶுபா⁴ஶுப⁴ம் ।
கத²ம் த்வம் ஜிதவாம்ஸ்தாத தமுபாயம் வத³ஸ்வ மே ॥ 17॥
நாரத³ உவாச ।
விஜ்ஞப்தோऽஸௌ மயா தா⁴தா ப்ரீதிபூர்வமத: பரம் ।
மாமுவாச ஸ்மிதம் க்ரு’த்வா பிதா மே வாஸவீஸுத ॥ 18॥
ப்³ரஹ்மோவாச ।
து³ர்ஜயைஷா ஸுரை:ஸர்வைர்முநிபி⁴ஶ்ச மஹாத்மபி: ⁴ ।
தாபஸைர்ஜ்ஞாநயுக்தைஶ்ச யோகி³பி: ⁴ பவநாஶநை: ॥ 19॥
நாஹம் தாம் ஸர்வதா² ஜ்ஞாதும் ஶக்தோ மாயாம் மஹாப³லாம் ।
விஷ்ணுர்ஜ்ஞாதும் ந ஶக்தஶ்ச ததா² ஶம்பு⁴ருமாபதி: ॥ 20॥
து³ர்ஜ்ஞேயா ஸா மஹாமாயா ஸ்ரு’ஷ்டிஸ்தி²த்யந்தகாரிணீ ।
காலகர்மஸ்வபா⁴வாத்³யைர்நிமித்தகாரணைர்வ்ரு’தா ॥ 21॥
ஶோகம் மா குரு மேதா⁴விம்ஸ்தத்ர மாயாமஹாப³லே ।
ந சைவ விஸ்மய: கார்யோ வயம் ஸர்வே விமோஹிதா: ॥ 22॥
நாரத³ உவாச ।
பித்ரேத்யுக்தஸ்ததா³ வ்யாஸ தமாப்ரு’ச்ச்²ய க³தஸ்மய: ।
ஆக³தோऽஸ்ம்யத்ர பஶ்யந்வை தீர்தா²நி ச வராணி ச ॥ 23॥
தஸ்மாத்த்வமபி ஸந்த்யஜ்ய மோஹம் கௌரவநாஶஜம் ।
காலக்ஷயம் ஸுகா²ஸீந:ஸ்தா²நேऽஸ்மிந் குரு ஸத்தம ॥ 24॥

அவஶ்யமேவ போ⁴க்தவ்யம் க்ரு’தம் கர்ம ஶுபா⁴ஶுப⁴ம் ।
நிஶ்சயம் ஹ்ரு’த³யே க்ரு’த்வா விசரஸ்வ யதா²ஸுக²ம் ॥ 25॥
வ்யாஸ உவாச ।
இத்யுக்த்வா நாரதோ³ ராஜந் க³தோ மாம் ப்ரதிபோ³த்⁴ய ச ।
அஹம் தச்சிந்தயந்வாக்யம் யது³க்தம் முநிநா ததா³ ॥ 26॥
ஸ்தி²த:ஸரஸ்வதீதீரே கல்பே ஸாரஸ்வதே வரே ।
காலாதிவாஹநாயைதத்க்ரு’தம் பா⁴க³வதம் மயா ॥ 27॥
புராணமுத்தமம் பூ⁴ப ஸர்வஸம்ஶயநாஶநம் ।
நாநாக்²யாநஸமாயுக்தம் வேத³ப்ராமாண்யஸம்ஶ்ரிதம் ॥ 28॥
ஸந்தே³ஹோऽத்ர ந கர்தவ்ய:ஸர்வதா² ந்ரு’பஸத்தம ।
யதே²ந்த்³ரஜாலிக: கஶ்சித்பாஞ்சாலீம் தா³ரவீம் கரே ॥ 29॥
க்ரு’த்வா நர்தயதே காமம் ஸ்வேச்ச²யா வஶவர்திநீம் ।
ததா² நர்தயதே மாயா ஜக³த்ஸ்தா²வரஜங்க³மம் ॥ 30॥
ப்³ரஹ்மாதி³ஸ்தம்ப³பர்யந்தம் ஸதே³வாஸுரமாநுஷம் ।
பஞ்சேந்த்³ரியஸமாயுக்தம் மநஶ்சித்தாநுவர்தநம் ॥ 31॥
கு³ணாஸ்து காரணம் ராஜந் ஸர்வேஷாம் ஸர்வதா² த்ரய: ।
கார்யம் காரணஸம்யுக்தம் ப⁴வதீதி விநிஶ்சய: ॥ 32॥
பி⁴ந்நபி⁴ந்நஸ்வபா⁴வாஸ்தே கு³ணா மாயாஸமுத்³ப⁴வா: ।
ஶாந்தோ கோ⁴ரஸ்ததா²மூட⁴ஸ்த்ரயஸ்து விவிதா⁴ யத: ॥ 33॥
தத்ஸமேத: புமாந்நித்யம் தத்³விஹீந: கத²ம் ப⁴வேத் ।
ந ப⁴வத்யேவ ஸம்ஸாரே ரஹிதஸ்தந்துபி:⁴ பட: ॥ 34॥
ததா²கு³ணைஸ்த்ரிபி⁴ர்ஹீநோ ந தே³ஹீதி விநிஶ்சய: ।
தே³வதே³ஹோ மநுஷ்யோ வா திரஶ்சோ வா நராதி⁴ப ॥ 35॥
கு³ணைர்விரஹிதோ ந ஸ்யாந்ம்ரு’த்³விஹீநோ க⁴டோ யதா² ।
ப்³ரஹ்மா விஷ்ணுஸ்ததா² ருத்³ரஸ்த்ரயஶ்சாமீ கு³ணாஶ்ரயா: ॥ 36॥
கதா³சித்ப்ரீதியுக்தாஸ்தே ததா²ப்ரீதியுதா: புந: ।
ததா² விஷாத³யுக்தாஸ்தே ப⁴வந்தி கு³ணயோக³த: ॥ 37॥
ப்³ரஹ்மா கதா³சித்ஸத்த்வஸ்த²ஸ்ததா³ ஶாந்த:ஸமாதி⁴மாந் ।

ப்ரீதியுக்தோ ப⁴வேத்ஸர்வபூ⁴தேஷு ஜ்ஞாநஸம்யுத: ॥ 38॥
புந:ஸத்த்வவிஹீநஸ்து ரஜோகு³ணஸமாவ்ரு’த: ।
ததா³ ப⁴வேத்³ கோ⁴ரரூப:ஸர்வத்ராப்ரீதிஸம்யுத: ॥ 39॥
யதா³ தமோகு³ணாவிஷ்டோ பா³ஹுல்யேந ப⁴வேத்³விதி:⁴ ।
ததா³ விஷாத³ஸம்பந்நோ மூடோ⁴ ப⁴வதி நாந்யதா² ॥ 40॥
மாத⁴வோऽபி ஸதா³ஸத்த்வஸம்ஶ்ரித:ஸர்வதா² ப⁴வேத் ।
யதா³ ஶாந்த: ப்ரீதியுக்தோ ப⁴வேஜ்ஜ்ஞாநஸமந்வித: ॥ 41॥
ஸ ஏவ ரஜாதி⁴க்யாத³ப்ரீதிஸம்யுதோ ப⁴வேத் ।
கோ⁴ரஶ்ச ஸர்வபூ⁴தேஷு கு³ணாதீ⁴நோ ரமாபதி: ॥ 42॥
ருத்³ரோऽபி ஸத்த்வஸம்யுக்த: ப்ரீதிமாஞ்சா²ந்திமாந்ப⁴வேத் ।
ரஜோநிமீலித: ஸோऽபி கோ⁴ர: ப்ரீதிவிவர்ஜித: ॥ 43॥
தமோகு³ணயுத: ஸோऽபி மூடோ⁴ விஷாத³யுக்³ப⁴வேத் ।
ஏதே யதி³கு³ணாதீ⁴நா ப்³ரஹ்மவிஷ்ணுஹராத³ய: ॥ 44॥
ஸூர்யவம்ஶோத்³ப⁴வாஸ்தத்³வத்ஸோமவம்ஶப⁴வா அபி ।
மந்வாத³யஶ்ச யே ப்ரோக்தாஶ்சதுர்த³ஶ யுகே³ யுகே³ ॥ 45॥
அந்யேஷாம் சைவ கா வார்தா ஸம்ஸாரேऽஸ்மிந்ந்ரு’போத்தம ।
மாயாதீ⁴நம் ஜக³த்ஸர்வம் ஸதே³வாஸுரமாநுஷம் ॥ 46॥
தஸ்மாத்³ராஜந்ந கர்தவ்ய:ஸந்தே³ஹோऽத்ர கதா³சந ।
தே³ஹீ மாயாபராதீ⁴நஶ்சேஷ்டதே தத்³வஶாநுக:³ ॥ 47॥
ஸா ச மாயா பரே தத்த்வே ஸம்வித்³ரூபேऽபி ஸர்வதா³ ।
தத³தீ⁴நா ப்ரேரிதா ச தேந ஜீவேஷு ஸர்வதா³ ॥ 48॥
ததோ மாயாவிஶிஷ்டாம் தாம் ஸம்வித³ம் பரமேஶ்வரீம் ।
மாயேஶ்வரீம் ப⁴க³வதீம் ஸச்சிதா³நந்த³ரூபிணீம் ॥ 49॥
த்⁴யாயேத்ததா²ராத⁴யேச்ச ப்ரணமேச்ச ஜபேத³பி ।
தேந ஸா ஸத³யா பூ⁴த்வா மோசயத்யேவ தே³ஹிநம் ॥ 50॥
ஸ்வமாயாம் ஸம்ஹரத்யேவ ஸ்வாநுபூ⁴திப்ரதா³நத: ।
பு⁴வநம் க²லு மாயா ஸ்யாதீ³ஶ்வரீ தஸ்ய நாயிகா ॥ 51॥

பு⁴வநேஶீ தத: ப்ரோக்தா தே³வீ த்ரைலோக்யஸுந்த³ரீ ।
தத்³ரூபே யதி³ஸக்தம் ஸ்யாச்சித்தம் பூ⁴மிபதே ஸதா³ ॥ 52॥
மாயயா கிம் ப⁴வேத்தத்ர ஸத³ஸத்³பூ⁴தயா ந்ரு’ப ।
தஸ்மாந்மாயாநிராஸார்த²ம் நாந்யத்³வை தே³வதாந்தரம் ॥ 53॥
ஸமர்த²ம் து விநா தே³வீம் ஸச்சிதா³நந்த³ரூபிணீம் ।
தமோராஶிம் நாஶயிதும் ஶக்தம் நைவ தமோ ப⁴வேத் ॥ 54॥
கிந்து பா⁴நுப்ரபா⁴சந்த்³ரவித்³யுத்³வஹ்நிப்ரபா⁴த³ய: ।
தஸ்மாந்மாயேஶ்வரீமம்பா³ம் ஸ்வப்ரகாஶாம் து ஸம்வித³ம் ॥ 55॥
ஆராத⁴யேத³திப்ரீத்யா மாயாகு³ணநிவ்ரு’த்தயே ।
இதி ஸம்யங்மயாக்²யாதம் வ்ரு’த்ராஸுரவதா⁴தி³கம் ॥ 56॥
யத்ப்ரு’ஷ்டம் ராஜஶார்தூ³ல கிமந்யச்ச்²ரோதுமிச்ச²ஸி ।
பூர்வார்தோ⁴ऽயம் புராணஸ்ய கதி²தஸ்தவ ஸுவ்ரத ॥ 57॥
யத்ர தே³வ்யாஸ்து மஹிமா விஸ்தரேணோபபாதி³த: ।
ஏதத்³ரஹஸ்யம் ஶ்ரீமாதுர்ந தே³யம் யஸ்ய கஸ்யசித் ॥ 58॥
தே³யம் ப⁴க்தாய ஶாந்தாய தே³வீப⁴க்திரதாய ச ।
ஶிஷ்யாய ஜ்யேஷ்ட²புத்ராய கு³ருப⁴க்தியுதாய ச ॥ 59॥
இத³மகி²லகதா²நாம் ஸாரபூ⁴தம் புராணம்
நிகி²லநிக³மதுல்யம் ஸப்ரமாணாநுவித்³த⁴ம் ।
பட²தி பரமபா⁴வாத்³ய: ஶ‍்ரு’ணோதீஹ ப⁴க்த்யா
ஸ ப⁴வதி த⁴நவாந்வை ஜ்ஞாநவாந்மாநவோऽத்ர ॥ 60॥
இதி ஶ்ரீமத்³தே³வீபா⁴க³வதே மஹாபுராணேऽஷ்டாத³ஶஸாஹஸ்ர்யாம் ஸம்ஹிதாயாம்
ஷஷ்ட²ஸ்கந்தே⁴ ப⁴க³வதீமாஹாத்ம்யவர்ணநம் நாமகத்ரிம்ஶோऽத்⁴யாய: ॥ 6.31॥
॥ இதி ஶ்ரீமத்³தே³வீபா⁴க³வதே மஹாபுராணே ஷஷ்ட²ஸ்கந்த: ⁴ ஸமாப்த: ॥
॥ இதி ஶ்ரீமத்³தே³வீபா⁴க³வதமஹாபுராணே பூர்வார்த:⁴ ஸம்பூர்ண: ॥

